
Ujuni
Utup ujuni

Ulibra uteek wi Utup wi Nagibati katim ki wa kawo « Ujuni » tiki uji utiiniyaan
ujuni wiumundu, na iko bti inwoor abot atiiniyaan pntaali pi Itrayel panwoor)
pi Nagibati. Kafah 1 te 11: Hum di fiaary akdoor) kadoo kame umundu wi
pwoon) wi? In awoor fiaan? We uwoorn) ulempul kéme we ukaar ké abi ti
umundu? We ukaar ké bafiaar) baji baban tur) kawo ti pyom na bkujar na
ugut? We uhinanurn kapénan uko mént? Iko mént yi yi kafah kateek ki ulibra
ujuni wikakdoon na pteem. Niint na Naat jibi batakadiiri (1-2); pgar pibagarux
na Nagsibati (3); Ka?(rin na Abel (4) Nowe ti wal wi usubal uweek (6-9); Katoh
kaweek kinsoobra ki Babel (11). Iko impiitu) ti, fiaar) aanhil katup bnuura wal
wi itépur) na manjoonan jibi bafiaar) bajén bajaar) bado hénkury). Ifah 12 te 50
ikakalés jibi Nasibati aktijuy umundu mbuur wi aduur) bantohi bateek biki
Itrayel bado kalempara : Abraham (12.1-25.18), anwoor fiaan) anfiyaaru
bnuura abot aji tag Nasibati awo i bafiaar) bado katen ti a. Itaak awoor abukul.
Ababul Yakob (25.19-36.43) i i babiir atu katim Ki Itrayel. Yotef (37.1-50.26)
anwoor aloy ti babuk Yakob, abiin ado ké Yakob na babukul bandukiin na
babuk baka bti ké baya afét du Ejiptu. Ulibra ujuni uwo duna pjukan ti uko
wi Nagibati adolun. Ujunna atup ké Nasibati apagun umundu, ké uko méng
ukdiiman mndém mi wa, ké umundu bti use wo ti ifien yi Nasibati, ul aksihu
wa. Ulibra ubaana ti kahon ki Nasibati ahornur aji ado katen pntaali pinul. Du
ujuni te uba ulibra wi, Nagibati awoor i baktiiniyaanun: Ado ké bafiaar) bame
a, aji wayeés, aji tor) kabot katénk pntaali pi nul, aji boman iko bti yi pntaali
Ei nul. Ké agé ji nal bafiaan bafiyaara bakut bafiyaar kahon ki ahonur), bado

atas uko wiatuun pdonabgah binul. Ulibrawiujejidolade yiunjon yiItrayel
kadolna bafiaan) bayikrén bnuura hum di pntaali mént pabiir awo ti pfiyaar,
jibi padolur ké pfiyaar mént paliint abot ajoonan.

Upasa umundu

1Du ujuni Nasibati apas bati na mbos.

2 Ké mbos mansé wo mnjint ké nin ukoolan uunwo ti ma, bdém bawun
bnjiir, ké uyook umpénnun du Nasibati usé fuut ti meel duut.

3 Nagibati aji wal mént: « Bjeehi bawoon » ké bjeehi bawoo. 4 Nasibati awin
ké bjeehi banuuraa, asé patés bjeehi na bdém. 5 Nasibati adu bjeehi aji «
unuur » adu bdém « utejan. » Utaakal uwoo, nfa ké mankut awo : unuur
mént uwoor) uteek.

6 K& Nagibati agé ji: « Uko ulorj unnaamuy ji kanjan uwoon ti ptoof pi meel,
upatésaan ma » ké uwo har. 7 Nasibati ado uko mént ké upatés meel, ké mloy
manwo ti uteeh ké mnlor) manwo du bko duut. 8 Nasibati adu uko mént aji «
bati. » Utaakal uwoo, nfa ké mankut awo : unuur mént uwoor utébantén.

9 Ké Nasibati asé ji : « Meel manwoon ti bati uteeh mantonkandérén ti dko
dloolan, pkay pakut papén pawinana » ké uwo han. 10 Nasibati adu dko
dkay aji « mbos » agé du dko di meel « bdék. » Nagibati awin k& uko mént
unuura. ! Nagibafi aji : « Mbos mambukan ujaagal, ugof bti na mnko bti.
Uko undoli uko wi ukdoor) kabuk udo kawo na uhiib kéme mbuk » ké uwo
hay. 12 Mbos ké mambuk ujaagal, ugof bti na mnko bti. Ujaagal unwoon,
uLi uwo na kanaamare ki wa, bgof banwoor baji bawo na kanaamare ki ba,
bko bandoor kawo na kanaamare ki ba ; uko undoli uji uwo na mbuk kéme

uhiib. Nagibati awin ké uko mént unuura. 13 Utaakal uwoo, nfa ké mankut
awo : unuur mént uwoor uwajantén.

14 Nagibati ké asé ji : « Iko iloyy inkdoor kaf'eehan iwoon du bati duug
ipatésaan unuur na utejan! Idoon kadiiman wal wi nfettu, nnuur, na nsubal ;
15 jwoon du bati duut ido kajeehan mbos! » ké uwo har. 16 Nasibati ado iko
itéb iweek injaar ijeehan, uweek uji upén kasih na nfa te utaakal, umpoti
kapén kasih na utejan. Ado kak njah. 17 Nasibati atu ya du bati duut ido
kajeehan mbos, 18ido kasih pnak na utejan, ipatésaan bjeehi na bdém. Nagibati
awin ké uko mént uwo unuura. 19 Utaakal uwoo, nfa ké mankut awo : unuur
mént uwoor ubaakantén.

20 Ké Nasibati agé ji : « Meel mantum ko, nkat nabot nado kayit du batj, i
mbos duut! » 2! Nasibati apas ko nweek nyibanaan i bdék na nko nanwoor
ti meel bti ké natum maakan, akak apas nkat bti. Nasibati awin ké uko mént
uwo unuura. 22 Nagibati awul na bnuura af'i : « An gko ni meel, kabuk
kajoobét na an, nabuk maakan natuman meel mi idék. Ké an pkat, nabukan
natuman mbos! » 23 Utaakal uwoo, nfa ké mankut awo : unuur mént uwoor
ufleenantén.

24 Nasibati aji : « Mbos manwulan njko bti : Nntaam gi katoh, gko nmpoti na
nko 1i uteeh bti » k€ uwo har. 25 Nagibati ado nko ni uteeh bti, gntaam i katoh
bti na nko nmpoti bti. Nasibati awin ké uko mént unuura.

26 Na%iba‘gi aji: « Nawulan fjdo fiaar) anaamun, awo ji un, asih ntéb ni bdék,
nkat ni bati, nntaam i katoh, na pko bti nanjaar yapula ti mbos. »

27 Nasibati apas bafiaar) ké banaamna a:
bapasana anaam na Nasibatj,
apas baka ké bawo fiiint na faat.

28 Nasibati awul baka bnuura aji : « Kabuk kajoobét na an, nabukan
maakan, natuman mbos nabot nasih ma. Nasihan njtéb ni bdék, nkat ni bati na
nko bti nanwoor ti mbos. » 29 Nasibati aji : « Natenan, dwulan ujaagal unwoor)
na mbuk na uko wi ugof na mnko bti manjaar) mambuk nado kade. 30 Dwul
kak iko mént nko bti nanwoor) na uhefént: nnko bti nanwoor ti mbos, gkat bti
ni bati na gko bti gankmpuliiyy ti mbos. Dwul ya na njado kade » ké uwo har.
31 Nasibati aten uko bti wi adolur) asé win ké uwo unuura. Utaakal uwoo, nfa
ké mankut awo : unuur mént uwoor) upaajantén.

1Heénk di di Nasibati abaar) ppas bati na mbos na iko bti inwoor da. 2Unuur
uténk paaj na ulor uténk ké Nasibati aba ulempul. Anoorfén unuur mént wi
adolurn ulempul bti aba. 3 Nagibati adéman unuur uténk paaj na ulor) akutado
wa ké uyimani, {iki anoorfén unuur mént wi abaar ppas iko bti.

Nasibati atak fiiin{ na flaat

4 Ké hénk di di *Yawe Nawat Kabuka apasurn bati na mbos. Ti wal wi
Nagibati Nawat Kabuka apagur) mbos na bati, 3 nin ugof na ujaagal ulox
uundobi may may ti mbos, tiki Nagibati Ajugun aandobi do usubal ke usub ti
ma, ké nin fiaay) aankak awo, ankjaari ma. 6 Ké meel mansé ji mampénna
ti ukumpés uloy katulan mbos bti. 7 Wi wi Nasibati Ajugun atakur fiaayg
na ufuus wi mbos, afuut ti iyis yi nul uhefént wi ubida, ké akak fiaay
ankheféntun.

8 Nasibati Nawat Kabuka atepi uwoorta du umbar wiumayar unuur ti utaak
wiEden asé tu da fiaar) i atakur. 9 Nasibati Nawat Kabuka anatan ti mbos mnko

bti manuuriin bten abot alil. Akak anatan ti uwoorta bko bi ubida na bko
bmeeni bnuura na butaan.

10 Bdék blor bapénna Eden abi atulan uwoorta, asé patséraan da, ado itant
ibaakér. 11 Kateek katim ki ka kawo Pison : kafooy utaak wi Hawila bti,
unwoor na wuuru, 12wuuru mént uwo ujing pis. Utaak mént uwo kak na bko
bloy banjaan babomanaan mnkulan bi bajaar) bado bdeliyum, na mnlaak
mpoti mnlon mannuuriin) maakan aji manuur abot atam prees ji wuuru, mi
bajaayn bado koralin. 13 Katébantén katim ki ka kawo Gihon : Kafooy utaak wi
Kus bti. 14 Kawajantén katim ki ka kawo Tigré: Kawo du umayar unuur wi
utaak wi Asuur. Kabaakantén katim ki ka kawo Efrat.

15 Nasibati Nawat Kabuka atu fiaar ti uwoorta wi Eden ado kajaar wa abot
ado kayer wa. 16 Nasibati Nawat Kabuka atiini na a wal mént aji : « Ihinan
kade mnko bti mi uwoorta, 17 ké bko bi pme bnuura na butaan iinkde ba, tiki
unuur wi ikdeer ba, iket. »

18 Nasibati Nawat Kabuka aji wal mént: « Uunnuura fiaar) awo aloolan. Dwo
kado naténka, annaamur na a. » 19 Na%ibagi Nawat Kabuka akak ajej mbos
abomanaan pko 1i uteeh bti na nkat ni bati bti, asé tij na fiaay, katen itim y1
ak}(uul] na: undoli uwo kawo katim ki fiaar) aktuur) wa. 20 K& fiaar) awul yntaam
pi katoh bti itim na pkat bti na ko yi uteeh bti. Nin uloy) unnnaamur) na a,
unhinanur) katénka na manjoonan uunwoo. 21 Wal mént, ké Nagibati Nawat
Kabuka agé tu fiiint byjoy bweek. Wi aknoyéntur), ké asé pénan kamoh kalory
ki kantaagan asé tuh dko di apénanaanur) ka. 22 Wi wi asaar) ajej kamoh mént
atakna faat asé tija fiiint.

23 Ké fiiint agé wuuhar aji :

«Yoow, bﬁla@§ bi kamoh ki imoh yi naan ka,
pfiaak pi naan pa.

Adu'ana faat,
tiki apénna ti fiiint ™! »

24War) ukaar ké fiiint aklun kaduk asin na anin kanaakiir na aharul, bakak
ﬁaalf(aloolan. 25 Ké bukal batéb bti, fiiint na fiaaf basé wo byisu, ké nin aloy
aankowa aténtul.

3

Adam na Ewa badookana du uwoorta wi Eden
1 Uﬁula ubi wo unkguuradaanuy ti nko 1i uteeh bti i Nasibati *Nawat
Kabuka apasur. Ujina haat: « Ké Nasibati aji nawut kade nin pko ploy ti mnko
miuwoorta? »
2Keé faat ateema aji : « Nhinan kade mnko mi uwoorta. 3 Ké bko banwoor ti
ptoof pi uwoorta, Nasibati aji nket woli nban ba, kéme ade ba. »
4 Ké upula uteema aji : « Nin! Naankket! S5 Nasibati ame ké unuur wi

nakdeer bko mént, kés ki nan kahaabésa nasé nawo ji a*, name bnuura na
butaan. »

6 Naat awin ké bko baka plil pde, anuura ;ki)ké§, abot awo bko banjaar bawul
usal untuna. Amar wal mént pko ploy ti bko mént ade, akak awul ayinul,
anwoor na a, ké adee. 7 Wal mént ké kés kasé haabésa na baka ké bame
hfénl;ur] ké bawo byisu. Bajej itoh yi bko bi bajaarn) bado bfig asiir awunna
nleet.

* 2:23 Adu'ana fiaaf tiki apénna ti fiiin{: Ti uhebéré fiiin{ awo Is ké flaat awo Isa. * 3:5 Nawojia:
Baloq) baji basibati.

8 Na utaakal, uyook ulil ukob, ké Nasibati Nawat Kabuka asé pén ptar ihot,
fiiin{ na fiaat batiinka agé mena ti mnko mi uwoorta. ? Nagibati Nawat Kabuka
aduiiint aji: « Iwo tur) ba? »

10Ké ateema aji: « Dtiink ké ikpos ti uwoorta ké nlénki tiki dwo byisu, aya
amena. » 11Ké akak aji na a : « In atupii aji iwo byisu? Ikeer ade bko bi
nneenaniin pde! »

12 Ké fiiint ajina a : « Naat i ituur) ké afiogén amarur) pko ti bko bur awulén,
ké ndee! » 13Ké Nasibati Nawat Kabuka asé ji na fiaat: « we wiidolur hénk?
» K& ateem aji : « Upula uguurnur, ké nde ba. » 14Ké Nagibati Nawat Kabuka
asé jinaupula: «Jibiidolur uko mént,

Ikfépaniiy ti nntaam i katoh bti
na pko i uteeh bti.
Ido kaposna kayin) kabot kade mbos
pnuur bti ni ubida winu.
15 Dtu bsoorad ti iwi na fiaat,
ti pntaali pi nu na pinul.
Balun kanantlu bkow,
ké iwi, iluy katib baka ti psofi. »

16 Nasibati Nawat Kabuka akak aji na fiaat;

«Dlun katu'u ti unoor uweek woli ibuk,
iluy kahaj woli ibuk.
Unal wi nu uluy kado kawuuku du ayinu
ado katu'u pdo uko wi analuy). »
17Nasibati Nawat Kabuka aji na fiiint;
« Jibi itiinkun) utup wi aharu,
ade bko bi mbiir) aneenanu pde,
itu mbog manfépanal
Ido kaji khaj maakan kaba kahinan kapénan ti ma uko ude
Nnuur bti ni ubida winu.
18 Mbos mando kawulu iyiw,
ibot ido kade nydeey ni uteeh.
19Ujénk winu
wi wi ikluy) kado kadeena
te wal wi ikluy kakak du mbos mi ipénnui
tiki iwo ufuus
akut aluy kakak du ufuus. »

20 Adam, fiiint, atu aharul katim ki « Ewat » tiki awoor) anin bafiaan bti.

21 Nasibati Nawat Kabuka ado Adam na aharul imisa yi injan awoharan
baka. 22 Wi wi agaar aji : « Hénkur) fiaar) akak f’(i nja, kame bnuura na butaan!
Awutan hénkur katar kafien, kamar kak ti bko bi ubida kakaana ubida wi
mnto! » 23 Ké Nasibati Nawat Kabuka asé dooka i uwoorta wi Eden ado
kajaar mbos mi bapénanaanuluy. 24 Wi adookulur asé tu nwanjut i bajaar
bado kerubim ké nakyer) du umbarn wi umayar unuur wi uwoorta, na kakej
ki bdoo kankdolur ji kabéntabén, kayenna bgah byaani du bko bi ubida.

4
Kayin afin Abel
1Wi iko yay itépun, Adam ameer na Ewa aharul ; ké awo na kayin, abuk
Kayin™ agé ji: « *Yawe Nawat Kabuka ado ké mbuk fiiint » 2 Akak abuk napot

T 3:20 Ewa : Ti uhebéré uwoor Najeb. * 4:1 Kayin : Katim ki kanaam kadu'are na pka.

fiiint, Abel.

Abel awo nayafan, ké Kayin asé wo najaar. 3 Wibayaar aban tur, ké Kayin
asé tij ndeey 1i apénanaanur) i mbos atenan Nawat Kabuka. 4 Abel ul kak,
ké apénan nloy ti yntaam nambukiin) uteek ti batani bi nul atu na mniir mi ya
atenanaan Nawat Kabuka. Ké Ajugun adi btenan bi Abel, 5 asé wo aandi bi
Kayin. Ké Kayin agé deebat maakan, kaara ké datofiara na a.

6 Nawat Kabuka aji na Kayin wal mént: « we ukaar ké ideebati, ké kaara di
nu dabot atofiara ba? 7 Woli ido hénkur) uko unnuuriin), iinkhil kadeer) bkow
i? Ké woliido uko unwoor uunnuura, butaan daji dabop ti pléman pinu ji uko
wi uteeh unjotun kado na pwatu. Ké isé wo i kawat da. »

8 Kayin ké asé ji na Abel ata'ul : « Biin nya uteeht. » K& wi bawoor du uteeh,
ké Kayin asé dépa ti Abel afin.

9 Nawat Kabuka aji na Kayin : « Abel ata'u awo tur) ba? » Ké ateem aji: «
Mémmee. Dwo nayeriata'naani? » 10Ké Nawat Kabuka akak ajinaa: « we wi
idolurn ba? Dtiink pfiaak pi ata'u du mbos ké pakhuuran abi ti nji ala nlukana.
11 Hénkury, ifépanaa, adookana ti mbos manhaabésury mntum adaan pfiaak pi
ata'uiifinun. 12 Ukaan ké woli ijaar, mbos maankak awulu nydeey : ido kafiaay
fiaay na umundu. »

13 Ké Kayin agé ji na Nawat Kabuka : « Kakob ki katam maakan pa nji.
14Idookén nta ti mbos mnuura, ké nwoyi kamena kaya kalowu ; kado kafiaay
ti umundu, fiaar) awinénle afinén. » 15 Nawat Kabuka ké agé teema aji: « Nin,
woli fiaan) afinu, bafiaan) paaj na alor bakfinaniin pa plukanu. » Wi wi Nawat
Kabuka asaar atu uko uloy ti Kayin unktuur fiaay) awinale awut kafina. 16 Ké

hénk di ayaan alow Nawat Kabuka, aféf du utaak wi Nod unwoor du umayar
unuur wi Eden.

Pntaali pi Kayin

17 Kayin ameer na aharul, ké awo na kayiry abuk Henok. Kayin awo
wal mént ti pniw ubeeka, ké hénk di atuury wa katim ki abukul Henok.
18 Henok awoon asin Irad, ké Irad awo asin Mehuyahel, ké Mehuyahel awo
asin Metutayel, ké Metutayel awo asin Lamek.

19 Lamek aniim baat batéb, alon) awo katim ki Adah, ké natébantén awo
Tilah. 20 Adah abuk Yabal ; awoor) asin banjaar bafét ti iloona kabot kayafan.
21Katim ki ata'ul kawo Yubal ; awoor asin banjaar) bakob uko unnaamuy ji
bntuni wi bajaan) bado « harpe » kabot kateen. 22 Filah kak abuk napot ﬁiin}
i katim ki Tubal Kayin, anwoor ateem batak bti banjaar) baboman iko iju
injaar ilofar. Ata Tubal Kayin fiaat awo katim ki Naamabh.

23Lamek aji na baharul :

« Adah na Tilah, natiinkaan ;
bahar Lamek, nawatan ibat.
Dfin fiiint, tiki bakobén awuran
Aa, dfiy) natasa mént, tiki batehanaan
24'Woli fiaay) afin) Kayin, bafiaan paaj na alor
bakfinaniin kalukanaana,
ké woli fiaay) afin) Lamek, bafiaar) ifieen-paaj-na-alor) na paaj na alor (77)
bakfinaniin kalukanaana. »

25 Adam akak ameer na aharul ké abuk napot fiiint, ké Ewa atu'a katim ki

Tetaséji: « WiKayin afinur) Abel, ké Nasibati agé wulén napot fiiint i. » 26 Fet ul

T 4:8 Biin nya uteeh : Dko di daanwo ti ulibra uteek.

kak ké abuk napot fiiint, atu'a katim ki Enos. Wal mént wi wi bafiaany) bajunuy
pdéman Nasibati kadola *Nawat Kabukaf.

)

Pntaali pi Adam te kaban du Nowe na babukul

1Uko umpiitaniin ti pntaali pi Adam wii wi: unuur wi Nasibati atakur) fiaan,
adola ké anaam na a. 2 Wal mént ado baka ké bawo fiiint na fiaat, awul baka
bnuura, asé tu baka katim aji « Bafiaar. »

3 Wi Adam adolur nsubal ifieen-week na ifieen nwajant (130), abuk napot
anaamur) na a, asé fu'a katim ki Fet. 4 Wi Tet abukiin, Adam akak ado njsubal
ifieen-week bakrer) (800) abot abuk bapot biint na baat. 5 Nsubal bti i Adam
adolury ti mbos nawo ifieen-week 1yaas kahieen-kalor) na ifieen nwajant (930). Wi
wi agaar) aket.

6 Wi Tet adolur nsubal ifieen-week na kafieen (105) asé buk Enos. 7 Wi Enog
abukiin, Fet akak afo nsubal ifieen-week bakrer na paaj na uloy (807), abot
abuk biint na baat. & Nsubal bti ni Tet adoluy ti mbos nawo ifieen-week 1yaas
kafieen-kalor) na fjsubal ifieen-na-ntéb (912). Wi wi asaar) aket.

9Wi Enos akaar) njsubal ifieen kaﬁeen-kalo%(90) asé buk Kenan. 10 Wi Kenan
abukiin, Enos akak ato nsubal ifieen-week bakrer na ifieen-na-kafieen (815),
abot abuk biint na baat. 11 I\ﬁ{ubal bti i Enos adoluy ti mbos nawo ifieen-week
nyaas kafieen-kalor) na njsubal kafieen (905). Wi wi agaar) aket.

12Wi Kenan akaar) nsubal ifieen paaj-na-uloy) (70) asé buk Mahalalel. 13 Wi
Mahalalel abukiin), Kenan akak ato nsubal ifieen-week jyaas bakrer) na nsubal
ifieen nbaakér (840) abot abuk biint na baat. 14 Nsubal bti i Kenan adolur ti
mbos nawo ifieen-week fyaas kafieen-kalor) na nsubal ifieen (910). Wi wi agaar)
aket.

15Wi Mahalalel akaarn nsubal ifieen-paaj na kafieen (65) asé buk Yered. 16 Wi
Yered abukiin, ké akak ato nsubal ifieen week bakrer) na yjsubal ifieen nwajant
(830) abot abuk biint na baat. 17 Nf(ubal bti ni Mahalalel adolux% ti mbos nawo
iff(eegn—week bakren na nsubal ifieen kafieen-kalon) na kafieen (895). Wi wi agaar)
aket.

18 Wi Yered akaarn nsubal ifieen-week na ifieen paaj na ntéb (162) asé buk
Henok. 19 Wi Henok abukiin, Yered akak ato nsubal ifieen-week bakrer) (800)
abot abuk biint na baat. 20 Nsubal bti nji Yered adolur) ti mbos njawo ifieen-week
nyaas kafieen-kalon) na ifieen paaj na ntéb (962). Wi wi agaar) akeft.

21 Wi Henok akaar nsubal ifieen-paaj na kafieen (65), asé buk Matutalem.
22Wi Matutalem abukiin, Henok awo na Nasibati ataga nsubal ifieen-week jyaas
nwajant (300) abot abuk biint na baat. 23 Nsubal bti ni Henok adolur) ti mbos
nawo ifieen-week wajant na ifieen-paaj na kafieen (365). 24 Henok awo na
Nagibati ataga ké Nasibati asé jeja, bafiaar) baankak awina, tiki Nasibati aya na
a

25Wi Matutalem akaar nsubal ifieen-week na nsubal ifieen bakrer na paaj-na-
ulog (187) agé buk Lamek. 26 Wi Lamek abukiirn, Matutalem akak ato nsubal
ifieen-week 1yaas paaj-na-ulon na nsubal ifieen bakrer na ntéb (782) abot abuk
biint na baat. 27 Nsubal bti i Matutalem adolur) ti mbos nawo ifieen-week njyaas
kafieen-kalor) na ifieen paaj na kafieen-kalor) (969). Wi wi asaar aket.

I 4:26 Wi wi bafiaan) bajunurn pfiehan Nawat Kabuka : bapiit {i nlibra nloy aji : wi wi bafiaan) bajunurg
pfiehan Nasibati aji badu'a kaji Nawat Kabuka.

28 Wi Lamek akaar nsubal ifieen-week na ifieen bakrer na itéb (182) asé buk
napot fiiing. 29 Awul napot mént katim ki Nowe, tiki aji : « I, aktuur) ifien yinun
inoorfén ulemp na unoor. Mbos mi Nasibati afépury mantuur un ulemp na
unoor mént. » 30 Wi Nowe abukiin, Lamek akak ato rf;ubal ifieen-week kafieen
na nsubal ifieen kafieen-kalor) na kafieen (595). Abot abuk bapot biint na baat.
31 Nsubal bti nji Lamek adolur {i mbos nawo ifieen-week 1yaas paaj-na-ulor na
psubal ifieen paaj-na-ulon na paaj-na-ulon (777). Wi wi agaar aket.

32 Wi Nowe akaar nsubal ifieen-week kafieen (500) asé buk Sem, Ham na
Jafet.

6

Kataafa ki usubal uweek

1Wi bafiaan) bajunury ptum ti mbos abot abuk bapot baat, 2 ké bafiaar biki
bati* basé win ké baat biki bafiaan bajén banuuraa, aniim biki banalun. 3 Wi
wi *Yawe Nawat Kabuka asaan aji : « Uhefént wi naan, wi nwulurn faar
uunkduka ti a te mnto tiki awo fiaar) najén ; hénkur psubal pi nul yaanktép
ifieen-week na ifieen 1té€b (120). »

4Wal mént bafiaan balor) badém maakan bamégataan bawo ti mbos ; badobi
woha wo da wal wi bafiaar) biki bati babiiy) ti baat babuk bafiaar) bajén abuk
bapot na baka. Bukal bawoor tfa bafiaan) biki itim ipénaliix).

5 Nawat Kabuka awin ké butaan bi fiaar) akdolury ti mbos badéma adém pya
ké fiaar) abot aji bi tu tu usal bti ti pdo butaan nnuur bti. 6 Nawat Kabuka adug
umeli i uko wi atakur) fiaar), k€ uhaasul uwo ti mntég mnweek. 7 Wi wi agaar
aji: « Dpénan ti mbos bafiaar) biki nji ntakur), na nntaam yi katoh, na nko pi
uteeh na Il]kat iki ddug umeli uko wi ntakari na. » 8 Ké fiaar) alor asé wo, i
Nagsibati alilandéri, anwoor katim ki Nowe.

Pboman upuur

9 Uko wi Nowe wii wi :

Nowe abi wo fiiint natool {i kés ki Nasibati abot aji tiinka ; awo na a aji tasa.
Wal mént ul awohar hary ti bafiaar) bti. 10 Nowe abuk bapot biint bawajant:
Sem na Ham na Yafet. 11 Ké bafiaar) biki mbos bti basé wut awo bado butaan
g kés ki Nasibati, mnyot ké mantum ti mbos. 12 Nasibati aten mbos awin ké

afiaay) bawuti, tiki bawo bti i pdo butaan.

13 Ké Nasibati asé ji na Nowe : « Dba na bafiaan bti na nko bti tiki bafiaay
bakaar ké mninot mantum {i mbos. Dpénan baka keeri ti mbos. »

14 Akak aji na Nowe : « Bomaan upuur pa iwi, upuur unkwoo%uweek, wi
ikbomanuy na impifiuinuura, ido imeet ti wa, ikér wa ti meet na bdig na uko
unkneenanur meel ptép. 15 Hénk di di ikbomanur upuur mént: udém kado
uko ji nmetér 1fieen-week na ifieen Qwajant (130m) kahaan kado nymetér ifieen
ntéb na ntéb (22m), kadiilade kawo nmetér ifieen na nwajant (13m). 16 Doon
btuk ti upuur bi kakujént kakwoor) ptoof pi umetér, ibot ido pléman pi wa
pawo ti kabar), ido wa uka soobra njtéb atu na uteeh.

17 « Nji, dtij meel kado ma mampar maniink dko, kabaana na bafiaan na
pko bti : nin uko ulony uunkduka ti mbos kado kahefénf. 18 Ké nji nsé do
bhonar na iwi, lugi ineej i upuur iwi na aharu na babuku, na bahar baka.
19Ti gko bti doon kaneejan njtéb ti upuur yabuur na iwi ; nawoon ukas na waat.
20 Nkat, nntaam 1)i katoh na gko 1i uteeh bti galun kabi du iwi kado kawoona

* 6:2 Bafiaar) biki bati: Bapiit aji babuk Nasibati : Balor) basal aji batiiniyaan ywanjut, balon) kak ké baji
batiiniyaan babuk bagih. Ké balon baji batiiniyaan biki pntaali pi Fet.

I}Eéb ntéb ukas na waat kabuur na iwi. 21 Ké iwi, laan uko ude unwohar bti
ihank nakaana uko ude iwi na nko mént. »

22Ké hénk di Nowe adolur), ado uko wi Nasibati ajakulur bti ado.

7

Pneej ti upuur

1Ké *Yawe Nawat Kabuka aji na Nowe : « Neejan ti upuur iwi na biki
katohu bti, tiki (i bafiaar) bti iwi tafi iwoor natool ti kés ki naan. 2 Ti nko bti
nanhilnur) pdo btengan bl Nasibati, doon kajejna ntéb ntéb, ukas na waat te
)yaas paaj-na-ulor). Ké nandukiin, jejan ukas na waat tafi. 3Jejan kak pkat i
bati, ukas na waat nyaas paaj-na-ulor, nko na nkat nahilna naniink mbos bti.
4 Nnuur paaj-na-uloy natéple, kado usubal usub nnuur ifieen nbaakér na ntejan
ifieen nbaakér, kawet ti mbog bafiaan) na nko bti ni nji ndoluy. » 5Ké Nowe ado
iko bti yi Nawat Kabuka ajakuluy ado.

6 Nowe aka nsubal ifieen-week nyaas paaj (600) wi usubal uweek ujotur ti
mbos. 7 Aneej ti upuur na aharul na babukul na bahar baka kabuurna
meel mamparui). 8 Nko njanhilur) pdolna bteran bi Nasibati na nanwoor) naanhil
pdolna ba, ykat na nko nankpuliin) ti mbos bti 9 nabi ukas na waat aneej ti upuur
wi Nowe jibi Nasibati ajakulur. 10 Wi nnuur paaj-na-ulor natépur ké usubal
uweek usé jot.

11 Ti unuur uténk nnuur ifieen na paaj-na-ulon wi pli ptébantén pi ugubal
wi Nowe akaarn) nsubal ifieen-week 1jyaas paaj (600), ké meel mntum maakan
manwoo]) ti mbog uteech mangé may, ké bati bawo wo ji bahaabésa haabésa,
ké meel manktula. 12 Ugubal usub ti mbos ado ynuur ifieen nbaakér na ytejan
ifieen nbaakér (40).

13 Unuur mént, Nowe, aharul na babukul Sem na Ham na Yafet na bahar
baka ké basé neej na a ti upuur. 14 Baneej na njntaam i katoh, na nko ni uteeh
bti na nkat bti na nko nmpoti nankyitur bti. 13 Nko bti nankheeféntur) nabi {i Nowe
aneejna ntéb ntéb ti upuur ; 16 kawo ukas na waat jibi Nasibati abiin ajaka. Wi
wi Nawat Kabuka agaar) adét bgah.

17 Usubal unsubur) wur) udo nnuur ifieen nbaakér ; ké meel mampar apel
mbos asé deer) upuur ké ukyaak. 18 Meel mampaya atum maakan, ké upuur
usé yaak aya, 19 mampaya ayaha ya adoo gur inkur) bti. 20 Mandoo {ép inkur
pmetér paaj-na-ulor. 21 Wal mént ké bafiaar) bti na nko bti nanwoor) ti mbos ké
nasé ket: gkat, nntaam yi katoh, nko ni uteeh, na nko nmpoti bti na bafiaar) bti.
22 Nin uhefént uunkak aduka ti mbos. 23 Hénk, ké Nasibati awet uhefént bti i
mbos: bafiaan, nntaam 1i katoh, pko ni uteeh, na nko nmpoti na ykat, ké Nowe
na bafiaar) banwoor na a, atu na yko nanwoor na baka ti upuur tafi babuuruy.
24 Meel mampar ado nynuur ifieen-week na ifieen-kafieen (150).

8

Ukay meel

1 Ké Nasibati asé les Nowe na nko i uteeh na nntaam 1i katoh bti nanwoor
na a ti upuur. Ado ké uyook uyook ti mbos, ké meel manjun pwala. 2 Ké
meel mntum maakan manwooi ti mbos uteeh bti mangé tahan ppén, ké bati
badétanaa, meel maankak atula. Ké usubal utafian pjot.

3Meel manwala ntiinku ntiinku, hénk, wi gnuur ifieen-week na ifieen-kafieen
(150) natépun ké mangé wala ; 4 te ké upuur udo hil anat du inkuy yi Arafat
ti unuur uténk nnuur ifieen na paaj-na-ulor wi pli pténk paaj na plor. 5 Meel

manwali'aara wala te pli pténk Kli ifieen. Ti unuur uteek wi pli mént ké inkur
isé pén awinana.

6 Wi nnuur ifieen nbaakér natépur, ké Nowe asé haabés ujaneel wi adoluy
ti upuur, 7 agé wutan untomaali. Uya, akak, ayoonk meel mankay ti mbos.
8 Akak awutan ubalab ufaatal katenna me meel manwalaa. 9 Wi ubalab
uwoor uunya win dko dto, tiki meel mangur mbos bti, uwugsa akak du Nowe
du upuur. Nowe atar kafien, ayeenk wa aneejan ti upuur meet. 10 Ayoonk
nnuur paaj na ulon akak awutan wa ké upén ti upuur. 11 Ukak na utaakal awo
na katoh kahalu ki bko bi bajaar bado bnoliwera ti mntum! Nowe ame wal
mént ké meel manwalaa. 12 Ato kak nnuur paaj na ulor asé wutan ubalab, ké
wi uyaar), uunkak abi.

13 Ti unuur uteek wi pli pteek pi usubal wi Nowe akaar nsubal ifieen-week
yaas paaj na usubal (601), wi wi meel mankayur i mbos. Nowe agurés btuk
bi upuur ; aten, awin ké mbos manjun pkay. 14 Ti unuur uténk ifieen ntéb na
paaj-na-ulon wi pli ptébantén, ké mbos mangé kay bti.

Upén ti upuur

15Wal mént ké Nagibati agé ji na Nowe : 16 « Pénan ti upuur, iwi na aharu, na
babuku na bahar baka. 17 Pénaan kak ko bti nanwoor) na iwi, nkat, nntaam ni
katoh na njko ni uteeh na nko nmpoti. Nabukan maakan natum naniink mbos. »
18Ké Nowe na aharul na babukul na bahar baka bapéni. 19 Nntaam rji katoh na
nko i uteeh na nko nmpoti na nkat bti napén ti upuur, awo kabuka na kabuka.

20 Wi wi Nowe asaar) ado *bliit bi mngur pa *Nawat Kabuka, ajej yloy ti
pko na ti nkat bti nanhilun pdolna Nasibati b{enan afinara, atér na ké nayik bti.
21Yawe Nawat Kabuka atiink ptékén plil agé ji ti usalul : « Bafiaar) baankak
ado nfép mbos. Uwo manjoonan ké nhaa? ni baka nawutna du kpot ; ké ngé
wo ménkak atok bafiaar) na nko bti jibi ndolur.
22Te wi mbos mankdoor kawoha wo,
kajaar na kakit,
ujont na uyikaj,
kanuur na pti,
pnak na utejan
ido kawoha wo. »

9

Kahon ki Nasibati

1 Nasibati awul Nowe na babukul bnuura bi nul asé ji na baka : « Kabuk
kajoobét na an, nabukan maakan, natuman mbos. 2 Nko i mbos, nkat na nko
nmpoti na Rtéb ni bdék, nul bti nado kati'an kakut kado kalénk ti kadunan.
Dwulan na bti. 3 Jibi nwulanay iko yuy yi ujaagal na mnko manjaary
mambuk, dkak awulan nko nur bti nado kade. 4 Ké nasé wo naanwo kade
uko na pfiaak pi wa tiki pfiaak pawoor) ubida. 5 Dkak alur katu fiaar) kéme uko
unktulurn pfiaak pi haar uhepna ti uko mént. Kabot katu fiaar) andoli ateem ti
ubida wi aténtul.
6 Nagibati atak fiaan

éanaamnaa
ukaar ké faan) anktulur) pfiaak pi aténtul,
bakak atula pfiaak.

7Ké an, kabuk kajoobét na an, nabukan maakan ; naniink mbos, nabukan
maakan. »

8 Nasibati atiini wal mént na Nowe na babukul banwoor) na a aji : 9 «
Natenan, dhonan, an na kntaali ki nan te mnto, 1 na nko bti nanwoor) na iwi
: gkat, nntaam i katoh na nko ni uteeh, nko bti nampénur ti upuur na iwi, ko
bti nanwoor) ti mbos, 11 ké ménkak ado usubal utént wi ké ménkak ado meel
manpar hénk mantok uko bti unwoor na uhefént. Meel maankak abi katok
iko bti inwoor) ti mbos. »

12 Nagibati akak aji : « Uko unkdiimanur kahor ki nji ndoluy na an na
nko bti nanwoor) na an wii wi, kahon kan ddo ka kak na pntaali pi nu te
mnto. 13 Dtu kanaanan ki naan du bati ki najaar nado ki ubopal, kul kakdoor)
kayuuj kahop ki nji ndolur) na umundu. 14 Woli dlur) ado usubal ké ujéni, ké
kanaanan ki ubopal kapén awinana, 15 kales wal mént kahor ki nji ndolurn na
an na nko bti. Nin meel maankak apar jibi mamparur kafin) uhefént ti mbos.
16 Woli kanaanan ki ubopal kapén awinana du bati, dwin ka, kagé kales kahon
ka}?woon aankba ki nji Nasibati ndolur) na bafiaar bti na nko bti nanwoor ti
mbos. »

17 Hénk, ké Nasibati aji na Nowe : « War) uwoor uko unkyuujuy kahon ki
nji ndoluy na barnaag bti na nko bti nanwoor) ti mbos. »

Babuk Nowe

18 Sem, Ham na Yafet babuk Nowe bampénnury ti upuur. (Ham awoor) asin
Kanaan) 19 Bawajant bukurn bawoor babuk Nowe, ké ti bukal di di bafiaar
bti banfétur ti mbos bawoonun.

20 Nowe anwoor) najaar, ado uteeh atepi mnko manjaar mandolna ubifiu.
21 Wi adaanur) ubifiu umpénur i uteeh mént, asé kuj awohés aduka byisu du
kaloona ki nul meet. 22 Ham, asin Kanaan, awin asgin ké awo byisu, asé ya
bdig atup babuk asin batéb bandukiin. 23 Ké Sem na Jafet basé jej bayeti atu ti
igananyibaka asé botapos £0§ akakufetado biagur asinbaka. Baten umbarn
wundu kahilna kawo baankwin asin baka byisu.

24 Wi Nowe anatiin), ké ukuj ubaa, ame uko wi Ham nabaasa i nul adoluy.
25 Wi wi agaan aji:

« Kanaan afépaniin!
Awo pa bamakul najuuki bajuuk. »
26 Nowe akak atiini aji :
« Ddéman *Yawe Nawat Kabuka, Nasibati i Sem!
Dfiehan ajuukntén Kanaan ti ulemp, ado kalempar Sem.
27 Diiehan Nagibati ado Yafet abuk pntaali ptum, padém paka utaak uweek,
dfiehan kak babuk Yafet bafé{ na babuk Sem,
babuk Kanaan babot bajuukét ti ulemp bado kalempar babuk Yafet na Sem.

»
28 Wi usubal uweek na meel mamparur natépur), Nowe ato njsubal ifieen-
week )wajant na jsubal ifieen kafieen (350). 29 Nsubal bti i Nowe adolur) ti mbos
njawo ifieen-week kafieen-kalor) na nsubal ifieen kafieen (950), wi wi agaar) aket.

10

Pntaali pampénnun {i babuk Nowe
1 Pntaali pi bi $em, Ham na Yafet babuk Nowe babukur wi ugubal uweek
ubaar pii pi.
Babuk Yafet
2Babuk Yafet biint bawo : Gomer, Magog, Maday, Yawan, Tubal, Mogek na
Tirat. 3Ké babuk Gomer biintbawo : Askenat, Rifat, Togarma. 4Ké biki Yawan

bawo : Elisa, Tarsis, Kitim na Dodanim. 3 Du bukal di di bafiaay) banwaysérur
afét afiog idék bawoonur. Bukun bawoor babuk Yafet, baji bawaysér kawo
bandoli na pntaali pi baka na utaak wi baka na utup wi baka.

Babuk Ham

6Babuk Ham biintbawo : Kug, Misrayim, Put na Kanaan. 7 Ké biki Kus bawo
: Teba, Hawila, Fabta, Raama, na Fabteka. Ké biki Rama bawo : Seba na Dedan.

8 Kug akak abuk Nemrod ambiin awo nagih nateek ti mbos. ° Abi wo najan
naweek ti kadun ki Nasibati, ukaarn ké baji baji : « Awo ji Nemrod, najan
naweek ti kadun ki Nasibati. » 10 Nbeeka nanwoonur) nweek ti dko di asihurg
nawo Babel, Erek, Akad na Kalneh du utaak wi Sineyar™. 11 Du utaak mént di
di Nemrod apénnur) aya te Asuur agé niw Niniwe na Rehobot-Ir; na Kalah.
12 Akak aniw Reten ti ptoof pi Niniwe na ubeeka uweek wi Kalah.

13 Misrayim awoor asin bafiaan) biki Lud, biki Anam, biki Lehab, biki Naf-
tuh, 14na biki Patrot, na biki Katluh na biki Kaftor [di *bafilitterj bapénnung].

15 Kanaan awoor) asin bafiaar) biki Fidon, anwoor abukul nateek. Abot awo
asin bahitit, 16 na Bayebutit, Bahamorit, Bagirgasit, 17 Bahiwit, Barkit, Batinit,
18 Barwadit, Batemarit, Bahamatit ; wi wi kntaali ki Kanaan kasaarn) awaysér.
19 Utaak wi Kanaan upénna Tidor), aya umbar wi Gerar, te Gata, abot ayeenk
du Fodom na Gomora na Adma na Seboyim te aban du Lesa.

20 Bukuy bawoor babuk Ham, ba{'{i bawaysér kawo bandoli na pntaali pi
baka na utaak wi baka na utup wi baka.

Babuk Sem

21 Sem {mak Yafet akak abuk bapot biint. Ul awoor ateem babuk Eber na
pntaali p1 baka bti.

22 Babuk Sem biint bawo : Elam, Asur, Arpaksad, Lud, Aram. 23 Biki Aram
bawo : Us, Hul, Geter na Mas. 24 Arpaksad abuk Selah, ké Selah abuk Eber.
25 Eber abuk bapot biint batéb : nateek awo katim ki PelegT, tiki ti wal mént
wi wibafiaar) bawaysérur ti mbos. Ata'ul awo katim ki Yoktan.

26 Yoktan abuk Almodad, Selef, Hagarmawet, Yerah, 27 na Hadoram, Utal,
Dikla, 28 na Obal, Abimayil, Seba, 29 Ofir, Hawila, na Yobab : bukur) mént bti
bawo babuk Yoktan. 30 Bafétna ubeeka wi Mesa te adoo ban wi Sefar unwoor)
du inkur) inwoor du umayar unuur.

31 Bukur) bawoor babuk Sem, baji bawaysér kawo bandoli na pntaali pi
baka na utaak wibaka na utup wi baka.

32 Buku%bawoon pntaali pi babuk Nowe, baji bawaysér kawo bandoli na
pntaali pi baka na utaak wi baka.

Du bukal di di bafiaar) bajunnur pwaysér aniink mbos wi ugubal uweek
utepun.

11

Katoh kaweek ki nsoobra ki Babel
1 Bafiaan) bti ti mbog batup utup uloolan. 2 Jibi bafiaary bakyaantuy du
umayar unuur, bawin dko glon danwoory daanwo na inkuy du utaak wi
Sineyar™ aya afét da. 3 Wal mént ké bagé tiinkar aji : « Nawulén 5do induba
yi nkjunuy ti bdoo. Ké bajej induba mént na bnag bloy aniwnaf. » 4Bakak

* 10:10 Sineyar : Babel. i 10:25 Peleg: Ti uhebéré dawooy pwaysér. * 11:2 Sineyar : Babel.
T 11:3 Bnag: Tinwal mént baji baniwna mnlaak na bnag blor) bampatur na bi baniwnur ti.

aji: « Nawulén nniw ubeeka na katoh kaweek Ki njgoobra kankyaar) te du bati!
Hénk katimun kapénala, nkut nwo nénkwaysér kaniink mbos bti. »

5Keé *Yawe Nawat Kabuka asé wala ti mbog pten ubeeka na katoh kaweek
ki IEoobra ki bafiaar) bajén bawoor ti pniw, 6 agé &'i : « Nawin hénkury! Bafiaan
bti bawo baloolan, atup utup uloolan. Woli hénk di ulemp wibabaan ajun jun
uwoor), we uklurn) kaneenan baka pdo uko wi barnalun? 7 Nwala hénkur) nhotan
utup wi baka bawut kado katiinkar. »

8 Hénk di di Yawe Nawat Kabuka agarurn baka ké baya aniink mbos bti
atafian pniw ubeeka. 9 Uko war) ukaan ké badu da aji Babel tiki dul di Yawe
Nawat Kabuka ahotanaanurn utup ti mbos bti ké dul di di agarnur) bafiaan ké
baniink mbos bti.

Pntaali pi Sem te du Abram

10Pntaali pi Sem pii pi:

Wi usubal uweek utépun ado nsubal jtéb, Sem aka nsubal ifieen-week agé buk
Arpak%d. 11 Wi Arpaksad abukiin, $em akak ato nsubal ifieen-week kafieen
(500) abot abuk bapot biint na baat.

12Wi Arpaksad akaar) nsubal ifieen nwajant na nsubal kafieen (35) abuk Selah.
13 Wi Selah abukiin, Arpaksad akak ato nsubal ifieen-week ybaakér na nsubal
nwajant (403) abot abuk bapot biint na baat.

14 Wi Selah akaar) nsubal ifieen ywajant asé buk Eber. 15 Wi Eber abukiiy,
Selah akak ato nsubal ifieen-week nbaakér na nsubal nwajant (403) abot abuk
bapot biint na baat.

16 Wi Eber akaar) nsubal ifieen nywajant na nsubal nbaakér (34) asé buk Peleg.
17Wi Peleg abukiin, Eber akak ato nsubal ifieen-week 1jyaas njbaakér na njsubal
ifieen nwajant (430) abot abuk bapot biint na baat.

18 Wi Peleg akaarn) njsubal ifieen gwajant, agé buk Rewu. 19 Wi Rewu abukiiy,
Peleg akak ato nsubal ifieen-week 1)yaas ntéb na nsubal kafieen-kalor) (209) abot
abuk bapot biint na baat.

20 Wi Rewu akaar) nsubal ifieen wajant na nsubal ntéb agé buk Ferug. 21 Wi
Ferug abukiin, Rewu akak ato nsubal ifieen-week 1yaas ntéb na nsubal paaj na
ulorg) (207) abot abuk bapot biint na baat,.

22Wi Terug akaar nsubal ifieen nwajant agé buk Nahor. 23 Wi Nahor abukiiy,
Terug ato nsubal ifieen-week nyaas ntéb (200) abot abuk bapot biint na baat.

24Wi Nahor akaan nsubal ifieen njtéb na nsubal kafieen-kalon) asé buk Terah.
25 Wi Terah abukiin, Nahor ato nsubal ifieen-week na nsubal ifieen na kafieen-
kalon (119) abot abuk bapot biint na baat,.

26 Wi Terah akaay) nsubal ifieen paaj-na-ulor asé buk Abram na Nahor na
Haran.

Pntaali pi Terah

27Pntaali pi Terah pii pi:

Terah abuk Abram, Nahor na Haran. Ké Haran abuk Lot. 28 Haran aket
ti kadun ki Terah agin du utaak wi kabuka wi nul, du ubeeka wi Ur, wi
bakaldeyer. 29 Abram na Nahor baniimi : Ahar Abram awo katim ki Faaray
; ké ki ahar Nahor kawo Milka, ul na Yitka bawo babuk Haran. 30 K& Faaray
asé wo aanhil pbuk : aanka napot.

31 Terah ajej Abram abukul, na Lot ababul, abuk Haran, na Faaray ahar
Abram abukul. Ado baka ké bapén ti Ur di bakaldeyer pya utaak wi Kanaan.

I 11:9 Babel: Ti uhebéré daka katiinkare kaloolan na photan.

Ké wibabanur ubeeka wi Haran asé fé{ da. 32 Nsubal nji Terah adolur) ti mbos
nawo ifieen-week nyaas ntéb na nsubal kafieen (205), wi wi agaan) aket du Haran.

12
1 Unuur uloy, *Yawe Nawat Kabuka a{'i na Abram : « Dukan utaaku, na

bayitu na katoh ki saas, iya utaak wi nji kaluy kadiimanu.
2Ddolu ibuk pntaali pweek,

kabot kawulu bnuura.
Ddo katimu kapénala maakan,

itu hénk nwul bafiaary) bandukiiy) bnuura.
3 Dluy kawul bnuura bankfiehandériin) bnuura,

kafép bankmbeehiir ;

Kkatépna ti iwi kawul kntaali ki mbos bti bnuura®. »

4Ké Abram ado jibi Nawat Kabuka ajakulur) apén i ubeeka wi Haran aya,
ké Lot aya na a. Aka wal mént jsubal ifieen-paaj-na-ulor) na kafieen (75).

5 Ajej Faaray aharul na Lot abuk ata'ul, na bka'ul na balemparul biki
aténkbérurn anug bti ti Haran aya utaak wi Kanaan. 8 Wi babanun, bamuur
utaak bti te ado ban du bko byimanaan bi More du ubeeka wi Fikem. Bafiaary
biki Kanaan bawo wal mént ti utaak.

7Ké Yawe Nawat Kabuka asé pén awinana ti kadun ki Abram aji : « Dluy
kawul pntaali pi nu utaak wi. » Wi wi Abram agaar) ado *bliit bi mngur kado
katenjanaan Nawat Kabuka ampénur awinana ti kadunul. 8 Abram awoona
Fikem aya du pnkuy du umayar unuur wi ubeeka wi Betel, atan da kaloona
ki nul, Betel ké dawo ti kayoba, ké ubeeka wi Ayi uwo ti umayar unuur wi
dko di awoor. Ti dko méntan di di adolur) Nawat Kabuka bliit bi mngur agé

d'éma]r;a. 9 Keé ti pdo kafét ti kanata kaya kaféf tun, ké aya adoo ban utaak wi
Negeb.

Abram du Ejiptu

10 Ubon ubi wo ti utaak, adém maakan, ké Abram adoo nata aya Ejiptu
afét da. 11 Wal wi akyaar pneej ti Ejiptu asé ji na Faaray aharul : « Tenan,
dme ké iwo flaat nanuura. 12 Woli bafiaax) biki Ejiptu bawinu baji iwo ahar
naan, kafinén, kasé duku. 13 Dkootu koot, jakan na baka iwo ata'naan, hénk itu
bamébanaan bnuura kabot kawo baankfinén. »

14 Wi Abram abanuy du Ejiptu, bafiaan) biki utaak mént bawin ké Faaray
anuura maakan. 15 Baweek biki utaak bawina asé ya atup *Farawuna nasih,
ahompa kanuura ki fiaat. Ké basé fioot fiaat du dko di baat biki Farawuna
bawoor). 16 Faaray atu ké Farawuna améban Abram bnuura. Atena 1)pi, kaneel
nangit, abot awula balemp biint na baat, na pbuuru, na yntaam nji pnkunkaali.

17 Ké Nawat Kabuka agé tu Farawuna na katohul pwutan pweek, tiki ajej
Taaray ahar Abram. 18 Farawuna adu Abram wal mént asé jina a : « we wi
idolnun hénk ba? We ukaar ké iintupén aji awo aharu? 19 We ukaan ké iji
awo ata'u, ké ndo jeja ké awo ahar naan. Hénkur) aharu awi ; jejana, itép iya
na bgahu! » 20 Farawuna ado biint balor) ké bapénana ti utaak ul na aharul na
bka'ul bti.

13

Abram na Lot bawayséri

* 12:3 Katépna ti iwi kawul kntaali ki umundu (mbos) bti bnuura : balon bapiit kak aji : Ti ntaak ni
mbos bti baluy kado kaji : “Nasibati awulan bnuura jibi awulur) ba Abram.”

1 Ké Abram awoona Ejiptu na aharul na bka bi tul bti, agakandér na Lot
ké baya Negeb. 2 Wal mént Abram ayok maakan, aka nntaam, na itaka na
uwuuru. 3 Apénna Negeb aya, aya te aban du umbar wi ubeeka wi Betel du
dko di abiin atan kaloona ki nul ti ptoof pi Betel na Ayi, 4du dko di abiiy) aniw
*bliit bi mngur. Ké dul di Abram adémanaanur) *Yawe Nawat Kabuka.

5 Lot angakandérur) na Abram akak aka itani yi nnkaneel, yi njpi, na yi ngit
abot aka bafiaan) batum. 6 Utaak uunkeés baféf bukal batéb bti : bka bi baka
batum maakan ké baanhil pwo ti dko dloolan. 7 Bafiaar biki Kanaan na
baperitit bafét kak wal mént ti dko mént. K& bayafan biki Abram na biki
Lot bakak ti pjom. 8 Ké Abram asé ji na Lot : « Tenan, nja nyiti, dkootu koot,
ménnal ntépar abot awo ménnal bayafan biki nja bado kagom! 9 Tenan utaak
wibti! Joh nwaysér. Woliiya na kafien kamayu, kaya na kadeenu ; woliiyana
kadeenu, kaya kamayu. »

10 Lot aten bnuura asé win utaak bti unkabur bdék bi Yordan di mbosg
manékur). Uwo ti wal wi Nagibati awoor) aandobi tok nbeeka 1ni Fodom na
Gomora. Dko mént te du umban wi ubeeka wi Sowar dawo na itant ji
uwoorta wi Nawat Kabuka du Eden, na utaak wi Ejiptu. 11 Ké Lot adat utaak
wi Yordaniya bti unwoyi umbarn wi umayar unuur atool pya da ; hénk di
bawaysérur). 12 Abram aya aféf du utaak wi Kanaan ké Lot afé{ afiog njbeeka i
bdék bi Yordan. Atan iloona yi nul ké iban te Todom. 13 Bafiaar) biki ubeeka
mént bawut maakan abot aji bado uko wi Nawat Kabuka awoor) aannali.

14 Wal wi Lot awaysérur) na Abram, Nawat Kabuka aji na Abram : « Iwin
dko di inatur), hénkur) katan kés iten ifooyan. 15 Utaak wi ikwinur wuy) bti
dwulu wa, iwi na pntaali pankpénur) i iwi te mnto. 16 Ddo pa patum ji pyiw pi
mbos: unuur wi bakhinanur pfén pyiw panwoor ti mbos unuur mént wi wi
bakaan ahinan pfén pntaali pi nu. 17 Natiin ifiaay na utaak bti tiki dluy kawulu
wa. »

18 Ké Abram ajej iloona yi nul, aya afét du mnko mnweek mi Mamre du
Hebror ké dul di adolur) bliit bi mngur pa Nawat Kabuka.

14

Abram abuuran Lot

1 Wal wi Amrafel awoor nasih i Sineyar, ké Aryok awo nasih i Elatar, ké
Kedor-Lawomer awo i Elam, Tideyal ké awo nasih i Goyim™ 2 bagih babaakér
bukurn banata ugut na bi Bera nagih i Todom na Birsa nagih i Gomora, na
Sineyab nasih i Adma na Semeber nasih i Teboyim na nasih 1 Bela (danwoor)
Sowar).

3 Basih kafieen babaafisaani bukur bti bayitiir na bangoli biki baka du dko
danwoor) daanwo na inkur du Fidim (dawoor hénkur) Bdék bi Pnam). 4Bado
nsubal ifieen na ntéb ké Kedor-Lawomer aksih baka, ti usubal uténk ifieen na
nwajant ké basé bér wa.

5Kedor-Lawomer ato usubal agé nata ul na basih banwoor na a aya pgut na
bampokurn. Wibakyaar), bakob barefayim du Aserot-Karnayim, akob batutim
du Ham, bayemim du $awe-Kiriyatim, ¢ akob bahorit du inkury) yi Teyir te ado
ban El-Paran, dankabur du *pndiis. 7 Wi wi basaar) awugsa aban te du
ukumpés wi En-Mispat (dawoor) Kades) akob bamaletit du utaak wi baka bti
abot akob bahamorit banfétun du Hasason-Tamar.

*
14:1 Nasih i Goyim : kéme nasih i ntaak.

8 Wal mént, ké nasih i Todom na i Gomora na i Adma, nasih i Teboyim na
nasih i Bela (danwoor Sowar) basé nata abomandér ugut na baka du TFidim,
9agut na Kedor-Lawomer nasih i Elam, Tideyal nasih i Goyim, Amrafel nasih
i $ineyar na Aryok nasih i Elatar : bawo basih babaakér agut na basih kafieen!
Bafiaar) biki Kedor-Lawomer bakob biki bakgutanaanur.

10 Ké Tidim dasé tum ihér iweek yi kafuus ; wi nasih i Todom na i Gomora
baktiin, agé jot ti ya, ké bandukii) bamena du inkun. 11 Bankobur baka ké
baseé yeenk bka bi biki Fodom na Gomora bti na iko ide yi baka bti asé ya na
bgah bi baka. 12 Bakak ajej Lot (abuk ata Abram) na bka bi tul bti ayaanaan ;
tiki Lot abi fét du Fodom.

13 Alor) ambuuruy aya du Abram, nahebéré, anfétuy du mnko mnweek
mi Mamre nahamorit, ayit bi Eskol na Aner ; bukal bawajant bti batok na
Abram. 14 Wi Abram ameer ké bamob ayitul ayaanaan, ajej ti bafiaan biki
nul bafiaar) ifieen-week wajant na bafiaar) inieen na bakrer) (318) bambukiiy ti
katoh ki nul, ké babomandér ugut, adookar na bamobur Lot, te ubeeka wi
Dan. 15 Abram na bafiaan biki nul bawayséri aneej ugut na baka na utejan,
akob baka abot adookar na baka te ubeeka wi Hoba du btamganka bi ubeeka
wiDamat. 16 Ayeenk bka bti bi bajejur, ayeenk kak Lot ayitul na bka bi tul bti
na baat na bafiaar) biki bamobur.

Melkitedek

17 Wi Abram akobuy Kedor-Lawomer na basih banwoor na a, awugsa
pkak, ké nasih i Gomora agé bi ayit na a du dko danwoor daanwo na ikurg
di Sawe (danwoor dko di nasih).

18 Uka wal mént nasih alorn ambiyi pyit na Abraham katimul kawo
Melkitedek. Awo nasih i Falem, abot aji {enan Nasibati Andémur) Maakan. Atjj
ipoom na poot ; 19 Afiehandér Abram Nasibati aji :

« Bnuura bawo ti Abram ti katim ki Nasibati Andémun) Maakan,
ampasu1) bati na mbos!

20 Dbeeb Nasibati Andémur) Maakan,
andolur) basooradu ké banup ti kadunu! »

Wi wi Abram asaar) ajej iko bti yi bayeenkur) du basih bukundi ado ifah
ifieen, agé pénan kalor) awul MelKitedek.

21Ké nasih i Todom asé ji na Abram : « Wulaan bafiaar) isé iduka na iko bti
yi na aaxll a!eenk. » 22 Ké Abram asé teema aji : « Ddeer kafien kamehna
ti kadun ki *Yawe Nawat Kabuka Nasibati Andémur) Maakan, ampasur) bati
na mbos, 23 ké ménkyeenk nin uko uloy ti iko yi nu, méndo yeenk yeenk nin

undusf, iwutna kaji iyokan Abram. 24 Ménkhank nin uko ulor) pa nji. Dyeenk
uko wi batasaraan badeer tafi na kafah ki bangakandérur na nji, Aker, Ekekol
na Mamre bahilan kajej ifah yi baka. »

15

Bhonar bi Nasibati na Abram
1 Wi iko mént itépurn, *Yawe Nawat Kabuka ahaabés Abram kés ?ﬁ)én
awinana ti kadunul aji na a : « Abram, wutan kalénk! Dwo ubeel wi nu, dlur
katuumu bnuura. »
2-3 Ké Abram ateema aji : « Nawat Kabuka Na%(ibagi 1 naan, ibaa wulén
uko ulor) wi nji kaluyy kaya bé ménkka napot nadukar wa? Ilinwulén napot,
Eliyeter 1 ubeeka wi Damat, nalempar naan alorj akdukiir na iko yi naan. »

T 14:23 Méndo yeenk yeenk nin undus: Bapiit aji ménkyeenk nin kaguja.



UJUNI 15:4 16 UJUNI 16:8

4Ké Nawat Kabuka akak aji na a : « Mént ul akdukiin na iko yi nu, napot i
ikbukur akdukiin na ya. » 3 Wi wi asaar) ado Abram ké apén bdig aséjinaa:
« Tenan bati, ifén njah woli ihinani. » Akak ajina a : « Jibi pjah natumur), hénk
di babuku bakluy katum. »

6 Abraham ahat Nawat Kabuka ti uko wi ajakulun, ukaarn ké Nawat Kabuka
aji awo natool.

7Nawat Kabuka aji na a kak : « Nji dwoor) Nawat Kabuka, andoliir) ké ipén

du Ur di bakaldeyery kawulu mbos mi, ika. » 8 K& Abram aié teema aji: «
Nawat Kabuka Nagsibati i naan, hum di di nji nhiluy kame ké dlury) kaka ma. »

9Ké aji na a : « Yaan itijén uwit upatar, upi utafi na unkaneel ukas. Undoli
ti na uwo kaka nsubal nwajant. Tijan kak urikate na ubalab unhumup. »

10 Ké Abram atija na bti afin. Afaas gntaam ti ptoof ado ifah itéb, kandoli
kataan na katént ka, asé wo aanfaas nkat. 11 Njugude natool pdépa ti nntaam
Nanketun) nu ké Abram asé dook na.

12 Na utaakal uket, Abram awo ti bnoy bweek asé win bdém bweek
blénkandéraan. 13 Ké Nawat Kabuka asé ji na a : « Iwo i kame ké babuku
balur kawo bayaant du mbos manwoory maanwo mi baka, mi baklur kakak
kado kajuukntén baka ti ulemp, baluny kahajan baka nsubal ifieen-week jyaag
nbaakér (400). 14 Ké nji ngé luy kakob banjuuknténur baka, bapén da na bka
btum. 15Ke iwi igé lur) kataf kabaa kaket kamoya kakak na bnuura du bajugu.
16 Bakak ti, woli uraan ubaakantén ubii, tiki te wal mént pjuban pi bahamorit
paandobl téplén. »

17 Wi unuur uyobur), ké bdém batooti, ké bdoo banjeenury maakan awo
na udu uweek na unkaniya untehanur) nagé mara mara amay amuur {i ptoof
pi nntaam Panfinur yurn. 18 K& unuur mént, Nawat Kabuka ado bhonar na
Abram, aji na a : « Dlun kawul mbos mi pntaali pampénur) ti iwi, kapénna
bdék bi Ejiptu, te kaban bdék bweek bi Ewufrat. 19 Mbos mént manwoor mi
ntaak »i bakenit, na mi bakenititat, na mi bakadmonit, 20 na mi bahitit, mi
baperitit, mi barefayit, 21 na mi bahamorit, mi bakanaan, na mi bagirgasit
na mi bayebutit. »

16

Kabuka ki Itmayel

1 Faaray ahar Abram aambi buk, asé ka nalemparul fiaat alor) anwoor
i utaak wi Ejiptu i katim kawoor) Hagar. 2 K& Taaray asé ji na Abram : «
Tenan, jibi *Yawe Nawat Kabuka awoor aandi mbuk, dkootu koot kakan ido
kawinar na nalempar naan ; ulome ntépna ti a nka napot. » Abram atiink
uko wi ajakulurn). 3Wi Abram adoluy) nsubal ifieen 1i afétur) ti utaak wi Kanaan,
Taaray aharul ké asé jej Hagar, nalemparul, awula ké aniimi. 4 Abram awinar
na Hagar, ké awo na kayin.

Wi Hagar awinur ké awo na kayin, agé jun pkul Faaray ajugul. 5 Ké Taaray
asé ji na Abram : « Iwi ituur) ké Hagar abeehén hénkur. Niji ti uleef naan
dwuliin nalempar naan, ké hénkun wi awoor na kayin asé beehén. Dfiehan
*Nawat Kabuka awaysun nji na iwi. »

6 Ké Abram agé teema aji : « Nalemparu awo ti kafien ki nu, dolana uko wi
inalur. » Wi wi Faaray akakur ahajan Hagar, ké adoo noor ati, kabuurna.

7Uwanjut wi *Nawat Kabuka uyit na Hagar du kafiog pliik plor) panwoor)
du *pndiis, pliik mént pawo tibgah bi Sur. 8Ujina a: « Hagar, nalempar Faaray,
iwoona tur), agé aya tun? »

Ké asé teem aji : « Dti ti kabuurna Faaray, ajug naan. »

9Ké ujina a: « Kakan du ajugu, ido katiinka. »

10 Uwanjut wi Nawat Kabuka ukak aji : « Ddo babuku batum te nin aloy
aando hil pfén baka.

11« Tenan, iwo na kayin,

ilun kabuk napot fiiint,
luni itu'a katim ki Ismayel ™,
tiki Nawat Kabuka atiink mntég mi nu.
12 Aluy) kawo ji ubuuru unwoor uundomi ;
anknatariin) bafiaan bti,
bafiaar bti bakak banatari'a ;
aluy kalow bayitul bti. »

13 Hagar asal aji awin na manjoonan anjaar awina, asé ji wal mént na
Nawat Kabuka, an&iiniil) na a : « Iwo El-Roy, Nasibati anwinnuy. » 14 Uko
war) ukaary ké bakdu pliik mént aji Lahay-Roy, dawoor) « *Anwoor Aankba
awinén. » Pliik mént pawo ti ptoof pi Kades na Bered.

15 Hagar abukar Abram napot fiiint, ké Abram atu napot i Hagar abukaru-
lun katim ki Ismayel. 16 Abram aka nsubal ifieen bakrern na nsubal paaj (86) wi
Hagar abukaruluy Ismayel.

17

Bhonar bi Nasibati na Abram

1 Wi Abram akaan nsubal ifieen kafieen kalon na kafieen kaloy (99), ké
*Yawe Nawat Kabuka asé pén awinana ti kadunul aji na a : « Nji dwoor) *El
Saday, Nasibati Anhiniir iko bti ; doon katasén ibot ido katiinkén. 2Ddo bhonar
na iwi, kabot kawulu pntaali ptum maakan. »

3 Abram ajot wal mént afét kaara i mbos, Nasibati ké aséjinaa: 4« Tenan,
bhonar bi, bi bi nji kadolun) na iwi : Nji, dlun) kado iwo asin kntaali ktum.
5Tinkak adu'ana Abram™, katimu kawo hénkur) Abrahamf, tiki ddolu iwo asin
kntaali ktum. 6 Ddolu ibuk bafiaarn) batum maakan, banklur kado kntaali,
ilun kabuk basih. 7 Ddo bhonar na iwi, na pntaali pankmbiir ti kafetu woli
iketi. Bhopar mént bawo te mnto, hénk dlun) kawo Nasibati i nu na i pntaali
pankmbiin ti kafetu. 8 Mbos mi Kanaan bti mi iwoor nta nayaant {i ma,
dlun kawulu ma ika te mnto, iwi na pntaali pankmbiir ti kafetu, dlur) kawo
Nagibatiibaka. »

9 Nasibati akak aji na Abraham : « Ké iwi, iwo kaméban bhorar bi ndolury
na iwi na pntaali pi ikbukuy. 10 Bhonar bay bi bi nji kadolun na iwi na
pntaali pi ikbukuy, iwo i kaméban ba. Biint bti banwoor na iwi bawo biki
kawala katémp. 11 Nawo biki kawala katémp, uwo uko unkyuujur bhonar bi
nji ndolur na an. 12Ke ti kntaali ki ikbukur), napot fiiinf anwoor) awo kawala
katémp ti nnuur bakrer, katu na bambukiiy ti itohan kéme biki nanugurn nug
du fiaan alon nayaant, anwoor) aanwo i pntaali pi nan. 13 Hénk, babukale
ti katohu kéme anugana nugana na itaka yi nu, bawo biki kawala katémp.
Bhonar bankwinaniir ti nleef i nan bawo bhonar hanwoor baankba. 14 Niint

anwoor) aanwala katémp, alur) kadookana ti bayitul, tiki agar bhornar bi naan.
»

* *
16:11 Ismayel : Ti uhebéré dawoorn Nagibati atiink. 17:5 Abram : Ti uhebéré dawoon niing
antumur) na mndém. T 17:5 Abraham : Ti uhebéré dawoor) asin bafiaar) batum.

15 Nasibati akak aji na Abraham : « Faaray aharu, iinkak ado kadu'a Faaray,

ido kadola Taara. 16 Dwula bnuura, ké abot aluy) kabukaru napot fiiin{. Dwula
bnuura, aluy kawo anin kntaali ktum, alur) kabuk basih batum. »

17Wal mént, k& Abraham asé jot afét kaara ti mbos asé muujan. Asal wal
mént aji : « Niin{ ankaar nsubal ifieen-week kabuk napot? Kéme Faara ankaar
nsubal ifieen kafieen kalon akbukun)? » 18 Wi wi agaar) aji na Nagibati : « Dkootu
koot, wutan Ismayel ayeenk uko wi ihonnug! »

19Ké Nagibati agé teema aji : « A-a, Taara aharu abukaru napot fiiint, i iklur)
katu katim ki Itaak. Dlury kado bhopar na a te mnto, kado ba na pntaali
pankpénnur ti a. 20 Dkak atiinku ti uko wi Ismayel. Tenan, dwula bnuura, ddo
kabuk kajoobét na a, pntaali pi nul patum. Aluy kabuk basih ifieen na batéb,
ddola abuk pntaali ptum maakan. 21 Ké bhonar binaan, ddo ba na Itaak, i Taara
aklun kabukaru pkili ti wal wi. » 22 Wi Nagibati abaar ptiini na Abraham asé
ya aduka.

23 Unuur mént, Abraham ajej Ismayel abukul, na bafiaar) bti bambukiiy ti
katohul na biki anugurn nug, bafiaan) biint bti banwoor ti katohul awalan
baka katémp jibi Nasibati ajakulurn ado. 24 Abraham aka nsubal ifieen kafieen
kalon na nsubal kafieen kaloy (99) wi awaliin katémp, 25 ké Ismayel abukul
aka psubal ifieen na ywajant (13) wi awaliin katémp. 26 Ti unuur uloolan
méntan wur wiwi Abraham na Ismayel abukul bawaliin katémp. 27 Biint biki
katohul bti, hambuknaaniin) da na biki banugurn nug du fiaar) alor) nayaant,
ké bawala katémp na a.

18

Bayaant bawajant

1 Unuur uloryy Abraham ato ti pléman pi kaloona ki nul du mnko mnweek
mi Mambre wi unuur udinuy), ké *Yawe Nawat Kabuka asé pén awinana
f(i kadun ki nul. 2 Abraham akat kés, asé win biint bawajant ké banat du

adunul. Wi awinar win baka, atiina du pléman pi kaloona, aya yit na baka
ajot afét kaara timbos adéman baka, 3asé jina aloy tibaka : « Naweek, dkootu
koot, pantan ti katoh ki nalemparu, idole hag kalilan. 4 Yoonkaan ddo batijan
meel, nafiow ihot nasé nato nanoorfén ti bko bi uteeh. 5 Dya katijan kapoom
nade, natiisan nleef, nabaa natép wi nabiir te ti katoh ki nalemparan. »

Ké bagse ateema aji: « Aa, dolan jibi ijakur. »

6 Abraham amint wal mént aya du kaloona meet di Taara awoor, asé ji na
a: « Faraan ijej pson Enuura pankésur), inag ijun ipoom. » 7 Wi wi Abraham
asaan) amint aya du batani ajej ubay unuura, awul wa nalemparul ké ajur
ataran. 8 Ajej mntow mnat na mntow mnjiilu na ubay wi babomanur wuy
abékan iko mént bti ti kadun ki baka. Anat afiog baka du pteef pi bko ké bagé
de.

9Bahepara aji : « Faara aharu awo tur) ba? »

Ké ateem aji : « Awo du kaloona meet. »

10Ké nayaant aséjina a: « Dluy kabi ti pkili ti wal wi ; uténk wal mént Faara
aharu abuk napot fiiint. »

TFaara awo du pléman pi kaloona, du kafet ki nayaant atiink. 11 Bi Abraham
na Taara bado bi wo wo baweek, ké Faara akak atafian kafiowa. 12 Hénk, ké
Taara asé ji i usalul, amuujan. Asal aji : « Hénkun wi ndoon ataf, kabaa
kawinar na fiiinf naan! Ké ajug katoh naan abot awo nataf! »

13 Ké Nawat Kabuka agé ji na Abraham : « we ukaar) ké Taara ajii ba, asal
aji aanhinan kabuk wi adoor abi taf taf? 14 We wi Nawat Kabuka awoor

aanhinan pdo? PKili, ti wal wi, dkak ti katohu, uténk wal mént Faara abuk
napot fiiing. »
15Faara apok aji : « Ménjii » tiki alénki, ké Nawat Kabuka ateema aji : « Ijii. »

Abraham atiiniir Fodom

16 Biint banata atool pya, aten ubeeka wi Todom. Ké Abraham agé fiootan
baka. 17Yawe Nawat Kabuka aji ti usalul : « Dwo i kamen Abraham uko wi nji
kadolur i? 18 Ul ankbukur) pntaali ptum pankkaar mnhina, kabot katu nwul
kntaali ki mbog bti bnuura. 19 Ddata ahilna ado babukul na biki katohul bado
katas bgah bi naan, kado uko wi nnalur) na uko unwoorj utool ti kés ki naan.
Hénk, nsé ndo pa a uko wi mbiir) ahopa. »

20 Wi wi Nawat Kabuka asaar) aji : « Batapar biki Todom na Gomora iko
iwutaan maakan, pjuban pi baka padém maakan. 21 Dya da katen me uko wi
bataparury baka uwoha manjoonan, woli uunwo, kame. »

22 Batéb ti biint bukur bapénna da, asé ya Fodom. Ké Abraham ahum nnat
ti kadun ki Nawat Kabuka. 23 Abi afiog asé ji na a : « Na manjoonan, ifiy
batool kanaakrén na bado butaan i? 24 Ulome bafiaar ifieen kafieen batool
bawo ti ubeeka? Ifir) bafiaan) biki ubeeka bti i? Ké bafiaar) ifieen-kafieen batool
banwooy ti ubeeka, baankdo imiir wa i? 25 A-a, iinkdo uko utént war), kado
natool aket na nado butaan. Natool awo wo ji nado butaan. Iinkdo uko utént
wai). Ké iwi nawayés umundu bti ido uko unwoor utool di. »

26 Ké Nawat Kabuka ateema aji: « Woli dténk du Todom bafiaar) batool ifieen-
kafieen, katen ti baka kamiir ubeeka bti. »

27 Ké akak atiini na a aji : « Nji nwoor) pdépalén na ufob, dficomuy) atiini
na Ajugun. 28 Ulome bafiaar) kafieen bataanés ti batool ifieen-kafieen buku:
Bafiaar kafieen bampénur bukuy batu itok ubeeka bti i? »

Ké ateem aji : « Woli dténk da bafiaar) ifieen nbaakér na bafiaary kafieen
ménktok ubeeka. »

29 Abraham akak atiini ji uteek aji : « Ulome bawoha ifieen-njbaakér? »

KE ateem aji : « Bafiaar) ifieen nbaakér mént batu ménktok ubeeka. »

30 Keé akak aji : « Ajugun awutan kadeebat akaan awutén ntup : Bahinan
kawo ifieen-nwajant. »

Ké ateem aji na a : « Ménktok ubeeka woli dténk da bafiaar ifieen nwajant
batool. »

31 Abraham akak aji : « Miiran, wi nkaar) afioom atiini na Ajugun : Bahinan
kawo ifieen-1téb. »

Ké ateem aji : « Bafiaay) ifieen 5jtéb bukury batu ménktok ubeeka. »

32 Ké aji : « Ajugun awutan kadeebat, dkak atiini ubaafisaani : Bahinan
kawo ifieen. »

Ké ateem aji : « Bafiaar ifieen bukur bado ké ménktok ubeeka bti. »

. 33 KVil Nawat Kabuka abaar ptiini na Abraham asé ya, ké Abraham atiis
atohul.

19
1 Na utaakal, nwanjut téb nuy naban du Fodom. Ké Lot asé to wal mént
ti uneej ubeeka. Wi awinan win na asé nata aya ayit na na ajot afét kaara
ti mbos adéman nja. 2 Aji na na : « Dkootan koot, nabiin nafér du katoh ki
nalemparan, nafiow ihot, na nfa nasé naya na bgah bi nan. »
KEé njagé teema aji: « A-a, ya kafér du bayiti. » 3 Lot akoot na te ké nado dinan
awala du katohul. Ado ké bajuy nja, aboman ipoom indat ké njadee.

4 Bahum baandobi piint ké biint biki ubeeka basé bi afooy katoh, bafiaay
btibawo da, du batasa te bataf, nin alorj aandukaa. 5Badu Lot ajinaa: « Biint
bambiin ti katohu na utejan wi bawo tun? Pénaan baka, npiint na baka. »

6 Lot apén abi mor baka asé dét bgah ti kafetul. 7 Aji na baka : « An
banoh naan, dkootan koot nawutan kado butaan. 8 Natenan, dwo na bapot
baat batéb banwoor baandobi me biint. Ddo baka bapén nado baka uko
wi nagaluy, nasé nawut kado biint biki nin uko uloy tiki bawo bayaant biki
naan. »

IKéDbagé teemaji: « Totiin i. » Bakak ajinaa: «Iwiinwoon nayaant, agé nal
pwo nawayés! Hénkun njdolu uko unwutnur apel wi nkdolur) baka. » Bawuuk
Lot asé tool pya kapaat pléman. 10 Ké biint banwoor du meet basé haabés
amob Lot apulad meet asé tuh pléman. 11 Bado wal mént biint banwoor) du
bii__ig ké bakak bakuul bukal bti, ajunna ti bapot te du bataf, ké baankak awin
pléman.

12 Nwanjut jur) naji na Lot : « Ikak awo na fiaar) alor) i i? Bayootanu, babuku
biint na baat, bafiaar) bti banwoor biki nu ti ubeeka, jejan baka napén ti wa.
13 Ntok ubeeka wi bti tiki na manjoonan batup iko iwutaan maakan yi bafiaar
biki wa badolury). Yawe Nawat Kabuka ayilun aji ntok ubeeka. »

1410t aya atiini na bayootanul, banjokur) babukul aji : « Nanatiin, napén ti
dko dj, tiki *Nawat Kabuka abi katok ubeeka. » Ké basé sal aji aber) ber.

15Wi unuur ujintuy na nfa kub, gwanjut akak ajina Lot : « Natiin, ijej aharu
na babuku baat batéb banwoor ti kéme naket woli Nawat Kabuka akob biki
ubeeka wi. »

16 Ké jibi Lot ahumun na ysal ntéb, ké biint bukur bagé mébana ti kafien, na
aharul na babukul baat batéb tiki Nawat Kabuka afiagi'a. Badola ké apén ti
ubeeka.

17 Wi bapénanur) baka ti ubeeka, uwanjut uloy ti baka ké usé ji : « Tiin
ibuuran ubida wi nu! Kten kafet ibot iwut kanat nin dko dlog ti utaak wi,
yaan du pnkuy iwutna kaket. »

18 K& Lot ateem aji : « A-a, Naweek, uunhinan kawo hénk! 19 Nalemparu
awinana bnuura ti kés ki nu, ké ibot adiimana mfiaga mnweek wi ibuuran-
ulun. Ké nji ngé wo ménhil kati kaya du pnkur bé pwutan paankbanén nket.
20 Tenan, iwin ubeeka umpoti wi i? Ufiogi, ké nhil kati kaban da. Wutan nya
mmena da mbuurna, tiki uwo umpoti! »

21Ké ateema aji : « Dkak atenu uko war), ménktok ubeeka wi iktiiniyaanun.
22 Faraan iti iya imena du wa, tiki ménhil kado nin uko ulor bé iindobi ban da.
» Uko war ukaar ké batu ubeeka mént katim ki Sowar.”

23Unuur ujun pjint wal wi Lot abanur) du Sowar, 24ké Yawe asé do pdépalén
panktéradunt ké pawoona bati ajot ti Fodom na Gomora. 25 Atok beeka mént
na utaak mént bti, afin bafiaan) na iko bti immayur ti mbos. 26 Ahar Lot akok
aten du kafetul agé bi kak kak pnam.

27 Abraham anata na nfa kub asé ya du dko di abiin anat ti kadun ki Nawat
Kabuka, 28 aten Todom na Gomora na utaak bti agé win udu ké ukpén daji udu
wiuyik! 29 Wi Nasibati atokur) ybeeka yur) ales Abraham apénan Lot ké abuur
kataafa ki bdoo du dko di abiin) afés.

Lot na babukul baat
30Lot aya aféf du pnkur ul na babukul baat batéb tiki aafifioom pto du Sowar.
Baya du pnkur afét du bfiot banhooruy. 31 Unuur uloy, bajeen fiaat i Lot aji

* 19:22 Sowar : Ti uhebéré dawoor umpoti. i 19:24 Pdépalén panktéradun: “Soufre, Sulfur,
Sulfuro.”

na ata'ul : « Aginun ataf hénkurn), ké nin fiiint alor) aankak awo ti utaak anhiluy
kapiint na nja jibi bafiaan bti bajaan bado. 32 Biin ywul asin nja poot akuj nsé
npiint na a nka bapot, pntaali pi nul pawutna kaba. »

33 Na utejan mént bawul asin baka poot, ké bajeen asé bi apiint na asin
anwoor aando me upiint na unata abukul. 3¢ Wi nfa mambanun, ké bajeen
asé ji na ata'ul : « Takal na utejan dpiint na asin nja ; biin pkak ywula nta
na utejan poot adaan igé iya ipiint na a, hénk nsé ybuk bapot, pntaali pi nul
pawutna kaba. » 35Bakak awul asin baka poot utejan mént, ké nabaasa apiint
na a, bé aando me upiint na unata abukul. 36 Hénk di babuk Lot bawoor
na iyin, inwoonuy du asin baka. 37 Bajeen abuk napot fiiint asé tu'a katim ki
Mohab?, awoor ateem bamohabit biki nta. 38 Nabaaga kak abuk napot fiiin
atu'a katim ki Ben-Ami$; ul awoor ateem bahamonit biki nta.

20
Abraham na Abimelek

1 Abraham apénna du umbar wi Mamre aya du utaak wi Negeb aféf ti ptoof
pi nbeeka ni Kades na Sur. Abi Ka pyaant du Gerar. % Aji na bafiaar) ké Faara
aharul awo ata'ul. Ké Abimelek nasih i Gerar agé do ke bayaarada Faara pa
aniima.

3 Na utejan, Nagibati apén awinana ti kadunul na ntaafi aji na a : « Naat i
iyeenkur atu iket tiki aniimaa. »

4 Abimelek ahum aando bi piint na a, asé ji : « Ajugun, ifiy) fiaar) anwoor
aando uko uloy i? 5 Abraham ti uleeful ajaknuy aji awo ata'ul ké Faara akak
ajakén aji Abraham awo naweekul. Uko windolur ddo do wa na uhaas ujint,
méndo nin uko ulon) uwutaan. »

6 Ké Nagibati ateema na ntaafi ajina a : « Aa, nji kak dme ké ido uko mént na
uhaas ujint. Nji dneenaniiy pjuban ti kadun naan wi ndolur ké iimbana.
7 Hénkur) kakaan fiiing urlklziharul tiki awo *natuparaan. Alun kafiehandéru
ibuurna. Woli iinkakana, kket iwi na biki katohu I]:c))ti. »

8 Wi unuur ujintun, Abimelek adu baweek bti biki utaak asé tup baka uko
untépur), ké basé 1énk maakan. 9 Adu Abraham asé ji na a : « we wi idoluy
banaan hénk ba? We windoliin ké ido kak i katijaraan pjuban pweek pi, njina
bafiaar biki utaak winaan bti? Ido uko wi fiaar) awoor aanwo kado. »

10 Akak ahepar Abraham aji : « We ukaar) ké ido uko war ba? »

11 Abraham ateema aji : « Dgal aji bafiaar) banwoor ti bafioom Nasgibati, ké
kanuurakiahar naan kahil katubafinén. 12 Ado woha ata'naan tiki njtok asinun,
baninun biki nwoor) néntoki, ké nsé biniimar. 13 Wi Nasibati adolnur ké mpén
du katoh ki paapa afiaay, djaka aji : “Diiehanu uko uloy: woli inalén, dko di
pkyahaar), jakan na bafiaar) iwo ata'naan.” »

14 Abimelek ajej pkaneel na npi na ngit, balemp biint na baat awul Abraham
asé kakana Faara aharul. 15 Akak ajina a: « Utaak wi naan wii wi, ihinan kafét
dko diinaluy. » 16 Aji na Faarakak : « Dwul naweeku itaka itum maakan”. Uko
wai) ukyuujuy bafiaan bti banwoor na iwi ké iwo najing ti uko untépurg. »

17 Ké Abraham agé fiehan Nasibati ajeban Abimelek na aharul na balem-

Earul baat bahilna babuk, 18 tiki ado ké baat bti biki katoh ki Abimelek
aanhil kabuk ti uko wi adolur) Faara ahar Abraham.

I 19:37 Mohab : Ti uhebéré dawoorn anwoonur du asin. § 19:38 Ben-Ami: Ti uhebéré dawoorg

abuk pntaali pi naan. * 20:16 Itaka itum maakan : Iwo uko ji baluk bi nsubal ifieen-week na ifieen
nwajant (130) i nayafan.

21

Kabuka ki Itaak
1*Yawe Nawat Kabuka ado Taara bnuura jibi abiir atupa, ado uko wi abiin
ahona. 2 Awo na kayin) abukar Abraham andoor abi wo wo nataf napot fliint,
ti wal wi Nagibati abiir) ajaka. 3 Abraham atu napot i Faara abukarulur) katim
ki Ttaak™.
4 Wi Itaak abukul adolun nnuur bakren, ké Abraham asé do jibi Nasibati
ajakulurn, awalana katémp. 5 Aka nsubal ifieen-week (100) wi abukur Itaak.
6 Ké Taara ai'é ji: « Nasibati awulén uko wi nji kadoor) kajiina, bafiaan bti
banktiinkur) uko wi balilan na nji. »
7 Akak agini aji: « In ahilanun tfa kaji na Abraham ké Faara abi kabootan?
K& nsaay) abukara fiiint hénkur) wi atafun. »
Hagar na Ismayel badookanaa
8Ttaak adém te ké anin ado kayana. Unuur mént ké Abraham agé do ufettu
uweek. 9Hagar i utaak wi Ejiptu awo da na napotiabukarurn Abraham. Faara

awin napot ké aknohaf, 10 asé ji na Abraham : « Dookan nalemp i na abukul,
abuk nalemp i aanwo kayeenk ti iko yi ikdukarur) Itaak abuk naan. » 11 Uko
mént ude Abraham maakan tiki Ismayel awo kak abukul. 12 Ké Nagibati asé ji
na a: « Ktoo kataaf abuku na nalemparu, uko wi Taara akhepariir bti dolan
wa, tiki ti [taak di di pntaali pi nhoniin pakpénnury. 13 Ké abuk nalemp, ddola
abuk pntaali pweek maakan, tiki awo kak abuku. »

14 Abraham anata na nfa kub, ajej kapoom na ubuuli wi meel awul Hagar;,
ké atu ti fet, akak awula napot asé dola ké ayaa. Ké Hagar aya afiaay na
*pndiis pi Bertabe.

15Wimeel manyaar aba, ké agé békan napot ti bko blorn uteeh, 16 aya alow
btiisu ato agé jun nwooni aji : « Ménnal pwin pke{ pi napot naan. »

17 Nasibati atiink napot ké akwooni, ké uwanjut wi nul usé duuna Hagar du
bati aji na a: « Hagar, we wa ba? Klénk, Nasibati atiink ywooni i napot du dko
di ibékanuluy. 18 Jejana ibot imébana bnuura tiki ddo babukul batum, bawo
pntaali pweek. » 19 Nagibati ahaabés wal mént kés ki Hagar ké asé win pliik.
Wi wi ayaar aliik ubuuli atuman awul napot ké adaani.

20 Nasibati ayen) napot ké akdém. Afét du pndiis akak fiaary anhilur kasuuri
maakan. 21 Wi afétur) du pndiis du Paran, anin ké asé la'ara fiaaf anwoor) i
utaak wi Ejiptu.

Bhonar bi Abraham na Abimelek

22Unuur uloy, Abimelek na Fikol nasih i bangoli biki nul baya du Abraham
aji na a : « Nagibati awo ti kafetu ti iko bti yi ikdoluy. 23 Hénkury mehniin ti
kadunul jji iinkguurén nin, nji na babuk naan na babuk baka, ké ido bnuura
na nji na utaak wi iwoor) nayaant wi, jibi nwoor) bnuura na iwi. » 24 Ké
Abraham ateem aji : « Dhory uko mént. »

25'Wi wi Abraham agaar) alesana pliik ploy pi balempar Abimelek babiin
ateha. 26 Ké ateema aji : « Mémme fiaar) andolur) uko war. Iintupén, dbaar
atiink tiink nta uko ment. »

27Wiwi Abraham asaar) ajej nkaneel, pi, na ngit awul Abimelek, ké basé do
bhorar. 28 Abraham apénan njkaneel nmpoti nwaat paaj na ulor. 29Ké Abimelek
asé hepara aji: « we ukaar ké ipatés nkaneel mpoti nwaat paaj na ulon niba?
»

* 21:3 Itaak : dawoor ti uhebéré ajii. i 21:9 Ké aknoha : Balor bapiit aji Ké akber) Itaak.

30Ké ateema aji : « Yeenkan nkaneel paaj na ulor nji, uwo uko unkdiimanur
Kké nji djipun pliik pi. » 31 Uko war) ukaar ké badu dko mént aji Beersebaf tiki
bukal batéb bti bahonarur) da amehna.

32 Wi badoluy bhonar du Beerseba aba, Abimelek na Fikol nasih i bangoli
biki nul banata akak du utaak wi bafilitter). 33 Abraham atepi du Beerseba bko
bibajaan bado Tamarit asé déman da *Yawe Nawat Kabuka anwoor) aankba.
34Wiwi Abraham asaay ato ajon du utaak wi bafilitter).

22

Btenan bi Abraham

1Wi iko yay itépurn), Nasibati anal pten me Abraham afiyaara kado uko wi
akjakuluy aséjina a: « Abraham. »

Ké ateem aji: « Njiwi. »

2Keé aji na a : « Jejan abuku, aloolan tafi i ikaar, Itaak i inaluy) maakan,
iya du utaak wi Moriya du pnkuy pi nji kaluy kayuuju. Woli iban da, kjeja
kafiinaraan kabot katéra kadolén btenan. »

3 Abraham anata na nfa kub, atan ubuuru ajej balemparul batéb na
abukul, abot atib imul yi akyaarn katérna'a, asé tool pya dko di Nasibati
ajakuluy. 4 Wi baposuy ado pnuur pwajant, k& Abraham asé win dko di
bajakuluny du kalowan. 5 Aji wal mént na balemparul : « Nadukiin ti na
ubuuru. Nji na napot ya kadéman Nasibati kasé kakak. »

6 Abraham ajej imul yi akyaar) katérna Itaak abukul awula ké akunaa, ul ti
uleeful ké agé méban bdoo na umbafi. Wiwibatoolur bukal batéb. 7Itaak atiini
wal mént na Abraham asin aji: « Paap! »

Ké ateema aji: « Abuk naan, dtiinku! »

Ké akak aji na a : « Bdoo bii bi, ké imul yii yi, unkaneel wi btejan ubaa wo
tun ba? »

8Ké ateem aji: « Abuk naan, Nasibati akyaar kawul unkaneel » ké basé tool
bukal batéb bti.

9 Wi babanuy du dko di Nasibati ajakulur), Abraham aboman *bliit bi
mngur, apaf daimul agé tan Itaak abukul atu ti imul duut. 10 Atoolan kafien ajej
umbafi kafinna abukul. 11 Ké uwanjut wi*Yawe Nawat Kabuka usé duuna du
batiajinaa: « Abraham! Abraham! »

Ké ateem aji: « Njiwi! »

12Ké usé jina a: « Kdeer kafien ti napot! Kdola nin butaan! Dme hénkur) ké
iji ktiink Nasibati : Idinan pwulén abuku aloolan tafi i ikaan. »

13 Abraham akat kés asé win unkaneel ukas ulor wi itiim ihotur ti bgof.
AKa ajej wa afinar Nagibati atér ado btenan, ké uketar abukul. 14 Abraham adu
dkoméntaji: « Adonay Yire » uwoor Ajugun awul. Uko war) ukaar) ké hénkur)
bajibaji: « Dupnkun Ajugun awul. »

15 Uwanjut wi Nawat Kabuka ukak aduuna Abraham du bati, 16 ajina a:
« Dmehna ti bkow naan, nji Nawat Kabuka aji : jibi idoluryy uko wi, adinan
pwulén abuku aloolan tafi i ikaary, 17 dwulu bnuura bweek maakan, ddo
pntaali pankpénnun ti iwi patum ji pjah ni bati na pyiw panwoor ti kaban ki
bdék. Pntaali pi nu ﬁawat basoorad pa, payeenk nbeeka 1i baka. 18 D{épna ti
pntaali pi nu kawul kntaali ki mbos bti bnuura, tiki itiinkén. »

19 Abraham awugsa akak du balemparul, ké batool pkak Beerseba. Abra-
ham afét da.

Babuk Nahor

i 21:31 Beerseba: Ti uhebéré dawoor pliik pi kamehna.

20 Wi iko yay itépun, batup Abraham aji Milka kak, ahar Nahor ata'ul
abukara bapot biint. 21 Bajeen awo katim ki Ut, atu na But ata'ul, na Kemuwel
a%in Aram, 22 na Keted, na Hato, na Pildas, na Yidlaf, na Betuwel. 23 Betuwel
abukun Rebeka. Bukun bawoor bapot biint bakrer biki Milka abukarur
Nahor, ata Abraham. 24 Nahor abi do baniw na fiaat alory) i katim ki Rewuma,
ankaarn abuk bapot biint, bawo : Teba, Gaham, Tahas na Maaka.

23

Pket pi Faara na umoy winul

1Faara ado njsubal ifieen-week na fsubal ifieen téb na paaj na uloy) (127); hénk
di di gnuurul nalinuy. 2 Wi wi asaar) aket du Kiriyat-Arba (dawoor Hebror) du
utaak wi Kanaan ; Abraham awoonira abot atéga.

3 Abraham apén du meet di puum pi aharul papiintanur) agé ya du bahitit
aji na baka : 4 « Dwo nayaant anfétur) na an, nayuujaan dko dlon di nhili
kanug kamoyna ahar naan. »

5 Ké bahitit bagé teema aji : 6 « Naweek tiinkun : Nasibati adémanu ké iwo ti
Pptoofun, tenan ti dko bti di nbomanur) aji nmoyna, datan dannuurnaaniir imoy
aharu, nin aloy) i un aankneenanu dko di nul. »

7 Abraham anata wal mént abi anup ti kadun ki bafiaan) biki utaak mént,
bahitit. 8 Atiini na baka aji : « Woli nadinan mmoy ahar naan, natiinkaan,
nabot naténkén natiini na Efron abuk Fohar. 9 Drjal awulén du Makpela dko di
abomanur du kabar ki uteehul kado kamoyna ; awulaan da, dluka itaka yi
dakwaaparuy ti kadunan, dakak dko dmoyni di naan. »

10 Ké Efron aseé to ti ptoof pi bahitit baténtul wal mént. Ateem Abraham ti
kadun kibahitit bti banwoorn du bayiti ajinaa: 11 « A-anaweek, tiinkan! Dtenu
uteeh kabot katenu dko dmoyni danwoor) du wa meet. Dtenu da ti kadun ki
bafiaan bti : moyan aharu da. »

12 Ké Abraham asé kak anup ti kadun ki bafiaar) biki utaak. 13 Aji na Efron
ti kadun ki baka : « Dkootu koot duni itiinkén. Wutan nnug uteeh : yeenkan
itaka, nsé mmoy ahar naan da. »

14 Ké Efron asé teema aji : 15 « Naweek, tiinkaan! Prees pi mbos mi pawo
[ktaka ifieen week nbaakér ki bataknur) untaam.] Ké itaka mént, iwo we i
ptoofun? Moyan puum pi aharu. »

16 Abraham atiink Efron, afén itaka yi Efron ajakurn ti kadun ki bahitit :
ktaka ifieen week nbaakér (400) ki bataknur) untaam.

17 Hénk, ké uteeh wi Efron du Makpela dantaanur na Mamre, uteeh na
dko dmoyni danwoor da, na mnko bti manwoon {i uteeh meet 18 ké ikak yi
Abraham ti kadun ki bahitit bti banwoory) du bayiti.

19 Wi uko war utépun, ké Abraham agé ya amoy Faara aharul du bhér
banwoorn du uteeh w1 Makpela ataar) na Mamre, dawoor) Hebror du utaak
wi Kanaan. 20 Hénk, ké bhér na uteeh bti, napén ti ifien yi bahitit akak bka bi
Abraham, ké ado da pnguran.

24
Naat i Itaak
1 Abraham ataf wal mént maakan, ké *Yawe Nawat Kabuka akak awula
bnuura tiiko bti. 2 Abraham adu anwoonur naweek ti balemparul, abot awo
namaliinulajinaa: « Dkootu, tuun kafien ti pnkant pinaan uteeh™. 3Mehniin

*
24:2 Tuun kafien ti pnkant pi naan uteeh : Ti udolade wi baka fiaay aji do har woli amehna uko
uweek.

abuk naan napot fiaat ti biki Kanaan biki nfétun ti ptoof pi baka ti. 4 Luni iya
du utaak wi naan, du bayit naan, idat da fiaat pa Itaak abuk naan. »
5Kénalemparul ahepara aji: « K& woli fiaat aanlur) adi ptasén te {i utaak wi,
wal mént, katnioot abuku du utaak wiiwoonur i? »
6Ké Abraham ateema aji: « A-a. '{(aafaraan kakakan da abuk naan. 7” Nawat
Kabuka Nagibati ampénanaanur) du katoh ki paapa na du utaak wi bayit naan,
anjaknury abot amehna aji aluy) kawul pntaali pi naan mbos mi, alur kayil

uwanjut winul ti kadunu, ijejna fiaat i utaak naan pa abuk naan. 8 Agé wo woli
glaa'g aandi ptasu, iinkwo angarur kamehna. Taafaraan kakakan abuk naan
a. »

9Ké nalemp atu kafieen ti pnkant pi Abraham uteeh, amehna ti uko mént.

10 Nalemp ur) ajej nntaam ni pnkunkaali ifieen 5ji Abraham abot aya na iko
inuura itum yi akaar, asé tool aya du ubeeka wi Nahor afétury du utaak wi
Metopotamiya. 11 Wi abanur da, ado nntaam ké rjaknoorfén du upén ubeeka
kafiog pliik. Uwo utaakal, {i wal wi baat bajaan bapén kabi pliik.

12Wal mént ké agé ji : « Nawat Kabuka, iwi Nagibati i Abraham ajug naan
ajaar) adéman, dkootu koot dolan iko itép bnuura, ibot idiiman Abraham ajug
naan bnuura bi nu! 13 Dwo ti kafiog pliik, ké baat biki ubeeka bakpén pbi
kaliik meel. 14 Dolan poonu i nji kajakun awalan pdunk pi nul atenén ndaan
asé teemén aji : “Daanan, mbot nwul nntaam i nu fadaan,” awo faat i inaluy
pa Itaak nalemparu ; kawin ké idiiman ajug naan bnuura bi nu. »

15 Aando bi ba Ig‘giini asé win poonu aloy ké akbi na pdunk ti pganan. Ka-
timul kawo Rebeka, awo abuk Betuwel, fiiint abuk Milka, ahar ata Abraham
anwoor katim ki Nahor. 16 Napo(;iﬁaat; mént awo neegani nannuura maakan,
anwoor) aando bi me biint. Aya du pliik, aliikar pdunk asé tool pkak.

17 Nalempar Abraham ati aya ayit na a aji : « Dkootu koot, tenaan meel
mntiinku ti pdunku ndaan. »

18 Ké ateem aji : « Naweek, daanan » agé taran awalan pdunk awula ké
adaani. 19Wiadaanur aba, ké poonu akak aji na a : « Dkak aya kaliik, nntaam
1i nu yadaan yado nateban. » 20 Ataran ajees nntaam meel mandukiin muy ti
kambénan akak ati aya aliik meel mnlox pa nntaam bti. 21 Niint awo ti psalana
byompan agé sal me Nawat Kabuka ado ké bgahul banuuraa.

22 Wi nntaam 1ji pnkunkaali jadaanur) ado teban, fiiint ké asé jej brinku bi
uwuuru bdit abot atu'a kak inguuri itéb yi wuuru idit. 23 Wi wi asaar) aji na
poonu : « Iwo abuk in ba? Tupaan, dkootu koot, dko dfér dawo du uko saas
philna nywala da i? »

24 Ké ateem aji : « Dwo abuk Betuwel, fiiint i Milka abukaruy Nahor. »
25 Akak aji na a : « Nwo na ujaagal wi nhilur) kaseef ipiintanaan pntaam 1i nu
na uko ude utum pa na, akut awo na dko di nahiluy kafér. »

26 Niint nalempar Abraham anup wal mént adéman Nawat Kabuka 27 aji :
« Dbeeb *Yawe Nawat Kabuka, Nasibati i Abraham ajug naan ajaan adéman,
anwoorn aantafian Ediiman ajug naan bnuura na pdo uko wi ahonuluy). Ké
nji, Yawe atijén du katoh ki bayit ajug naan. »

28 Poonu ati aya du uko anin, atup uko untépur. 29Ul Rebeka, aka naweekul
fiiint i katim kawoor Laban, Laban mént ati aya du fiiint du pliik. 30 Wi Laban
awinar win brinku na inguuri yi ata'ul fiaaf awohur abot atiink ké Rebeka
aji : « Hénk di di fiiin{ mént atiiniin na nji aji » aya du a, aténk ké ahuma
nnat aflog Pntaam i pnkunkaali du pliik. 31 Laban aji na fiiint: « Biini, iwi
i Nawat Kabuka awuluy bnuura bi nul! we ukaar ké iduka du bdig ba te

dboman katoh ala dko di ikfuur) nntaam i nu? » 32 Niint abi awala ti katoh,
ké Laban afénésa nntaam, aseef ujaagal abot awul na uko ude. Awul fiiin{ na
bangakandérurn na a meel bafiowna ihot. 33 Batij pde abékana, ké nalempar
Abraham asé ji: « Ménkde bé méntup uko wi nji nwoor i katup. »

Laban ké ajina a: « Tupan keeri. »

34 Ké aji : « Dwo nalempar Abraham. 35 Nawat Kabuka awula bnuura
maakan, ké akak nayok. Awula ykaneel na ygit, untaam na uwuuru, balemp
biin{ na baat, na nntaam ni pnkunkaali na nbuuru. 36 Faara, ahar ajug naan
abukara napot fiiint wal wi adooy abi taf taf ké awul abukul mént iko bti
yi akaar. 37 Ajug naan adolén ké mmehna aji : “Ilinklaar abuk naan fiaat ti
babuk bafiaar) biki utaak wi Kanaan wi nfétur). 38 Mehniin iji iya du bayit
naan, du katoh ki paapa kadat da fiaat pa abuk naan.”

N 39 « Ké ngé hepar ajug naan aji na a : “Ké woli fiaat aandi pbi na nji kado
um?”

40 « K& ateem aji : “Nawat Kabuka i njaar katas alur kayil uwanjut wi nul,
utiju te du dko di njakur) igé idat wal mént fiaat pa abuk naan ti bayit naan,
du katoh ki {)aapa. 41Tinkwo angarurn kamehna ki nf(u'in] Edo : iya du bayit
naan, ké woli bapok pwulu fiaat itij, iinkwo angarur kamehna ki ntu'iin.”

42 « Dban néa du pliik asé ji: “Nawat Kabuka, iwi Nasgibati i Abraham ajug
naan ajaar) adéman, dkootu koot dolaan iko itép bnuura, nwin uko wi mbiir
pla! 43 Dnat afiog pliik, napot fiaat ankmbiir) pliik da i nji kajakuy: ‘Dkootu
koot, tenaan meel mntiinku ti pdunku, ddaan’, 44 ké ateemén aji : ‘Daanan,
mbot nya nliik meel pa nntaam ni nw’, kdola awo i iwi Nawat Kabuka adatury
pa awo ahar abuk ajug naan.”

45 « Méndo bi ba pfichan Ajugun ti usal naan, ké Rebeka asé bi na pdunkul
ti pgapan, aya du pliik, aliik meel, ké nsé jaka : “Dkootu koot, tenaan meel
mntiinku ddaan.”

46 Ataran awalan pdunk, asé jakén : “Daanan mbot nya nliik meel, nntaam
ninu nadaan.” Ddaan, ké akak aliik nntaam meel.

47 « Ké nhepara aji : “Iwo abuk in ba”?

«Ké ateem aji: “Dwo abuk Betuwel i Milka abukarurn Nahor.” Wal mént wi
wi ntu'uluy brinku ti byis abot atu'a inguuri ti ifien. 48 Dyjup adéman Nawat
Kabuka abot abeeba, ul Nasibati i Abraham ajug naan antijnuy ti bgah bi
bnuura pyeenk abab ata ajug naan pa awo ahar abukul. 4% Hénkur) woli nagal
Edg alj_ug naan bnuura natupaan, ké woli naankak ahil natupén mmee jibi nji

adoli. »

50Laban na Betuwel ké basé tiinina a aji : « Uko uwoona du Nawat Kabuka,
nénhil kaji uko ulon da, kadinan kéme kapok. 5! Rebeka awurn {i kadunu :
jejana iyaanaan akak ahar abuk ajugu jibi Nawat Kabuka ajakur. »

52 Wi nalempar Abraham atiinkur) uko war asé féf kés ti mbos adéman
Nawat Kabuka. 53 Apénan wal mén{ uwuuru na untaam na imisa awul
Rebeka, akut aten naweekul fiiin{f na anin iko itum inuura. 54Ul na biing
bangakandérun na a bade, adaan abot afér da.

Na nfa wi banatiin, ké asé ji : « Nawutaan ntiis du uko ajug naan. »

55Naweek Rebeka na anin ké basé jina a: « Wutan napot aduka na un uko
jignuur ifieen abaa aya. »

56 Ké asé teem baka aji : « Nakjonanaan, wi Nawat Kabuka atijnur) ké ndo
win uko wi mbiin pla. Nawutaan nkak du ajug naan. »

57Kébasé jina a: « Nawulén ndu ﬁoonu nhepara uko wi asalur). » 38 Hénk di
baduun Rebeka ahepara aji : « Inal kaya na fiiinfii? »

Ké ateem aji : « Dyali. »

59 Bawut wal mént Rebeka ata baka na nalemp anyewi'uluy, ké baya na
fiiin{ nalempar Abraham un na biint bangakandérun na a. 60 Bafiehandér
Rebeka bnuuraajinaa:

«Iwi ata'un, yaan
ibuk bapot batum maakan
babuku baji bawat basoorad baka
kajej pbeeka ni baka. »

61 Rebeka na balemparul banata apaya ti nntaam 1ji pnkunkaali atas fiiint.
Hénk di di nalempar Abraham ajejur fiaat aya.

62 Ttaak awoona du pliik pi Lahay-Roy, afét wal mént ti Negeb. 63 Aya na
utaakal apén ptar ihot du uteeh, agé win nntaam 1i pnkunkaali ké pakbi.
64 Rebeka akak awin Itaak. Alut awala ti untaam, 65 agé ji na nalempar
Abraham : « Niint ahor akwoonur) du uteeh abi pkitun hénk ba? »

Keé fiiint ateema aji : « Ajug naan a. » Wi wi agaar) ajej uleent agur bkow.

66 Niin{ nalempar Abraham atup Itaak iko bti jibi itépari. 67 Ké Itaak asé jej
Rebeka aneejan du kaloona ki Faara anin : ajeja ké awo aharul, abot anala.
Hénk di di Itaak atafianur) ptéga pket pi anin.

25

Pntaali pi Ketura

1 Abraham akak abi niim fiaat alor) i katim kawoor) Ketura. 2 Ké abukara
Timran na Yoksan na Medan, na Majaan na Yisbah na Suwah. 3 Yoksan
abuk $eba na Dedan, ké babuk Dedan bawoor bahasurit na baletusim na
balewumin. 4Babuk Majaan bawo : Efa na Efer na Hanok na Abida na Eldaa.
Bukur bti bawoor) babuk Ketura.

5 Abraham adukar Itaak bka bi tul bti. ¢ Ké wi ahumur aandobi ket, aten
babuk iniwul iko ilon asé do baka ké balow Itaak aya du utaak unwoor du
umayar unuur.

7 Abraham ado nsubal ifieen-week na nsubal ifieen paaj na ifieen na kafieen
(175) ti mbos. & Wal mént wi wi agaar) aket wi atafur) aba nnuur abot awo ti
mnlilan, ké bamoya ké aya du bajugul. % Itaak na Ismayel babukul bamoya du
bhér bi Makpela, kafiog Mamre du uteeh wi Efron abuk Tohar nahitit. 10Uteeh
mént Abraham abiin) anug wa du bahitit. Dul di amoyiin ul na Faara aharul.
11 Wi Abraham aketur), Nasibati awul Itaak anfétun) du kafiog pliik pi Lahay-
Roy bnuura.

Babuk Ismayel

12 Hagar fiaat i Ejiptu, nalempar Faara, abukar Abraham Ismayel. Babuk
Ismayel biki biki. 13 Itim yi baka jibi bataari yii yi: bajeen awo Nebayot atu na
Kedar, na Adbeel na Mibtam, 14na Migsma, na Duma, na Maata 15na Hadad na
Tema, na Yetur na Nafig na Kedema. 16 Bukur) bawoor babuk Ismayel ifieen na
batéb, andoli awo nasih i pntaali pampénnu ti a. Bawul itim yi baka nntanka
na pfét i baka.

17Ismayel ado njsubal ifieen-week na ysubal ifieen wajant na paajnaulox) (137)
ti mbos. Wi wi asaar) aket amoya aya du bajugul. 18 Pntaali pampénnuy ti a
pafét du utaak unwoonur Hawila te Sur danwoor) du umayar unuur wi utaak
wi Ejiptu. Pntaali pi Ismayel paantiinkar na biki kntaali ki babuk asin.

Kabuka ki bi Etawu na Yakob
19 Uko wi Itaak abuk Abraham wii wi :

Abraham abuk Itaak, 20ké Itaak aka njsubal ifieen )baakér wi aniimur Rebeka
ata Laban abuk Betuwel. Betuwel na Laban bawo baharameer banwoonur
Padan-Aram.

21 Ttaak afiehan *Nawat Kabuka pa aharul tiki aanhil pbuk. Ké Nawat
Kabuka atiinka, Rebeka aharul ké awo na kayin. 22 Bapot basintar {i kayinul
?e};eg,ﬁ(é asé ji « we ukaar ké uko wary uwo ba? » Aya wal mént ahepar Nawat

abuka.

23Ké Nawat Kabuka agéjinaa:

« Kntaali ktéb kawoon ti kayinu
ké kntaali ktéb kamkpénun ti iwi,
kalug kagarna du kayin meet,.
Ploy pabi kadém kapel pundu,
pinaweek pabi kado kalempar pi nampoti. »

24 Wi wal wi kabuk ubanur, ké kbet kapén ti kayinul. 25 Nateek ampénur)
ajeenk jud awo ji umanta wi pfaal ; ké badu'a aji Etawu™ 26 Wi akpénur, ké
ata'ul agé bi kak, amébana méban ti psofi ; ké badu'a aji YakobT. Itaak aka nsubal
ifeen-paaj (60) wi babukiin.

27 Bapot badémi, ké Etawu akak najan naweek, annalur) uteeh. Yakob ul
ké awo faang an{ompandérur] abot aji nal pto du kaloona meet. 28 Itaak ul
amagan Etawu tiki anal uyemat wi pjan, ké Rebeka asé magan Yakob.

29 Unuur ulor), Yakob awo i pjun pot, ké Etawu asé woona uteeh aket ubon.
30 Aji na Yakob : « Faraan, wulaan nde ti pot bjeenkal buy! Ubon ude'én. »
Ukaar ké bakak adu'a kak aji Edom, uwoor najeenkal.

31Yakob ké asé jina a : « Waapaan duna pweek pi nuf. »

32Ké Etawu ateema aji: « Tenan, dket abaa dolna we pweek ba? »

33 Ké Yakob akak aji na a : « Duni imehna ti kadun naan. » Ké amehna,
awaap Yakob pweek pi nul. 3¢ Wal mént, ké Yakob asé nata awula kapoom
na pot bi ujosar, ké ade adaan asé nata aya. Hénk di di Etawu abeehur) pweek.

26
Ttaak du Gerar

1Ubi ka wal mént ti utaak wury ubon uweek, umpatur na uteek umbiir) awo
ti wal wi Abraham, keé Itaak asé ya du Abimelek nasih i bafilitter) du utaak wi
Gerar. 2*Yawe Nawat Kabuka apén awinana ti kadunul agé jina a : « Wutan
kaya du utaak wi Ejiptu! Toon du utaak wi nji kalul]bkayuuju. 3 Toon ti utaak
wi, dwo na iwi kabot kawulu bnuura. Aa, dwulu mbos mi ftaak ni bti iwi na
pntaali pankpénnur ti iwi. [Hénk] ddo wal mént kahor ki mbiiy) ado Abraham
saas. 4Ddo pntaali pankpénnur) ti iwi patum ji njah i bati kasé kawul pa ntaak
i bti. Dtépna ti pntaali pi nu kawul kntaali ki mbosg bti bnuura. 5 Ddo harn tiki
Abraham atiinkén abot ado uko wi njakuluy, atas pjukan pi naan na bgah bi
naan. » 8 Ké hénk di di Itaak atoon du Gerar.

7 Bafiaar) biki dko mént bahepara jibi awoori na aharul, ké asé ji na baka
awo ata'ul. Ati pji na baka awo aharul, tiki asal aji Rebeka abi katu bafina tiki
anuura maakan. 8 Wi batoor) ajon ti utaak, ké Abimelek nasih i bafilitter) agé
nat unuur uloy ti ujaneel winul agé win Itaak na Rebeka aharul ké baknoha.
9 Ad(% ké badu Itaak agé ji na a : « Dwin ké Rebeka awo aharu, ké ibaa ji awo
ata'u? »

*
25:25 Etawu:Tiuhebéré datok katiinkare na pjab uwel. i 25:26 Yakob: Tiuhebéré datok katiinkare
na psofi. i 25:31 Pweek pinu: Ti bukal nateek anjaar abuka ti kbet awoonur naweek.

Ttaak ké ateem aji : « Dsal aji uko wi nul uhil katu bafinén. »

10Ké Abimelek asé kak aji na a : « Imeha uko wi idolury) un hénk i? Uduka
ntiinku aloy ti utaak wi apiint na aharu, ido wal mént njuban pjuban pweek. »
11 Abimelek ado wal mént ké batup ti utaak bti aji ankdoluy fiiint i kéme aharul
uko uwutaan ado bafina.

12 Ttaak ajaar ti utaak wuy asé kit usubal mént, yyaas ifieen week uko wi
atepiin). Nawat Kabuka awula bnuura, 13 ké akak nayok, abot yoka yok pya
ado wo nayok naweek maakan. 14 Aka itani yi nntaam nmpoti na yi nntaam
nweek, abot aka balemp batum. Ké bafilitter) basé kak akuja.

15 Bamoy mnliik mi balemp biki Abraham asin babiin ajip wi ahumur
najeb. 16 Abimelek aji na Itaak : « Pénan ti dko di nun ikak hénkur fiaay
naweek pa pto tina un. »

Mnliik mi umban wi Beerseba

17 Ttaak apén da, aya du dko danwoor ti uteeh wi inkur yi Gerar ato da.
18 Amoyés mnliik mi Abraham asin, mi bafilitter) babiiny amoy, wi aketuy,
abot atu ma itim yi abiin) awul ma. 19 Wi balempar Itaak bakjipun du uteeh
wi inkuy du Gerar bawuj du ukumpés wi meel manktii). 20 Ké bayafan biki
Gerar basé neej pnom na biki nul, baji meel mur) manwo mi baka. Ukaar ké
Itaak awul ukumpés mént katim ki Eteka™, tiki banomna wa. 21 Ké bakak ajip
pliik plon ké bakak afjomna pa, atu pa katim ki Fitnaf. 22 Apén da aya jipan
pliik ploy ké basé wo baannomna pa, ké awul pa katim ki Rehobot? agé ji: «
Nawat Kabuka ajeehanun bgah philna nyok ti dko di. »

23Dul di apénur) aya Beerseba. 24 Ké Yawe Nawat Kabuka asé pén awinana
ti utejan mént ajinaa:
«Nji dwoorg Na:fibal;i i Abraham saas ajaar) adéman,
wutan kalénk, dwo na iwi.
Dwulu bnuura kabot kado pntaali pankpénnur ti iwi patum,
tiki dles Abraham nalempar naan. »

25Ttaak aboman da *bliit bi mngur adéman da Nasibati adu'a Nawat Kabuka.

Atar da kaloona ki nul ; ké balemparul baseé jip da pliik.

Bhonar na Abimelek

26 Abimelek, na Ahutat afifiogulur), na Pikol naweek i bangoli biki nul,
bapénna Gerar aya pwin Itaak. 27 Itaak aji na baka : « we ukaar ké nabi ti
nji? An nangoornur) adoo dookén du utaak wi nan. »

28 Ké bateem aji : « Nwin hénkur) bnuura ké *Yawe Nawat Kabuka awo na
iwi, asé ji nwo i kamehna un bti nhilna ndo bhonar na iwi. 29 Mehniin ké
iinkdolun nin butaan blon, jibi nbiin awo néndolu nin butaan, bnuura tafi bi bi
ndoliiy) abot awutu ké iya, ké nénooranu. Ké Nawat Kabuka asé wulu bnuura
hénkur). » 30 Itaak Ajunjar baka bnuura ké bade abot adaan. 31 Wi banatiir) na
nfa agé do andoli kahor. Ké Itaak agé wut baka ké bayaa, aya na itéb ijoob.

32 Ké ti unuur mént wi wi balemparul banwoon ti pjip pliik plon, babiin
ajaka ké bawuj du meel. 33 Ké Itaak asé tu pliik mént katim ki SibaS, dul di
katim ki ubeeka wi Beerseba™ kawoonur te hénkun.

* 26:20 Ti uhebéré Eteka dawoor pnom. i 26:21 Ti uhebéré, Fitna dawoor psoor. 1 26:22
Rehobot : Ti uhebéré dawoor dko danhaanur kéme danjeehur. § 26:33 Siba: Ti uhebéré dawoor

kahor) kéme paaj na ulon ti utup wi uhebéré. * 26:33 Beerseba : Ti uhebéré dawoon) pliik pi kahorg
kéme pliik pi paaj na uloy). Natenan kak ti Ujuni 21.31.

Baat biki Etawu
34Wi Etawu akaar) njsubal ifieen jbaakér aniim baat bahitit batéb : Judit abuk
Beeri, na Batmat abuk Elon. 35 Bukal batéb bti banooran Itaak na Rebeka.

27

Itaak afiehan Nasibati awul Yakob bnuura

1Ttaak abitaf, kés ké kafél na a, ké aando kak awin. Adu Etawu abukul bajeen
ajinaa: « Abuknaan. » Ké uy) ahepna ajinaa: « Njiwi. »

2Keé aséjinaa: « Tenan, dtaf hénkur), mémme unuur wi nji kaketur. 3Jejan
isuuri yinu, iya uteeh ijanén uko ulon, 4ibi ijunén pde plil jibi njaan kayal, biin
iwulén pa, ndele kagé fiechandéru Nasibati awulu bnuura. »

5Ké Rebeka asé tiink Itaak wi aktiiniin) na Etawu abukul. Etawu aya du uteeh
pjan asin uko ulor. ¢ Ké Rebeka asé ji na Yakob abukul : « Dtiink hénkur
ké saas akji na Etawu naweeku, 7 aya ajana uko ulorn ajuna pde plil, adele
asé fiehandéra *Yawe Nawat Kabuka awula bnuura ji abi ket. 8 Hénkury abuk
naan, tiinkaan ibot ido uko wi nji kajakiin. ° Yaan du batani itijén npi ntéb
nmpoti Nnuura, djur) saas Il)gde plil jibi ajaary axi{al. 10 Tya kawula pa ade, asé
Nehandéru Nagibati awulu bnuura ji abi ado kaket. »

11Yakob aji na Rebeka anin : « Iwin ké Etawu abuk paapa ajab uleef ké nji
ngé wo na katél kajint. 12 Paapa ahilan kalaalanaan, kagé kawin ké ddo na
pguura, wal mént afépén nin aankfiehandérén Nasibati. »

13Aninké agé jinaa: « Afépule, uko mént ukaknén. Abuk naan, tiinkaan tafi,
yaan itijén npi. »

14Yakob ayaarad nja abi awul anin ké ajunar Itaak pde plil jibi ajaar anal.
15 Rebeka ayaar iko innuurnaaniir ti yi Etawu bajeenul awoonaanur ti katoh
abi woharan Yakob abukul nabaasa. 16 Akak ajej kanjan ki npi nun agura ti
ifien na dko danwoor) djint ti katut, 17 asé wul pde plil na kapoom yi ajunuy
Yakob abukul. 18 Ké Yakob aya du asin ajina a : « Paap! »

Ké ug ahepna aji : « Wo, iwiin ul a abuk naan? »

19 Ajina asin : « Nji Etawu abuku nateek a, ddo uko wi ijaknur). Dkootu natiin
ito ide uko wi nyaarn ajan, idele aba ksé fiechandérén Nagibati. »

20 Ké ateema aji: « Iba tar we ti pjan piiyaan ba? »

Ké ajina a: « Nawat Kabuka Nasibati i 1jaar) kdéman awoor na nji. »

21Ké Ttaak agé jina a : « Nogan nlaalanu nten me iwi Etawu abuk naan a ha.
»

22Keé abi afiog asin, ké alaalana asé ji: « Pdiim pawo pi Yakob ké ifien isé wo
yi Etawu. »

23 Aanyikrén Yakob tiki ifien ijab ji yi Etawu naweekul. Adun ahepara ji abi
ado kafiehandéra Nasgibati aji : 24 « Iwoha Etawu abuk naan i? » Ké adinani.

25 Ttaak ké agé ji na a : « Abuk naan, wulaan nde uko wi iyaayn ajan ngé
fiehandéru Nagibati awulu bnuura. »

Ayisa ké adee abot awula poot ké adaani. 26 Asin aji na a : « Abuk naan,
biin ifiogén imookén. » 27 Ké abi floga amooka, ké Itaak agé fiéfnténa imisa asé
Nehandéra Nagibati aji :

« Aa, ptékén pi abuk naan pawo ji pi mbos mnék
mi Nawat Kabuka awuluy bnuura.
28 Dfiehan Nagibati awulu upos wi bati, na mbos mnék
mankwulurn ndeey ntum maakan na mnko mndolni ubifiu mntum
maakan
29 Kntaali kado kalemparu

bafiaay bado kanup ti kadunu.
Iwo na%ih ibabuk saas,

babuk naan babot bado kanup ti kadunu.
Ankfiehandériir) butaan afépana,

Bnuura pa ankfiehandériin) bnuura. »

30 Ttaak aba pfiehandér Yakob Nasibati, ké wi Yakob akpénur) du uko asin ké
Etawunaweekul asé pénna pjan. 31 Ul kak ajuy asin pde plil agé tijapa. Ajinaa
: « Paapa anatiin ade uko wi abukul ayaar) ajana, hénk asé fiehandéra Nasibati
awula bnuura. »

32Ké asin ahepara aji: « Iwiinula? »

Ké ateem aji: « Nji Etawu abuku nateek a. »

33 Ké uleef usé 1énk na Itaak maakan ké agé hepar aji : « Ké in ayaar ajan
atijén ké ndee? Dnata ade abot afichandéra Nasibati awula bnuura ji ibi 1do
kabi. Bnuura mént baankpén ti a. »

34 Wi Etawu atiinkur) utup wi asin, ajootan abot adeebat asé najar maakan aji
na agin : « Kak ifiehandérén Nasibati awulén bnuura. »

35 K& un asé teema aji: « Abuk saas ado mntit abi yeenk bnuura bi nwoor
kafiehandéru. »

36 Ké Etawu akak aji: « Uyaas utébantén wi akguurnur wi. Wom wi katimul
kawoor) Yakob naguuru ukaarn. Abi yeenkén pweek abot ayeenkén hénkur
uko wi iwoor) kafiehandérén Nagibati. »

Etawu akak aji : « Ké iinkak ahank nin uko uloy wiihinanur kafiehandérén
Nagibatii? »

37 Ttaak ké asé ji : « Ddo ké awo nasih i nu, ddo ké babuk asin bti bawo
balemparul. Dwula rjdeey na poot. Abuk naan, we winkaar ahil kafiehandéru
Nagsibati? »

38 Ké Etawu asé ji na asin : « K& warn) wi wi ihinanur) kafiehandér fiaar) tafi?
Nehandéraan Nasibati, Paap » agé jun nwooni.

39Ké Itaak agéjinaa:

« Iya kafét kalow mbos mnuura,
kalow upos wi bati.
40Tdo kadeena kakej ki nu,
ido kalempar abuk saag
ké unuur wi ikpatatiin
ibuur ti ptal pi atu'iip ti katut. »
Pti pi Yakob

41 Etawu adeebatér Yakob maakan ti uko wi asin afiehandérulur Nasgibati agé
jitiusal : « Wal wi Paapa akketur) ufiogi. Wal mént dfin) Yakob ata'naan. »

42 Wi babiiny atup Rebeka utup wi Etawu abukul bajeen, ké asé do ké
badu'a Yakob abukul nabaasa aji na a : « Naweeku anal kafinu kalukanaan.
43 Hénkur) abuk naan, tiinkaan bnuura: tiin, iya du ubeeka wi Haran du Laban
abuk paapa. 44 Toon da te udeeb wi tmaku udoo uba, 45> wal wi udeeb wi nul
ukbaayn, atilma uko wi idoluy), dyil babiiradu da. Dwo i kawaaran an batéb
bti unuur uloolan i? »

46 Rebeka aya aji na Itaak : « Baat bahitit biki banooranaan maakan. Woli
Eaiob akak aniim ti baat biki utaak wi, baat batént bahitit biki, kahokan

aket. »

28
1 Ké Itaak adu Yakob afiehandéra Nasibati asé ji na a : « Kjej fiaat ti babuk
Kanaan. 2 Natiin iya utaak wi Padan-Aram du Betuwel asin naan, yaan idat

fiaat ti babuk Laban naan fiiint. 3 Dfiehan *El Saday, Nasibati Anhiniiy iko bti
awulu bnuura, ado kabuk kajoobét na iwiibuk kntaali ktum. 4 Awulu bnuura
iwi na pntaali pankpénnury ti iwi, bnuura bi awulur) Abraham, ihilna ika
utaak wi iwoorn) nta hénk nayaant, wi Nasibati awulury) Abraham. » 5 Itaak
ado ké Yakob aya Padan-Aram du Laban abuk Betuwel naharameern naweek
Rebeka anin bi Yakob na Etawu.

6 Etawu awin ké Itaak afiehandér Yakob bnuura abot adola ké aya Padan-
Aram pla faat, akak ame ké wi asin akfiehandérulury) bnuura aji na a awut
kaniim baat biki Kanaan, 7 ké Yakob atiink uko wi asin na anin bajakuluy.
8 Wal mént ké Etawu a?é yikrén ké Itaak asin aapnal baat biki Kanaan. 9 Ké
asé nata aya du Ismayel abuk Abraham, aniim Mahalat abukul, ata Nebayot,
ahotélés ti biki adoor) abi niim.

Ntaafi ni Yakob

10 Yakob apén ti Beerseba atool pya Haran. 11 Aya aban ti dko dlor) asé nat
da kafér tiki unuur udo bi jot jot. Ajej plaak plon apafna bkow asé noyént.
12 Wi aknoyéntur) asé taafi awin uko ji ndiir ké natéf ti mbos te bati, nwanjut 1i
Nagsibati ké nakpaya awala. 13 Ké *Yawe Nawat Kabuka asé pén awinana aji: «
Nji dwoory Yawe Nawat Kabuka, Na?ibagi i Abraham ateemu na Itaak bajaan
badéman. Mbog mi ipiintur) mi dwulu ma iwi na pntaali pankpénnur ti iwi.
14 Pntaali mént patum ji pyiw pi mbos, patum kaniink dko bti {i mbos, kntaali
ki umundu bti katépna ti Iwi na pntaall pi nu kayeenkna bnuura bi Nagibat;.
15 Tenan, dwo na iwi kayenu du dko bti di ikyaar), dlur) kakakanu kak ti utaak
wi. Ménkwutanu, ddo uko bti wi nhoniin. »

16Yakob alénk aten asé ji: « Na manjoonan Nawat Kabuka awo ti dko di, ké
ngé wo mémmee. » 17 Alénk asé ji : « Dko di dayimani. Dawo dko di Nagibati,
pléman pi bati pa. » 18 Anata na nfa kub ajej plaak pi apafnur bkow atéf pa
asé tul ukéra ti pa duut. 19 Awul dko mént katim ki Betel®, katim ki ubeeka
mént kabi wo Lut.

20 Ké Yakob asé mehna aji na Yawe Nawat Kabuka : « Woli iwo na nji
amébanaan bnuura ti bayaas bi nji kayaar, awulén uko ude na uwohara,
21 woli dkak najeb du uko paapa, iwi, Yawe Nawat Kabuka, ikwoor) i nji
kadoorn kadéman. 22 Ké plaak pi pakwoor katoh ki Nasibati, ké iko bti yi
ikwulnuy ddo ya ifah ifieen kapénan kalory kawulu. »

29

Yakob ayit na Rakel

1yakob akak ajej bgah apos aya umbar wi jtaak i umayar unuur. 2Unuur
ulop awin pliik ploy du uteeh, itaniiwajant yi nnkaneel na jpiipiint afiog ti pa:
ti pliilk mént di di bajaay badaananaan itani yur ; ké plaak pi bajaan badétna
Ea pasé wo pweek. 3 Woli itani bti ibi ayit, baji bakél plaak, kahaabés pliik

asé danaan nntaam. Babale baji bakakan plaak kadét pa.

4Yakob ahepar bayafan aji: « Bayif naan, nawo biki fur) ba? »

Ké bateema aji: « Nwo biki Haran. »

5Ké akak aji na baka : « Naamme Laban abab Nahor i? »

Ké baji: « Nme'a. »

6 Ké akak aji: « Uleef uwo ujoob na a? »

Ké bateem aji : « Uwo ujoob na a. Tenan, Rakel, poonu abukul adoor) abi
hénk na pntaam. »

* 28:19 Betel : Ti uhebéré dawoor katoh ki Nasibati.

7 Ké aji na bayafan : « Unuur uhoji, wal uundobi ban wi ptisan nyntaam.
Nadolan na njadaan nagé nakakan na psaar. »

8 Ké bukurn) basé teema aji : « Nénhil kado hay, nji nyoonk itani bti iyit, kabaa
kél plaak pandétnuy) pliik kadaanan nntaam. »

9 Bahum katélsér ké Rakel asé ban na batani bi asin, awo nayafan. 10 Wi
Yakob awinar win Rakel, abuk Laban aninul fiiint, na batani bi asin, agé ya du
pliik, akél plaak pandétnur) pa adaanan ntaam 1i Laban aninul fiiint. 11 Abi
amook Rakel agé jun nwooni. 12 Atupa ké awo ayit asin, awo abuk Rebeka, ké
poonu fiaat ur ase ti aya atup asin.

13'Wi Laban amehar me ké Yakob, abuk ata'ul, i i Rakel akjakur, asé ti aya
ayit na a, abaan amooka asé tija katohul. Yakob akakalésa uko untépur bti.
14Ké Laban agé ji: « Na manjoonan, pfiaak panktiin ti intaafi yi naan pawoon
ti iwi. » Yakob ato du katohul aba pli.

Baat biki Yakob

15Laban aji na Yakob : « Pwo ayimi naan patu ido kalemparaan bé iinkdo
kaluka i? Tupaan uko wi injaluyy nluku. »

16 K& Laban agé ka bapot baat batéb : katim ki nateek kawo Leya ké ki
nabaasa kawo Rakel. 17Leya anuura kés, ké uleef na kaara yi Rakel isé nuura.
18 Ké Yakob asé nal Rakel, aji na Laban : « Dlemparu njsubal paaj na ulor) igé
wulén Rakel nabaasa i nu nniim. »

19Ké ateema aji : « Dhokan pwulu a ké di pwula fiiint alo, {oon ti katoh ki
naan. »

20 Ké nsubal paaj na ulory ni Yakob alempur pyeenkna Rakel njatép ji nnuur,
tiki anala maakan. 21 Aji na Laban : « Wulaan fiaat naan, tiki dlemp nsubal ni
nwooy i kalemp. Wulaana, nhilna nniima. »

22Laban adu bafiaar biki utaak mént bti ado ufettu. 23 Ké wi utejan ubanun,
ajej Leya abukul awul Yakob, ké un awinar na a. 24 Laban apénan Tilpa
nalemparul fiaat awul Leya ké aklempara.

25 Wi nfa mambanun ké Yakob agé win ké Leya i i aféranaanur) agé ya aji
na Laban : « we wiidolnury hénk ba? Mént Rakel akaar) ké nleemparu 1? We
ukaarn ké idaarén ba? »

26 Ké ateem aji : « Ti utaakun, flaay) aanji niimandén nabaasa uteek.
27 Baafiésan kaném ki fiaan) ajaan ato na aharul, ngé wulu kak nabaasa ;
ilemparaan kak npsubal paaj na uloy pa a. »

28 Yakob ado uko wi ajakulur, ké wi kaném kabaar ké awula Rakel ké
aniimi. 29 Laban apénan Bila nalemparul fiaat awul Rakel ké aklempara.
30 Yakob awinar na Rakel, asé nala apel Leya ; ato kak ysubal paaj na uloy
alempar aninul fiiint.

Babuk Yakob

31*Yawe Nawat Kabuka awin ké Leya aannalanaa, asé do ké kabuk kajoohét
na a, ké Rakel asé wo aankbuk. 32 Leya amobana kayin) agé buk napot fiiint i
atuun katim ki Ruben™, tiki aji : « Nawat Kabuka awin piiagan pi naan, hénkur
ayin naan analén. »

33 Akak amobana kayin abuk napot fiiint aji : « Nawat Kabuka atiink ké
ménalanaa, agé kak awuléni. » Atu'a katim ki FimeonT.

*
29:32 Ruben : Ti uhebéré datu kanaam Kkatiinkare na awin. T 29:33 TFimeon: Ti uhebéré datu
kanaam katiinkare na atiink.

34 Amobana kak kayiﬂ abuk napot fiiint asé ji : « Ti byaas bi, ayin naan
ameébanaan bnuura tiki dbukara bapot biint bawajan{. » Awula katim ki
Lewi,

35 Akak amobana kayir) abuk napot fiiint, aji : « Ti byaas bi ddéman Nawat
Kabuka. » Ukaar ké atu'a katim ki Yuda$, asé tafian kabuk.

1Wi Rakel awinur ké aanhil pbukar Yakob bapot, asé kak akuj tmakul, aji
na ayinul : « Woli iinwulén bapot, kaket. »

2Ké Yakob asé deebat aji: « Nji dwoor) Nasibati anneenaniin pka bapoti? »

3Ké aji: « Bilanalempar naan awi, winaran na a, abuk ti inkant naan*, ngé
woona ti a nka bapot nji kak. » 4 Awul ayinul Bila nalemparul ké adola fiaatul.
Awinar na a, 5 ké Bila amobana kayin abukar Yakob napot fiiint. 6 Rakel aji :
« Nagibati awayésaan, atiinkén, awulén napot fiiint. » Ukaar ké atu'a katim ki
Danf.

7Bila nalempar Rakel akak amobana kayir) abukar Yakob napot fiiint, ug
méntan awoo1) natébantén i Bila. 8 Rakel aji : « Dgut na naweek naan ugut
untépun utup ké nji dsaan awat. » Atu'a katim ki Neftalit.

9 Wi Leya awinury) ké atafian kabuk, ajej Tilpa, nalemparul, awul Yakob ké
ado fiaatul. 10Filpa nalempar Leya abukar Yakob napot fiiint. 11 Leya aji: « Ni
nji nnuuréndani! » atu'a katim ki Gad$.

12 Filpa nalempar Leya, abukar Yakob napot fiiinf, un mén{ awoor
natébantén i Filpa. 13 Leya aji : « Mnlilan mi naan mandémi! Baat bado
kadolén annuurandénun). » Ké war ukaar ké atu'a katim ki Ateer™.

14Na pubél, Ruben aya du njteeh asé win mnko mikabuk. Atijma Leya anin.
Ké Rakel agé jina a : « Dkootu koot, tenaan {i mnko mi abuku atijii). »

15 Ké ateema aji : « Uunkésu wi itehur) ayin naan, ikak anal pjej mnko mi
abuk naan. »

d Rakel akak aji : « Keeriiwulén mnko miabuku, ayin nja asé fér nta du meet
inu. »

16 Ké wi Yakob akpénnur) uteeh na utaakal, ké Leya asé pén akita ajinaa:
« Meet di naan di di ikférun nta, tiki dwul wul mnko mi abuk naan ihilna ibi
na nji. » Ké afér na a utejan mént.

17 Nasibati atiink Leya, ké amobana kayin abuk napot fiiint. Bapot biint biki
abukarur Yakob bawo kafieen. 18 Aji : « Nasibati alukén, tiki dwul ayin naan
nalempar naan. » Atu abukul katim ki ItaakarT.

19 Leya akak amobana kayin, napot fiiint i abukur) awoor napaajantén i
abukarun Yakob. 20 Aji: « Nasibati atenén uko unuura, uyaas wi ayin naan
adémanaan tiki dwula bapot biint paaj. » Awula katim ki Fabulon. 21 Akak
abuk napot fiaat i atuur) katim ki Dina.

I 29:34 Lewi: Ti uhebéré datu kanaam katiinkare na pméban. § 29:35 Yuda : Ti uhebéré datu
kanaam katiinkare na ddéman. * 30:3 Abuk tiinkant naan : Napot i Bila akbukur awo i Rakel. Uwo
wo ji Rakel abukulur. T 30:6 Dan: Ti uhebéré dawoor awayésaan. i 30:8 Neftali: Ti uhebéré
dawoor ugut wi naan. § 30:11 Gad : Ti uhebéré Gad datu kanaam katiinkare na dnuurandéni.
* 30:13 Ateer : Ti uhebéré datu kanaam katiinkare na dlilani. T 30:18 Itaakar : Ti uhebéré datu
kanaam katiinkare na baluk binaan. i 30:20 Tabulon: Tiuhebéré datu kanaam katiinkare na adéman.

22 Nasibati ales Rakel abot atiinka, adola ké akak abuk. 23 Amobana kayin
abuk napot fiiint, aji : « Nasibati ahil apénanaan mnkow. » 24 Atu'a katim ki
YotefS asé ji : «*Yawe Nawat Kabuka akaan ahotalésén napot fiiint alon kak. »

Batani bi Yakob

25'WiRakel abukaar) buk Yotef ké Yakob asé jina Laban : « Wutanaan ntiis,
nya du utaak wi naan. 26 Wulaan babuk naan na bahar naan bantuur ké
nlemparu, ngé nya. Ime ulemp wi ndoluy pa iwi bnuura. »

27Keé Laban ateema aji : « Woli dwinana bnuura ti kés ki nu, kto ti na nji, tiki
Pptoori patupén ké iwi ituur) ké *Yawe Nawat Kabuka awulén bnuura. »

28 Akak aji : « Tupaan uko wi injalury uwo baluk bi nu, dluku wa. »

29 Ké ateem aji : « Ime ti bkowu jibi nji nlempariin na jibi batani bi nu
bakakun wi bawoon ti ifien yi naan. 30 Bka bi nu babi wo btiisu ji ndo kabi,
hénkur) iwin jibi batumur) maakan na jibi Nawat Kabuka awuliiy) bnuura wi
]I;ﬂ?)iinur] ti katohu. Hénkurn), ké nji lum di di nji kalemparur katoh ki naan

ar »

31Laban ahepara aji : « Ké we wi nji kawuliill? »

Ké ateem aji : « Iinkwulén nin uko ulorn. Woli idinan uko wi nji kajakiin,
kawohara nayafan kabot kayer nntaam 1i nu. 32 Dya nta batani bi nu, katen
n)ntaam bti anwoor) da, kapatés nntaam bti nanwoor) na nndampu kéme npiit na
nnkaneel njénal bti, nul nakwoor) baluk bi naan®. 33 Hénk di ikhilun) pten me
nwo natool ti uko wi njakiin: iténkle du nji nntaam rjanwoor naanwo na dampu
kéme 1piit, na nnkaneel nanwoor) naanwo njénal kéme ké dkiij kiij pa. »

34Laban ateema aji : « Uwo bnuura, uwoon jibi ijakur. »

35 Unuur mént ké Laban asé ya du batani apénan 1jpi dow bti janwoor) na
ndampu kéme npiif, na nnkaneel nwaat pjénal na nanwoor) na uko unaakiirur
na ufaatal, awul babukul. 36 Ké baya na na uko unlowiiruy ji nnuur ywajant ni
pos na dko di Yakob akyafanaanur nntaam nandukiin ti batani bi Laban.

37Yakob aji ya ti nynko wajant njanwoor) ti utaak mént katib inah, kafejal dko
dloy ti ya dadoo kak dfaatal. 38 Aji jej inah infejalury yury katu ya ti kadun
ki nntaam ti dko di yajaar) rjadaanna ; ntaam 1aji nawo (i pay woli nabi udaan.
39 Woli nawo ti pay 1aji naten inah yi afejaluy, kasé buk nympoti janwoor) na
ydampu kéme npiit. 40 Apatés gkaneel atu na ké nataan na nntaam yanwoor) na
ndampu na pjénal. Hénk di awoor ti pka batani, aannaakrén nntaam 1i nul na
pi Laban. 41 Akak aji yoonk woli nyntaam nkém nnuura njawo ti pay asé jej inah
Ki afejalun katu ti kadun ki na. 42 Usale wo nbon njawoor) i pay aanji do har,

énk di di nntaam bon yawoor) 1i Laban ké nkém nnuura nawo i Yakob.
43Hénk, ké Yakob akak ayok maakan, aka nyntaam njtum, aka na balemp baat
na biint, na nntaam ni pnkunkaali na nbuuru.

31
Pti pi Yakob

1Wal mént Yakob atiink ké babuk Laban baktup aji: « Yakob ajej bka bi asin
nja bti, bka bi asin nja bi bi ayoknurn hénk. » 2 Akak win ti kaara ki Laban ké
aankak wo jibi abiin) awo na a ti kateeku. 3Ké *Yawe Nawat Kabuka asé ji na
a: « Kakan du utaak wibasinu, du bayitu, nji dwo na iwi. »

4Yakob ado ké badu bi Rakel na Leya baya baténka du uteeh wi awoor na
batani bi nul. 5 Aji na baka : « Dwin ti kaara ki asinan ké aankak awo na nji

*
§ 30:24 Yotef Ti uhebéré dawoor akaan ahotalés. 30:32 Nnkaneel )jénal na nntaam njanwoorn na
nndampu kéme ppiit: Ti utaak wi baka naantumi.

jibi abiin) awo ti kateeku, ké Nasibatiipaapa ajaan adéman asé wonanji. 6 Anti
ikowan name ké dlempar asinan jibi nhiniir bti. 7A%nan, ul ké agé guuraarén
guur : atélés uko wi nptiinkaraanun aji uwo baluk bi naan nyaas ifieen. Ké
Nagibati agé wo aandi adolén butaan. & Nyaas bti nji ajakur: Nntaam njanwoor)
na nndampu nakwoor) baluk bi naan, nntaam 1naji Habuk nmpoti Hanwoor) na
nndampu. Ké akale ji: Nanwoor) 1piit jakwoor) baluk bi naan, nntaam naji abuk
npiit. 9 Hénk, ké Nasibati apénan nntaam 1ji aginan awulén.

10 « Ti wal wi nntaam nawoor ti pay, dkat kés ké kahaabésa na nji, ké nwin
ké ndow nanjaar napaya ké naji nawo na nndampu, npiit kéme nataprén. 11 Ké
uwanjut wi Naiibagi udu'én aji : “Yakob,” ké nteem aji : “Nji wi.” 12 Ké uji
na nji: “Katan kés, iwin ké pko bti nankpayiir) nawo na ndampu na npiit kéme
ataprén tiki dwin uko wi Laban akdoliin. 13 Nji Nagibati ampénun awinana ti
kadunu du Betel a, di itulur) ukéra éi plaak pi itéfuy) abot amehna aji ifagén.
Hénkur) natiin ipén ti utaak wi, ikak du utaak wi kabuka ki nu.” »

14 Bi Rakel na Leya bateema aji : « Nhuma nka kafah kalor kéme bka blorg
ti iko yi asinun i? 15 Ndo kak kak hénkur) bayaant ti kés ki nul, wal wi ajejuy
un, awaapu abot ade uko wi awaaparuy un. 16 Aa, bka bti bi Naiibal;i ajejun

ti aginun bawo bi nun na babukun. Hénkur) doon uko bti wi Nasibati ajakiin.
»

17Yakob anata aanan babukul na baharul i yntaam i pnkunkaali. 18 Ajej
Hntaam ninul, bka bi nul bti bi akaar) wi awoor ti Padan-Aram, ajej ba pa ptiis
u uko Itaak asin du utaak wi Kanaan.
19 Laban aya wal mént ppuunk nnkaneel, ké Rakel asé kiij itu yi asin.
20 Yakob aya amena mena, ké Laban naharameery aammee. 21 Ati na bka bi
nul bti aya amuur bdék bi Efrat, agé ya umban wi inkuy yi Galad.

Laban adookar na Yakob

22 Wi udolun pnuur nwajant, ké basé tup Laban ké Yakob atii. 23 Ajej babuk
agin adookar na a ado nnuur paajna ulori(abaa moba du inkuy yi Galad. 24Na
utejan, Nasgibati apén ti ntaafi awinana ti kadun ki Laban naharameer, aji na
a: « Taafaraan, meen jibi ikyaar katiini na Yakob. »

25 Laban aban du dko di Yakob atarur kaloona ki nul du inkuy yi Galad,
agé tar kak kaloona ki nul da, ul na bafiaan biki nul. 26 Aji na Yakob : « we
umobiiny ba? We ukaarn ké iguurén ba? Adoo ya na babuk naan ji bawo
bakalabus biki ikaanur du ugut. 27 We ukaar ké imena mena aya ba? Iwo
ilah katupén ngé nwutu iya na mnlilan, fificotanan na iyeeh na gntambér na
bntuni. 28 lindo wutén mmook babab naan na babuk naan. Na manjoonan
ido do ji napén. 29 Dhilan lah kadolu butaan, ké Nasibati i saas ajaar) adéman
asé jakén na utejan utakal : “Taafaraan, meen jibi kyayi katiini na Yakob.” 30 Ké
woli iwo i pya tiki inuh katoh ki saas, we ukaan ké ikiij itu yi naan? »

31Yakob ateema aji: « Iwinle ké nya amena mena, dsal ké iteehén babuku.
32 Ké du flaay i isaan aténkna itu yi nu, ar) méntan aket. Neejan iten, baﬁaari
biki nja bawo bamaar, iwinle uko wi nu kjej wa. » Yakob aamme ké Rake
akiijur) itu mént.

33Laban aya neej du kaloona ki Yakob, apén aya du ki Leya, akak apén aya
du iloona yi balempar babukul batéb aanwin nin uko ulor). Wi akpénui ti
kaloona ki Leya, asé neej du ki Rakel. 34 Ké Rakel anjejun ktu kur) asé jej ka
atu ti uko utoori wi bajaan batu ti fet di untaam wi pnkunkaali asé to ti wa
duut. Laban aten tenan ti kaloona bti aanwin nin uko uloy). 35 Ké Rakel agé
jina aiin : « Ajug naan awutan kadeeba}(woli ménata wi aneejur, dwin pli. »
Heénk, ké Laban ala anoor aanwin nin uko ulor.

36 Wal mént ké Yakob asé deebat asé noman na Laban aji: « Uko uwutaan
uhorn wi ndoliin) ba? We wi njubaniin ba? Ké ido bi duka duka ti kafet naan.
37 Iten ti iko yi naan bti bé iinwin win nin kako kaloy ki nu. Iwinle kalor,
kpénan ka ti kadun ki bafiaar) biki nu na biki naan, bawo bamaar. 38 Nsubal
ifieen ntéb 1i ni nwoor ti katohu, nnkaneel i nu na pi i nu naambaar) kapara,
ké ménde nin udow ti batani bi nu. 3% Woli gynko 1i uteeh nafin untaam ulory
meénji katiju wa, nji djaarn kaluk wa. Iji ktu'én pluk nntaam i bakiijun na pnak
kéme na utejan. 40 Bnuur baji batérén na pnak, ujont kaneenanaan bnoy na
utejan. 41 Nsubal ifieen ntéb 1i i nji nwoor) du katohu : dlemparu nsubal ifieen
na nbaakér pa babuku, abot alemparu paaj pa batani bi nu, ké iwi itélés uko
wi ntiinkarur) aji uwo baluk bi naan nyaas ifieen. 42 Woli Nasibati, i Paapa na
Abraham asin bajaar) badéman, Nasibati i Itaak aktiir), aanwo lah na nji, kdolén
ntiis ifien ijint. K& Nagibati agé win unoor wi naan na ulemp wi ifien yi naan,
ké utejan untépun ké agé wayés nja. »

Bhonar bi Yakob na Laban

43 Laban ateema aji : « Baat biki bawo babuk naan, ké bapot biki bawo biki
naan. Nntaam 1i bti jawo i naan. Uko wi ikwinur hénk bti uwo wi naan. Ké
nﬂ we wi nhilanury kado pa babuk naan na bapot biki babukury? 44Joh ndo
bhonar nji na iwi. Ndo uko mént uyuuj ké andoli ahor) aténtul uko ulop. »

45Ké Yakob asé téf plaak, 46 akak aji na bafiaar) biki nul bajejént mnlaak. Ké
bajejént mnlaak ado bnjur, asé to ade bukal bti {i mnlaak mént.

47Laban adu dko mén;bYegar Fahaduta®, ké Yakob adu da Galeedt. 48 Laban
aji : « Bnjuy bi mnlaak bi bakyuujun ké ghonar nta nji na iwi. » Ukaan ké
badu da aji Galeed. 49 Bakak adu da aji Mispa, tiki Laban aji : «*Yawe Nawat
Kabuka akdoor kayen nja, nja batéb bti, woli nénkak awinar. 50 Woli inooran
babuk naan kéme ajej baat balor ahotalés ti baka, mént fiaar) akwayésur nja,
lipariin, Nagibati akwayésur nja. »

51 Akak ajina Yakob : « Iwin bnjur) bi mnlaak bina plaak pantéfur pi ti ptoof
Pinja, 52ikwoor uko unkyujur uko wi ndolur nta di. Ménwo i katép bnjur bi
na plaak pi kaya du umbarn wi nu na usal uwutaan. Ké iwi kak iinwo i katép

a kabi di umban wi naan na usal uwutaan. 53 Nasibati i Abraham, i Nahor na
1bateem baka akwayésur) nja. »

Yakob amehna ti katim ki Nagibati i Itaak asin aktiin. 54 Afigar Nasibati
untaam du pnkur asé du bayitul babi bade. Bade asé fér du pnkur.

1Laban anata na nfa kub, aya amook bababul na babukul afiehandér baka
bnuura asé tiig katohul. 2 Yakob aya na bgahul, ké nwanjut 1i Nasibati nasé bi
ayit na a. 3 Ké wi awinar win na asé ji: « Pntuk pi bafiaan biki Nasibati pii pi!
» Adu dko mént Mahanayim™.

Yakob abomandér pyit na Etawu
4Yakob ayil bafiaar) du Etawu abuk asin, bajota kadun, aya du a du inkur
yi Feyir du utaak wi Edom. 5 Aji na baka : « Uko wi, wi nakyaar katup Etawu
ajug naan, najakana : “Uko wi, wi wi Yakob nalemparu ajakun, aji: Dya du

*

31:47 Yegar Tahaduta : Ti utup wi baharameer) dawoorn Bnjun bi bamaar. T 31:47 Galeed :
Ti uhebéré danaam katiinkare na Bnjur) bi bamaar. ¥ 31:49 Mispa dawoon dko dyeni ti uhebéré.
*

32:3 Mahanayim : Ti uhebéré dawoor) kntuk ktéb.

uko Laban ato da te hénkur). 6 Dya ka da nngit, jbuuru, 1jpi, )nkaneel na balemp
biint na baat. Dnjal ajug naan ame wa nhilna nwinana bnuura ti kadunul.” »

7Bayili bakak du Yakob aji na a : « Npénna du Etawu abuk saas. Ul ti uleeful
abi pyit na iwi awo na biint ifieen uweek nbaakér (400). » 8 Wal mént ké Yakob
asé lénk maakan abot ahaajala. Afaas bafiaary banwoor na a, na nkaneel na
Ipi na Pngit na NYntaam 1i pnkunkaali, ado ifah itéb. 9 Asal aji : « Woli Etawu
aya jotna bafiaan biki kafah kalor), bafiaar) biki kandukiin bahil kati na iko yi
bawoonaanuy. »

10 Afiehan Nagibati aji : « Nasibati i Abraham ateem naan na i Itaak paapa
bajaarn badéman, iwi *Yawe Nawat Kabuka ijakurn na nji : “Kakan du utaak
wi baginu du bayiiu ddolu bnuura.” 11 Dpotét maakan pa uko na bnuura bti
yi ikdolaan) do nalemparu. Wal wi mbiiyy amuur bdék bi Yordan bi, dwoha
aloolan na pmul, ké hénkur) nsaary awo na bafiaar) ado hil afaas baka ado
kntuk ktéb. 12 Dkootu koot buranaan ti Etawu abuk paapa. Dti abi ajotnaan
afin baat biki naan na babuk baka. 13 Ké iwi isaar) ajakén iwulén iko inuura
katuman kabot kado pntaali pankpénnuy ti nji patum ji pyiw pi bdék, pi nin
fiaan) aloy) awoor) aanhil pfén. »

14 Yakob afér {i dko mént. Ajej uko wi ahilanurn katen Etawu abuk asin ti
uko wi awoonaanuy). 15 Ajej npi nwaat ifieen uweek njtéb (200) na fydow ifieen
ntéb, na nnkaneel Ywaat ifieen uweek ntéb (200) na nnkas ifieen téb. 16 Ajej
kak pntaam i pnkunkaali ifieen wajant na ympoti Hankbootur), ngit nwaaf
ifieen nbaakér na nnkas ifieen, nbuuru nwaaf ifieen Ntéb na nnkas ifieen. 17 Apatés
nntaam Ijandoli as€ wul ya balemparul aji na baka : « Najotan kadun, batani
basé bado kaduk btént uko untuun kalow. » 18 Uko wi atuur) nalemparul
nateek pdo wii wi, ajina a: « Woli iyit na Etawu abuk paapa, ké aheparu fiaay
iklemparun, dko di ikyaarn, na anwoor) ajug batani biigakanur, 19kteema kaji
: “Iwoyi Yakob nalemparu, atenu ten ya iwi Etawu ajug naan, ul ti uleeful adoo
bi, awo ti kafetun.” »

20 Akak atu natébantén na nawajantén na banwoor na itani bti batup uko
wi ajakur na nateek wi bakwinuy Etawu. 21 Akak aji na baka baji : « Yakob
nalemparu abi ti kafetun. » Asal wal mént aji: « Ddo udeeb uwala na a na iko
yi nji katenulur), wal mént mbaa nhil nwinana ti kadunul. Ahilan kamiirén.
» 22 Ajotan iko bti yi awoor i katen abuk asin kadun, agé duka du pntuk na
bafiaar) biki nul.

Kampétar ki Yakob na Nasibati

23 Na utejan méntan wur), Yakob anata ajej baat batéb biki nul, na balempar
baka, Bila na Filpa, na babukul biint ifieen na aloolan, amuur na baka kabuul
ki Yabok. 24 Wi adolur ké bamuuri, abot amuuran bka bi nul bti, 25 aduka
aloolan. K& fiiint alor) asé bi apétar na a te mnjint. 26 Wi ur) mént awinuy
ké aanhil pwata asé koba ti pnkuunt, ké pabuur na a. 27 Aji na Yakob : «
Wutanaan nya, mnjint mambani. »

Ké ateem aji : « Ménkwutanu bé iififichandéraan bnuura. »

28 Ahepara aji : « Katimu kawo hum? »

Ké ateem aji : « Yakob. »

29 Ké asé jina a : « Baankak kado kadu'u Yakob, iwo Itrayelf, tiki ipétar na
Nagsibati abot apétar na bafiaar), ké iwi igsaar) awat. »

30Yakob ajina a : « Dkootu koot tupaan katimu. »

T 32:29 Itrayel : Ti uhebéré datu kanaam na apétar na Nagibati.

Ké ateem aji : « we ukaan ké ikheparaan katim naan? » Agé fiehandéra
bnuura ti dko méntan dur).

31 Yakob atu dko mént katim ki Penuwel?, tiki aji : « Dwin Nasibati na
kés naan asé wo ménketi. » 32 Wi unuur ujintuy, atép kabuul du Penuwel
asé jiink. 33 Uko mént ukaar ké bafiaan) biki Itrayel baanji bade kantaafi ki
pnkuunt tiki dul di Nasibati akobur) Yakob.

33

Pyit pi Yakob na Etawu

1Yakob akat kés asé win ké Etawu akbi, awo na biint ifieen uweek njbaakér
(400), ké Yakob asé jej bapot apatés, awul baka banin baka, Leya, Rakel, na
balemp biki baka Bila na Tilpa. 2 Atu baat balemp na babuk baka ti kadun, ké
Leya ayeenk na biki nul, Rakel ké abaafisaan na Yotef. 3 Ul ké asé jot kadun,
aya asé nup adoo do yyaas paaj na ulor asé afiog abuk asin. 4 Etawu ati aya ayit
na a, alut amooka, ké basé wo ti nwooni.

5 Etawu akat kés awin baat na bapot asé hepara aji : « Bafiaan) biki bawo
bahoy ba? »

Ké ateem aji: « Bapot biki Nasgibati ti pjoob bkow pi nul awulur nalemparu.
» 6 Balemp baat bafiog na babuk baka, abi afjup ti kadun ki Etawu. 7 Leya ké
afiog na biki nul, abi anup ti kadunul. Ké Yotef akak afiog na Rakel abi afjup.

8 Wal mén{ ké Etawu agé ji na Yakob : « Ké we uwoor pntuk pi bafiaan) na
Intaam Ni nyitanaanur ba? »

Ké ateem aji: « Dyal nal pwinana bnuura ti kés ki ajug naan ukaarn. »
bi 9Ké Etawu aji na a : « Abuk paap, iko yi nwoonaanur ikési, dukiin na bka

inu. »

10 Ké ateema aji : « A-a, woli dwinana bnuura Ei(kés ki nu, kdinan kayeenk
uko winwuliin). Hénk di uwoor), dpén awinana ti kadunu jibi fiaar) ajaar apén
kawinana ti kadun ki Nasibati, ké iyeenkén na uhaas ujint. 11 Keeri idinan
iyeenk uko wi nwuliin), wi nwinaniin bnuura ti kés ki Nasibati awo na uko bti
wi nnumiin). » Atiini {iini har) te ké ur) adoo dinan.

Bi Yakob na Etawu bawayéséri

12Wi babanuy tuny, ké Etawu asé ji na Yakob : « Joh nnata 1jya, ddo kapos ti
kadun na bafiaar) biki naan. »

13Ké ateema aji: « Ajugnaan ame ké bapot bafieefiéti ké nkak awoikatuusal
ti nntaam nankbootur). Woli dmint mintan rja unuur uloolan nntaam bti kaket.
14 Ajug naan akeeri jot nalemparul kadun, nji ddo kapos btiisu na batani bi
ngakanur na bapot te kadoo kaban du ajug naan du Feyir. »

15 Ké Etawu aji na a : « Ddukaru bafiaar) baloy ti bangakandérun na nji. »

Ké ateem aji : « Ndolna we? Uko unkaar) udooni uwo nwinana bnuura ti
kés ki ajug naan. »

16 Ké Etawu ajej unuur mént bgah aya Teyir, 17 ké Yakob, ul asé ya Fukot.
Aniw da katoh abot ado impen pa ntaam. Uko mént ukaar ké batu dko mént

katim ki Fukot™.
Yakob aban du Fikem

18 Wi Yakob apénnur) Padan-Aram, aban najoob du ubeeka wi Fikem du
utaak wi Kanaan. Aféf ataar) na ubeeka. 19 Anug dko di atarnuy kaloona ti

i 32:31 Penuwel: Ti uhebéré dawoor kaara di Nasibati. * 33:17 Fukot: Tiuhebéré dawoor impen.

babuk Hamor asin Fikem. Anugar da ktaka ifieen uweek ki bataknur untaam.
20 Aboman da *bliit bi mngur, asé tu ba katim ki « E1 Elohe Itrayelt. »

34

Uko wi Dina

1Dina napot fiaat i Leya abiin abukar Yakob apén pya kawin baat biki utaak
wi bawoor). 2 Ké Fikem, abuk Hamor nahitit nasih i utaak asé wina. Amoba,
atupana. 3 Ké uhaas usé wo ti Dina poonu abuk Yakob ké anala ala'a baniw.
4 Aya aji na Hamor asin : « Yaan ifiechandérén poonu urn nniima. »

3 Batup Yakob ké batopan Dina abukul, ké jibi babukul biint bawoor) du
uteeh na batani aanji nin uko ulor ké bado pénna uteeh.

6 Hamor, asin Fikem, aya du uko Yakob kaya katiini na a. 7 Uténk wal mént
ké babuk Yakob biint bakamsii, bame uko untépun. Uko mént ude baka, ké
badeebat maakan tiki Tikem ado Itrayel uko unwutur) maakan wi apiintur) na
abuk Yakob. Naar) aanwo kado har). 8 Ké Hamor agé ji na baka : « Fikem abuk
naan agal poonu abukan na manjoonan. Nawulana a aniim. 9 Nawulan
ntiinkar nbot ymébandér : nawulun babukan baat yniim, un kak nywulan biki
nun naniim. 10 Natoon ti na un, utaak wi uwo winan, nafé{ na un nado kapos
jibi napali. »

11'Wal mént Fikem aji na asin poonu na baweekul : « Nawutan nwinana
bnuura ti kadunan, dwulan uko bti wi nakheparaanuy. 12 Ddo uko bti wi
naralun, uko uloolan tafi wi wi nyalun, nawulaan abukan nniim. »

13 Babuk Yakob bateem Tikem na asin, bado mntit na baka tiki atopan abuk
asin baka. 14 Baji na baka : « Nénhilan kawul abuk asinun fiiin{f anwoor)
aanwala katémp aniim. Uko mént uwo mnkow pa un. 15 Ndinanan uko wi
naheparurn woli nado uko wi : nakakan ji un, nawalan biint biki nan katémp
bti. 16 Wal mént nwulan babukun baat, kabot kajej babukan baat, yto na an
kak, gwo pntaali ploolan. 17 Asé wo woli naandi ptiinkun, 1jej abuk aginun
kaya na bgahun. » 18 Utup wi baka ulil bi Hamor na Fikem abukul. 19 Fikem
awoory anwinaniiny bnuura ti katoh ki asin bti, aanwo na nsal ntéb ti uko wi
bajakuluy, tiki anal poonu abuk Yakob maakan.

20 Hamor na Tikem abukul baya du uneej ubeeka atiini na biint biki wa aji :
21 « Bafiaay biki bawo na usal unuura : Batoon ti utaak wina nja, udémi, bado
kapos jibi banali ndo kaniim baat biki baka, bado kaniim biki nja. 22 Ké uko
uloolan uktuur badi pto na nja bti, nwo pntaali ploolan. Uko mént wii wi :
biint biki nja bti bawo kawala katémp jibi bukal bawaliir) ka. 23Itani yi baka,
bka bi baka na nntaam 1i baka bti iinkkak wal mént yi nja i? Nawulan njdinan
baka uko wi bajakur), bagé baduka na nja. » 24 Baweek biki ubeeka batiink
Eko"wi Hamor na Fikem abukul bajakuy. Ké biint biki ubeeka bti baya wala

atemp.

Plukan pi Fimeon na Lewi
25 Unuur uwajantén wi njleef nakdeery banwaliir) katémp ké banoori, ké bi
Fimeorn na Lewi, babuk Yakob biint, baweek Dina, basé nata ajej ikej yi baka
apO%aneej ti ubeeka ké nin fiaar) aankit baka, adépa ti biing bti afir). 26 Bafiy
kak bi Hamor na Fikem abukul ajej Dina apénan ti katoh ki Fikem asé ya.
27Babuk Yakob babi abaafiés banklaay pket, ajej iko bti inwoor ti ubeeka,
tiki bakowandén ata baka. 28 Bajej njpi na nnkaneel na ngit na nbuuru ni baka

T 33:20 El Elohe Itrayel : Dawoor) Nasibati awo Nagibati i Itrayel.

na iko inwoor) du ubeeka na gteeh. 29 Bajej bka bi baka bti, babuk baka na
bahar baka, na iko bti yi bakaar ti itoh yi baka.

30 Yakob aji na bi Fimeory na Lewi : « Natijaraan btup. Natu ké nkak fiaar
nawutaan maakan ti kés ki bafiaan biki utaak wi bakanaan na wi baperitit.
Woli batiinkar abi agutan na nja bafinén na biki katoh naan bti tiki batum apel
nja maakan. »

31Ké basé teema aji : « Nwo kawut bado ata'un ji awo natuunk i? »

35
Yakob du Betel

1 Nagibati aji na Yakob : « Natiin iya Betel iya ito da. Yaan ido da *Dliit bi
mngur pa nji Nasibati, nji mpénur) awinana {i kadunu wi iktiir) Etawu abuk
Saas. »

2 Yakob aji na bafiaar) biki katohul na bangakandérur) na a bti aji : «
Napénaan itu yi najaan nadéman ti ptoofan, nadolan bafiow nakakna najing
ti kés ki Nagibati. Natélsan kak imiga. 3 Najoh 1jya Betel ddo da bliit pa Nasibati
antiinknur) wi nwoor ti mntég, anténknur) ti bayaas bi ndolur. » 4 Bapénan
itu yi bawoonaanun na irinku yi batuun ti ibat™ awul Yakob ké amoy ti bko
bweek banwoor ti kafiog Fikem. 5 Wal mént ké bagé nata atool pya. Nasibati
atu palénk ti nbeeka nanfooyur) dko di babiin) awo, ké bafiaar) banwoor da
baandookar na baka.

6 Yakob na bafiaan) biki awoonaanury) bti baban du Lut du utaak wi Kana.
Dko mént dawoor) Betel. 7 Aboman da bliit bi mngur asé du dko mént El
Betelf, tiki dul di di Nagibati apénur) awinana ti kadunul wi aktiin abuk asin.

8 Wi bawoor) da ké Debora, fiaat ambiin ayewi Rebeka asé ket, k&€ bamoya
du Betel du pteef bi bko bweek banwoor) da. Uko war) ukaar ké Yakob adu
bko mént aji bko bweek bi nwooni.

9 Nagibati akak apén awinana ti kadun ki Yakob wi apénnur) Padan-Aram,
awula bnuura. 10 Aji na a : « Katimu kawo Yakob, ké basé wo baankak ado
kadu'u Yakob ; katimu kawo Itrayelf. » Ké hénk di atu'u lun katim ki Itrayel.

11 Nagibati akak aji na a : « Nji dwoor *El Saday, Nasibati Anhiniix iko bti.
Kabuk kajoobét na iwi ibot ibuk ituman. Pntaali pankpénur) ti iwi pawo utaak,
pado wo taak njtum ; basih babot bapénna ti iwi. 12 Utaak wi nwulur Abraham
na Itaak dwulu wa, kabot kawul pntaali pankmbiir ti kafetu apénna ti iwi
utaak wi. » 13 Ké Nasibati agé pén ti kadunul aya.

14Yakob ajej plaak atéf {i dko di Nasibati abiir atiiniyaan na a, ajatan ti pa
abot atul ukéra ti pa. 15 Adu dko di Nagibati abiix atiini na a aji BetelS.

Kabuka ki Benyamin na pket pi Rakel
16 Yakob na bafiaan) biki nul bapén du Betel aya. Baankak alow Efrata, ké
Rakel agé buk. Kabuk kanoorana maakan. 17 Wal wi akhajun na pdo na
kabuk ké fiaat ankbuk bukanuluy agé ji na a : « Wutan kalénk, ikak abuk
napot fiiin{. » 18 Anoor maakan ado fiogan pket, ké wi abanury ti pjémsa
asé wul napot katim ki Ben-Oni*, ké Yakob asé wula katim ki BenyaminT.
19 Rakel aketi, k& bamoya du bgah bi Efrata, dko mént dawoor Betleyem.

* 35:4 Irinku yi batuun ti ibat: Baji batu ya butaan bawutna kajotna baka. i 35:7 ElBetel: Ti
uhebéré dawoor NagibatiiBetel. I 35:10 Itrayel: Tiuhebéré danaam na apétar na Nagibati. § 35:15
Betel : Ti uhebéré dawoor) katoh ki Nasibati. * 35:18 Ben-Oni: Ti uhebéré dawoorn napot i unoor
winaan. i 35:18 Benyamin : Ti uhebéré dawoor napot i kafien naan kadeenu.

20 Yakob atéf plaak ti bhér bi nul. Plaak pi bhér bi Rakel mént pawoor da
hénk te nta ayuuj dko di amoynaaniin.

Pjuban pi Ruben
21Yakob i bakakur) ado Itrayel anata na bafiaan) biki nul aya atép Migdal-
Eder agé tar kaloona kinul. 22 Wibawoor ti utaak wur ké Ruben agé ya apiing
na Bila, fiaat i agin awoonaanui), ké batup asin uko meént.
Babuk Yakob
Babuk Yakob biint bawo ifieen na batéb. 23 Biint biki abukur na Leya bawo
: Ruben bajeenul, Fimeyor), Lewi, Yuda, Itaakar, na Tabulon. 24 Ké biki abukur
na Rakel bawo : Yotef na Benyamin. 25Ké biki Bila nalemp i Rakel bawo : Dan

na Neftali. Ké biki Tilpa nalemp i Leya bawo : Gad na Ater. 26 Bapot bukuy
biki Yakob abukur wi awoor) du Padan-Aram.

Pket pi Itaak
27Yakob aban du uko asin du Mamre du Kiriyat-Arba, dul dawoor Hebron).
Dul di Abraham na Itaak babiin) aféf. 28 [taak aka nsubal ifieen-week na ifieen
bakrer) (180), 29 asé noorfén aya du bajugul. Wi akketun, atafi, ké nnuur ni nul
nabot atum. Etawu na Yakob babukul ké bamoya.

36

Baat na bapot biki Etawu

1Pntaali pampénnur ti Etawu pii pi, pul pawoor) Edom :

2 Etawu aniim baat biki Kanaan, baat mént biki biki : Ada na Oholibama
na Batmat. Ada awo abuk Elon nahitit, ké Oholibama awo abuk abot awo
abab Tibeyor) nahiwit. 3 Batmat awo abuk Ismayel. Nebayot awo abuk asin.
4 Ada abukar Etawu Elifat, ké Batmat abuk Reuwel. 5 Oholibama abuk Yewus,
%alam na Korah. Bukur bawoor biint babuk Etawu bambukiiry du utaak wi

anaan.

6 Etawu ajej baharul, babukul na bafiaar) biki katohul bti, itani yi nul na
nntaam 1)i nul bti na iko bti yi akaarn) wi awoor) ti utaak wi Kanaan aya utaak wi
Teyir alow Yakob abuk asin. 7 Itani yi baka idém wal mént maakan ké utaak
wi bafétun) uunhil pkés baka tiki itani yi baka itum maakan. 8 Hénk, ké Etawu
aya afét du dko di pnkur du Feyir. Etawu dawoor) Edom.

Babuk Etawu du Feyir

9 Pntaali pi Etawu asin bahedomit anfétur) du dko di pnkur) du Feyir pii pi:
10Ttim yi biint babuk Etawu yii yi : Elifat awo abuk Ada ahar Etawu, ké Reuwel
awo abuk Batmat ahar Etawu kak.

11 Flifat abuk Teman, Omar, Sefo, Gatam, na Kenat. 12 Elifat abuk Etawu
akak awo na fiaat alony i awoor aanniimi, ké abukara Amalek. Bukuy
bawoorn babab Ada ahar Etawu.

13 Ké biki Reuwel bawo : Nahat, Terah, Sama, na Mitaa. Bukur) bawoor
babab Batmat ahar Etawu. 14 Ké Etawu abuk na Oholibama aharul abuk Ana,
poonu abuk Fibeyor, bi Yewus, Yalem na Korah.

Baweek biki Edom
15 Bafiaa) banwoor baweek ti pntaali pampénnur ti Etawu biki biki :
Baweek bampénnur ti Elifat bajeenul bawo : Teman, Omar;, Sefo, Kenat,
Korah, 16 Gatam na Amalek. Bukur) bawoor) baweek bampénnuy ti Elifat
abuk Ada. 17Ké bampénnur) ti Reuwel abuk Etawu bawo : Nahat, Terah, Saama,
Mitaa. Bukun bawoor baweek bampénnur) {i Reuwel abuk Batmat ahar Etawu

du utaak wi Edom. 18 Ké baweek bampénnur ti Oholibama abuk Ana, ahar
Etawu bawo : Yewus, Yalam, na Korah. Bukurn bawoorn baweek biki Etawu
abukury na Oholibama abuk Ana.

19 Bukun bawoor babuk Etawu baweek biki Edom.

Babuk TFeyir nahorit

20 Babuk Teyir nahorit bawoor) banfétur) uteek ti utaak wurg, bawo : Lotan,
Sobal, Fibeyor, Ana 21 Dison, Eser, na Disan bukur bawoor baweek biki
bahorit, babuk TFeyir du utaak wi Edom. 22 Babuk Lotan bawo : Hori, na
Heman, ké abuk asin Heman fiaat awo Timnah. 23 Babuk Sobal bawo : Alwan,
Manahat, Ebal, Sefona Onam. 24Babuk Fibeyor) bawo : Ayana Ana. Ana méng
ayaarn awin du *pndiis dko di meel mnyik wi akyafanun nbuuru i Fibeyor)
asin. 25 Babuk Ana bawo : Dison, na Oholibama abukul fiaat. 26 Biki Dison
bawo : Hemdan, Egban, Yitran na Keran. 27 Babuk Eger bawo : Bilhan, Fawan
na Akan. 28 Babuk Disan bawo : Us na Aran.

29 Baweek biki bahorit bawo : Lotan, Sobal, Fibeyor), Ana, 30 Dison, Eger, na
Disan. Bukurn bawoor baweek bahorit du utaak wi Feyir.

Basih biki Edom

31Bafiaar) biki bawoor bangihur du utaak wi Edom ji nasih alor) ti biki Itrayel
abiado kasih. 32Bela abuk Bewor asih du Edom, ké ubeeka winul uwo katim
ki Dinhaba. 33 Bela aket, ké Yobab abuk Terah i ubeeka wi Botra ayeenk asih.
34 Wi Yobab aketur, ké Husam i utaak wi batemanit ayeenk asih. 35 Wi Hugam
aketun, ké Hadad, abuk Bedad ayeenk asih. Ul agutur) na bamadiyanit abot
akob baka du gteeh i Mowab, katim ki ubeeka wi nul kawo Awit. 36 Wi
Hadad aketur ké Talma i Magreka ayeenk ti a asih. 37 Wi Talma aketur) ké Sawul
i Rehobot-ha-Nahar asé yeenk asih. 38 Wi Sawul aketur) ké Baal-Hanan, abuk
Akbor asé yeenk ti a asih. 39 Wi Bal-Hanan abuk Akbor aketur) ké Hadar
aﬁeenk asih, ubeeka winul uwo Pawu ; aharul awo Mehetabel abuk Matred
abuk Meh-Tahab.

Baweek biki Edom kak
40Ttim yi baweek bampénnur ti Etawu yii yi ; baduuna baka andoli i katoh
ki apénnuy na ti dko di afétuny: Timnah, Alwa, Yetet, 41 Oholibama, Ela, Pifion,
42 Kenat, Teman, Mibsar, 43 na Magdiyel, na Iram. Bukur) bawoor baweek
bampénnur ti Etawu asin bahedomit. Baduuna baka andoli i utaak wi afétur.

37

1Keé Yakob ul asé duka du utaak wi Kanaan wi asin abiin) awo.

Yotef na babuk asin

2 Uko wi katoh ki Yakob wii wi : Yotef aka nsubal ifieen na paaj na ulor aji
gafan nkaneel na npi na babuk asin. Ado kpot ki nul na babuk Bila na Tilpa

ahar agsin. Yotef abi tup asin baka aji baji bado iko iwutaan.

3 Ké Yakob i bakakur) ado Itrayel agé nal Yotef apelan babukul bti tiki abuka
wi awoorn) nataf, ado ké badola kamisa kanuura. % Ké babuk agin bagé win
lg'é asin baka anala apel baka, ké bagé soor Yotef adoo wo baanji batiini na a

nuura.

5 Unuur ulon, Yotef ataafi agé tup na babuk asin, ké bukal babaa soora soor
maakan apel. 6 Yotef aji na baka : « Natiinkan ntaafi ni ndolurn: 7 Dtaafi ké nwo
wo ji gwo ti ptan intooliin du uteeh, ké bdaaj bi intooliin bi naan basé mara

mara awo bnat ké idaaj yi nan igé fooy ba asé wo wo ji iko infjupuy) ti kadun
ki binaan. »

8 Babuk asin bateema aji: « Woon isal aji iwo nasih i nun ké nwo i kado kado
uko wi ijakuy? » Ntaafi ni nul na ntup i nul nado ké basoora kak maakan.

9 Yotef akak ataafi kak atup babuk asin aji : « Natenan, dkak ataafi kak ké
uwo wo ji bnuur, pli na pjah ifieen na uloolan nanup ti kadun naan. » 10 Atup
uko war) asin kak, ké ur) asé noman na a aji : « Ké ntaafi nuy ni idolun! Nji,
naan na babuk saas nbi kanjup ti kadunu i? » 11 Babuk asin bakuja maakan ké
asin agé hank uko warp ti u§af)

Yotef awaapanaa

12Unuur uloy), babuk asin Yotef baya byafan bi batani bi agin baka du Fikem.
13Yakob asin i bakakur ado Itrayel aji na Yotef : « Babuk saas bawo du byafan
du Fikem. Biin dyilu du baka. »

Ké ateem aji : « Njiwi. »

14 Yakob akak aji na a : « Yaan iten jibi bawoori bukal na nntaam isé ibi
itupén. » Ayilna du dko danwoor) du uteeh wi inkur) du Hebron) ké Yotef agé
ya aban Fikem. 15 Niint alor) ayit na a, ké akfiaay na uteeh asé hepara aji: « We
wi iklaay ba? »

16 Ké ateem aji : « Dla babuk paapa. Dkootu koot tupaan dko di
bakyafanaanur nntaam ni baka. »

17Ké fiiint ajina a : « Bapén ti, dtiink ké baji baya Dotan. » Ké Yotef apén ala
babuk asin aya ténk baka du Dotan.

18 Bawina ké akbi du kalowan agé tiinkar ji abi ado kaban du baka aji bafina.
19 Batiini aji : « Natenan ajug ntaafi akbiir) hénk. 20 Hénkun, najoh nfina nsé
nféla du bhér blon, nyale nya ji uko ulon ujoot wi uteeh udohulury. Wal mént
nten uko wi ntaafi ni nul yakkakur. »

21Ké Ruben agé tiink baka, anal pbuuran Yotef. Aji na baka : « Nwut kafina.

22 Naktul pfiaak! Nafélana du bhér bloyy du *pndiis, nawutan kafina kéme
kakoba. » Ruben ado do hary kahilna kabuurana kakakana du asin.

23 Wi Yotef abanuy ké babuk asin basé wohésa kamisa kanuura ki awohur
asé 24jeja awat du bhér blor). Bhér mént baanwo na meel. 25 Baya wal mént
aya ato ade. Wi bakatur) kés asé win pntuk pi bahismayelit* ké pakpéna Gilaad.
Nntaam 1i pnkunkaali i baka pajij iko itum itaabanaani pde, ilil ptékéfi na
ikuraaraani yi batijur kaya kawaap du Ejiptu. 26 Ké Yuda asé ji na babuk asin
: « We winkkaar) sém nfirj abuk asin nja abot amen pket pi nul ba? 27 Nawulén
nwaapa bahismayelit, ywut kafina. Awo abuk asin nja, nywo biki pfiaak ploolan.
» K€ batiinka.

28 Ké bawaap bahigmayelit bagé tép. Ké baweekul basé pénana ti bhér,
awaapa baka itaka inlinur) na baluk bi psubal ntéb na kli paaj bi nayafan, ké
bukun bafioota Ejiptu.

29 Ké wi Ruben akaku% du bhér, aanténk da Yotef. Atow imisa yi nul, 30 agé
kak du babuk asin ajina baka : « Napot aanwo du bhér, hum di dinji kadoluy
hénkun? »

31Babuk asin Yotef bajej wal mént upi udow afin, asé jej kamisa ki Yotef ayek
ti pfiaak. 32 Bafioof kamisa kanuura kur agin baka agé ji na a : « Paap, uko wi
I)yaal) awin wii wi, tenan me kawo kamisa ki abuku. »

33Keé uy aten ka agé ji : « Kamisa ki abuk naan ka. Uko ulor ujoot wi uteeh
upités Yotef adoha. »

* 37:25 Bahismayelit : Bakak aji badu baka bamadiyanit.

34Yakob atow imisa yi nul wal mént awohara iko yi puumf. Atéga pket pi
abukul ajon. 35 Babukul bti, biint na baat, babi pyompana, ké asé pok aji :
« A-a dtéga téga te kado kalury kaya katénk abuk naan du mnkef. » Yakob
awooni'ara wooni abukul. .

36 Bahismayelit baya waap Yotef fiiint alor) i katim ki Potifar du Ejiptu. Niint
mént awo ti baweek biki psih pi Farawuna nasih i Ejiptu, ul awoon nasih i
bayen biki nul.

38
Yuda na Tamar

1Ti wal mént, Yuda aduk babuk asin aya du fiiint alor) i utaak wi Adulam i
katim kawoor Hira. 2 Awin da poonu abuk fiiint alor) i katim kawoor) Suwa
i utaak wi Kanaan. Ajej poonu mént aniim. Awinar na a, 3 ké poonu awo
na kayin abuk napot fiiint, Yuda ké atu'a katim ki Er. 4 Naat akak amobana
kayin abuk napot fiiint ké atu'a katim ki Onan. 5 Akak amobana kayin uyaas
uwajantén abuk napot fiiint agé tu'a katim ki Sela. Wal wi Sela abukiir), Yuda
awo du Ketib.

6Yuda ajejar Er abukul bajeen, fiaat i katim ki Tamar. 7 Ké Er bajeen i Yuda
asé wo nawutaan ti kés ki *Yawe Nawat Kabuka, ké afina. 8 Ké Yuda asé ji na
Onan : « Ime uko wi iwoor i kado wi iwoor) ata Er : yaan iwinar na aharul
ibukar naweeku bapot. » 9 K& Onan agé me ké bapot biki akbukurn baankwo
biki nul. Aji woli awinar na ahar naweekul, aji pénan bduun katoon du mbos
kahilna kawo aankbukar naweekul bapot. 10 Uko wi ajaan ado uunlil Nawat
Kabuka, ké afina ul kak. 11 Ké Yuda agé ji na Tamar ababul : « Toon du uko
saas iwo nayotl; Yoonkan Sela adém ngé nwulu a aniimu. » Asal aji : « Abuk
naaniaanwo kak i kaket ji baweekul. » Hénk, ké Tamar akak du uko asin.

12 Bato ajon, ké ahar Yuda, anwoor abuk Suwa, asé ket. Wi Yuda atégiin
ayomp, aya na Hira nanohul i utaak wi Adulam du Timnah kaya du bankpu-
unkuy pkaneel i nul. 13 Batup Tamar aji : « Tenan, ayootanu aya Timnah
Epuunk pkaneel i nul. » 14 Awin ké Sela adémi akak fiiinf ké basé wo

aanwula a ké aniima. Apénan imisa yl pyiman, ajej uleent agur bkow,
agurada hénk asé to du uneeji wi Enayim du bgah bi Timnah.

15Yuda atép awina asé nur ké awo fiaat ankwaapur) uleeful, tiki agur kaara
di nul na uleent. 16 Abi afioga asé ji na a : « Wutan nya na iwi. » Aamme ké
ababul a.

Ké Tamar ateema aji: « Woli dya na iwi we wi ikwulnun? »

17 Ké ateema aji : « Dyilbanu upi umpoti du batani. »

Ké asé kak aji na a : « Wulaan uko ulon) wi iwoonaanuy ti mméban, ibile
wulén upi kasé kakanu wa. »

18 Ké ahepara aji : « we wi injaluny nwulu? »

Ké ateem aji : « Paneel panwoor na katimu na ptal pi ﬁa, na pjuuti pi
iwoonaanuy ti kafien. » Awula ya, ké baya awinar, ké aduk fiaat na kayir.
19 Tamar anata akak katohul, apénan uleent wi aguruy ti kaara, awoh imisa
yi pyiman.

20 Yuda ado Hira nanohul i Adulam afioot upi umpoti wi ahonuy, kahilna
kayeenk iko yi adukarur) fiaat, ké ur) agé wo aanwina. 21 Ahepar bafiaar) biki
Enayim fiaat nawaap uleef ambiirn) awo ti bgah ti, ké basé teema aji uumbaarp
kaka'aara fiaat nawaap uleefti dko mént. 22Ké akak du Yuda ajinaa: « Ménya
wina, bafiaan biki Enayim bajakén uumbaar kaka'a nawaap uleef da. »

T 37:34 Atow imiga : Uko mént uji udiiman ké fiaar) awo ti puum.

23Ké Yuda aji: « Adukiin na iko mént, pwut kado kalaar ikow yi nja mnkow,
dbubara me ké dyilu na upi ké iya wo iinwina. »

24 Uko mént udo uko ji kli kwajant ké basé bi aji na Yuda : « Tamar ababu
aya awaap uleeful ado mobana kayir ti butaan bi adolury. »

Ké Yuda asé ji : « Nadoon bapénana bdig batéra najeb. » 25 Ké wi
bakpénanulun kasé yil baya baji na ayootanul : « Niint ajug iko yi, awulnur
l];ayu]. Dkootu koot tenan bnuura paneel na ptal pi na pjuutj, isal aji iwo yiin

a?»

26 Yuda ayikrén ya agé ji : « Naat i awo natool apelén ; na manjoonan méndi
pwula Sela abuk naan aniima. » Wi wi Yuda asaar) ado ké bawutana, awo
aankak apiint na a.

27 Ké wal wi Tamar abanur ti kabuk, abuk kbet. 28 Wi akbukur) aloy ti
bapot adun apénan kafien, ké fiaat ankbuk bukanulur atan ptal pjeenkal ti ka
aséji: « L apénur uteek. » 29 Ké napot asé bi kakan kafien ké natébantén apén
uteek. Ké fiaat ankbuk bukanulur ké asé ji : « Thaabés bgah atépna! » Ukaan
ké Yuda atu'a katim ki Peret™. 30 Ké abuk asin anwoor) na ptal pjeenkal abaa
Pén, ké batu'a katim ki Ferah.

Yotef du Ejiptu

1Wi baigmayelit batijur) Yotef du utaak wi Ejiptu bawaapa fiiint aloy) i katim
kawoor Potifar. Awo ti baweek biki psih pi Farawuna nasih i Ejiptu, ul awoor
nasih i bayer) biki nul.

2 Ké *Yawe Nawat Kabuka asé wo na Yotef, ké iko bti yi ajaar atu kafieen
iji itép bnuura. Afét du uko Potifar i utaak wi Ejiptu. 3 Ké jibi urj awinuy ké
Nawat Kabuka awo na a, abot aji do uko bti wi atuur ifieen yi nul ké uji utép
bnuura, 4 amébana bnuura, atu'a ké aklempara ul ti bkowul. Adola ké awo
namaliinul, atu bka bi nul bti ti ifien yi nul. 5 Yotef atu k&€ Nawat Kabuka awul
katoh ki Potifar bnuura, wi adolulurn ké awo namali i nul. Awula bnuura ti
iko bti yi akaan ti katoh na du uteeh. 6 Hénk, ké Potifar agé tu bka bi nul bti ti
ifieen y1 Yotef, uko ude wi nul tafi wi wi adukiir akaanaan.

Yotef na ahar Potifar

Keé Yotef agé wo fiaar) annuuriin uleef abot anuura kaara. 7 Wi ywal yloy
natépun, ké ahar fiiint i aklemparuy) asé tu kés tia. Ajina a: « Joh npiint. »

8 Ké Yotef apoki asé jina a : « Ayinu, ajug naan atu bka bi tul bti {i ifien yi
naan, aando ji heparaan uko untépun ti katoh. 9 Ul ti uleeful aando pelanaan
nin uko ulog {i katoh ki. Aanneenanaan nin uko ulory) ti katoh bé mént iwi, tiki
iwo aharul. Ké hum di di nhiniir) kado uko uwutaan wur kajuban ti kadun
ki Na§iba;li(ba? » 10 Ké fiaat agé bi duka duka i ptiini na Yotef nnuur bti, ké uy
apoka pok ppiint na a, pwo na a.

11 Unuur ulor ké Yotef asé neej ti katoh pya kado ulempul, nin fiaar) aloy
aanwo da ti balemp bandukiin. 12 Naat ahar Potifar amébana ti kamisa asgé ji
naa: « Joh npiint! » Ké Yotef agé ti apén bdig ké kamisa kaduka ti ifien yi Raat.
13 Wi fiaat awinur) ké adukara kamisa, apén bdig, 14 ahuuran wal mén{ adu
balemp biki nul aji na baka : « Nabiin naten, nahebéré i ayin naan atiju) nja
abi pnoha na nja. Abi aji apiint na nji ké ngé huuran maakan. 13 Wi atiinkur
ké nnajari, ké asé ti aduk kamisa ki nul ki, apén bdig. »

* 38:29 Peret Ti uhebéré dawoor bgah btépni.

16 Ajej kamisa abékan ayoonkna ayinul abi. 17 Wi abanuy) ké asé tupa uko
wi atupur) balemp : « Nalemp nahebéré i itijur) un abi pnoha na nji. Abi ala
ppiint na nji, 18 wi nyajarur) ké asé ti apén bdig aduk kamisa ki. » 19 Wi ajug
Yotef atiinkur) ké aharul atupa uko winalemparul adolulur, adeebat maakan.
20 Ado ké bamob Yotef awat ukalabus du dko di bakalabus biki nasih bawoon).

Yotef du ukalabus
Ké hénk di Yotef awoor du ukalabus. 21 Ké *Yawe Nawat Kabuka asé wo na
a, awula bnuura abot adola ké awinana bnuura ti kés ki naweek i ukalabus.
22Naweek uy atu'a ké awo naweek i bakalabus bti, uko bti unkdolaniir da uji
Utépna ti ifieen yi nul. 23 Naweek i ukalabus aankak aji do do nin uko ulor) wi
batu'u luy pdo, tiki Nawat Kabuka awo na Yotef, abot ado ké iko yi ajaar ado
bti iji itép bnuura.

40

Ntaafi ni naboman poot na i najun i nasih

1'Wal wi iko yar itépur) ajon, ubi ka unuur uloy ké naweek i baboman poot
na naweek i bajuy biki Farawuna nasih i utaak wi Ejiptu ké bajuban ajug
baka. 2Farawuna adeebatér baka, 3adoo wat baka ukalabus winasihibayer.
bDukukalabu§ mént di di Yotef awoor). 4 Nasih i bayer) ado ké Yotef aklempar

aka.

Bajon ntiinku du ukalabus. 5 Uka utejan ulor) wi bukal batéb bti, naboman
poot na najur bataafiin, ntaafi i andolur) naka uko wi najaki. ¢ Na nfa, wi Yotef
abiin du baka asé win ti kaara di baka ké bahaajalaa. 7 Ahepar baka aji: «
we ukaarn ké ikaara yi nan itéla télaa ba? »

8 Bateema aji : « Ntaafii, ké nin aloy ti asé wo aanhil hil ptupun uko wi ntaafi
najakur). »

Ké Yotef agé aji na baka : « Nasibati ajaarn atup uko wi ntaafi najakur), ké ngé
kootan, natupaan na. »

9Naweek i baboman poot aji na a : « Dtaafi ké bko banjaar) badolna ubifiu
ké banat ti kadun naan, 10 bawo na inah iwajant. Iteefii abuk mnko, ké
manjeenki. 11 Dméban pnkalame pi Farawuna, amar mnko mur) apooii ti pa
asé jej pa awul Farawuna. »

12 Yotef aji na a : « Uko wi ntaafi najakuny wi : inah iwajant iwo pnuur
nywajant. 13 Ti na ynuur ywajant, Farawuna adeenu, kakakanu du ulemp wi
nu. Ido kawula pnkalame pi uko udaan jibi ibiir aji kdo wi iwoor naweek i
babomana poot. 14 Dkootu koot, ktilmi'aan wal wi iko bti ikkakur bnuura na
iwi, fiagi'aan itiini na Farawuna uko winaan, ado mpén ti ukalabus wi. 15 Hénk
di utépuny aji: bameébén apénan du utaak wi bahebéré, ké ti utaak wi méndo do
nin uko ulon unhilanun katu bawatén ukalabus. »

16 Naweek i bajur) awin ké pwin ntaafi pi Yotef pawo pnuura aséjinaa: «
Njikak dtaafii. Dmara mara akuya icah iwajant inwoor) na ipoom na iko ilog
itén{ ya. 17 Iko ilil impoti yi bajugurn Farawuna iwoon du kacah kanwoor) du
bko duut, ké nkat nasé j1 nabi kade iko mént ti kacah. »

18 Yotef ateema aji : « Uko wi ntaafi najakuny wi : icah iwajant yun iwo
gnuur Nwajant. 19 Ti kak na nnuur nwajant, Farawuna adeenu kafal bkow, kado
bayoontu ti bko, nkat nasé nabi nado katibu. »

20 Wi atupun ptaafi ado nnuur nwajant ké usé wo unuur unjaan ulesan
unuur wikabuka ki Farawuna, ké adu balemparul baweek bti ufettu, awutan
naweek i baboman poot, na naweek i bajur ado ké banat ti kadun ki bafiaar.

21 Akakan naweek i baboman poot ti ulemp, ké awula pnkalame ké adaani,
22kgé naweekibajurn, ado ké bayoonta, jibi Yotef abiin atup baka. 23 Ké naweek
ibaboman poot agé wo aanles Yotef, atilmi'a.

Ntaafi ni Farawuna

1« Wi iko yary itépur udo ysubal ntéb ké *Farawuna nasih i Ejiptu asé taafi.
Ataafi amara mara anat du kafiog bdék bi bajaar bado Nil, 2 agé win uko ji
Ingit paaj na ulor) ynuura nmag ké napénna du bdék, abi afeer ti kabary ki ba.
3 Akak awin ké nngit paaj na ulon ké napénna du bdék abi ti kafet ki nteek,
nawo nwutaan nbon maakan. Nabi anaft ti kafiog nteek du kabar ki bdék bi Nil,
4 asé doh nngit nnuura nmag paaj na ulor nur. Wal mént ké Farawuna asé lénk
aten.

5 « Anjoyént kak asé kak ataafi. Ataafi k& uko uwo wo ji ndeey nnuura mag
napén ti kantoliin kaloolan atag adoo do njyaas paaj na ulory). 8 Uwo kak jindeey
nwutaan 1ji uyook wi umayar unuur utérur napén ti kafet ki nteek atag ado do
)yaas paaj na ulor. 7 Ndeey nwutaan 1afiiklén jdeey ynuura nmag paaj na ulor
nun. Wal mént ké Farawuna agé 1énk aten, awin ké ataafi taafi.

8 Na nfa ahaajalaa, asé du batenan na bafiaar) bakowtaan bti ti Ejiptu. Atup
baka ntaafi ni adoluy ké nin alor aanhil ptupa na.

9 Ké naweek i baboman Farawuna poot asé ji na a : Dbaar ales uko wi
mbiin) awo i kado. 10 Farawuna abi deebatér balemparul, nji na naweek i
bajun. Ajejun awat ukalabus du nasih i bayer biki nul. 11 Ntaafi un batéb bti
ti utejan uloolan, ké uko wi ntaafi i nun ujakury usé pat. 12 Uka du ukalabus
natasaalon nahebéré, anwoorn nalemp i nasih i bayer. Nkakalésa ntaafi ninun,
kagé tupun uko wi njajaki. Atup andoluy) ytaafi ni nul. 13 Keé jibi atupun un, hénk
di utépun: bakakanaan du ulemp winaan, ké undu basé yoonta. »

14 Ké Farawuna asé do ké badu Yotef, ké basé taran apénana du ukalabus.
Bapuunka, atélésa imisa asé tija ti kadun ki Farawuna. 15 Farawuna ajinaa:
kwin ntaafi. »

16 K& Yotef asé teema aji : « Mént nji dhilun pdo uko mént! Nasibati ak{upun
Farawuna uko wi njtaafi i nul najakur. »

17Keé asé ji na a : « Dtaafi ké uwo wo ji dnat ti kabar ki bdék bi Nil, 18 agé
win nngit paaj na ulorn pnuura nmag ké napénna du bdék bi Nil abi afeer ti
kabar. 19 Dkak awin kak ké nngit paaj na ulor) nwutaan, nbon nkay maakan
ké napén ti kafet ki nteek, mémbaar) kawina 1ngit nanwuti ji nar ti Ejiptu bti.
20 Nngit nwutaan njbon njadoh nngit paaj na ulor nteek nanwoor Nnuura. 21 Ké
Wi Qayoorul) 1)a, iindo ji kwin win me yayoor fjundu, tiki nabona bon awutét ji
kateeku. Wal mént ké nsé 1énk aten. 22 Dkak anjoyént asé taafi kak, dtaafi awin
ké uwo wo ji ndeey nuura nmag napén ti kantoliin kaloolan atag ado do nyaas
paaj na ulory. 23 Ké ndeey nwutaan nkay 1i uyook wi umayar unuur utérur
nakak apén ti pntooliin mént atag ado do 1yaas paaj na ulor. 24 Ndeey nwutaan
nafiiklén ndeey nnuura paaj na uloy yur. Dtup ntaafi pi batenan, ké nin aloy
aanhil ptupén uko wi nhiluy katiink. »

25Yotef aji na Farawuna : « Ntaafi nji Farawuna adolur jawo nloolan. Nasibati
atupa uko wi akdolur). 26 Nngit paaj na ulor nnuura awo subal paaj na ulory,
ndeey nnuura jampénur) ti pntooliin atag te nyaas paaj na ulor nawo nsubal paaj
na ulon: ytaafi gawo Ploolan. 27 K& nngit nbon nwutaan paaj na ulor nankbiix ti

kafet ki nteek na ndeey nwutaan nantagur ti kantoliin te nyaas paaj na ulon ni
uyook wi umayar unuur utérur rakak awo nsubal paaj na uloy. Uko méng
uyuuj ké uka nsubal paaj na ulor) i ubon uweek.

28 « Jibi ntupun) Farawuna, Nasibati ayuuja yuuj uko wi akdoluy. 29 Udun
aka nsubal paaj na ulon, pyok pweek pawo ti utaak wi Ejiptu bti. 30 Woli
I]?ubal meén{ na(épi, nsubal paaj na ulorn ni ubon uweek nase bi. Bafiaan) bado
tilma tilma pyok pambiin awo ti utaak wi Ejiptu. Ubon mént unooran, uhajan
utaak maakan. 31 Bafiaar) bado tilma tilma pyok pambiiryy awo i utaak, ubon
mént uhajan wa maakan. 32 Woli iwin ké Farawuna ataafi njyaas ntéb uwo ké
Nagsibati ado uko mént na manjoonan, adoo taran taran kado wa.

33 « Hénkur) Farawuna alaan fiaar) natit anwoor) na usal unturna atu'a ti bkow
bi utaak wi Ejiptu bti. 34 Farawuna anatiin, atuun balemp biki nul ti utaak,
ti gsubal paaj na alor yi pyok, batuun bafiaay) badoki bafas uko wi bakituy
kado ifah kafieen kapénan kalon kaluku. 35 Batonkan rdeey bti ti ysubal i pyok.
Farawuna atuun baka ptu ndeey du inkuti du nbeeka bahank na da. 36 Ndeey
nun bahank na pa I]iubal paaj na uloy) yi ubon ti utaak wi Ejiptu ; hénk bafiaary
biki utaak bawutna kaket wal wi ubon ukbiir) kabi. »

Pdém pi Yotef

37 };)u]il)i Yotef nalil *Farawuna na banjaar baténka psih bti. 38 Farawuna
ajinabaka : « Nhilan kawin fiaar) alor) atén{ii? Anwoor na Uhaas wi Nasibati?
»

39 Ajina Yotef: « Wi Nasibati adoliir ké ime uko wi, uunka nin fiaar) antitur,
anwoor na usal untuna ji iwi. 40 Iwi ikwoor naweek i katoh ki naan, bafiaar
biki utaak bti bado kado uko wi ijakun, ptij pi psih tafi paktuun) mpelu. 41 D{u'u
ti kadun ki utaak wi Ejiptu bti. »

42Farawuna apénan wal méng (Paneel panwoor]bgli(kaﬁen ki nul awoh Yotef.
Awoharana imisa yi patenda pdaar abot atu'a bkitrén bi wuuru ti katut.
43 Apayana ti ukaaru wi nul utébantén wi nmpélént nakpulury unwoon wi
nalemparul afifiognulur). Ké basé huuran ti kadunul aji : « Natépaana! » Ké
hénk di di Farawuna atu'u luy ti kadun ki utaak wi Ejiptu bti.

44 Aji na Yotef : « Nji dwoor Farawuna, ké nin alon ti Ejiptu asé wo aankdo
uko wi iwoor) iindinanii. » 45 Wi wi atu'ulur) katim ki Safnat Paneya asé wula
Atenat abuk Potifera natenjan i On ké aniimi. Ké Yotef agé fiaay na utaak wi
Ejiptu bti.

46 Yotef aka nsubal ifieen nwajant wi batijulur) ti kadun ki Farawuna nasih
i Ejiptu. Apén aduk Farawuna asé flaay na utaak wi Ejiptu bti. 47 Ti nsubal
paaj na uloy yi pyok, mbos manwul deey ntum maakan. 48 Ké Yotef ado ké
batoonkan ndeey 1i nsubal paaj na ulor) nuy atu na ti pbeeka. Aji tu ti ubeeka
undoli ndeey 1)i nteeh nanfooyur) wa. 49 Ahank rydeey ké natum ji pyiw pi bdék,
natum ptum par ké badoo tafian pniib pa, {iki natum ptum pweek maakan.

Babuk Yotef

50 Ji usubal wi ubon udo kabi, Atenat abuk Potifera natenan i On, abukar
Yotef bapot biint batéb. 51 Yotef awul nateek katim ki Manate™, aji : « Nasibati
ado ké ntilma unoor wi naan bti, abot ado ké ntilma katoh ki paapa bti. »
52 Awul natébantén katim ki Efrayimf, aji : « Nagibati ado ké kabuk kajoobét
na nji ti utaak wi pjuuk pinaan. »

*
41:51 Manate : Ti uhebéré danaam katiinkare na ptilma. T 41:52 Efrayim : Ti uhebéré danaam
katiinkare na kabuk kajoobé&t na nji.

53 Wal méntan ké nsubal Eaaj na uloy ni pyokg Ejiptu ké nasé ba, 54 ké pi
paaj na ulon i ubon uweek yasé jun, jibi Yotef abiin atup. Ubon uwo ti ntaak
bti, k& uko ude ugé wo ti Ejiptu. 53 Wi bafiaan biki Ejiptu bawoor) baankak
aka uko ude, baya du *Farawuna ahuuran ahepara uko ude, ké aji na baka :
« Nayaan du Yotef, nado uko wi akjakanar. »

56 Ubon uwo ti utaak bti. Ké Yotef ahaabés inkuti yi bahankur) ndeey asé

waap na bafiaan biki Ejiptu. Ubon ubaa kak adéma dém du utaak. 57 Bafiaan
bapeénna ntaak bti abi Ejiptu pnug ndeey du Yotef tiki ubon udém ti ntaak bti.

Pyit pi Yotef na babuk asin

1Wi Yakob atiinkur) ké bawaap rjdeey du Ejiptu, aji na babukul : « we wi
natooy atenar ba? 2 Dtiink ké baji bawaap ndeey du Ejiptu! Nayaan da naya
nanug deey nwutna kaket ubon. »

3Keé babuk asin Yotefifieen baya Ejiptu pnug rjdeey. 4Ké Yakob asé wo aando
ké baya na Benyamin ata Yotef tiki aji butaan baanwo i kajotna. 5 Babuk
*Itrayel baya wal mént pnug ndeey anaakiir na bafiaary bankyaar kak pla
ndeey, tiki ubon uwo kak du utaak wi *Kanaan.

6 Wal mént Yotef atijanur) utaak, ul ajaar) awaap biki utaak bti deey. Babuk
asinbabi arLup tikadunul afétkaara ti mbos. 7Wi Yotef awinar win babuk asin
aseé yikrén baka, ado ji fiaay) anwoor) aambaar kawinara baka. Atiini alébar
na baka aji: « Napénna tun? »

Ké bateem aji: « Npénna utaak wi Kanaan, nbi bi pnug ndeey. »

8 Yotef ayikrén babuk agin ké bukal bagé wo baanyikréna. ¥ Wal mént aleg
ntaafi ni abiin ado gbaka asé ji na baka : « An nawo bafiaar) bammeniir abi
pten umbarn wi nahilanur kakobna utaak woli nabi ugut. »

10 Ké bagé pok aji : « Naweek, mént hénk da, nbi bi pnug ndeey. 11 Jibi
nwool) hénk fiiint aloolan abukur un, nwo bafiaan batool, un balemparu nénwo
bafaay biki ijakur. »

12Ké ul agé jinabaka : « Aa, nabi pten dko di nahilnur kakobna utaak, woli
nabi ugut. »

13 Ké bateem aji : « Balemparu babi wo ifieen na batéb, awo bti babuk fiiint
aloolan du utaak wi Kanaan : nampoti aduka na asginun ké alorj aneemi. »

14 Yotef ké aji na baka : « Dtijan {i uko wi njakuy. 15 Uko unktuun nji natup
manjoonan wi : dmehna ti bkow bi Farawuna ké naankpén ti woli ata'an
aambi ti. 16 Nahilan aloy ti an aya atija ; ké an naduka ti kawo ukalabus te
ndo ten me gtup 1i nan rajoonani, woli naandi wa kamehna kak ti bkow bi
Farawuna kaji nawo bafiaar) biki njakur aji nawoo. »

17 Ajej baka bti awat ukalabus, ké bado nnuur ywajant. 18 Unuur uwajantén
Yotef aji na baka : « Nji dji kadéman Nasibati na manjoonan, ukaarn ké nji
katupan uko wi nakdolur kahilna kawo naankket. 19 Woli natup manjoonan,
alopy ti an kaduka ti, kawo ukalabus, bandukiin bayaan na ndeey i banumii
paitoh yi baka inwoor na ubon. 20 Natijan ata'an nhilna nwin ké ntup ni nan
N)ajoonani. » Ké badinani.

21 Batélgér aji : « Na manjoonan, nwo ti pluk uko wi ndolur) abuk agin nja
: ywin milaga ti kés ki nul wi akjaku1 na nja nmiira, ké 1sé wo 1éndi ptiinka.
Ukaar ké miiaga mént maméb nja. »

22Ruben ateem baka aji: « Ménjakan aji nawut kado napot butaan i? Ké nasé
wo naandii, hénkur pluk pket pi nul. »

23Baamme ké Yotef ate uko wibajakun, tiki ado fiaar) alor) ké aji télés na utup
wi Ejiptu uko wi bajaar batup na uhebéré. 24 Yotef aya alow asé wooni. Wi
akakun, atiini na baka agé do ké bamob Fimeor) atan ti kadun ki baka. 25 Yotef
ado ké batuman nsaaku ni babiinaanur) ndeey, abot ado ké bakakan andolury
itaka yi atijur) ti usaaku wi nul wi fdeey. Awul baka uko uya kade na bgah.
26 Ké bapaf ndeey ti nbuuru agé ya.

Pkak du utaak wi Kanaan

27 Ké wi basaar) aya nat du dko dloy kafér, aloy ti baka ahaabés usaaku wi
ndeey wi nul pa pwul ubuuru wi nul ude, agé win itaka ké ipaf ti ndeey duut.
28 Aji na babuk asin : « Bakakanaan itaka yi naan, dwin ya du usaaku naan
meet. » Wal mént ké palénk pweek pasé mob baka ké bakkat kat agé ji: « we
wi Nasibati abaar) ado nja hénk ba? »

29 Wi babanuy du Yakob asin baka du utaak wi *Kanaan, batupa uko bti
untépuy, aji : 30 « Niinf anwoor) ajug utaak wi nyaar, alébar na un aji gwo
bafiaar) bammeniiy abi pten utaak wi baka kame dko di nkkobnur) wa woli bi
ugut. 31 Nji na a ké nwo bafiaar) batool, ké nénwo bafiaa biki ajakur. 32 Njaka
aji nbi wo bafiaay) ifieen na batéb biki fiiin{ aloolan. Ké alor agé neem, ké aloy
aduka du asinun du utaak wi Kanaan. 33 Ké fiiint ajug utaak asé teemun aji uko
unkkaar ame ké ntup ni nun najoonani uwo 1dukara aloy) ti un, njej ndeey 1i
Pnumiix) pa itoh yi nun njya. 34 Ké nsé woikatija ata'un, wal mént ame ké nénwo
bafiaan biki ajakuy aji nwoo, nwo bafiaar) batool. Wal mént akakanun abuk
asinun, nbot nhil kado kariaay na utaak. »

35 Ké jibi bakpénanur ndeey ti nsaaku ni baka, ké andolur) asé win itaka yi
nul ti umbootu wi atanur ya, balénk maakan bukal na agin baka. 36 Wal mén}
ké Yakob agé jinabaka: « Nanal pdo nwaar babuk naan: Dneemandén Yotef,
abot aneemandén Fimeor), ké nasé nal kak kaya na Benyamin! Tinjiiiiko yuy
bti ikjoturn). »

37Ké Ruben asé ji na asin : « Ihilan kafi) babuk naan batéb woli méntiju a.
Tu'ana ti kafien ki naan, dkakanu a! »

38Ké aji: « Abuk naan aankya na an, abuk anin aneemi ké aduka aloolan.
Woli butaan daya jotna du bgah, mnhaj kafinén, nji ndoor) abi taf taf. »

Benyamin na babuk agsin baya du Ejiptu

1Ubon udéma dém pya ti utaak. 2 Wi Yakob na babukul babaay ndeey ni
batijnuy Ejiptu, ké asé jina baka : « Nakakan naya nanug ndeey nlon. »

3 Ké Yuda agé teem aji : « Niin{ i utaak wi Ejiptu atup na mntumul aji :
“Nawutan kabi ti kadun naan ké naanwo na ata'an.” 4 Woli iwutun ké nya
na ata'un, njya kaya nug ndeey, 5 ké isale wo iinwuta, nénkya, tiki fiiint aji :
“Nawutan kabi ti kadun naan ké naanwo na ata'an.” »

6Yakob i bakakur) adu *Ttrayel aji na baka : « we ukaar) ké najaka nataa ba?
Njiiinajubanuy. »

7Ké bateem aji : « Niint aheparaarun hepar iko itum ti biki katohun, aji na
un : “Asinan ahuma najeb i?” “Naka ata an alor) i?” Heénk ké njtupa, nénhilan
kame ké abi kajakun ntija ata'un. »

8 Ké Yuda asé ji na asin : « Wutan napot abi na nji. Nya, ghilna nwo rjénkket
un na iwi na babukun. ° Djej uko wi napot ti bkow naan, nji i i ikheparulurx
woli ménkak na a, atija ti kadunu. Uko mént uwole kajubanu te unuur wi nji
kaketur). 10 Woli njénjon lah hénk, nndoor) abi ya kadobi kak utébantén. »

11Ké Ttrayel asin baka agé ji : « Jibi uwoor) harn nadoon uko wi : natijan iko
iloy ti inuurnaaniin {i utaak natij fiiint mént, iko itaabanaani pde, ilil ptékén, na
ikuraaraani, mnob na mbuk mnlor) mndoh. 12 Nakaan najej itaka nahotan
ti yi nabiin aténk ti nsaaku i nan, uhinan kawo baamme ké batu ya da.
13 Najejan ata'an nakak du fiiinf mént. 14 Dfiehan *El Saday, Nasibati Anhiniiz
iko bti ado fiiint mént ajoob bkow na an adoo wutan nakak na abuk aginan
undu na Benyamin. Ké nji woli dwo kawaar babuk naan uwo han. »

15Ké bajej iko yi bawoor i kaya katen, ajej itaka yi banumiir) ado nyaas ntéb
asé ya na Benyamin. Baya wal mént Ejiptu aya du uko Yotef.

Du uko Yotef

16 Yotef awin Benyamin ké agakandér na babuk asin asé ji na naweek i
balemp biki nul : « Nootan bafiaan) biki du katoh, ifi) untaam iboman, bade
nta blant na nji. » 17 K& fiiint ado jibi Yotef ajakuy afioot baka du katohul.
18 Balénk wi bafiootun) baka du uko Yotef asé ji: « Itaka yi r]iénkur] du IEaaku
ninja uyaas uteek ituun ké bakfioot nja, bajotna nja, kamob kado kajuukntén
ti ulemp. Bajej kak nbuuru pi nja. »

19 Baya afiog naweek i balemp biki Yotef du pléman pi katoh agéjinaa: 20«
Naweek, miirun! Nbi uyaas uteek pnug ndeey. 21 Ké wi njsaar) aban du dko di
nnatur) kafér, nhaabés nsaaku, agé win ké itaka yi andolur ti un ké iwo du na
meet, afénana alin) na itaka yi nlukuy. Ntij ya, yi yi. 22 Nkak atij itaka pa pnug
ndeey kak. Némme antuur) ya du ngaaku ni nun. »

23 Ké un) asé teem baka aji : « Natépténén, nawut kalénk! Nasibati, i an na
asinan najaan nadéman atuur) itaka mént ti nsaaku i nan. Nji ti uleef naan
dyeenkitaka yinan. » Wiwi asaar) atij baka Fimeor). 24 Aneejan baka du katoh
awul baka meel ké bafiow ihot abot awul nbuuru I&i baka ujaagal. 25 Bapénan
iko yi bawoor i pten Yotef abékan ayoonka abi pde blant tiki batup baka ké
badeena da.

26 Wi Yotef atiisur) du katoh, bawula iko yi batijur asé nup afét kaara ti mbos.
27 Ké uy asé wul baka mbos asé hepar baka aji : « Hum di uleef uwoor na
asinan nataf i nabiir) ajakén ba, ahuma da i? »

28 Bateema aji : « Asinun, nalemparu, awo da, uleef uwo bnuura na a. »
Bakak anup afét kaara ti mbos.

29 Wi Yotef akatun kés agé win Benyamin ata'ul, abuk anin, agé hepar aji : «
I, awoor) ata'an i najaknur i? »

Atiini na a aji: « Abuk naan, dfiehan Nasibati awulu bnuura. » 30 Ataran
apén tiki pfiaak pati na a, ké mnkuul mafiogi. Aya aneej du meet di nul agé
jun nwcclaoni. 31Wi abaar), afiow kaara akarn mnkuul agé pén aji na balemparul

atij pde.

32 Bayisa m}{ag, ayis babuk afin mpat abot ayis bafiaan biki Ejiptu tiki biki
Ejiptu baanhil pde ti dko dloolan na biki Itrayel : bapok uko mént bnuura.
33 Ado babuk asin ké bato ataar) na a, andolur na dko di awoor i kato, ajunna
du bajeen te du nabaaga, ké bukal bagé fionjar awo ti ﬁtenar. 34Ul ké agé do ké
bapénan ti kayis ki nul idaas innuuriir) awul baka. Dko di Benyamin dapel di
bandukiin nyaas kafieen. Badaan na a, alilan akuj.

44

Pnkalame pawinana ti usaaku wi Benyamin
1 Yotef aji na naweek i balemp : « Fumaan nsaaku 1i bafiaan) biki ndeey,
bajejan ndeey bti i bahilanun kayaanaan, tuun kak ti usaaku wi andoluy

itaka yi nul. 2Jejan pnkalame pi naan, pantaknun untaam, itu é)a ti usaaku
wi anwoonurn nampoti, na itaka yi aluknurg ndeey. » Ké urn ado jibi Yotef
ajakulury.

3 Wi nfa mambanur, bado babuk asin Yotef ké badapa nbuuru i baka
atool pya. 4 Bapénaara pén ti ubeeka, ké Yotef asé ji na naweek i balemp : «
Natiin, idookan biint bukur isé iji na baka: “we ukaar ké nakakan bnuura bi
badolanay na butaan ba? 5 We ukaali(ké naki(i} pnkalame pi ajug naan ajaar
adaanna kabot kadolna ptoori ba? Uko wi nadolun uwuti.” »

6 Aya amob baka asé tup baka ntup nar. 7Ké basé teema aji : « we ukaarn ké
ajugun aktiini hénk? Un balemparu nhil kado uko war i? 8 Iwin ké itaka yi
nbiin) aténk du nsaaku ni nun meet ntiju ya wi npénnur) utaak wi Kanaan, hum
di di ghilur kakiij du katoh ki ajugun uwuuru kéme iko yi untaam? 9 Tenan ti
iko yi nun, {i nalemparu i bakténkur kako kankiijaniin nafinana, un ti nleefun,
nakakanun bafiaar) biki bakjuuknténuy ti ulemp. »

10 K& ug aji : « Uwoor jibi najakurn: fiaar) i bakwinuy ti iko yi nul kako
kankiijaniin djuuknténa ti ulemp, ké bandukiin bahil kaya na bgah bi baka.
»

11 Ké bataran, andolur) ké awalan usaaku wi nul ahaabés wa. 12 Ké aten
tenan na ajunna du naweek asé baahsaan du nampoti, ké pnkalame paw-

inana ti wi Benyamin. 13 Wibabuk agin Benyamin bawinur uko mént, batow
imisa yi baka atu nsaaku ti nbuuru agé kak ubeeka.

Btup bi Yuda

14'Wal wi bi Yuda na babuk asin bakneejur) du uko Yotef, ahum da. Babi
aI(]up ti kadunul afét kaara ti mbos. 15 Ahepar baka aji : « we wi wi nabaar
ado hénk ba? Naamme ké fiaar) anwoor) ji nji ahil pme iko immeniir) i? »

16 Ké Yuda ateem aji: « Naweek, we wi nsaan aji na iwi, we wi nbaary atup
kaji wul ukaaqkké uko wi udolanaa, Nasibati ayuujur pjuban pi balemparu.
Un biki biki, kakanun bajuuk ti ulemp un na i baténkur) na pnkalame
pankiijaniin. »

17Ke Yotef aji : « Ménhil kado uko war), fiaar) i bawinur pnkalame i a iinji
kajuuknténuny ti ulemp. An, nakakan na itéb ijjoob du asinan. »

18 Ké Yuda agé ya afioga aji na a : « Naweek, iwo ji *Farawuna, {enaan
dtupu uko uloy) isé iwut kadeebatér nalemparu! 19 Ajug naan abi heparun me
aginun ahuma najeb abot aheparun me nka abuk aginun alon kak, 20ké nteema
aji aginun awo nataf ké npbot aka ata'un alor) anwoor nabaaga i nul i abukury
ti ptaf pi nul. Abuk anin an méntan aket ké aduka aloolan ti kayin ki anin.
Asinun anala bnuura. 21 Ké iji na balemparu batiju a itap pkés. 22 Ké nteemu aji
napot aanhil pduk asin, woli aya aduka, agin kaket. 23 Ké igé mébanaara méban
atup aji gwut kakak ti kadunu ké nénwo na a.

24 « Ké wi nkakun) du asinun nalemparu ntupa uko wi ijakur. 25 Wi ywal gloy
patépurn), ké asinun ajakur na un nkak nya nnug ndeey. 26 Nteema aji nénkya ké
néngakandér na ata'un, tiki ijjakun aji woli némbi na a nénkhil pbi ti kadunu.
27Wal mént ké paapa nalemparu agé jakun : “Name ké ahar naan awulaarén
bapot batéb. 28 Alor) aneemi, uko ulor) wi uteeh uka pfina tiki aanwinana te
nta. 29 Ké woli naya na i, ké uko uloy uya dola, nado mnhaj manfinén nji
ndoor abi taf taf.”

30 « Ké hénkuyp woli dban du uko paapa nalemparu, awo ménwo na
napot i uhaas wi nul uwoor, 31 wi akwinaruy win ké aanwo na un, aket,
un balemparu nkdolury mnhaj manfiny asinun andoor) abi taf taf. 32 Ké nji
nalemparu nsé ji na asinun atu napot ti kafien ki naan. Aji na a woli méntija

a, kajubana gnuur ni naan bti, 33 Hénkur), wutaan nji nalemparu nyeenkar
ata'naan, nwo i ikdoor kajuukntén ti ulemp. Ul asé ya na babuk paapa.
34 Hum di di nhilanun kaya du paapa kawo ménwo na napot? Ménnal pwin
pwutan pinul. »

45

Ptiinkar pi Yotef na babuk asin

1Wal mént ké Yotef asé wo aanhil pméban mnkuul minul ti kadun ki bafiaay
banwoor na a, ahuuran aji na bafaar biki Ejiptu bti bapén bdig. Nin aloyg
nampati aanwo da, ké asé tup babuk asin aji awo Yotef. 2 Awooni wal mént
ado pdiim ké banwoor) bdig lf))adoo tiink. Uko untépur) wur) uya adoo ban du
katoh ki *Farawuna.

3 Yotef aji na babuk asin : « Nji Yotef a. Paapa ahum najeb i? » Ké baanhil
pteema tiki balénk maakan.

4Ké aséjinabaka: « Nabiin nafiogén. » Ké bafioga. Ajinabaka: «Njia, Yotef
abuk asinan i nawaapur) ké bafioot Ejiptu. 5 Nawutan kahaajala nabot nawut
kadeebatér ikowan ti uko wi nawaapnuy ti, t{iki Nasibati adolnur ké njotan
kadun ti, nawutna kaket. 6 Natenan, hénk di uwoor, gsubal ntéb yii i, yi
ubon uwoorn) ti utaak, ukak aka kak nsubal kafieen i nin fiaar) awoor aankjaar
kéme kakit. 7 Nasibati ajotanaan kadun, pntaali pi nja pawutna kaba, batum
ti an babot babuur. Uko mént uwo mbuur mnweek. 8 Ké uwo hénk, mént
an natijnuy) ti, Nagibati a. Ul akaar) adolén ké nwo nalemp anwoor naweek ti
biki Farawuna nasih, naweek i katoh ki nul bti, abot atu'én ti kadun ki utaak
wi Ejiptu bti.

9 « Hénkur), nataraan nakak du uko paapa nagé najaka, uko wi Yotef abuku
ajakurn wii wi: “Nasibati atu'én ké nwo anwoonur naweek ti utaak wi Ejiptu
bti. Faraan ibi ti nji. 10 Dwulu dko ifét du utaak wi Gosen, ifét ifiogén iwi na
babuku, bababu, nntaam i nu bti na bka bi tu bti. 11 Dhil wal mént kado kado
kanuma ki nu, ihilna iwo iinkwaay bka bi nu, iwi na biki katohu tiki ubon
ukak ato te nsubal kafieen kak.” »

12 Akak aji na babuk asin : « Nawin na kés ki nan, ké Benyamin akak awin
ké nji katiiniin na mntum minaan. 13 Nayaan du paapa natupa mndém bti mi
nkaay ti Ejiptu na uko bti wi nawinur. Nataraan naya nakak na paapa ti. »

14 Yotef alut amook Benyamin, ké bakwooni bukal batéb bti. 15 Akak aya
amook babuk asin bti agé wooni, wi ayompur) ké basé télsér na a.

Farawuna adu Yakob abi du utaakul

16 Uko untépun uban du uko *Farawuna. Batupa aji babuk asin Yotef babii,
ké ul na balemparul banjaar baténka psih bawin ké uwo uko unuura. 17 Ké
Farawuna agé ji na Yotef : « Tiiniin na babuk saas iji na baka : “Najijan ndeey
ni nan ti nbuuru 1i nan naya utaak wi Kanaan. 18 Najejan aginan na bafiaax
biki nan nabi ti nji. Dwulan mbos mannuurnaaniiy) {i utaak wi Ejiptu, nabot
nado kade mnde mannuurnaaniir i utaak.” 19 Kaki iji na baka bajej nkaaru
i ympélént nakpulur batijna saas, bapot bampoti na baat. 20 Jakan na baka
lﬁaxlx(vut kado katen iko yi badukuy, tiki iko innuurnaaniiy ti Ejiptu iwo yi

aka. »

Pkak du Kanaan
21 Ké hénk di di babuk Yakob i bakakuy ado *Itrayel badolun uko mént.
Yotef ado jibi *Farawuna ajakulury) awul baka pkaaru ni nmpélént yakpulur
na uko wi bakyaar kade ti bgah. 22 Awul baka andolur kamisa kahalu, asé

wul Benyamin itaka itum™ na imisa kafieen ihalu. 23 Akak awul pa asin nbuuru
ifieen nanjijur) iko innuurnaaniin {i Ejiptu na nbuuru ywaat ifieen nanjijur ndeey,
na ipoom na iko ide pa bayaas bi asin. 24 Ado babuk asin ké bayaa, asé ji na
baka : « Nawutan kadeebatér yjleefan ti bgah. »

25Bapén du Ejiptu aya aban du utaak wi *Kanaan du Yakob asin baka. 26 Baji
na a: « Yotef awo najeb, ul adoor) awo nantuna i Ejiptu bti. » Ké uhaas wi tul
usé woha wo jibi uwoorn tiki aanfiyaar baka. 27 Ké wibagaar) akakalésa uko bti
wi Yotef ajakur, ké abot awin iko bti yi ayilbanuy pa pjijna ké uhaas wi nul
usé jun plilan. 28 Ké agé ji: « Ukési! Yotef abuk naan awo najeb. Dya kawina
jimbi ndo kaket. »

46

Pya pi Yakob du utaak wi Ejiptu

1Yakob i bakakur adu *Itrayel anata na iko yi akaan bti pya Ejiptu. Wi
abanurn du Berseba, ado btenan pa Nagibati i Itaak agin ajaan adéman. 2 Na
utejan mént, Nasibati atiini na Itrayel ti ntaafi ajina a: « Yakob, Yakob » ké ateem
aji: « Nji wi. » 3 Nagibati ké asé ji na a : « Nji dwoor Naibap Nagibati i gaag
ajaan adéman. Kkali pya Ejiptu, dluy kado pntaali pweek papénna da ti iwi.
4 Nji kak dwala na iwi du Ejiptu, nji kaluyiiy) kapénanu da. Yotef awo na iwi
ul aklury kadétu kés woli iketi. »

5 Yakob apénna Berseba ké babukul basé payana ul na bapot bampoti na
baat ti gkaaru i ympélént nakpulur) ni Farawuna adolur) ké nayaarada. 6 Baya
naitaniyibaka na iko bti yi bakaar ti utaak wi *Kanaan. Yakob aya du Ejiptu
na bampénnur btiti a: 7babukul biint na baat, na bababul biin{ na baat. Aya
na baka bti Ejiptu.

Katoh ki Yakob

8Itim yi bafiaar) biki Itrayel banyaarn du Ejiptu yiiyi:

Itim yi Yakob na babukul :

Ruben awoor) bajeenul, 9 babukul bawo : Hanok, Palu, Hetron na Karmi.

10 Babuk Fimeon bawo : Yemuwel, Yamin, Ohad, Tohar, na Sawul abuk fiaat
iutaak wi Kanaan.

11Babuk Lewi bawo : Gerson, Kohat na Merari.

12Babuk Yuda bawo : Er, Onan, Sela, Peret na Terah. Er na Onan baketna du
utaak wi Kanaan.

Babuk Peret bawo : Hetron na Hamul.

13 Babuk Itaakar bawo : Tola, Puwa, Yagub na Simron.

14 Babuk Fabulon bawo : Fered, Elon na Yahleel.

15 Bukuy bawoor) biint biki Leya abukarur Yakob du Padan Aram, na
bababul atu na Dina abukul fiaat. Bawo ifieen ywajant na bawajant.

16 Babuk Gad bawo : Tefon, Hagi, Suni na Etbon na Eri na Arodi na Areli.
b 11Z Babuk Aser bawo : Yimna, Yiswa, Yiswi, Beriya na Ferah poonu abuk asin

aka.

Babuk Beriya bawo : Heber na Malkiyel.

18 Bukur bawoor babuk Filpa, nalemp fiaat i Laban awuluy Leya abukul.
Bapot biki abukarur Yakob na bababul bawo ifieen na paaj.

19 Bapot biki Rakel ahar Yakob abukur bawo : Yotef na Benyamin.

20 Yotef abuk na Atenat abuk Poti-Fera natenan i On bi Manate na Efrayim
du utaak wi Ejiptu.

*
45:22 Itaka itum : Itaka mént iwo ktaka ifieen week nwajant (300) yi bataknur untaam.

21 Babuk Benyamin bawo : Bela, Beker na Agbel na Gera na Naaman, na
Ehi na Ros, na Mupim, na Hupim na Ard.

22 Bukuy bawoor biint biki Rakel abukarur Yakob, na bababul, bawo
bukal bti ifieen na babaakeér.

23 Abuk Dan awo : Husim.

24Babuk Neftali bawo : Yahtiyel, Guni, Yeter na Silem.

25 Bukur) bawoor) babuk Bila nalemp fiaat i Laban awulur Rakel abukul.
Bapot biki abukarur Yakob na bababul bawo paaj na alon. 26 Bafiaan bti
biki katoh ki Yakob bampénnur) ti a aya na a du Ejiptu, woli bahar babukul
baanfénanaa, bawo ifieen Eaaj na paaj. 27 Babuk Yotef bambukiin) da bawo
](o7a0t)éb. Bafiaan biki katoh ki Yakob banyaar Ejiptu bawo ifieen paaj na ulory

Yotef aya pkit asin

28Yakob i bakakur) ado *Itrayel ayil Yuda ké ajota kadun aya du Yotef aji na
a baya bayit du Gosen. Wi Yakob na biki katohul babanur ti Gosen, 29 ké Yotef
asé tan ukaaru wi umpélént ujaar upul, apaya ti wa agé ya pyit na Itrayel agin.
Wiawinaarulurn win, alut amooka asé wooni ajon. 30Itrayel ajina a wal mént:
« Hénkur) dhilan kaket wi nwiniir) ké iwo najeb. »

31-32 Wal mént ké Yotef asé ji na babuk asin na bafiaan) biki katoh ki asin :
« Dya katup *Farawuna ké nabani kabot kaji na a babuk paapa na bafaar
biki katohul bawo bayafan, baji balemp du itani. Babi na yntaam 1ji baka bti
na iko bti yi bakaar). 33 Hénk, woli Farawuna adu'an aheparan uko unwoor
ulemp wi nan, 34 najaka : “Balemparu bawo bayafan du kpot ki baka te
hénkun, ké basinun kak babi wo bayafan.” Hénk nahil kafét ti mbos mi Gosen,
tiki bafiaar) biki Ejiptu baanji banaakiir na bayafan. »

47

Yakob du uko Farawuna

1Yotef aya du *Farawuna aji na a : « Paapa na babuk paapa bapénna utaak
wi*Kanaan aban ti na ntaam i baka bti na iko bti yi bakaarn, bawo du Gogen.
» 2 Ajej kafieen ti babuk asin biki atijur) aya yuuj Farawuna. 3 Ké ur) ahepar
baka : « we uwoor ulemp wi nan? »

Ké bateem aji: « Balemparu bawo bayafan ji basin baka. »

4Bakak aji na Farawuna : « Nbi bi pyaant ti utaak wi, tiki ubon uweek uwo
du Kanaan, ké pjaagal paankak awo pa itani yi balemparu. Tenun hénkur nya
pfét du Gogen. »

5Farawuna aji na Yotef : « Saag na babuk saas babi ti iwi. ¢ Hénkur) utaak wi
Ejiptu wu wur), tenan dko dannuurnaaniin iwul da baka bafét. Bafétan du
Gogsen. Ikale win ti baka banhiniin, ktu itani yi naan ti ifien yi baka. »

7Wal mént ké Yotef asé tij Yakob asin du Farawuna ayuuja a, ké Yakob awula
mbos bnuura. 8 Farawuna ké asé hepara aji : « Ika nsubal hum ba? »

9Ké ateem aji : « Nsubal ni nji kayaantur ti mbos nawo ifieen-week na ifieen
nwajant (130). Nsubal i naan natiinkti abot awo i unoor, ménbanan ysubal 1i
basin naan wi bakyaantur. »

10Yakob awul kak Farawuna mbogs bnuura agé pén aya.

11 Ké hénk di Yotef adolur ké asin na babuk asin bafé{ du utaak wi Ejiptu,
awul baka dko dannuurnaaniin {i utaak du umbar wi Ramtet di bakaar aji
bado Gosen jibi Farawuna ajakulur. 12 Awul asin na babuk asin na bafiaar) bti
biki bawoonaanur) rydeey nankésur baka bti.

Udo wi Yotef ti wal wi ubon

13Ubon udém maakan ti Ejiptu na *Kanaan, nin uko ude uunwo ti utaak bti,
ké bafiaar) banoor baamme jibi bakdoli. 14 Yotef awaap bafiaan biki Ejiptu na
biki Kanaan njdeey, hénk ajej itaka yi baka bti awul *Farawuna. 15 Wal wi itaka
yi biki Ejiptu na yi biki Kanaan ibaar), bafiaar) biki Ejiptu bti babi du Yotef aji
na a: « Wulun nydeey! Nwo i kaket ti kadunu wi nwoor nénkak awo na itaka
yi? »

16 Ké asé ji na baka : « Jibi nawoor) naankak aka itaka, nawulan nntaam ni
nan, ngé nwulan ndeey. »

17Ke batij na Yotef ké awul baka ndeey. Balor) bawul nmpélént ayeenk rydeey,
ké balor) babi na nkaneel, npi, ngit, ybuuru ayeenk rydeey. Usubal mént bafiaar)
bawula nntaam i baka ahilna ade.

18 Wi ugubal wun utépun, ké bakak du a ugubal utébantén aji na a : « Iwi,
naweek, ime ké nénkak aka itaka, ké nntaam 1i nun bti yakak i nu. Nénkak
aka nin uko uloy utiju wonti mént nleefun ya kéme nteehun. 19 Nwo i kaket
ti kadunu i? Nteehun nabot patoka i? Nugun na nteeh ni nun na ndeey ni
iwoonaanur), nsé nkak balempar Farawuna. Wulun kak btepi philna nwo
bajeb nwut kaket ubon, nteeh ni nun nawut kadiis. »

20 Hénk, ké Yotef anug pa Farawuna mbos mi Ejiptu bti, tiki ubon udo ké
bafiaan biki utaak bti bawaap nteeh ni baka. Utaak ukak wal méntan bti wi
Farawuna. 2! Ado bafiaar) ké bakak alempar nasih® ti utaak bti. 22 Nteeh
ni batenan tafi ni ni awoorn aannugi, {iki Farawuna apiit ti bgah bi utaak aji
ul akdoory kawul baka uko ude. Ké baji bayeenkna uko ude i a, ukaay
ké baanwaap nteeh ni baka. 23 Yotef aji na balemp biki utaak : « Natenan,
dnugan, an na nteeh ni nan, ké nakak biki Farawuna. Hénkur nanje btepi,
24 woli nakiti, nado kafaas ndeey kado ifah kafieen, kajej kalony kawul ka
Farawuna, ibaakér indukiin iwo yi nan. Najej ti ya uko utepi, uko ude winan
na wi bafiaar) biki katohan bti. »

25Bateema aji : « Ibuuranun pket. Jibi idolur) un bnuura, nkak balemp biki
Farawuna. »

26 Yotef ké asé do ké bado ti bgah bi baka uko wi bajaar batas, bado tas wa
te hénkur). Baji bawul Farawuna kafah kafieenantén ti iko yi bakitur. Nteeh ni
batenan tafi nawoor yaankak i Farawuna.

Ntup nbaafisaani ni Yakob

27 Heénk, ké bafiaar) biki *Itrayel baféf du utaak wi Ejiptu du Gosen. Baka da
nteeh, ké kabuk kajoobét na baka ké bakak pntaali pweek. 28 Yakob awo du
Ejiptu ado da psubal ifieen na paaj na uloy (17). Nnuur nji nul bti {i mbos gawo
ifieen-week na ifieen-nbaakér na paaj-na-uloy (147). 29 Wal wi pket pafiogur
ado ké badu'a Yotef abukul, ké asé ji na a : « Woli inalén, kyuujén ké itu'én ti
uhaas abot aji ktiink jtup 1ji naan wi iktuun kafien ti pnkant naanf kamehna
kahonén ké iinkmoyén ti utaak wi Ejiptu. 30 Woli dkak du bajug naan, kjején
ti Ejiptu kaya moy du ihér yi baka. »

Ké ateem aji: « Ddo jibi ijjakuy. »

31Ké asé jaka : « Mehniin keeri. » K& amehnaa, wal mént ké Itrayel asé up
ti kalisa ki nul.

* 47:21 Ado bafiaan ké bakak alempar nasih : Balory baji : ado baka ké bakak du nbeeka. T 47:29
Wi iktuur) kafien ti pnkant naan : Ti udolade wi baka fiaar) aji do han woli amehna uko uweek.

48

Manate na Efrayim

1wi iko yan itépur) ajon, ké basé bi aji na Yotef : « Saas amaaki. » Ké anata
aya da agakandér na babukul biint batéb, Manate na Efrayim. 2Baji na Yakob
ké Yotef abukul abani. Ké Yakob i bakakur adu *Itrayel, adoonaan anata ato
ti kalisa. 3 Aji na Yotef : «*El Saday, Nasibati Anhiniir) iko bti apén awinana ti
kadun naan du Lut du utaak wi Kanaan, awulén bnuura, 4 agé jakén : “Ddo
kabuk kajoobét na iwi, ibuk ituman maakan. Ddo pntaali pankpénnun) ti iwi
pawo ptaak nytum. Dwulu mbos mi, iwi na pntaali pankpénnur {i iwi te mnto.”

5 « Hénkur) bapot batéb biki ibukuy ti Ejiptu ji mbi ndo kabi, bawo biki
naan. Efrayim na Manate bakak babuk naan ji bi Ruben na Fimeor) bawoor)
baka. 6 Ké bapot biki ikaar) abi kabuk, bawo biki nu, bayeenkna ti baweek

baka uko wi bawoor) i pyeenk™.

7« Ddo uko ménf tiki winji kapénnur) Padan Aram, naan Rakel aket du utaak
wi Kanaan ti bgah ji ndo kaban Efrata. Dmoya da ti bgah bi Efrata, dko mént
dawoor) Betleyem. »

8 Wal mént Itrayel awin bapot biki Yotef agé hepar aji : « Biki bawo bahop?
»

9 Ké Yotef ateem asin aji : « Bapot biki Nasibati awulnur ti baka. »

Ké ajina a: « Tijaan baka nfiechandér baka Nasibati. »

10 Wal mént ptaf pado ké kés ki Itrayel kanoorani, ké aankak awin bnuura.
Yotef ado baka ké bafiog asin, ké aboot baka abot amook baka. 11 Aji na Yotef
: « Méngal tfa aji dkak awin kaara di nu, ké Nagibati agé do ké nwin babuku. »

12 Yotef awalan baka wal mént bukal batéb bti ti ijuhél yi Yakob asé njup ti
kadunul afét kaara ti mbos. 13 Améban Efrayim ti kafienul kadeenu ahilna
awo ti kamayu Kki Itrayel asin, agé méban Manate ti kamayu ahilna awo ti
kadeenu ki Itrayel. 14 K& asin asé tar ifien yi nul keé iyitiiri, apaf kadeenu ti
bkow bki Efrayim anwoor nabaasa asé tu kamayu ti bkow bi Manate, anwoor)
naweek.

15-16 Hénk di di afiehandérur) Yotef Nasibati aji : « Dfiehan Nasibati i bi
Abraham na Itaak basin naan babiin atas awul bapot biki bnuura ; dfiehana,
ul, anyafanaanur wi mbuknaaniir) te hénkur), awul baka bnuura. Dfiehana,
ul, Uwanjut umbuuranaanur ti butaan bti, awul baka bnuura. Katim ki naan
nayibi Abraham na Itaak bateem naan itépna i baka ido kameetana meetana
pya. Kabuk kajoobét na baka, babuk bapot batum maakan. »

17Ké Yotef agé win asin ké atu kafien kadeenu ki nul ti bkow bi Efrayim, asé
wo aanlilani. Ajej kafien kadeenu ki asin aya ppénan ka ti bkow bi Efrayim
katu ti bi Manate. 18 Aji na asin : « Paap, kdo hénk, i awoonur naweek ; tuun
karfien kadeenu ki nu ti bkow bi nul. »

19 Ké agin agé pok asé ji : « Abuk naan, dme bnuura : ul kak pntaali
pankpénnu) i a pabi kadém, alurn) kawo naweek. Ké ata'ul agé dém kapela,
pntaali pi nul pabot patum pakak ptaak ntum. »

20 Unuur mént afiehandér baka Nagibati aji: « Bafiaan biki Itrayel bado kadu
itiman woli bafiehandér fiaar) Nagibati, bado kaji: “Nasibati adolu inaam na bi
Efrayim na Manate.” » Hénk ké atu Efrayim ti kadun ki Manate.

21Ttrayel akak aji na Yotef : « Nji wi, dban ti pket, ké Nasibati asé wo na an,
alun) kakakanan du utaak wi basinan. 22 Ké nji ngé dukaru Fikem dawo dko

*

48:6 Bayeenkna ti baweek baka uko wi bawoor i pyeenk : Efrayim na Manate bawo baweek biki
kntaali ki Itrayel ji Ruben na Fimeyor), ké pntaali plon pasé wo paankka katim ki Yotef. Ukaar ké bata
Efrayim na Manate bakneej du kntaali ki baweek baka.

di ikpelanur babuk saas. Ddukaru dko du Fikem di ntehur) du Bahamorit na
kakej na isuuri yi naan. »

49

Utup wi Yakob ti uko unkmbiin katép pa babukul
1Yakob adu babukul aji na baka :
« Nabiin nayit, ntupan uko unkntépu ti nwal nankmbiir).
2 Nabiini, natiinkan, an babuk Yakob,
natiinkan *Itrayel aginan.

3 « Ruben, iwi iwoor) bajeen i naan,
nateek i pwiint pi naan,
dbuku wi nhumur nhinaa,
iwo fiaar) antarjuy) maakan
abot ahina maakan.
4 Asé wo ji bdék bantuunkur,
iinkak awo andémnur) ti babuk saas,
tiki ikowandénén wi ipayir ti kalisa ki naan,
apiint na aloy ti bahar naan.

5 « Timeor) na Lewi, an nawo na nsal yloolan,
natiinkar atij ugut.

6 Ké nji ngé wo ménkneej ti iko yi nan,
ménknaakiir na an ti uko wi natiinkarur,

tiki ti udeeb wi nan nafin bafiaay,
atakman ngit gkas tiki ulilan.

7Dfép udeeb wi baka uwutaan,
na uko utam wi badolun.

Ddo baka bawayésar ti itoh yi babuk Yakob,
kafaas baka ti ikub yi Itrayel.

8 « Ké iwi Yuda, babuk saas balur) kadémanu,

kafien ki nu kawo ti 1mbu11(y1 ba§ooradu

babuk saas babot bal]up ti kadunu.
9Yuda abuk naan, iwo ji uliihu,

umpénnuy pjan ade uko wi umobuy,

ayajot apiint,
iwi ulithu umpungul] in akfioomur) kabi kanatanu?
10 Pgih paankpén ti iwi,

ké pjuuti pi psih pakak aduka ti pntaali pankpénnur ti iwi
te wal wi a{)ug pa na manjoonan akbiin,

fiaay) i banaar biki ntaak bti bakdoor kado uko wi ajakur.
11 Atan ubuuru wi nul ti bko bdolni ubifiu

asé tan umpoti wi wa ti kanah kanuurnaaniir.
Anaj kamisa ki nul na ubifiu,

bayeti bi nul ti meel mi mnko manjaar) mandolna ubifiu.
12Ubifiu ujeenkan késul

ké mntow manfaatan ifiiiul.

13 « Ké Tabulon ul, aféf kakab bdék
du pkéy piplantu,
ufét wi nul udém te kaban Fidor).

14 « Ttaakar awo ji ubuuru ukém
umpiintur ti kampen ptoof.

15 Awin ké dko dalil }i)piinl;
ké utaak ubot alil,

ajin akuna bdaaj
ké bakak ajuuknténa ti ulemp.

16 « Dan asih pntaali pi nul,

jibi babuk asin baksihun ki baka.
17 Awo upula ti bgah,

umageént ti plél,
atib umpélént ti kahot,

ampayiiy ti wa ajotna feft.

18 « Dhat ké iwi *Yawe Nawat Kabuka ikbuuranaanur).

19 « Ké iwi Gad, bafiaar) bajotnu
isé ilukan ibot idookar na baka.

20 « Aser ul, utaak wi nul utum iko ide,
iko ide yi basih.

21 « Neftali awo ji ubata untaruy,
unkdoor kabuk nmpoti nnuura.

22 « Yotef awo ji bko banjaar babuk maakan
banwoorn ti kakab dko di meel.
Inah yi ba iji idém kalawsa kabiig.
23 Bafiaar) biki iguuri bala'a ugut,
awata isuuri ajotna.
24 Ké kanaanan ki nul kagé liint
ké ifen yi nul ihil kawiintu,
Nagsibati anhiniin), i Yakob ajaar adéman adolur iko mént bti.
Nasibati mént awoor nayafan i Itrayel, plaak pi danatnu aliint.
25 Nagibati i saas ajaar) adéman abi katénku pdo iko mént bti
*El Saday, Nagibati Anhiniir) iko bti
awulu bnuura banwoonur) bati
awulu bnuura na meel mi nkumpés
awulu bnuura kado ibuk bapot batum
Intaam 1)i nu fabot nabuk Hatuman.
26 Bnuura bi saas akfiehandériin
badém kapel bnuura bi inkul{(iweek injonurn nwoo,
kapel iko inuura inwoor ti inkur inkwoor te mnto.
Bnuura bur bti bawaliin ti bkow bi Yotef,
ti pjuk piibadatur ti ptoof pi babuk asgin.

27 « Benyamin awo ji uko ujoot wi uteeh,
na nfa uji ufin kade,
na utaakal ufaasér uko wi uyaar aka. »
28 Bukurn) bawoor bajug itoh inwoor ti Itrayel, bawo ifieen na batéb. Uko
way wi wi asin baka ajakur na baka, afiehandér andolur) Nasibati uko wi
awooy) i kafiehandéra.

Pket pi Yakob

29Yakob akak abi aji na babukul : « Dya hénkur) du bajug naan. Namoyaan
du kakab bateem naan du bhér banwoor du uteeh wi Efron nahitit, 30 du
Makpela dantaanjuy) na Mamre du utaak wi Kanaan, du uteeh wi Abraham
abiin anug du Efron nahitit ado dko dmoyni bafiaay) biki nul. 3! Dul di
Abraham na Faara aharul bamoynaaniir ; ké dul di Itaak na Rebeka aharul
bakaan amoynaana ; ké dul di mmoynur) Leya. 32 Uteeh na bhér banwoor ti
wa inuganaana ti bahitit. »

33 Wi Yakob abaary péup babukul uko wi bawoor) i kado, apul ihot akakan
ti kalisa, asé jémsa aya du bajugul.

50

Umoy wi Yakob

1 Keé Yotef asé mook asin, awooni afiowana na mnkuul aboot bootana. 2 Aji
na bapiintan banwoor da baboman puum jibi bajaan baboman muum mi
baweek biki baka. Ké bukur bado Yakob i bakakur adu Itrayel uko wi Yotef
ajakur. 3 Bado nnuur ifieen nbaakér ji udolade wi baka, awo i pboman puum.
Bafiaar biki Ejiptu bawooni puum pnuur ifieen paaj na ulor (70).

4Wi nnuur i ywooni rjabaan, Yotef aji na haweek banjaarn baténk *Farawuna
psih: « Woli dwinana bnuura ti kés ki nan, naya kaji na Farawuna, > Paapa aji
na nji afiogan pket agé dolén ké mehnaa aji dlur) kamoya du bhér bi ajipanur)
du Kanaan. Farawuna atenaan keeri nya moy paapa, nsé kak. »

6 Farawuna aji na a : « Yaan imoy saas ido uko wi atu'iiy) ké imehnaa. »

7Yotef ké ayaa, kaya kamoy asin, ké baweek bti banjaar) baténk Farawuna
nasih, baweek biki katoh ki Farawuna, na baweek bti biki utaak bafiootana.
8 Baya na biki katoh ki Yotef bti na babuk asin, na biki katoh ki asin bti. Bapot
na nntaam tafi badukiin du Gosen. 9 Nkaaru 5i nmpélént nakpulur ganwoor) na
bafiaay nakak aya na baka. Bawo pntuk pweek maakan.

10 Baban du plut pi Yordan du dko di bajaan bado Gored-Ha-Atad. Banat
da awooni atéga maakan, ké Yotef awo da nnuur paaj na ulor) awooni asin.
11 Bafiaar) biki Kanaan bawin ké bafiaan) bakwooni maakan du Gored-Ha-
Atad aséji: « Puum pibiki Ejiptu pi pawo pi fiaar) naweek. » Ukaar) ké bakak
ado dko mént danwoor) du plut pi Yordan aji Abel Mitrayim™.

12 Babuk Yakob bado uko wi abiirn aji na baka. 13 Baya na a du utaak wi
Kanaan, aya amoya du bhér banwoor) du uteeh wi Makpela untaafjuy na
Mamre, wi Abraham abiin anug du Efron nahitit kado kamoyna bafiaan biki
nul. 14 Yotef akak du Ejiptu na babuk asin na bafiaar) bti banyaar na a wi
akyaarn pmoy asin.

Phaajala pi babuk asin Yotef

15 Babuk asin Yotef bawin ké asin baka aketi asé tiini aji : « In ameer) ba?
Yotef ahilan kakak kasoor nja, kakakan nja butaan bti bi ndolulur). » 16 Wal
mént ké baseé yil ké baya jina a: «Ji saag abi ado kaket aji na un 17 “Najakan
na Yotef amiir babuk asin pjuban na pekadu di baka, amiir baka butaan bti
bibadolun.” Ké hénkur), miirun ipekadu yi nun, un balempar Nasibati i saas
ajaarn adéman. »

Ntup ni batupur) Yotef natu'a ké awooni.

18 Babuk asin babi bukal ti nleef i baka agéntla ti ihotul asé ji: « Un biki biki
ti kadunu, kakanun balemparu. »

* 50:11 Tiuhebéré Abel Mitrayim dawoor): puum pi biki Ejiptu.

19 Ké Yotef agé teem baka aji : « Naklénk, dwo Nasibati i? 20 Butaan bi natuuy
pdolén Nagibati akakan ba ké bawo bnuura, uko unwoor) nta wi uhilna

udolana : uko mént uwo mbuur mi bafiaan) batum. 21 Hénkur) naklénk, nji
kadoon kawulan uko wi nanumiin, an na babukan. » Atiini na baka bnuura
atooran baka itéb.

Pket pi Yotef

22 Yotef na biki katoh ki asin ké bawo du Ejiptu. Nsubal ni Yotef adolur ti
mbos nawo ifieen-week na ifieen (110). 23 Awin babuk bababul, biki Efrayim
abukul, abot ahup biki Manakir ababul i Manate abukul.

24Unuur ulon, Yotef aji na babuk asin : « Dfiogan pket, ké Nasibati agé biti an
kapénanan ti utaak wi, kafiootan du utaak wi abiir) amehna ahoy bi Abraham,
Itaak na Yakob. »

25Yotef ado babuk Itrayel ké bamehnaa, aji na baka : « Wal wi Nagibati aklug
kabi ti an, najejan imoh yi naan, napénan ya ti utaak wi. »

26 Yotef aket wi akaarn nsubal ifieen-week na ifieen (110). Baboman puum
pinul jibi bajaar) baboman muum mi baweek biki Ejiptu, atu'a ti btuur asé
moya ti Ejiptu.

Utup Ulil Unuura
w1 Maci apiitun
Utup ujuni
Ulibra wi uwo Utup Ulil Unuura wi Maci apiitur). Maci awoor nakobraar
daasa i Yetu abiiy adpu adola ké akak natasarul. Maci awo aloy) ti banjafian
biki Yetu ajakurn aji baya bado katup Utup Ulil Unuura babot batooran pntuk
pibanfiyaarun du dko di bakyahar. Maci atup ti ulibra wi jibi Yetu abukiiy,
na uko wi adoluy i umundu wi na uko wi ajukanur) bafiaar), na pket pi nul
na pnata ti pket pi nul. Yetu atup na bafiaar) na mntéy, ajeban bamaakal,
adooknntaayi, ado iko itum maakan ifiorjarénaan ti kadun ki bafiaan. Maci atup
Utup Ulil Unuura wi pa bayitul bayuday kadiimanaan baka ké na manjoonan
Yetu awoor nabuuran bariaar i batupar Nagibati batarur) atiiniyaan ti Ulibra wi
Nagibati, ké iko yi batupun {i a bti ji abi ado kabi, idolanaa. Ul awoor) nagih
ambiin awo i kabi. Uko mént ukaar ké bafiaar) babi bawut katimul adola «
Abuk Dayit », tiki Dayit abiiny awo nasih naweek 1 bafiaar) biki Itrayel, hanwoor
bafiaarn biki Nasibati. Ké wi Yetu adoor adiiman bafiaar) biki Itrayel uko wiPgih
Ei Nasibati, baweek biki baka badoor apok pok Yetu. Wi Yetu aketur), badook
atasarul aneenan baka bakak baneej du dko dfiehanaani di baka. Bukal ké
basé waysér ti umundu atup bafiaar) bti Utup Ulil Unuura.
Hénk di ifah yi ulibra wi iwoon:
1. Pntaali pi Yetu na kabuka ki nul (1.1-2.23)
2. Yowan Nabattaar atup uko unklun kabi (3.1-12)
3. Batitmu bi Yetu na f’(lbi Fatana akdoorn) na pguura ajuban (3.13-4.11)
4. Yetu atup uko unklury kabi, ajeban bamaakal, ado mlagre du Galilay
(4.12-18.35)
5. Yetu apénna Galilay pya Yerutalem (19.1-20.34)
6. Kaném kabaafisaani ki Yetu ti umundu wi, pwayés pi bawaysulur na
pketul (21.1-27.66)
7. Yetu anata ti pket (28.1-20)

Pntaali pi Yetu
1 Pntaali pi Yetu Krittu, anwoor) abab *Dayit nasih abot awo abab *Abra-
ham pii pi : 2 Abraham abuk Itaak, Itaak abuk Yakob, Yakob abuk Yuda na

babuk asin®. 3 Yud abuk Peret na Fera. Tamar® awoor anin baka, Peret
abukur) Hetron, Hetron abuk Ram. 4 Ram abuk Aminadab, Aminadab abuk
Naaton, Naaton abuk Falmon. 5 Falmon abuk Boot. Anin Boot awo Rahab®.
Booth abuk Obed. Anin Obed awo Rut®. Obed abuk Yete ; ¢ Yete abuk Dayit
nasih.

Dayit abuk Falomor), anin Falomor) abiir) awo ahar Uriye®. 7 Falomor) abuk
Roboham, Roboham abuk Abiya, Abiya abuk Ataf. 8 Ataf abuk Yotafat, Yotafat
abuk YoramT, Yoram abuk Otiyat ; 9 Otiyat abuk Yohatam, Yohatam abuk Akat,
Akat abuk Hetekiyat ; 10 Hetekiyat abuk Manate, Manate abuk Amon, Amon
abuk Yotiyat ; 11 Yotiyat abuk Yekoniya na babuk asin ti wal wi bamobur
bafiaay biki *Itrayel afioot utaak wi Babilon.

5
1:2 Yuda na babuk agin : Biin ifieen na batéb biki bawo baweek biki kntaali ki Itrayel. ¥ 1:3
Natenan i Ujuni 38.27-30. % 1:5 Natenan ti Yotuwa 2. © 1:5 Natenan ti Rut. % 1:6 Natenan ti

2 Famiyel 12. i 1:8 Yotafat abuk Yoram : Na manjoonan Yotafat awo ateem asin Yoram.

12 Wi bamobuy bafiaan biki Itrayel ayaanaan Babilon, Yekoniya abuk
Talatiyel, Talatiyel abuk Forobabel. 13 Forobabel abuk Abiyud, Abiyud abuk
Eliyakim, Eliyakim abuk Ator. 14 Ator abuk Fadok, Fadok abuk Akim. Akim
abuk Eliyud, 15 Eliyud abuk Eleyatar, Eleyatar abuk Mathan, Mathan abuk
Yakob?. 16 Yakob abuk Yotef, ayin *Mariya, ambukur Yetu i bajaan badu
Krittu.

17 Twuuy injunur du Abraham te Dayit iwo ifieen na ibaakér ; injunuy du
Dayit te wal wi bamobuy bayuday ayaanaan Babilon, iwo iwuur) ifieen na
ibaakér, injunnur du wi bamobnur baka ayaanaan Babilon te ubuka Krittu,
iwo iwuur ifieen na ibaakér.

Kabuka ki Yetu
(Luk2.1-7)

18 Yetu abuka hénk : Mariya anin ajokar na Yotef. K& wibawoor baandobi
niimar, k& Uhaas wi Nasgibati usé do ké Mariya awo na kayin. 19 Yotef
anjokulurn, anwoor fiiint natool abot awo aannal ppeeta ti kadun ki bafiaary,
aji ti usalul agar baniw na a bé aanktup bafiaar). 20Jibi awoorn na usal war,
ké uwanjut wi Ajugun ulor usé pén awinana ti ntaafi aji na a : « Yotef, abu
Dayit, kkali pyeenk Mariya du katohu, awo aharu. Uhaas wi Nasibati ukaan
ké awo na kayin. 2! Aluny kabuk naﬁ)oé fiiint, i iktuun) katim ki Yetu$, tiki ul
akluy kabuuran pntaali pi nul ti ipekadu yi pa. »

22 Tko mént bti iyuuj ké uko wi Ajugun abiiy atup atépna ti *natuparul
idolanaa, aji : 23 « Naaf anwoon aamme fiiint alur) kawo na kayin, kabuk napot
fiiint, balun katu'a katim ki Emanuwel »* uwool): « Nasibati awo ti ptoofun. »

24'Wi Yotef atenuy, ado jibi uwanjut ujakuluy: ajej Mariya ké awo aharul
25 asé wo aanwinar na a ké adoo buk napot fiiint i afuur) katim ki Yetu.

2

Bayaant banwoonun umayar unuur babi pwin Yetu

1Yetu abuka du ubeeka wi *Betleyem du utaak wi *Yuda, ti wal wi *Herod
awoor) nasih. Ti wal mént wun, ké biint bame njah basé pénna umayar unuur
aban ti Yerutalem, 2 agé hepar aji : « Tuy di di Nasih i bayuday ambukiiy
awoon ba? Nwin ujah wi nul du utaak winun, asé bi pdémana. »

3 Wi Herod nasih atiinkury uko war, ayewlaa ukaarn ké bafiaan biki
Yerutalem bti bakak ayewla. 4 Ado *batenjan baweek na *bajukan Bgah bti
ké bayiti, asé hepar baka dko di *Krittu awoor i kabuknaana. 5 Ké bateema
aji: « DuBetleyem du utaak wi Yuda, wan wi wi *Natupar Nasibati apiitun:

6 “Iwi Betleyem, mbog mi utaak wi Yuda
mént iwoon ufét umpotétaanun ti Yuda ;
tiiwi di nasih akpénnun
ul akwoon nayafan i Itrayel, pntaali pi naan.”® »

7Wal mént ké Herod asé bop adu biint bame pjah, ado ké batupa bnuura
wal wi ujah ujaarn upén. 8 Wi wi asaar) ado baka ké baya du Betleyem, aji na
baka : « Nayaan nahepar bnuura ti uko wi napot mént, woli naya wina, nabi
katupén, nhilna kak nya ndémana. » ® Wi nagih ajakun han, ké bagé ya ; wi
wi ujah wi babiin awin ugaar) apén, awo ti kadun ki baka, te adoo ya ataar na
dko di napot awoor) agé nat. 10 Wi bawinur ujah agé lilan maakan. 11 Banee;
ti katoh, awin napot na Mariya anin, asé fjup adémana. Bahaabés wal mént

I 1:15 Kajunna ti Forobabel te Yakob, Maci alut iwuurn itum. § 1:21 Yetu: dawoon: « Ajugun
abuuran.» ¢ 1:23 Itayi7.14. ¥ 2:6 Mike5.2.

nmafi 1ji baka apénan da uwuuru, na mnkulan®, na ukéra ujur ulil ptékéfi,
atena. 12Ké Nasibati asé diiman baka ti njtaafi k€ baanwo i kakak du Herod, wi
wi basaar) atépna bgah blor) akak utaak wi baka.

Yotefna aharul bati na abuk baka aya Ejiptu

13 Wi biint bame njah bayaar), ké uwanjut wi Ajugun usé pén awinana {i
ntaafi ti kadun ki Yotef aji na a : « Natiin, ijej napot na anin, nati naya Ejiptu,
ito da te wal wi nji kabiin katupuy, tiki Herod abi kado karab napot pa pfina. »
14 Ké Yotef anata na utejan, ajej napot na anin ké baya Ejiptu. 15 Baya to da te
wal wi *Herod aketur). Uko mént uyuuj ké uko wi Ajugun abiin atup atépna ti
*natuparul udolana : « Du Ejiptu di di nduunun abuk naan »*

16 Wi Herod ammeer) ké bame njah baguura, adeebat maakan. Ayil wal
mént du Betleyem na ti nfét nanfiogur) da bti aji bafin) bapot biint bti banwoor
baampel nsubal ntéb, tiki bame njah batupa wal wi napot abukiin. 17 Hénk di
di uko wi Yeremiya Natupar Nasibati abiin atup udolaniin:

18 « Pdiim pi fiaat alon patiinkana du ubeeka wi Rama,
nwooni na mntég mweek :
Rakel akwooniirun babukul ;
aie nooran pyompan,
tiki baketi. »*
Yotef awoona Ejiptu abi afét ti Nataret

19 Wi *Herod aketur), k& uwanjut wi Ajugun usé pén awinana ti kadun ki
Yotef ti ntaafi du Ejiptu. 20 Uji na a : « Natiin, ijej napot na anin, nakak utaak
wi *Itrayel : bannalur) pfin napot baketi. » 21 Ké Yotef anata ajej napot na anin,
akak Itrayel. 22 Ké wi ameer) ké *Arkelayut ahiijurn utaak wi *Yuda wi Herod
asin aketun, ké asé ti pya da. Nasibati ayuuja ti ntaafi ké awo i kaya utaak wi
*Galilayt. 23 Aya afét du ubeeka ulon) wi bajaan badu *Nataret, hénk uko wi
*batupar Nasgibati bajakur udolanaa : « Alung kadu'ana fiiint i Nataret. »

3

Yowan Nabattaar aji na bafiaan bawut pjuban batélés nbida
(Markut 1.1-8; Luk 3.1-18; Yowan 1.19-28)
1Wi nsubal ntum natépun, ké *Yowan Nabattaar agé pén awinana, atup du
*pndiis pi *Yuda 2 aji na bafiaan: « Nawutan pjuban, natélés nbida, tiki *Psih
piBati pafiogi. » 3Uko wi nul wi wi *Itayi *Natupar Nasibati atiiniyaanur) aji :
« Pdiim plon pahuuran du pndiis aji:
“Nabomaan bgah bi Ajugun aklun katépna,
nadolana ilél itool.” »*
4Yowan awohara kamisa ki babomanur) na pfaal pi untaam wi pnkunkaali
asé tan katél ti blank; aji de nguul na mnob. 5 Wal mént ké bafiaar) biki ubeeka
wi Yerutalem na utaak wi Yuda bti, na utaak wi bdék bi Yordan bti basé yadu a.
6Baji babi katup ipekadu yi baka kasé do *babattaar baka ti bdék bi Yordan.
7 Wi Yowan awinur ké *bafaritay na *bataduk batum ké bakbi pyeenk
batitmu ti a, ké asé ji na baka : « An, nawo pntuni pi ynfunan! In ahoopatanar
aji nati udeeb wi Nasibati unkmbiirn) ba? 8 Nadoon kado keeri iko inkyuujuy
ké nawut pjuban abot atélés pbida. 9 Nawutan kasal kaji : “Nwo biki psini

* 2:11 Mnkulan: Manwo pfiaak pi mnko, pi bajaan bakayan. Udu wipa ulil ptékéfi. Pfiaak mént patam

maakan. ¢ 2:15 Hotey 11.1. ¥ 2:18 Yeremiya 31.15. T 2:22 Utaak wi Galilay : Dul di di ata
Arkelayut awoon nagih. ¥ 3:3 Itayi 40.3.

pi Abraham!” Dtupan, Nasibati ahilan kakakan mnlaak mi babuk Abraham.
10 ptibi padobi békan békan ti mnko uteeh, bko banwoor baankbuk mnko
mnuura bafal kafél du bdoo.

11« Nji, dji kabattaaran na meel kadiimanaan ké nawut pjuban atélés nbida
; ké angaan abi ti kafet naan asé dém apelén maakan, méndoo fioom fioom
kameébana isapaat ; ul alun) kabattaaran na Uhaas wi Nasibati na bdoo. 12 Awo
na kajet ti ifien, aweey kapatés ptiij na pléfar. Aya katoor ptiij ti pnkuti kagé
kafél pléfar du bdoo banwoor baankjémsa. »

Batitmu bi Yetu
(Markut 1.9-11; Luk 3.21-22)
13Wal mént ké Yetu agé pénna utaak wi *Galilay, abi bdék bi Yordan, *Yowan
ahilna abattaara. 14 Ké Yowan agé pok, aji na a : « Nji dwoor kayeenkna
batitmu ti iwi, ké igé bitinji! » 15Ke Yetu agé teema aji: « Duniidinan uko mént.
Aa, hénk di di nwoor) i kado uko bti wi Nasibati analur. » Ké Yowan adinanil.
16 Wi Yetu ayeenkar) yeenk batitmu apén ti meel, ké bati basé haabésa ti dko
mén{. Awin *Uhaag wi Nagibati ké uwala ti a ji ubalab ufaatal. 17 Ké pdiim
plor pasé pénna bati aji : « Iwiiwoor) abuk naan, drjalu maakan, dmaganu. »

4

Untaayi Uweek ula pguur Yetu du pndiis
(Markut 1.12-13; Luk4.1-13)

1'Wi Yetu apénarn pén du meel ké Uhaas wi Nagsibati usé fioota du *pndiis,
ké *Untaayi Uweek ukdo na pguura ado butaan. 2 Ato nnuur na ntejan ifieen
nbaakér bé aandee, wi natépur, ké ubon usé de'a. 3 *Naguuru ké asé fioga aji:
« Woli iwo Abuk Nasibati, jakan na mnlaak mi mankak ipoom. » ¢ Ké ateema
aji: « Upiitana aji :

“Meént uko ude tafi umébanun ubida wi flaan
ntup bti nankpénuy ti mntum mi Nasibati na.”® »

5 Ké Untaayi Uweek ukak afioota du Yerutalem ubeeka uyimanaan, apayana
du btuk bi *Katoh Kaweek ki Nasibati duut 6 asé ji na a : « Woli iwo Abuk
Nagibati, klut kajot. K& hénk di di upiitur) ti Ulibra wi Nasibati aji :

“Ké Nasibati alun kaji na nwanjut ni nul
nNajeju ti iflen
katiihubta ti plaak plon.”® »

7Ké Yetu aji na wa : « Ukak apiitana aji:

“Tinwo kado katen me Ajugun Nasibati i nu ahinan pdo uko wi ajakun.”® »

8 Untaayi ukak apayana du pnkuy plon pweek maakan asé diimana ntaak
bti i umundu na mndém mi na, % asé ji na a : « Dwulu iko yi bti woli inup
adémanaan. » 10 Wal mént ké Yetu agé ji na wa : «*¥atana, {€pan iya! Upiitana
aji:

“Ajugun, Nasibati i nu tafi i i iwoorn kadéman,
ké ul tafi i i iwoon kado kalempar.”® »
11 Wi wi untaayi usaar) aya aduka. Ké nwanjut njasé bi afioga, alempara.
Yetu awugsa akak Galilay
(Markut 1.14-15; Luk 4.14-15)

12 Batup Yetu aji bawat *Yowan nabattaar ukalabus. Wi atiinkur) uko wap,

awugsa wal mént akak du utaak wi *Galilay. 13 Apén du ubeeka wi *Nataret

% 4:4 Plesan8.3. ¥ 4:6 Kafiaam91.11-12. ¥ 4:7 Plesan 6.16. * 4:10 Plesan 6.13.

aya afét du wi Kapernawum. Uwo du kabar) ki bdék, kafiog ntaak ni Fabulon
na Neftaliya. 14 Uko mént uyuuj ké uko wi *Itayi *Natupar Nasibati abiin atup
udolanaa:
13 « An, ntaak ni Fabulon na Neftaliya,

nafifiogung bdék bi Galilay du plut pi Yordan,

nanwoon du Galilay di banwoon baanwo bayuday bafétun!
16 Pntaali panwoon ti bdém

pawin bjeehi bweek,
bjeehi bweek bapén

ajeehan bafiaan banwoon du dko di bdém bi pket. »*

17'Wal méntan war) ké Yetu agé jun pjukan aji : « Nawutan pjuban, natélés
nbida, tiki *Psih pi Nasibati pafiog pii p1. »

Yetu adu batasarul babaakér bateek
(Markut 1.16-20; Luk 5.1-11)

18 Unuur ulo, Yetu apos ti kaban ki *bdék bi Galilay, asé win biint batéb
bantaarun, Fimor) andu'aniin) Piyeer, na Andre, ké bakfél bridiya du bdék,
bawo batuh. 19 Aji na baka : « Natasaan, dkakanan batuh bafiaar). » 20 Ti dko
mént ké babi duk duk iridiya, atasa.

21 Aya alow btiisu akak awin batéb bantaarur), *Yakob na *Yowan babuk
fiiint alon) anwoor katim ki Febede. Bawo ti bteem na asin baka, awo ti ppoman
iridiya, ké agé du baka. 22 Ti dko mént, ké baduk asin baka na bteem, atasa.

Yetu ajukan akut ajeban bafiaan
(Markut 1.39; Luk 4.44; 6.17-18)

23 Yetu aji flaay na utaak wi *Galilay bti kajukan ti itoh ifiehanaani, kabot
katup *Utup Ulil Unuura wi *Psih pi Bati, kajeban mmaak bti na ptakém bti
ti bafiaan). 24 Katimul kapénala ti utaak wi Firi bti, ké basé ji batija bamaakal
bti na biki iko ilon) iknooranun: banwoor na nntaayi, bankjotun kako, na
banyojur ifieen na ihot ké aji jeban baka. 25 Bafiaar) batum maakan baji babi
katasa, kawoona Galilay, utaak wi Nbeeka Ifieen, ubeeka wi Yerutalem na utaak
wi *Yuda bti na utaak unwoor du plut pi Yordan.

5

Pjukan du Pnkun
(Luk 6.20-23)
1 Wi Yetu awinuy bafiaan) batum asé paya du pnkun, ato. Batasarul babi
afioga, 2ké asé jun pjukan baka aji :
3 « Bafiaar) bannumiiy Na§iba%i gli(x]haa§ ni baka banuurandéni
tiki *Psih pi Bati pawo pi baka.
4 Bafiaar) banwooy) ti nwooni banuurandéni
tiki Nasibati alur) kayompan baka!
5Bafiaan) banjoobur) bkow banuurandéni
tiki umundu bti uluy kawo wi baka.
6 Bafiaan bdanklaal] pdo iko yi Nasibati ajakur na phaas i baka bti, banuu-
randéni
tiki Nagibati alur) kawul baka kakésan uko wi baklaar.
7Bafiaan) bankfiagiin) banuurandéni,
tiki Nasibati alur) kafiaga baka.
8 Bafiaar) banwoor) na nhaas njint, banuurandéni

© 4:16 Ttayi 9.1-2.

tiki baluny kawin Nagibati.

9 Bafiaan) banktijur btiinkar banuurandéni
tiki Nasibati alun kaji bawo babukul.

10 Bafiaan biki bakhajanur aji batag Nasibati, banuurandéni,
tiki Psih pi Bati pawo pi baka.

11 « Nanuurandéni woli babenan, ahajanan, atilandéran tiki naji natasén.
12 Nalilaan, nawo ti mntar, tiki baluk bweek bayoonkan du bati. Nalesan ké
hénk di bahajanur kak *batupar Nasibati biki tfa.

Pnam na bjeehi bi umundu
(Markut 9.50; Luk 14.34-35)

13 Yetu akak aji : « Nawo pnam pi umundu. Ké pnam pasé doona we woli
anag,i ba? Nahilan kakakan kataabare ki pa i? Pawaar udooni, paji pafél du

dig, bafiaar) kapos pa.

14 « Nawo bjeehi bi umundu ji ubeeka unwoor du pnkur) duut wi bafiaay
bti bajaan) bawin. 15 Naar) aanji tehan unkaniya kasé fét wa na kakana! Naar
ajitép tép katu wa du bko duut ujeehan bafiaan bti banwoor ti katoh. 16 Hénk,
nawo kawut udo wi nan unuura udo kajeehan ji unkaniya pa bafiaarn bti
bawin, andolurn ahilna adéman Nagibati Asinan anwoor) du bati. »

Pjukan ti uko wi Bgah bi Moyit

17Yetu akak aji na baka : « Nawutan kasal kaji dbi bi pbana *B%z)ah bi Moyit,
na uko wi *batupar Nasibati bajakur). Mémbi bi ppénan wa, dbi bi uko mént
uhilna udolana. 18 Dtupan, manjoonan ma : Ji mbos na bati nado kaba, nin
uko umpotétaanur) ti Bgah uunkpén bé iko yi bajakuy bti iindolanaa. 19 Hénk
di uwoorn), fiaar) anwoor) aanktas uko umpotétaanu ti iko yi Bgah bajakun,
asé jukan bafiaan bado ji a, uy) méntan akwoonur ampotétaanur) du *Psih pi
Bati. Ké angaay ado iko yi Bgah bajakuy akuf ajukan ya bafiaar, ur) méntan
aluy kawo naweek du Pgih pi Bati. 20 D{upan, woli naantas uko wi Nasibati
apel *bajukan Bgah na *bafaritay, naankhil pneej du Psih pi Bati. »

Pjukan ti uko wiudeeb
(Markut 11.25; Luk 12.57-59)

21Yetu akak atiini aji : « Natiink uko wi bajakur) na bateeman tfa : “Tinkfin
flaan™; faan) ankfinury aténtul aya kahepna du uruha. 22 Ké nji nsé tupan :
Naan andeebatgérur aténtul alur kateem ti uko war du nawayeés. Naar anjakur
na aténtul awo nayila alur) kahepna ti uko wan du *uruha uweek. Naary
anjakung na aténtul awo nawaar) udooni awo i kafélana du bdoo bi infernu.
23 Keeri woli iya pdo btenan du *bliit bi mngur pa Nasibati, asé les ké aténtu
adeebatéru, 24 dukan iko yi ibiinaanurLgi kadun ki bliit bi mngur idun iya
ikak ti ploolan na aténtu, isé iwugsa ikak 1bi iwul Nasibati btenjan bi nu.

25 « Woli itool }l))ya uruha na fiaar i nakaar uhok, taraan ikak ti ploolan na
a, winahojuy ti bgah, ji abi afiootu du nawayés, nawayés aji na nalemparul
awatu ukalabus. 26 Dtupu, manjoonan ma : Iinkpén da bé iinluk uko wi
iteetun) te du pataka pbaafisaani. »

Pjukan ti uko pjuban pi piint
(Maci 18.8-9; Markut 9.43,47-48)

27Yetu akak aji : « Natiink uko wi bajakuy na bateeman tfa : “Tinkpiint na
ahar fiaan.”® 28 Nji ké ngé tupan : Naar) antenur ahar fiaar) na usal wi ppiint
na a, adobi piint piint na a ti usalul. 29 Woli pkés pi nu pdeenu patu'u ijuban,

looksén pa ifél du kalowan : uhokan iwaar dko dloolan di uleefu ké di ifélana
du infernu na uleefu bti. 30 Ké woli kafien kadeenu ki nu katu'u pjuban, falan
ka ifél du kalowan : uhokan iwaarn dko dloolan di uleefu ké di ifélana du
infernu na uleefu bti. 5
31 « Ulibra wi Nasibati ukak aji : “Naan ankdookun aharul awo kawula
kakaarta kankyuujun ké bniim babaa.” 32 Ké nji ngé tupan : Naar) andookur
aharul anwoor) aampiing na nin fiaan alon nampati atu aharul mént pjuban
i piint woli aniimar na fiiint alor) ; ké fiaar) anniimur) fiaat i badookur) ti
nliim, ajuban pjuban pi piint. »
Pjukan ti uko wi pmehna
33 Yetu akak ajukan aji : « Nakak atiink kak uko wi bajakur) na bateemun
: linkgar pmehna pi nu, iwo kado uko wi ihonuy ti kadun ki Ajugun®. 34 Ké
nji ngé jakan nawutan kamehna nin : nawutan kamehna ti batj, tiki dul di di
Nagsibati ajaan ato kasihna ; 35 nawutan kamehna ti mbos tiki manwoor) dko
dpafni ihot di nul ; nakmehna ti Yerutalem, {iki dawoor ubeeka wi *Andémur)
Maakan. 36 Kmehna kak ti bkownu, tiki iinhina kakakan kawel kaloolan ki ba
kakak kafaat kéme kajén. 37 Pdinan pi nan pawoon pdinan na manjoonan, ké
ppok pinan pawoon ppok na manjoonan. Uko umpafur ti ntup mént uwoona

du *Untaayi Uweek.” »

Pjukan ti uko wi plukan

38 Yetu akak aji na baka : « Natiink uko wi bajakuy tfa: “Woli fiaan alooksu
pkés ; looksana pi nul, woli akitu pfiiin, kitana pi nul®” 39 Ké nji ngé jakan,
nawutan kaneenan uleefan fiaar) anyalur) pdolan butaan. Natépén tép nadoki
woli fiaar) akobu kafien ti kajeem kadeenu, kdeka kundu. 40 Woli anal pfiootu
uruha kayeenknu kamisa, doon iwula kak bayeti bi nu. 4! Woli fiaar) atu'u
ppos dko danlowur), posan na a dko dampelur) dko mént nyaas ntéb. 42 Woli
fiaan) afiehanu, tenana ; woli fiaar) anal pteetu, wutan kadeka fet. »

Nanalan basooradan
(Luk 6.27-28,32-36)

43 Yetu akak ajukan aji : « Natiink uko wi bajakuy tfa : “Nalan aténtu®
ipok nagooradu.” 44 Ké nji ngé jakan : Nanalan basooradan nakut nafiehandér
bankfépanar) Nagibati awul baka bnuura, nado kado bampokanar bnuura.
Nakaan nado kariehan Nasibati pa banktupur) uko wi nan butaan, pa bankha-
jananar. 45 Nadiiman hénk, ké nawo babuk Nasibati Asinan anwoor du bati.
Ul andoor) bnuur ké baktér pa bado butaan na bado bnuura, abot ado ugubal
ké ukjot ti batool na {i banwoor baanwo batool. 46 Woli nanal banyalanar {af,
ubeeb uhon wi wi nakaay ba? Bakobraar daasa badoo ji bado hay. 47 Woli
bayitan tafi biki najaar) nawul mbos, nado uko uloy undémur) i? Banwoor)
baanfiyaar Nasibati badoo ji bado har. 48 Nawoon bajint batool jibi Aginan
anwoor du bati awoor) najint natool ti iko bti. »

6

Pjukan ti uko wi pténk banwaanun
1Yetu akak ajina baka : « Nataafaraan kayuuj ti kadun ki bafiaan ké natas uko
wi Nagibati ajakur kahilna tai kawinana ti baka. Woli nado hay naanklur
kayeenk baluk bi Asinan anwoor) bati. 2 Woli iténk keeri fiaar) anwaanur,

*

wutan kado kapiitar. Hénk di balagare bajaan bado du *itoh ifiehanaani na
du igah, bafiaar) bahilna bado kadéman baka. Na manjoonan, dtupan, badobi
yeenk yeenk baluk bi baka. 3 Ké iwi, woli iténk fiaay) anwaanur), kafienu
kamayu kaanwo kame uko wi kadeenu kawulur), 4 uten wi nu uhilna uwo
uunkmeetana. Woli ido harn, Nasibati Saag anjaar) awin 1ko yi bafiaar) bawoor
baanji bawin, aluy kaluku. »

Pjukan ti uko wi pfiehan Nasibati
(Luk11.2-4)

5 Yetu akak ajukan aji : « K& woli nafiehan Nasibati, nawutan kado ji
balagare : woli bafiehan Nagibati, baji banal kanat du *itoh ifiehanaani na du
npat bgah bafiaar bahilna bawin baka. D{upan, na manjoonan, badobi yeenk
Eeenk baluk bi baka. 6 K& iwi, woli ifiechan Nasibati, neejan du meet di nu, idét

gah, ifiehan Na%ibal;i Saalg, awo da na iwi tafl. Saas anjaar awin iko yi bafiaar
bawoor baanji bawin, alur kaluku.

7 « Woli nafiehan Nagibati, nawutan kado katup iko itum kakalés ji ban-
woor baanfiyaar Nasibati : basal aji woli batum btup, Nasibati katiink baka.
8 Nawutan kado ji baka, Asinan ame bnuura uko wi nanumiir ji nabi nado
kahepara wa.

9 « An, keeri, woli nafiehan Nasibati najaan naji :

Asinun inwoor) du batji,
bafaar) bti badinan ké iyamani,

10 psihu pabi,
uko wi inaluy udolana
ti mbos j1 du bati.
11 Tenun nta uko ude wi ynumiix.
12 Miirun pjuban pi nun
jibi un nkaar aji nmiir banjubanuy un.
13 Kwutun 1do butaan woli baguurun
isé ibuuranun ti *Untaayi Uweek.”
[Iwoor ajug psih, mnhina, na *mndém te mnto. Uwo har.]

14 « Enhén, woli namiir bafiaar) banjubananar, Asinan anwoor bati akak
kamiiran ; 15 ké woli naanji namiir banjubananar, Asinan kak aankmiir
pjuban pinan. »

Pjukan ti uko wi pyiman
16 Yetu akak aji na baka : « Woli nayimanii, nawutan kajootan jibi balagare
bajaan bado : baji batofiaran kaara, bafiaay) bahilna bawin ké bayimani.
Na manjoonan, dtupan, badobi yeenk yeenk baluk bi baka. 17 Ké iwi, woli

iyiman, kéran uleef na ukéra ulil ptékéf ibot ifiow kés, 18 bafiaary) bawutna
kame ké iyimani, Nasibati Saas %aﬁ anwoor da aji win iko immeniir), amee.
Saas anjaar) awin iko yi bafaar) bawoor) baanji bawin aluy kaluku. »

Pyok pi bati
(Luk 12.33-34)

19 Yetu akak atiini aji : « Nawutan kado kala pyok ti umundu wi, wi bob na
pjof najaan natok iko, wi bakiij bajaan bajip. 20 Natépén tép nado kala pyok pi
bati, banwoor baanwo na nbob na njof nanktoki bka bi nan, bawoor baanwo
na bakiij bankjipi. 21 Dko di bka bi nu bawoor), dul di di katéb ki nu kakwoor).

»

*
6:13 Untaayi Uweek kéme : “butaan”.

Pkés pawoon bjeehi bi uleef
(Luk 11.34-36)
22 Yetu akak aji : « Kés kawoor unkaniya wi uleef ; woli késu kawo kjeb,
uleefu bti uwo ti bjeehi. 23 Ké woli késu kaféli, uleefu bti uwo ti bdém. Woli
bjeehi banwoorn ti iwi bawo bdém, ikeer awo ti bdém bweek! »

Nasibati na itaka
(Luk 16.13)

24 Ké Yetu akak aji : « Nin fiaar) aanhil kalempar basih batéb : apok aloy
kanal undu, kéme améban alor, kasé beeh undu. Naanhinan kalempar
Nasibati kabot kalempar itaka. »

Nahatan Nasibati
(Luk12.22-31)

25Yetu akak ajukan aji: « Uko war ukaar ké njakan, nawut kataaf uko ude
[na udaan] wi nanumiir) pa ubida, kéme iko iwohara yi nanumiir) pa uleef
wi nan. Ubida uumpel uko ude i? Ké uleef, uumpel imisa i? 26 Natenan
nkat: nNaanji Natepi, Yaanji Nakit, Naanji Hahank ti inkuti, ké Asinan anwoor) bati
asé ji wul na uko ude! Mént an napelur) ga i? 27 Ahoy ti an ahilanuy ti
mantaaf kahotalés unuur uloolan tafi ti ubida wi nul? 28 Ké we uwoor) ptaaf
uko uwohara? Natenan iteefi yi ugof wiuteeh jibiijaan idém: iinjiilemp, iinji
isiir. 29 K€ nsé jakan, Falomor nasih, {i pdém pi nul bti, aambaar) kafiégi'aara
ji kaloy ti ya. 30 Ujaagal uwo nta du uteeh, faan balur bafél wa du bdoo, ké
Nagsibati asé ji woharana woharan wa iko inuura. An, nanwoor naanfiyaar
akésan, nameen na manjoonan ké alurn) kawoharénan kak kapelan. 31 An kak,
nakhaajala, nakbi kaduka duka ti pla uko ude kéme uko udaan, kéme uko
uwohara. 32Iko yay yi yi banwoor baanfiyaar Nasibati bajaar) babi wo wo
E bla, ké an, Asinan anwoor du bati ame ké nanuma iko mént bti. 33 Nawo i

atép tép duna kala pneej du Psih pi nul na pdo uko wi ajakur) uwo utool, kasé
kayeenk kak iko mént bti. 3¢ Nawutan keeri kataaf uko wi faan : faan dawo
di Nasibati. Unuur unjinti na unoor wiwa. »

7

Nawutan kado katen butaan di baténtan
1Yetu akak aji na baka : « Nawutan kabi kaduka duka ti pten butaan bi
baténtan, Nagibati awutna katen bi nan. 2 Jibi naktenun baténtan, hénk di di
Nagsibati aklur katenan ; ké kaniibi ki nakniibnur, kul ki ki baklur kaniibnan.
3Ibaa tenar we katémal kanwoon ti pkés pi aténtu, asé duk pmul panwoorn ti
pinu? We ukaar ba? 4Hum di di ihinanur) kaji na aténtu, “ayit naan, biin
mpénanu katémal ti pkés” asé duk pmul panwoor {i pi nu? 5 Iwi nataaki, duni
ipénan pmul panwoor ti pkés Ei nu! Woli ipénan pa kbaa hil kawin bnuura,
kapénan katémal kanwoor ti pkés pi aténtu!
6 « Nakwul nbus uko unyimanur, kati jakakaran nadum ; nakfél wuuru wi
nan ti ihot yi nkuma kati nabi napos posan wa. »
Nariehaan Nasibati Aginan
(Luk11.9-13)
7Yetu akak ajukan aji : « Nafiehaan, nalur) kayeenk, nalaan, naluy kawin,
nakob kobaan, balun kahaabésan. 8 Hénk di uwoorn), fiaan) afifiehanur) aka,
anklaan awin ; ké ankob kobanur, bahaabésa.
9« Ahopy ti an i i abukul akfiehanur) kapoom asé wula plaak? 10 Kéme
afiehana utéb asé wula upula ba? 11 Woli an nandoor awo bado butaan name

pwul babukan iko inuura, nasalanuy nyaas hum i i Asinan i bati ahilanur
katen bankfiehanulur) iko inuura?

12Ké hénk di di nawoorn kado bafiaan uko bti wi nanalur) badolan. Uko war
wi wi *Bgah bi Moyit na *batupar Nasibati bajukanur. »

Pléman pamminun
(Luk 13.24)

13Yetu atiini na baka aji: « Natamaan naneejna pléman pammirur). Pléman
na bgah injaar) ifioot fiaary du dko di akyaar] katoknaana ihaani, ké batum baji
ba;épnai 14Ké pléman na bgah insaar aji ifioot fiaar) du dko di akkaaniubida
i€ min, ké bafiaar) bantiinku ba]aar] bawin ya katépna ya.

15 « Nalipariin bandaaruy aji bawo *batupar Nasibati. Baji babi ti an kawo
ji gkaneel agé wo du phaas 1i baka piiiiy) nanjootur). 16 Naluny kayikrénaan
baka ti mnwo mi baka. Naar aanhilan kamar mbut ti byuw, kéme mnjaak
ti btémpél. 17 Bko bjeb baji bawul mbuk mnuura, ké bko bmaakal baji bawul
mbuk mnwutaan. 18 Bko bjeb baanhil pwul mbuk mwutaan, ké bko bmaakal
baanhil pwul mbuk mnuura. 19 Bko banwoor) baanji bawul mbuk mnuura
baji bafal kafél du bdoo. 20 Ké hénk di di naklur kayikrénaan bafiaar) mént ti
mnwo mi baka.

21 Mént bafiaan) bti bankjaknury “Ajugun, Ajugun” bakneejur du *Psih pi
Bati, ankdoluny tafi uko wi Paapa i bati analun akneejun da. 22 Unuur mént
batum baluy kajakén : “Ajugun, Ajugun, jém ti katim ki nu ki ki ntupnur Utup
wi Nasgibati i, adook ntaayi abot ado mlagre mntum i?” 23 Wal mént, dji na
baka : “Mémbaarn kame'aaran ; nalowaan, an nanwoor naanji natas Bgah bi
Nagibati.” »

Itoh itéb
(Luk 6.47-49)

24 Yetu akak aji : « Hénk, woli fiaar) atiink ntup ni naan yi, abot atas na,
awo wo ji flaar) natit anniwur katohul, apaf ka ti mnlaak. 25 Usubal ubii, ké
meel mampaari, uyook ké unata akék ; ké kaanjoti, tiki kajip adiilén, apaf ti
mnlaak. 26 Ké ansaar atiink ntup ni naan ni asé wo aanktas na awo ji fiaan)
anwoor) aantiti, anniwur) katoh;b y1w 27Usubal ubii, k& meel mampaari, ké
uyook unata akék, ké kajot atoka bti. »

28 Wi Yetu atiiniin) han aba, bafiaan banonar pjukan pinul, 2% {iki aanji jukan
ji *bajukan Bgah biki baka, aji jukan na pdiim pi nasih.

8

Yetu ajeban fiiinf ammaakun bdoo
(Markut 1.40-44; Luk 5.12-14)

1 Yetu awala du pnkuy, ké bafiaar) batum basé wo ti ptasa. 2 Niint alox
ammaakuy bdoo abi, afioga, asé jot ti ihotul, afét kaara {i mbos aji na a : «
Naweek, woli inali, ihinan kajebanaan, nkak njint. » 3 Yetu atar kafien abana,
agé ji: « Aa, dnali, kakan ijin{. » Ti dko mént ké pmaak pi bdoo pabi pén

én tia. 4Ké asé jina a: « Wutan katup nin aloy uko untépun, duni iya
lwinana du *natenan Na%bap ibot ido btenan bi Moyit ajakur pa bafiow bi
nu kadiimanaan baﬁaal] ti ké ijebi. »

5 Yetu aneej ubeeka wi Kapernawum, ké naweek i bangoli ifieen-week alor
asé bi afioga akoota © aji : « Naweek, nalempar naan amaak apiint du katoh,
ayoj ifieen na ihot, ahaj maakan. » 7 Yetu ateema aji : « Nya, dya kajebana. »
8 Naweekibangoliké aséjinaa: « Naweek, dpot pa ibiineejti katoh naan, bé

isale tup utup uloolan %aﬁ, nalempar naan kabi jeb jeb. 9Nji kak dka angihnuy,
abot awo na bangoli biki ngihun, woli dji na alor ti baka : “Yaani” aya, aji na
undu “Biini” abi. Woli dkak aji na nalempar naan : “Dolan uko wi!” Ado wa.
»

10 Wi Yetu atiinkury uko war) asé mat naweek i bangoli maakan, aji na
banktasulun: « Dtupan na manjoonabn, ti Itrayel bti, mémbaar) kawina fiaar) alor
anfiyaarijii. » 11 Dtupan, batum balury) kawoona ntaak bti ni umundu, kato
kade du Psih pi Bati na *Abraham, *Itaak, na *Yakob bateemun. 12 K& bafiaar
bambiin aka na pneej du Psih pi Bati, bagé félana bdig, du dko di bdém, dul di
bakluy kawooni, kadeebat kadohreén.

13 Ké Yetu agé ji na naweek i bangoli : « Tiisan! Nagibati ajeban namaakal i
nu, tiki ifiyaar aji ado harn. » Ké nalemp ajeb ti dko mént.

Yetu ajeban bamaakal batum
(Markut 1.29-34; Luk 4.38-41)

14 Yetu aya du uko Timor) Piyeer, asé ténk ké anin aharul apiinti, ké uleef
uyik na a. 15 Abana ti kafien, ké pmaak papén ti a, ké anata awul baka pde.

16 Wi utaakal ubanur, batija bafiaar) batum biki nntaayi nakyewlénur, ké ado
pdiim ploolan adook nntaayi abot ajeban bamaakal bti, 17 Hénk di uko wi
*Ttayi *Natupar Nagibati ajakur) udolaniir):

“Ajej ptakém pi nun abot akuna mmaak mi nun.*”

Natasar Yetu awo kawul uleeful bti
(Luk 9.57-62)

18 Wi Yetu awinur) ké bafiaar) batumi ké asé ji na batasarul baya bdék umbar
wundu. 19 Wal mént, ké *najukan Bgah aloy asé ji na a : « Najukan, dko di
ikyahan), dtasu da. » 20 K& Yetu agé teema aji : « Nnfés naka ihér, ké nkat njaka
intar), ké *Abuk Niint agé wo aanka dko dpafni bkow. »

21 Aloy) kak ti batasarul aji na a : « Naweek, duni tenén te umoyén Paapa. »
22Ké Yetu ajina a : « Tasaan, iwut baket baya bamoy baket biki baka. »

Yetu atafian ukék
(Markut 4.35-41; Luk 8.22-25)

23 Yetu apaya wal mént ti bteem, ké batasarul bakak apaya na a ti ba aya.
24 Ukék uweek umara mara anata, ké nmaaror nado wun bteem. Yetu ké asé
noyént. 25 Batasarul bafioga ahuma asé huuran aji : « Ajugun, buuranun,
pket! » 26 Ké Yetu asé ji na baka : « we ukaar ké naklénk ba, an nanwoor
naanfiyaar akésan? » Anata wal mént, anoman na uyook na meel mi bdék ké
dko dayompandéri. 27 Bafiorjar maakan ageé ji : « Naar) i awo ahor, ké uyook
na meel nado ji natiinka? »

Yetu ajeban biint batéb biki nntaayi naneejun
(Markut 5.1-20; Luk 8.26-39)
28Wi Yetu abanur) du plut, du utaak wi Bagenaterer), ké biin;l?atéb banwoor
na 1ntaayi basé pénna du pnguran abi ayit na a. Bajoot maakan ké nin fiaary
alon aando fioom fioom ptépna bgah mént. 29 Biint mént bawo ti phuuran aji
: « Inumi'un we ba, abuk Nasibati? Ibi bi pyewlénun ji unuur wi pwayés ubi
udo kaban i? »
30 Batani bweek bi nnkuma blor bawo ti kafiog dko mént, asuufi. 31 Wi wi
I)ntaayi njagaar) akoot Yetu ajina a : « Woli inal pdookun, kdolun nneej ti batani
binnkumani. » 32Ké aji naanaya, ké napén aya neej du nkuma. Ti dko mént, ké

© 8:17 Natenan ti Itayi 53.4; na ti 1 Piyeer 2.21-24.

batani bti basé wor woran du pnkuy aneej du meel ayoora. 33 Bayafan baf'ug
batani bajin na pti agé ya kakalés ubeeka uko untépur bti na uko undoluny
biint biki nntaayi nabiin) aneej. 34 Ké bafiaar bti banfétun ti ubeeka basé tool
pya du Yetu. Wi bawinaaruluy win asé koota apén ti utaak wi baka.

9

Yetu ajeban fliint anyojurn ihot
(Markut2.1-12; Luk 5.17-26)

1Yetu apaya i bteem, amuur bdék asé ya du ubeeka wi nul. 2 Ké bafiaan
balog) basgé tija fiiint alory anyojur) ihot, ampiintuy) ti kajiifi. Wi Yetu awinur)
pfiyaar pi baka, agé ji na filin{f natakmaan : « Niintu, hatan, ipekadu yi nu
1pénanaa. »

3 Ké *bajukan Bgah balor) bagé hoopatér aji : « Niint i akar Nagibati! » 4 Ké
Yetu,ammeer) nsalnibaka asé jinabaka : « we ukaar ké nawo na rjsal ywutaan
pan ba? 5 We uyojnury ba : pji na fiiing i : “Ipekadu yi nu ipénanaa” kéme
“Natiin ipog”? 6 Natenan, nabaarn ame ké Abuk Niint aka mnhina mi ppénan
ipekadu ti mbos. » Wi wi asgaay) aji na fiiint natakmaan : « Natiin, ijej kajiifi ki
nu, itiig katohu! » 7 Niint anata i dko mént, atiig katohul. 8 Wi pntuk pi bafiaar
anmur] uko mént, palenk maakan, agé wo ti pbeeb Nasibati ti uko wiawulur)

afiaan) mnhina mntént mi.

Yetu adu Maci
(Markut 2.13-17; Luk 5.27-32)
9Wi Yetu apénuy, awin fiiint alor) anwoor) katim ki Maci ké ato du dko di

aklempnuy), aji kobraar daasa. K€ asé jina a: « Tagaan! » ké Maci anata atasa.
10 Yetu aya to ade du katoh ki Maci, ké bakobraar daasa batum na bafiaa
balon batum biki bajaar) badu bado butaan basé wo da, bawo ti pde na a, u
na batasarul. 11 *Bafaritay bawin uko mént asé ji na batasar Yetu : « we ukaar
ké najukan i nan akde na bakobraar daasa na bado butaan ba? » 12Ké Yetu
antiinkur) baka asé ji : « Mént bafiaar) banwoor) bajeb banumiin nakuraar,
bamaakal banumi'uluy. 13 Nayaan najuk uko wi utup wi ujakun: “Mfiaga
mi mi nnumiirn, mént pfiaak pi nntaam pi pi nnumiin.”* Yetu akak aji na baka
: Mémbi bi pdu bafiaar) bansalur) aji bawo batool, dbi bi pdu bandinanuy aji
bawo bado butaan. »

Yetu atiiniyaan pyiman

14 Batagar Yowan bafiog Yetu asé ji na a : « we ukaar ké un na bafaritay pji
nyiman ké batasaru basé wo baanji bado hay? » 15Ké Yetu asé teem baka aji: «
Ti unuur wi bniim, fiaar) ahilan kado bafiaar) bambiin bniim bajootan ji bawo
na puum i wal wi naniim ahumur da? Ké wal usé bi wi naniim akjejanii.
Bayiman {i nnuur mént. 16 Naay) aanji jej kalémént kahalu kabamna kamisa
kataf, woll haar) ado han kalémént kahalu kaji kapul ital yi ubamna, dko
dantowiin) dabaa haan haan maakan!

17« Nin fiaay aloy kak aanji tu poot phalu tinbuuli ntaf, ado le hay poot phalu
pun pafom nbuuli, })OOt katula ti mbos, nbuuli katoka. Ké fiaar) agé wo katu poot
phalu ti nbuuli nhalu, poot na nbuuli nage wo njeb. »

Yetu ajeban fiaat alon akut anatan poonu abuk Jayirut ti pket
(Markut 5.21-43; Luk 8.40-56)

© 9:13 Hotey 6.6.

18 Yetu ahum Kkatiini, k& naweek alor i *katoh kafiehanaani ki bayuday asé
bi afioga anup ti kadunul agé ji : « Abuk naan abaa ket ket hénkur). Biin ipafa
kafien ajebna. » 19 Ké Yetu anata na batasarul atasa.

20 Wal mént ke fiaat alor) anwoor na pmaak pi ptula pfiaak nsubal ifieen na
ntéb agé flog Yetu (i kafet, aban kambiint ki kamisa ki nul, 21 agé ji ti usalul : «
Woli dhinan tafi aban kamisa ki nul kajeb. »

22 Yetu akok awina asé ji : « Hatan fiaatu, pfiyaar pi nu pajebanu. » Ti dko
mént ké fiaat abi jeb jeb.

23 Wi babanuy du uko naweek i katoh kafiehanaani ké Yetu agé win bateen
puum”™ na bafiaar) banyewliin asé ji : 24 « Napénan : Poonu aanketi, anoyént
goyént. » Ké bafiaan basé bena. 25 Wi wi adolur) bafiaar) ké bapéni, asé méban
poonu ti kafien ké anata. 26 Uko mént upénala ti utaak mént bti.

Yetu ajeban bakuul batéb

27Yetu atool pya, ké bakuul batéb basé wo ti ptasa asé huuran aji : « Abuk
Dayit fiagi'un! »

28 Wi abanuy du katoh, ké bakuul bukuy) bagsé bi afioga, ké asé jina baka : «
Nasal aji dhil pdo uko winakheparaanur i? » Ké bateema aji: « Naweek, ihili.
» 29 Ké agé ban baka kés wal mént aji : « Uwoon jibi nafiyaarur. » 30 Kés ki
baka ké kagé haabsa. Yetu abég baka wal mént aji : « Nataafaraan katup fiaan)!
» 31 Ké bukal, wi bapénur), asé tup bafiaar bti i utaak.

Yetu ajeban fiiint ambiisun btup
(Luk 11.14-15)
32'Wi Yetu na batasarul bakpénur, ké baseé tija fiiint alor) ambiisur) btup tiki
untaayi ulon uneej ti a. 33 Yetu adook untaayi, ké fiiint asé bi jun jun btup.
Bafiaar) bafionjar agé ji: « Nin jémbaar) kawinara uko utént wi ti *Itrayel! » 34Ké
*bafaritay basé ji : « Uweek wi jntaayi uwululury) mnhina mi pdook nntaayi. »

Yetu aflaga pntuk pi bafiaan
35 Yetu aji {€p i pbeeka na nfét bti, kajukan du itoh ifiehanaani, katup
Utup Ulil Unuura wi Psih pi Bati kabot kajeban mmaak bti na ptakém bti
mi bawoonaanur. 36 Wi Yetu awinur pntuk pi bafiaan asé fiaga pa, tiki
banoor baamme uko wi bakdolur) awo ji nkaneel nanwoor) naanka nayafan.
37'Wal mént ké asé ji na batasarul : « Kakit kadémi, ké balemp bagé tiinkét ;
38nakootan ajug kakit ado balemp babi kakit. »

10

Banjafian ifieen na batéb biki Yetu
(Markut 3.13-19; Luk 6.12-16)
1Yetu adu batasarul ifieen na batéb agé wul baka mnhina mi pdook nntaayi,

na mipjeban mmaak bti na ptakém bti. 2Itim yi banjafian ifieen na batéb mént
yii yi : Timor) i bajaan badu Piyeer na Andre ata'ul ; Yakob na Yowan babuk

Tebede ; 3Filip na Bartelemi; Toomana Macinakobraar daasa; Tade na Yakob
abuk Alfe ; #Timor) i bajaay badu nagutar utaak na Yuda Itkariyot, ambiir adek
Yetu kafet.

5Banjafian ifieen na batéb mént, Yetu ayil baka ajina baka : « Nawutan kaya
du banwoor baanwo bayuday na du nbeeka 1i utaak wi *Famariya. 6 Nayaan
du bafiaar) biki Itrayel, banwoor ji nkaneel njanneemur). 7 Nayaan natup baka

* 9:23 Bateen puum : Bayuday woli fiaar) aketa ket baji babi kateen teen.

ké Psih pi Bati pafiogi. ® Najebaan bamaakal, nanataan banketur), najintaan
bammaakur) bdoo, nadookan pntaayi. Nayeenk bé naanluk nin ukoolan,
nawulan nawut kado kasal baluk. 9 Naktij nin uwuuru, nin untaam, nin
pataka ti nmbootu nji nan pa pnugna uko ulor. 10 Naktij nin umaii pa bayaas,
nawutan kaya na kamiga kalor) na isapaat ilor) na panduk. Nalemp aka na
pluka ujénk winul. »

11 Yetu akak aji na baka : « Ubeeka kéme ufét wi nakbanaar, nadolan
bayuujan fiaar) anwoo1 nanuura, naya naheta da te wal wi nakyaar). 12 Woli
naneej %katoh, nawulan baka mbos naji : “Bnuura bawo ti an.” 13 Woli
bafiaar) biki katoh mént bawo banuura, bnuura bi nafiehanur) baya ti baka ;
woli baanwo banuura, bnuura bi nan kakak du an. 14 Ké woli baanyeenkan
abot awo baantiinkan, napénan ti katoh mént kéme ti ubeeka mént nabot
nadan danan pdépalén ti ihot yi nan nadiimanaan ké bado butaan. 15 Na
manjoonan dtupan, i unuur wi pwayés uko wi Nasibati akluy kado ubeeka
mént utam kapel wi biki ntaak i Todom na Gomora. 16 Natenan, dyilan ji
nkaneel ti ptoof pi nfiiin ; nadoon kalipara keeri ji npula nabot najin{ nhaag
jlnbalab ptaatal. »

Mnhaj mankmbiin
(Markut 13.9-13; Luk 21.12-17)

17Yetu akak aji na *banjafian : « Nalipariin bafiaar: balur katijan du fruha
kabot kakoban du *itoh ifiehanaani ; 18 balur kafiootan du kadun ki banturna
na ki basih tiki nafiyaarén. Wal mént, nahilna natup ti kadun ki baka na ki
ntaak bti uko winameer ti nji. 19 Ké woli batijan uruha, nakhaajala kado kala
uko wi nakyaar katup kéme jibi nakyaarn katup : uko wi nakyaarn katup ubi
ti bkowan wal mént. 20 Mént an nakyaar katiini, *Uhaas wi Nasibati Asinan
uklun katépna ti an katiini.

21 « Naar) alur kakeesaar abuk agin kado bafina. Asin napot alur kakeesaar
abukul kado bafina ; bapot banatara bajug baka kado bafin) baka. 22 Bafiaay
bti basooran tiki nafiyaarén ; ké ansaar) améban kaliintan te kaban, abuur.
23 Woli badookan du ubeeka uloy, nanatiin naya du ulory umpati. Na
manjoonan, d{upan, naankba nbeeka 1ji Itrayel bti bé *Abuk Niint aambi.

24Yetu akak aji : « Baanhil kaméban bnuura najuk kapelan najukan, kéme
nalemp kapelan i aklemparur. 25Bagale méban najuk aliIl]{an nanajukan, uko
mént kakés, ké uwoha har pa nalem%na ajugul. Wibajakurn ajug katoh awo
*Beltebul, we wi bawoor baanktup ti biki katoh ba? »

Iniifaan awoon kado kati
(Luk12.2-7)

26 Yetu aji na baka : « Nakdo kati nin fiaar). Uko bti unhankuy uluy kapén
kawinana, ké uko bti ummeniin ulun kameetana. 27 Uko wi nji katupanar) du
gdém, natupan wa na pnak ; uko wi nji kahoopatanar, natupan wa du 1toh

uut.

28 « Nakdo kati banhilanuy pfiny uleef asé wo baanhilan pfiny uhaas ;
natépan tép nado kati Nasibati ankaar) mnhina mi ptok uleef na uhaas bti du
infernu. 29 Baanji bawaapar ntiiru ntéb ktaka kntiinku i? Ké nin uloy ti na
usé wo uunji ujot bé Nasibati Asinan aammee! 30 Ké an, uwel wi bkow bi nan
bti udoo fénana. 31 Naklénk keeri nin ukoolan, nadém apel pntuni pi gtiiru. »

Pdinan kéme ppok Yetu
(Luk 12.8-9)

10:15 Natenan ti Ujuni 19.24-28.

32 Yetu aji na baka : « Naar) ankdinanury ti kadun ki bafiaary ké awo
natasaraan, dlun kadinan ti kadun ki Paapa anwoorn du bati kaji awo
natagaraan. 33 K& flaar) ansaar) apokén ti kadun ki bafiaar, dluy kapoka ti
kadun ki Paapa anwoor) du bati. »

Pfiyaar Yetu pagar bafiaan
(Luk 12.51-53; 14.26-27)

34 Yetu akak aji : « Nawutan kasal kaji dbi bi ptij btiinkar {i umundu ; dbi
bi ptij ugut. 35 Dbi pnaakrén fiaan na asin, fiaat na anin, fiaat na anin ayinul.
36 Bafiaan biki katoh ki fiaan bakwoon basooradul.

37 « Naar) annalur agin na anin apelanaan, aantaar) na pwo na nji. Annalux
abukul apelanaan aantaar) na pwo na nji. 38 Naar) anwoor) aankuna krut ki
nul kadinan phaj ji nji, kapos ti kafet ki naan udole wo pket, aantaar) na pwo
na nji. 3 Naay anklaarn pbuuran ubida wi nul alur) kawaar wa, ké anwaanux
ubida wi nul pa nji alur) kayeenk wa. »

Anyeenkun natasar Yetu, Yetu i i ayeenkun
(Markut 9.37,41; Luk 9.48; 10.16; Natenan ti Yowan 13.20)
40Yetu akak atiini aji: « Naarj anyeenkanar njiiiayeenkur, ké anyeenknu,

anyilnur ii ayeenkur). 41 Naar) anyeenkur *Natupar Nagibati tiki awo Natupar
Nagsibati, ayeenk baluk banlinun na bi Natupar Nasibati ; k€ anyeenkur) fiaary
natool tiki awo natool, ayeenk baluk banlinun na bi fiaar natool. 42 Naar
anktenur) aloy) ti bampotétaanu) ti batasar naan biki adaan, udole wo kakoopa
kaloolan ki meel mnjoob ka, tiki awo natagaraan, d{upan na manjoonan,
aankwaar baluk bi nul. »

11

1Wi Yetu atupur) batasarul ifieen na batéb uko wi bawoor) i pdo aba agé ool
aya pjukan na ptup Utup Ulil Unuura du nbeeka 1i dko mént.

Yetu ateem bayili biki Yowan Nabattaar
(Luk 7.18-35)

2Wi *Yowan Nabattaar awoor) ukalabus atiink ké baktiiniyaan iko yi *Krittu
adoluny. Ayil wal mént balgag,arul ké bahepar Yetu aji : 3 « Iwoor anwoor) i pbi,
kéme nwo biki kayoonk alor) kak? »

4Yetu ké asé teem baka aji: « Nayaan nakakalés Yowan uko wi nakwinur
akut atiink hénk : 5 Bakuul bakak awin, bantakmur) bapos, bammaakur bdoo
bajebi ké bandénémur) baktiink, banketur) banata ti pket, Utup Ulil Unuura
utiinkana ti bawaar. 6 Anwoor aampok pfiyaarén anuurandéni. »

7Wibatagar Yowan batoolur) pya ké Yetu asé tiini na pntuk pi bafiaar ti uko wi
Yowan aji: « we wi winayaar pten du *pndiis ba? Bmaaj bi uyook uksintur
ba i? 8 Ké we wi wi nagaan aya pten ba? Niint anfiégiin) a i? Bankaar) iko
inuura bawo du itoh yi basih i? 9 Ké we wi wi nayaar pten ba? *Natupar
Nagibati a i? Aa dtupan, nawin ampelur) Natupar Nagibati. 10Ul i i upiitun ti
aaji:
“Tenan, nayili naan awun ti kadunu

abomanu bgah.”*

11 « Na manjoonan, dtupan, {i bafiaar) bambukiiy ti kayin ki baat, nin alor
aampel pel Yowan ; ké fiaar) anwoonur) nampoti du *Psih pi Bati agé pela.
12Du wal wi Yowan Nabattaar te hénkur), bafiaar) baji bagutar Psih pi Bati, ké

9 11:10 Malaki 3.1.

bantamanu bajaar baneej ti pa™. 13 Batupar Nasibati bti na Bgah bi Moyit
abiban te du Yowan batup ubi wi Psih pi Bati. 14 Yowan awoor) fiaar) i Natupar
Nagibati abiiy atiiniyaan wi ajakur *Eli alur) kabi kak. Nafiyaar uko ménf i?
15 Ankaarn ibat itiinki, atiinkan! »

16Yetu akak aji: « K& bahor biki mbaar anaamntén na bafiaar) biki kawuur
ki? Bawo ji bapot bantoor du ufeeru asé télsér na batént baka 17 aji : “Nteeni
ké naankii! Nyeeh iyeeh yi pjootan ké naanwoonii!” 18 Yowan Nabattaar abii,
aandee, aandaan poot, ké baji : “Awo na untaayi!” 19 *Abuk Niint ké abii, ade
abot adaan poot, ké baji : “Awo nafeer, nakuj, awo nanoh bakobraar daasa
na bado butaan!” Ké basé ji bayikrén ké fiaary) awo na usal unturja wi Nasibati
ti iko yi ajaay ado. »

?ﬂ?eeka nanwoor) Naandi pfiyaar
Luk 10.12-15)

20 Wal mént ké Yetu asé wo ti pyoman na biki nbeeka ni adolur) mlagre
mntum tiki baantélés gbida ni baka awut pjuban. 21 Aji na baka : « Nawutani,
an biki ubeeka wi Koratim, nawutani an biki ubeeka wi Bettayida. Woli
mlagre mandolaniin du an mandolaniir) lah du nbeeka ni Tir na Fidon®,
banfétur) da badobi wohara undiimaan nsaaku kadiimanaan ké banal ptélés
nbida ni baka. 22 Ukaar) ké nji katupan, {i unuur wi pwayeés, uko wi Nagibati
akdolanay ulugn katam kapel wi biki Tir na Tido% 23Ké an biki Kapernawum,
nanury aji nalurn) kadeenana te du bati i? Nabaa tép tép kawalana te du
infernu. Woli mlagre mandolaniin t{i an mandolana lah du ubeeka wi
Todom® uwoha da te hénkur). 24 Ukaar]kké nji katupan, {i unuur wi pwayés,
uko wi Nasibati akdolanar) ulur katam kapel wi biki Fodom. »

Pnoorfén pi bannoorun
(Luk 10.21-22)

25 Wal mént Yetu akak atup na baka aji: « Paap, Ajug bati na mbos, dbeebu
wi imenuy iko yi bantohi na bammeer, asé diiman ya bapot bampoti.
26 Yoow Paap, war uwoor) uko wi inalur). 27 Paapa awulnun) iko bti. Nin fiaan
aamme nji Abukul uko wi nwoor) bé mént Paapa a ; ké nin fiaay) aamme uko
wi Paapa awoon bé mént nji Abukul a, na biki ndatuy adiiman baka a.

28 « Nabiin ti nji an bti nankhajur abot anoor pkun), nji dhetanan.

29 « Nadoon uko wi ntu'anar), nado kajuk ti nji, nhaas i nan nalurn kanoorfén
f{iki djoob bkow akut awalan bkow naan. 30 Ulemp wi nji katu'anay uuntami,

é pkuy pi nji katu'anan pakak awo paanditi. »

12

Yetu na unuur wi pnoorfén
(Markut 2.23-28; Luk 6.1-5)
1Ti wal mént, Yetu awo ti pmuur 1teeh 1i deey ti *unuur ulon wi pnoorfén
wi bayuday, ké batasarul banwoor) na ubon basé wuur na adoh 2 Bafaritay
balony bawin baka agé ji na a : « Tenan, batasaru bado uko wi Bgah ba-
neenanur pdo ti unuur wi pnoorfén. » 3 K& Yetu asé teem baka aji : «
Naanleyiir uko wi *Dayit abiin ado i, wi ubon ukde'uluy ul na baténtul? 4 Aya
aneej du katoh ki Nasibati, ajej ipoom yi badoluy pa *btenan bi Nasibati ade.
Ipoom yi ul na baténful bawoor baanwo i kade, batenan tafi bakaarn na pde

* 11:12 Bafiaan) baji bagutar Psih pi Bati, k& bantamanur) bajaan baneej ti pa kéme : bafiaar) banatara
Psih pi Batj, ké bafiaan) banjootun bakdo na pyeenk pa. ¥ 11:21 Natenan {i Itayi 23.1-18. ¥ 11:23
Natenan ti Ujuni 19.24-27.

ya. 5 Naankak aleyiir ti ulibra wi *Bgah bi Moyit ké ti unuur wi pnoorfén
batenan du *Katoh Kaweek ki Nasibati baanji banoorfén jibi Bgah bajakup,
ké uunji uwo pjuban pa baka. 6 Ké nsé tupan, alon™ awo ti ampeli Katoh
Kaweek ki Nasibati. 7 Nasibati atup ti ulibra winul aji: “Mfiaga mi mi nnumiin,
mént ufiaakan wa”* woli nate lah uko wi mént naanktapar bafiaan biki btup,
banwoon baanjubani. 8 *Abuk Niint awoor) Ajug unuur wi pnoorfén. »

Niint antakmun kafien
(Markut 3.1-6; Luk 6.6-11)
9Yetu awoona da, asé ya du *katoh kafiehanaani. 10 Ké fiiin alor) antakmur)
ti kafien asé wo da. Bafaritay balor banal katapar Yetu btup asé hepara aji
: « Bgah bi nun badinan fiaar) ajeban ti unuur wi pnoorfén i? » 11 Ké Yetu
asé teem baka aji : « Ahop ti an 11 unkaneel wi nul ukjotuy ti bhér ti unuur
wi pnoorfén bé aankyaar wa kapénan? 12 Ké fiaar) agé pel unkaneel maakan!
Heénk, fiaan) ahil kado bnuura i unuur wi pnoorfén. »
13'Wi wi agaan aji na fiiint: « Taran kafien. » Ké atar ka ké kajebi, akak ji
kandukiin. 14 Wi bafaritay bapénur asé latar jibi bakdoli kadoo kafin) Yetu.

Yetu awo Nalempar Nasibati
15 Yetu ame uko mént asé pén da. Bafiaan batum batasa, ké ajeban baka bti,
16 agé 1ébar na baka aji bawut katup fiaar) i awo i. 17 Uko mént uyuuj ké uko wi
*Ttayi *Natupar Nasibati abm] atup udolanaa, hénk, uko mén{ wii wi:
18 « I awoon nalempar naan i nji ndatumn,
i npalun maakan, i mmaganun,
dlun katu Uhaas winaantia
asé tup bafiaan biki umundu ké Nasibati akakan baka batool.
19 Aanknom na nin fiaa) aankdo kanaat
baankdo katiink pdiimul ti igah
20 Jibi awoon aanklun kakit bmaaj bandoon abi naay naay
kéme kajémsén pmul pankduhun, hénk kak di di aklun kafiaga bafiaan ban-
nooru
te wal wi aklun kakakan iko bti iwo itool ti kés ki Nasibati :
21 Hénk ntaak bti nalun katu mnhat minatia. »
Yetu na Beltebul
(Markut 3.22-30; Luk 11.14-23)
22Unuur uloy batij Yetu fiiint aloy) i untaayi uneejuy. Awo nakuul abot bii§
btup ; ajebana, ké akak atiini akut awin. 23 Bafiaar) bafionjar fug agé ji : «
awoor *abuk Dayit i? » 24 Wi bafaritay batiinkur) uko mént, asé ji: «*Beltebul
uweek wi nntaayi uwululur) mnhina mi pdook nntaayi. »
25Yetu ame nsal %i baka agé ji: « Woli bafiaan biki utaak uloolan bagut, batok
utaak di ; ké woli biki ubeeka uloolan, kéme katoh kaloolan bagut, ubeeka
mént kéme katoh mént kaankhil kanat. 26 Ké woli *Fatana adook Fatana, agut
na uleeful : uwole han hum di di psihul Eaknagur] ba? 27Nasalanuy kak i! Woli
nji ddookna lah gntaayi {i katim k1 Beltebul, banktasanar) badookna nja ti katim
ki in ba? Ukaar ké bukal ti nleef i baka baklur kadiiman ké naanfani. 28 Bé
woli Uhaas wi Nasibati wi wi nji kadooknur) nntaayi, *Psih pi Nasibati padobi
ban ban ti an keeri.

*
12:6 Alorn awo ti ampeli Katoh Kaweek ki Nagibati kéme : Uko ulon uwo {i umpeli Katoh Kaweek ki
Nagibati. © 12:7 Hotey 6.6.

29 « Hum di di fiaar) ahilanury kaneej du katoh ki fiiinf ammégatur) kajej bka
bi nul bé aandun atana? Wal mént wi wi akhilur) kajej bka bi nul.

30 « Anwoor aanwo na nji asoorén, anwoor aanktonkrén na nji agar.
31 Ukaarn ké njakan, Nasibati alurny kamiir bafiaay) pekadu na butaan bi
baktupuy ti a ; ké flaar) ankkarur Uhaas wi Nasibati, aankmiira. 32 Ké woli
faax) atup butaan ti *Abuk Niint, Nagibati alur) kamiira wa, bé woli atup butaan
ti Uhaas wi Nagibati, aanklun kamiira wa ti umundu wina du unkmgiir]. »

Bko na mbuk miba
(Maci7.16-17; Luk 6.43-45)

33 Yetu akak aji : « Bko bjeb baji babuk mnko mnuura, ké bko bmaakal
baji babuk mnko mnwuﬁan. Iji kiikrénaan bko ti mbuk mi ba. 34 An, pntuni
Pi pfunan, hum di di nahilanun katup utup unuura te nawo bado butaan?
Uko untumuI}) ti katéb ki ﬁaar{(ujaar] upén gli(mntumul. 35 Naar) nanuura
aji pénanaan bnuura bi nul ti katéb ki nul ; ké fiaan) nawutaan ajl pénanaan
butaan bi nul ti katéb ki nul. 36 K& ngé tupan : Ti unuur wi pwayeés, bafiaar
baluy kahepna ti ntup ywutaan bti i batupuy. 37 Ti ntup ni nu yi yi bakluy
kawayésaanu katen me iwo natool kéme iduknaanaa. »

Bajina Yetu adiiman ké awoona du Nasibati
(Markut 8.11-12; Luk 11.29-32)
38 Wal mént ké *bajukan Bgah balor na bafaritay balon basé ji na Yetu :

« Najukan, nnal ido uko uloy unkdiimanur ké iwo i Nasibati. » 39 Ké ateem
baka aji: « An kawuur kawutaan ki, kandekur Nasibati kafet, nawo ti phepar
uko unkdiimanuy ké dwo i Nasgibati, naankwin nin uko ulon umpati na wi
Yonat* *Natupar Nasibati adiimanury. 40 Jibi Yonat awoor) nnuur ywajant na
Dtejan Nwajant ti kayin ki utéb uweek, hénk di di *Abuk Niint akluy) kado gnuur
Iwajant na Ntejan nwajant ti bhér du mbos. 41 Ti unuur wi pwayés bafiaar
biki Niniwe balur kanata na bafiaar) biki kawuuy ki, kadiiman baka ké
baduknaana, tiki bawut pjuban wi batiinkur) utup wi Yonat! Ké alor asé wo ti
ampeluy Yonat! 42 Ti unuur wi pwayeés, nasih fiaat i utaak wi Taba aluy kanata
na bafiaan biki kawuun ki kayuuj ké baduknaanaa, tiki awoona du kaban ki
unfundl} pbi katiink utup untuna wi *¥alomor) nasih, ke alor asé wo ti ampelur
Falomon)! »

Untaayi ukak du katoh kiwa
(Luk 11.24-26)

43 Yetu akak aji: « Untaayi upénle ti fiaar) i ubiin) awo, uji ufiaay du *pndiis
kala dko dneej. Woli uunwini, 44uséji: “Dkak du katoh ki naan, ki mpénnur).”
Wi ukakur), uunji uténk da nin uko ulor, kaji kawetana kajint, kaboman
bnuura. 45 Wal mént uji uyaar nntaayi paaj na ulor) nanwutur) apel wa ; fabi
kafét da. Naar) mént kasé kak wal mént kawutén kapel kateeku. Ké hénk di di
ukwoor) pa kawuur kawutaan ki. »

Bayit Yetu biki mnfatan
(Markut 3.31-35; Luk 8.19-21)

46 Jibi Yetu ahumur) katiini na bafiaar), ké anin na bata'ul basé bi du bdig
anal ptiini na a. 47 Ké fiaar) alon asé bi aji na Yetu: « Naan na bata'u buk bukury
du bdig, bayal ptiini na iwi. » 48 K& Yetu asé teema aji : « In awoor) ni? Bahoy
bawoor bata naan? » 49 Wi wi asaar) atar kafien adiiman batasarul asé ji: «

% 12:39 Natenan ti Yonat.

Natenan, ni na bata naan biki biki. 50 Naar ankdolur) uko wi Nasibati Paapa
anwoor du bati analur, ur) méntan awoor ata naan kéme ni. »

13

Uhofi wi nagur ndeey
(Markut 4.1-9; Luk 8.4-8)

1Unuur mént Yetu apén ti katoh asé to du kabar ki bdék. 2 Bafiaar) batum
babi wal mént afioga, ké adoo paya ti bteem bloy) ato ; ké bafiaan) bti baduka
du pkay, atiinka. 3 Ké asé tépna ti uhofi atup baka ntup ntum. Aji na baka : «
Najaar apén pgur rydeey. 4 Wi akgurur, ndeey lor) ké njaya ajot ti bgah ; ké nkat
nabi ade na bti. 3 Nlon ké najot ti dko di mnlaak, danwoor daanwo na mbos,
anata ti dko mént tiki mbos maantumi. 8 K& wi bnuur banati'aan nata asé tér
1a, ké jibi awoor) naanka intaafi abi kay kay. 7 Nlox najot ti dko di iyiw, ké iyiw
idém afiiklén nja. 8 Nlor) ké njajot ti mbos mnuura, awul rjdeey. Bloy) baji bawul
mbuk ifieen-week, bloy) ifieen paaj, bloy kak mbuk ifieen nwajant. 9 Ankaar ibat
itiinki, atiinkan! »

We ukaan ké Yetu aji hoii?
(Markut4.10-12; Luk 8.9-10)

10 Batasar Yetu babi afioga asé hepara aji: « we ukaar ké iji khofi na bafiaay
ba? » 11 Ké asé ji na baka : « An, batenan ké name iko injoonanur yi *Psih pi
Bati inwoorn) iimmeetanaa, ké bandukiin, baanten baka wa. 12 Naar) ankaan,
balun katena ado pelan, ké anwoor aanka, badoo yeenka uko wi akaar 13Uko
mént ukaar) ké nji kahofi na baka : tiki baji baten, baanji bawin, baji batiink,
baanji bate, baanji bame uko wi bajakur. 14 Hénk uko wi *Itayi *Natupar
Nasibati abiin atup udolana pa baka, aji:

“Woli natiink, naankteha te,
woli naten, naankwina win.
13 Bafiaan biki pntaali pi badénét nhaas
batuh ibat yi baka, adét kés,
kati kés ki baka kawin
ibat yi baka ikut itiink
usal wi baka ute
bakakna bafiyaar
nsé njeban baka.”

16 Ké an nagé nuurandén, kés ki nan kawin, ké ibat yi nan iktiink. 17 Dtupan,
na manjoonan, batupar Nasibati batum na batool batum babi nal Ewin uko wi
nakwinur bé baanwin wa, akut anal ptiink uko wi naktiinkur) bé baantiink
wal! »

Yetu apiban uhofi wi nagur ndeey
(Markut 4.13-20; Luk 8.11-15)

18 Yetu akak aji : « Natiinkan, uko wi uhofi ujakur wii wi : 19 Naax) antiinkux
Utup wi Psih pi Bati, agé wo aamme uko wi ujakur Fatana aji bi kapénan Utup
wi batepiin ti katéb ki nul. Awo ji bgah bi utup ujotur. 20 Ké alorj awo dko di
mnlaak di 5jdeey njajotur), ayeenk ti dko mént utup na mnlilan, 2! agé wo aanka
intaafi, aanji tijan kaliintan. Wi Utup uk{u'an) fubajun pnoorana kéme phajana
ajibiwutan wutan. 22 Anwoor) dko diiyiw, ajaar atiink Utup, ké mantaaf, pyok
panjaan pafooyan bkow, na pfieebar iko itum nasé fiiklén Utup aneenan wa
pbuk. 23 Anwoor) mbos mnuura, ajaar atiink Utup, kate wa, kasé buk ndeey.
Aloy) aji buk ndeey ifieen week, alor) njdeey ifieen paaj, alor) ifieen ywajant. »

Uhori wi umbiilu

24Yetu akak ahofi na baka aji : « Natenan uko wi *Psih pi Bati panaamuu:
Pawo ji fiiint antepiir) ndeey nnuura du uteehul. 25 Wi bafiaar) bti bakyoyéntu,
ké nasooradul agé bi, agur umbiilu ti ptoof pi ndeey asé ya na bgahul. 26 Wi
njdeey nanatiin, alumén ké ugof ukak apén.

27 Balemparul babi aji na a : “Naweek, mént ndeey Qnuura i 1)i itepiin
du uteeh i? Ké hum di di ujaagal uwoor) da ba?” 28 Ké ateem baka aji :
“Nasooradaan adolur) uko mént.”

Ké balemparul basé hepara aji : “Inal nya npénan wa i”? 29 Ké ateem baka
aji: “A-a, nahilan woli naléb ujaagal kapénan rjdeey. 30 Nawutan 1janata njul bti
te wal wi kakit ; ti wal mént dluy kaji na bakit : Naduniin napénan ujaagal
natan nado idaaj natér wa ; nasé najej ydeey nahank du pnkuti.” »

Uhori wi pbuk pmpoti na wi uko utaajanaan pson
(Markut 4.30-32; Luk 13.18-21)
31Yetu akak ahofi na baka aji : «*Psih pi Bati panaam na pbuk pmpoti pi
fiaan) ajejur atepi du uteehul. 32 Pawoonuy pmpoti timbuk, pasale nata, pajaar
pakak bgof bandémnur ti ugof untepiin ti unkintaar, nkat nadoo ji nabi kado
Intar ti inah yiba. »
33Yetu akak atup na baka ti uhori aji : « Psih pi Bati panaam na bko bntiinku
bi fiaat ajejun) anaakrén na pson ptum, ké pataaj bti. »
Uko unkayi ké Yetu aji hoft
(Markut 4.33-34)
34 Yetu atup iko yurn bti pntuk pi bafiaay) na uhofi, aanji tiini na baka bé
aanhofii. 35 Hénk, ayuuj ké uko wi Natupar Nasibati ajakur udolanaa, aji :
« Dlun kahaabés mntum kahonl
dlun katup iko immeeniin undiimaan wi umundu upaganiit). »

Yetu apiban uhoft wi umbiilu
36 Wal mént Yetu aduk bafiaar) agé kak katoh ; ké batasarul bagé biajinaa: «
Pibaan un uhofi wi umbiilu du uteeh. » 37 Ké ateem baka aji : « Antepiin) jdeey
nnuura awoor) *Abuk Niint ; 38 uteeh uwoor) umundu ; fdeey nnuura awoor)
bafiaar) biki Psih pi Bati ; umbiilu uwoor) banj aarﬂoagag. Naguuru. 39 Nagoorad
anjaar atepi umbiilu, awoor Untaayi Uweek, kakit kawoor) uba umundu ké
bakit basé wo nywanjut. 40 Ké jibi bajaarn bajej umbiilu kaya tér, hénk di uba
umundu ukwoharj ; 41 *Abuk Niint alur kayil nwanjut i nul, nalur) kadook
bafaar bti bankdolur balor bapén ti bgah na bafiaan bti bankdolur) butaan
ti Psih pi nul. 42 Nwanjut njafél baka du bdoo banyikury maakan : dko mént
dawo na nwooni na udeeb wi pdohrén ifiiir). 43 Wal mént, banwoor) batool ti
kés ki Nasibati balun kajeeh ji bnuur du Psih pi Nasibati Asin baka. Ankaar
ibat itiinki atiinkan! »
Uhort wi uwuuru wi bamenun na wi mnlaak mantamurn prees
44 Yetu akak aji : «*Psih pi Bati pawo ji uwuuru wi fiiin{ alon awinur ké
bamen du uteeh. Akak amen wa agé ya na mnlilan awaap bka bi nul bti, aya
nug uteeh meént.
45 « Psih pi Bati pakak anaam na nawaap anklaan mlaak mantamur prees.
46 Wi awinuy plory) pnuura, aya awaap bka bi nul bti aya anug pa. »
Uhori wi bridiya
47 Yetu aji na baka : «*Psih pi Bati pakak anaam na bridiya bi baféluy du
bdék ké batij ntéb ntum. 48 Wi batumur), batuh ké bapul ba du pkay asé to ajej



MACI 13:49 83 MACI 14:19

Dannuuriit) atu ti icah asé fél nanwoor) naanuura. 49 Ké hénk di di ukwoorn ti uba
umundu : nwanjut nalur) kabi kapatés bawutaan na banwoor batool, 30 kafél
bawutaan du bdoo banyikur) maakan : dko mént dawo na nwooni na udeeb
wi pdohrén ifiiin). »

51Yetu ahepar batasarul aji : « Nateha iko yi ntupanar bti i? » Ké bateem aji
. « Aa, ftee. » 52 Ké asé ji na baka : « Ké hénk *najukan Bgah anjukur) uko wi
Psih pi Bati abot atas uko wi ujakuy anaam na ajug katoh anjaar ajejna ti bka
binul uko uhalu na ujon. »

Bafiaan biki Nataret baanfiyaar Yetu
(Markut 6.1-6; Luk 4.16-30)

53 Wi Yetu ahofiun) na baka har asé tool aya. 34 Aya du dko di akusnaaniin
asé jukan bafiaar) du *katoh kafiehanaani ki baka, ké badoo fionjar aji : « Tuy
di di akaanur usal untuna wi? Hum di di ahilur) ado mlagre mi bti ba? 551
méntan, aanwo abuk natukan i? Mént Mariya awoor anin i, ké bi Yakob, Yotef,
Fimor na Yuda bawo bata'ul? 56 Ké baat bata'ul, baanwo btitinauni? Ké tuy di
ameenur) keeriiko yibti? » 57 Ké uko warn uneenan baka pfiyaara. Ké aséjina
baka : «*Natupar Nagibati ti utaakul, na ti katohul meet tafi di di bafiaar) bawoor
baanji bamébana bnuura. » 58 Yetu aando da mlagre mntum tiki baanfiyaari.

14

Pket pi Yowan Nabattaar
(Markut 6.14-29; Luk 9.7-9)

1Wal mént, *Herod nantunjai*Galilay atiink ké baktiiniyaan uko wi Yetu. 2 Aji
na balemparul : « Yowan Nabattaar a! Anata ti pket! Ukaan ké aka mnhina
mi pdo mlagre! »

3-4 Herod asal har tiki abi jej Herodiyana, ahar Filip abuk asin anhumu
najeb aniim. Ké Yowan agé jl na a aanka na pjej Herodiyana kaniim. Hero
ké asé do ké bamoba, atan na mnkorentu afél du ukalabus. 5 Abi njal pfina,
aseé ti bafiaay tiki basal aji awo *Natupar Nasibati.

6 Ké unuur ulon) wi Herod akdooy ufettu unklesanun) unuur wi abukiin,
poonu abuk Herodiyana ké asé ki ti kadun ki bafiaar) ké ulil Herod, 7 ké adoo
mehna aji awula uko wi akheparulury. 8 Anin awuuka, ké aji na Herod : «
Wulaan bkow bi Yowan Nabattaar ti praata. » 9Nasih ajootani, pmehna pi nul
ti kadun ki bafiaar) biki aduur ufettu patu ké ado ké aji batija ba. 10 Ayil wal
mént baya bafaal Yowan du ukalabus. 11 Batij bkow ti praata awul poonu, ké
afioot ba anin. 12 Batasar Yowan babi ajej puum amoy ; asé ya atup Yetu.

Yetu ade de'an pntuk pi bafiaan
(Markut 6.30-44; Luk 9.10-17; Natenan ti Yowan 6.1-14)

13 Wi Yetu ameern) uko untépur, ajej bteem aya du dko dangaagur ; bafiaan
wibamehar me asé tasa, apénna nbeeka apos aya du a. 14 Wi awaliir) ti bteem
asé win bafaar batum afiaga baka akut ajeban bammaakun.

15'Wi utaakal ubanur, batasarul babi afioga asé jina a : « Unuur udobi yob
yob, ké dko di nwoor) di dasé gaag, dolan bafiaar) baya du nfét bahilna banug
uko ude. » 16 Ké Yetu asé teem baka aji: « Bayaar we ba? Nawulan baka an
bdidi'an bade. » 17Ké bagé ji na a : « Nkaha ipoom kafieen na ntéb ntéb. »
18 Ké aji na baka batija ya. 19 Wi wi asaar aji na bafiaar) bato ti ujaagal, asé
jej ipoom kafieen yur) na ntéb nltéb, akat kés du bati, abeeb Nasibati asé Kkités
1poom, awul batasarul ké bawul bafiaan.

20 Bafiaan) bti bade ayok, ké bajejént iko indukiin). Iko mént itum kkaar ifieen
naktéb. 21 Tibandeer bukur, biint bawo ifieen-week nyaas ifieen kafieen (5000)
atu na baat na bapot.

Yetu apos ti bdék duut
(Markut 6.45-52; Yowan 6.15-21)

22 Wi bafiaar) babahar ba pde, Yetu ado ké batasarul bapaya ti bteem ajota
kadun, pya umban wundu, ul ké asé duka atiisan bafiaar). 23 Wi adoluy
ké bafaarn) batiisi, apaya du pnkur) duut agaag afiechan Nagibati. Wi utejan
ubanur, ké awoha da ul aloolan. 24 Wal mént bteem badobi low low pkay, ké
I)maarol) Naksint sintan ba tiki uyook uunkyook ataar na umbar wi bakyaar.

25 Kaya uhaan nguk, ké asé bi ti baka apos pos ti bdék. 26 Wi batasarul
bawinuluy ké akpos ti bdék, bafionar fut asé ji: « Ujurte wa » asé jun pnajar
tiki balénki. 27 Ti dko mént, ké Yetu asé tiini na baka aji: « Nawutan kahaajala,
nji a, nawutan kalénk. »

28 Piyeer ké asé jina a wal mént: « Ajugun, woli iwi a na manjoonan, jakaan
mpos ti meel mbi du iwi. » 29 Ké Yetu aji na a : « Biini. » Ké Piyeer awala ti
bteem, apos ti meel atool pya du Yetu. 30 K&, wi atiinkur) uyook asé 1énk, ajun
pneej ti meel agé huuran aji : « Ajugun, buuranaan! » 31 Ti dko mént, ké Yetu
asé tar kafien amébana agéjinaa: « Iwiinwoor iinfiyaar akésan, we ukaarn ké
iwo na nsalntéb ba? » 32Wibapayiin ti bfeem ké uyook ugé tafian, 33 Banwoor
ti bteem banup adéman Yetu ase ji: « Na manjoonan, iwo Abuk Nagsibati. »

Yetu ajeban bamaakal du utaak wi bagenateren
(Markut 6.53-56)

34 Wi Yetu na batasarul bamuurur, asé ban du pkay du utaak wi bage-
naterel). 35 Bafiaar) biki dko mént bayikréna asé yil ké batup ti utaak bti aji abii,
ké baseé tijabafiaar bti bammaakur). 36 Baji bakootakaji na a awutbaka baban
tafi kambiint ki bayeti bi nul, ké bambanury) ka bti bajebi.

15

Pjukan pi bantohi bayuday
(Markut 7.1-13)

1 Ti nnuur mént, *bafaritay na *bajukan Bgah balorn bapénna Yerutalem abi
afiog Yetu agé hepara aji : 2 « we ukaar ké batasaru baanji batas udolade wi
bajon, babaa ji bade bé baanji bafiow ifien™? »

3Ké Yetu ateem baka aji: « Ké an, we ukaar ké naanji natas uko wi Nasibati
ajakur, kasé katas udolade wi nan ba? 4 Nasibati aji : “Mébaan saas na naan
bnuura” ké “Naar ankkarur asin kéme anin, pket pakwoor) baluk bi nul.” ®
5 Ké an, nasé ji woli fiaar) aji na agin kéme anin : “uko winhilanur)lah katénknu
uwo wi Nasibati” 6 ahilan keeri kawut pméban asin na anin. Hénk di udolade
winakjukanurn utuun ké nagar Utup wi Nasibati. 7 An balagare, *Itayi *Natupar
Nagsibati afan) wi atupun ti an aji:

8 “Pntaali pi paji padémanaan na mntum tafl
ké uhaas wipa ugé lowén.
9 Btenan bi baka baanjakén nin uko ulon
iko yi bakjukanun iwo udolade wi bafiaan tafi.” »

F3
15:2 Bé baafifiow ifien : Bafaritay baji bafiow ifien katagna udolade wi baka. ~ * 15:4 Ppén 21.27;
20.12.

Iko injaan itu flaan atop ti kés ki Nagibati
(Markut 7.14-23)

10 Wi wi Yetu akaay adu pntuk pi bafiaan aji na baka : « Natiinkan nabot
name! 11 Mént uko unjaan uneejna {i mntum ujaarn utopan faary ti kés ki
Nagsibati, uko unkpénnuy ti mntum mi nul wa. »

12 Batasarul bafioga wal mént asé ji na a : « Imeha ké *bafaritay badeebat
jibi iktiinii) hénk i? » 13 Ké asé teem baka aji : « Bko bi Paapa anwoor) du bati
awoor aantepii balur kalébana. 14 Nawutan baka : bawo bakuul banknfonjuy
bakuul. Nakuul atonle atentul nakuul, bukal batéb bti baya jot du bhér. »

15 Piyeer ayeenk btup asé ji na a : « Pibanun uko wi itupury hénk. » 16 Ké
aji na baka : « An kak, hénk di nawaanuy) nsal te hénkur? 17 Naamme ké uko
bti unneejuy ti mntum mi faan uji utép du kayin, kapén du bnteeh, 18 bé uko
umpénur ti mntum uwoona du uhaas meet. Wur méntan ujaar utopan fiaay ti
kés ki Nasibati. 19Du uhaas meet di di iko itént yi ijaan) iwoona : nsal nwutaan,
bfinar, ppiint na ahar fiaar) kéme ayin fiaan, pjuban pi piint, kakiij, ntilan na
Ptup butaan ti bafiaar), bkuutar. 20 ko mént ijaar) itopan fiaar), ké pde bé iififiow
ifien paanji patopan fiaanT. »

Pfiyaar pi flaat anwoon aanwo nayuday
(Markut 7.24-30)
21'Wi Yetu apénur) da asé ya du njtaak nji Tir na Fidor) 22 Ké fiaat alor) i utaak wi
Kanaan anwoor du utaak mént asé pén ahuuran aji: « Naweek, *abuk Dayit,
fiagi'aan! Untaayi unooran poonu abuk naan maakan. » 23 Yetu aanteema nin
uko uloy). Batasarul ké bagé fioga akoota aji na a : « Dookana, anooranun na
phuuran pi nul. »
24Ké Yetu ateem aji: « Nagibati ayilén tafi pa nkaneel i *Itrayel janneemurj. »
25 Ké fiaat agé baan anup ti kadun ki Yetu aji na a : « Naweek, biin iténkén! »
26 Ké ajina a : « Uunuura bajej pde pi bapot bawul nbus nmpotit. »
27 Ké ateem aji : « Naweek, ifani, k& nbus nmpoti nasé doo ji pade ituk
inkjotnuy du umeesa wi bajug na. »
28 Wi wi Yetu asaan aji na a : « Naatu, Eﬁyaar pi nu padémi! Uwoon jibi
inalun! » Wal mént ké abukul agé bi jeb jeb.

Yetu ajeban bamaakal batum
29 Yetu apén da asé ya umbarn wi *bdék bi Galilay. Apaya du pnkuy ato.
30 Bafiaan) batum babi ti a, atij bankjiinkur), bakuul, bantakmur), babiis btup,
na bamaakal batum kak, abékan ti ihot yi Yetu ; ké ajeban baka. 3! Bafiaar
bafionar wi bawinun banwoor baanhil btup ké baktup, bantakmur) ké bajebi,
ké bankjiinkur ké bakpos bnuura, ké bakuul bakwin. Badéman wal mént
Nagibati1 *Itrayel.

Yetu akak ade de'an bafiaan batum
(Markut8.1-10)

32 Yetu adu batagsarul wal mént agé ji na baka : « Dfiaga bafiaar) biki, gnuur
nwajant 1i ni, i bawo i na nji ké baanka uko ude. Ménnal batiis na ubon :
bahilan kaya kajot ti bgah. » 33 Ké batasarul basé jina a : « Ti dko dangaagur
di, tun di nkkaanur uko de unkhilanur kayokan bafiaar batum biki? »

34Ké aji na baka : « Nawo na ipoom hum? »

T 15:20 Patopan : Yetu aanktiiniyaan ti dko di uko wi pjint, bafaritay baji bafiow ifien katagna udolade
wi baka. i 15:26 Nbus nmpoti : Wal mént bayuday baji baji banwoor baanwo bayuday bawo njbus.

Ké bateem aji « Ipoom paaj na kalon na ntéb nloy nmpoti. » 35 Ké Yetu agé
ji na bafiaar) bato ti mbos ; 3¢ asé jej ipoom paaj na kalon yurn na ntéb nun,
abeeb Nagsibati, akités ya asé wul batasarul, ké bafas bafiaar). 37 Bade bti adoo
ﬁOk' Batagar Yetu ké batuman kkaar paaj na plon na iko induksiir). 38 Bafiaan

andeer bawo biint ifieen-week nbaakér nyaas ifieen (4000), atu na baat na
bapot. 39 Wi Yetu adolur) bafiaar ké batiisi, wi wi asaar) apaya i bteem aya
utaak wi Magadan.

16

Bafaritay bahepar Yetu uko unkdiimanun ké awo i Nasibati
(Markut 8.11-13; Luk 12.54-56)
1*Bafaritay na *bataduk babi ti Yetu wal mént, ala ptaawana asé hepara uko

unkdiimanur ké awo fiaar) i Nasibati. 2Ké Yetu asé teem baka aji: « Woli unuur
uya Ejot ké bati bajeenki naji naji: “Dko dalur kajeeh faan.” 3 Ké na nfa kub,
bati bajénle naji : “Usubal usub nta.” Naji name uko wi iko yi bati ijakur, asé
wo naanhil pyikrén uko wi Nasibati akdolur nta di. 4 An bafiaar) bawutaan
biki, nandekur) Nasibati kafef, nahepar uko unkyuujun ké dwo i Nasibati.
Naankwin uko ulor) umpati na wi Yonat* *Natupar Nasibati adiimanuy). » Wi
wi Yetu asaar) aduk baka da, aya na bgahul.

Uko utaajanaani pson wi bafaritay na bataduk

5 Yetu na batasarul baya bdék umban wundu. Ké batasarul basé tilma
ptij ipoom. 6 Ké Yetu asé ji na baka : « Natenan bnuura, nalipariin uko
utaajanaani pson wi *bafaritay na *bataduk. 7 Batasarul ké bagé tiini bukal
bukal aji : « Atiini har tiki néntij ipoom. »

8 Ké Yetu ammeer) uko wi baktiiniyaanur) aji na baka : « An, nanwoor naan-
fiyaar akésan, we ukaar) ké naktiiniyaan pwo naantij ipoom ba? 9 Naandobi
yikréna te hénkur iko yi nawinuy i? Naanles wi nkitsun) ipoom kafieen
pa biint ifieen-week-kafieen njyaag ifieen (5000) i? Ké kkaar hum kantumur)
ipoom ki ki nayaanaanur) ba? 10 Ké wi nKkitsurn ipoom paaj-na-kalor pa biin
ineen-week-nbaakér 1yaas ifieen (4000)? Ké kkaar hum kantumur) ipoom ki ki
nayaanaanuy? 11 Ké hum di di nawoor) naamme ké méntiiniyaan ipoom? Dji
nalipara uko utaajanaani pson wi bafaritay na bataduk. »

12 Batasar Yetu bayikrén wal mént ké aji na baka balipara pjukan pi
bafaritay na bataduk, mént uko utaajanaani pson wi bajaar) badolna ipoom
wa.

Piyeer aji Yetu awoon Krittu
(Markut 8.27-30; Luk 9.18-21)

13 Yetu aya na batasarul du utaak ufifiogur) ubeeka wi Tetare-Filip asé hepar
baka aji: « Bafiaan) basal aji *Abuk Niinﬁawo inba? » 14Ké bateem aji: « Baloy
baji iwo *Yowan Nabattaar ; ké balory baji iwo *Eli Natupar Nasibati ké balory
kak baji iwo Yeremiya kéme alog ti *batupar Nasibati bandukiin. »

15Ké aséjinabaka: «Kétian, njidwoinba? » 16 Fimor) Piyeer ké ateema aji:
«Iwo *Krittu, Abuk Nasibati ajug ubida. » 17Ké Yetu asé jina a: « Inuurandéni
iwi Fimon) abuk Yonat. Mént naar najén atupiin) manjoonan mar), Paapa
anwoon du bati a. 18 Ké ngé jaku : Iwo Piyeer”, pnduba panjaan paméban
katoh, ilun kaméban bankfiyaarnur. Pket paankhilan kanat ti kadun ki baka.
19 Dlun kawulu iniigsaani yi Bati : uko wi ikpokuy ti mbos ulun kapokana du

*
% 16:4 Natenan ti Yonat. 16:18 Piyeer : Dawoor pnduba kéme plaak.

bati, ké uko wi ikdinanuy ti mbos, uluy kadinana du bati. » 20 Wi wi asookur)
batasarul aji na baka bawut katup nin haar ké ul awoor Krittu.

Yetu atup aji alun kaket kabot kanata ti pa
(Markut 8.31-33; Luk 9.22-27)

21Unuur mént wi wi Yetu ajunuy pdiiman batasarul ké awo i pya Yerutalem,
kahaj da maakan {i ifien yi bantohi, *batenan baweek na *bajukan Bgah.
Balun kado bafina, unuur uwajantén agé nata {i pket. 22 Piyeer apula ké
bagaagi asé jun pyoman na a aji : « Ajugun, dfiechan Nagibati abuuranu uko
wang! Nin ukoolan uunkdolu! »

23 Ké Yetu asé wugsa af{il na Piyeer . « Lowaan, iwi Fatana! Inag E bgah
aneenanaan ptép. Iinji kla uko wi Nasibati analuy, iji kla uko wi bafaar
bayalug. »

24 Ké wi wi Yetu ajakur na batasarul bti : « Woli fiaar) anal katasén, awo
katilma uleeful kakuna krut ki nul kadinan phaj ji nji kasé katagén woli ado
aket. 25 Naar anksalur) pbuuran ubida wi nul alur) kawaar wa ; ké ankluy
kawaar ubida wi nul pa nji aluy) kabuuran wa. 26 We uwoor) fiaar aka pyok
piumundu bti, woli aneemandén uhaas wi nul? We wi fiaay) ahilanurn kawul
kabuuranaan uhaag wi nul. 27 *Abuk Niint aban ti pbi na mndém mi Agin na
pwanjut 1ji nul. Wal mént awayés fiaar) andoli {i mnwo mi nul. 28 D{upan na
manjo}?nan : baloy ti banwoon nta ti baankket bé baanwin Abuk Niint ké abi
Jjinasih. »

17

Uleef wi Yetu bti utélsaa
(Markut 9.2-13; Luk 9.28-36)

1 Wi gnuur paaj natépur ké Yetu asé jej bi Piyeer na Yakob na Yowan ata
Yakob aya na baka du pnkur) pweek ké bagaagi. 2 Uleef wi nul ké usé télsa ti
kadun ki baka : kaara di nul dajeeh ji unuur, ké imisa yi nul ikak afaat feh.
3Ti dko mént, ké batasar Yetu basé win *Moyit na *Eli ké baktiini na a.

4Wal mént ké Piyeer af'é jina Yetu: « Ajugun, unuura II(WO ti dko di. Inalle
1E<zla_tar iloona iwajant: kalony kawo ki nu, kalon ki Moyit, kandukiin kawo ki

1. »

5 Ahum Katiini, ké kanfélur kalon) kanknuurur kagé mara mara abi awun
baka, ké gdilm plony pasé pénna ti ka aji : « Iwi iwoor) abuk naan, dpalu
maakan, dmaganu! Nadoon Kkatiinka! »

6Wibatasar Yetu batiinkur) pdiim mént asé lénk maakan ajot aféf kés timbos.
7Ke Yetu asé fiog aban baka asé ji: « Nanatiin, nawutan kalénk. » 8Wibakatur
kés, baankak awin nin alor, ké Yetu tafi awohar da.

9 Wi bakwaliin) pnkun, ké Yetu asé ji na baka : « Naktup nin fiaar alon uko
wi nawinur), te wal wi *Abuk Niint aklur) kanata i pket. »

10 Batasar Yetu bahepara aji : « we ukaar ké *bajukan Bgah baji Eli awo i
kaduna kabi ji *Krittu ado kabi. »

11Ké ateem baka aji: « Namanjoonan Eli awo i kabi, kakakan iko bti ti bgah.
12 Ké nsé tupan, Eli adobi bi, ké baanyikréna, bahajana, adola jibi banalur.
Hénk kak di di Abuk Niint aklury) kahaj E ifien yi baka. » 13 Wal mént, ké
batasarul basé yikrén ké awo ti ptiiniyaan *Yowan Nabattaar.

Yetu ajeban napot i untaayi ukyewlénun
(Markut 9.14-29; Luk 9.37-43a)

14Wi Yetu na bi Piyeer, Yakob na Yowan bakakur du dko di pntuk pi bafiaay
pawoor), ké fiiint alor) asé biti Yetu anup ti kadunul ajina a: 15« Naweek, fiagiin
abuk naan. Ajijot kako, ahaj maakan : fjyaas njtum aji jot ti bdoo, uloy) kak aji
jot ti meel. 16 Dtija batasaru ké baanhilan ajebana. »

17Keé asé teem aji: « Nawo bafiaar) bawutaan, banwoor baanfiyaari! Dwo
katona an te lum ba? Dwo kado kamiiran te lum ba? Natijaan napot ti. » 18 Ké
Yetu agé 1ébar na untaayi ké upén ti napot, ké ajeb ti dko mént.

19Batagar Yetubagaagna a asé hepara aji: « we ukaarn ké un, énhilan adook
untaayi mént? »

20Ké ateem baka aji: « Naanfiyaar akésan. Dtupan na manjoonan, woli naka
lah pfiyaar panlinun na pbuk pi maaj, najile na pnkuy pi : Pénan ti, papén da.
Uunkka nin uko ulory wi nawoor naankhinan pdo. 21 [Ké untaayi utént wuy,
pfiehan Nasibati na pyiman tafi pahilanur pdook wa.]

Yetu atup pket pi nul uyaas utébantén
(Markut 9.30-32; Luk 9.43b-45)
22 Yetu na batagarul bawo bti du *Galilay, ké asé ji na baka : «*Abuk Niint abi
kawulana du bafiaar, 23 baluy kafina, unuur uwajantén asé nata ti pket. » Ké
bagé jootan maakan.

Yetu na Piyeer baluk daasa di Katoh Kaweek ki Nasibati

24Yetu na batasarul baban ubeeka wi Kapernawum. Ké bakobraar daasa di
*Katoh Kaweek ki Nasibati bagé bi ti Timor) Piyeer ahepara aji: « Jém najukan
inan aji luk daasa di Katoh Kaweek ki Nasibati i? »

25 Ké ateem baka aji: « Aa. Ajiluk da. »

Wi aneejarn neej ti katoh ké Yetu agé jina a : « Fimor), we wi if{alul] ti uko wi
ba? In awoor) kaluk basih biki umundu wi daasa ba? Babuk baka kéme balory
bampati. »

26 Ké ateem aji: « Bafiaar) bampati baka. »

Keé Yetu agé ji na a : « Babuk basih keeri baanwo i kaluk. 27 Ké un njsé wo
nénnal ptij btup. Yaan du bdék, ifél kabuuti, utéb uteek wiikpénanur), haabésan
wamntum : iténk pataka da pankkésur pluk daasa di naan na dinu. Jejan pa
iya iluk daasa di nja batéb. »

18

In adémnun tian?
(Markut 9.33-37; Luk 9.46-48)
1Batasar Yetu babi ti a wal mént agé hepara aji: « In adémnur) du *Psih pi

Batiba? 2Ké asé du napot aloy atu'a ti ptoof pi baka, 3agé ji: « Namanjoonan
dtupan, woli naankak anaam ji bapot, nin naankneej du Psih pi Bati. 4 Ukaar
ké ankwoor naweek du Psih pi Bati awoor) ankwalanur) uleeful kakak ji
napot i. 5 Ké fiaar) anyeenkur napot ji i ti katim naan, nji i uleef naanii
ayeenkur. »

Nataafaraan kawuuk bafiaan bajuban
(Markut 9.42-48; Luk 17.1-2)
6 Yetu akak aji : « Naa) ankdolux aloy ti bapot biki*, banfiyaarnury ajot
g pjuban, uhokan cPa a batana plaak pweek bayoorana du bdék. 7 Bafiaar
anwoor ti umundu bawutani tiki iko inhinanur kado baka bajuban itumi.
Iko mént iinhinan kawaar)a, ké fiaar) ansaar atij ya asé wutan!

* 18:6 Bapot biki: Yetu atiiniyaan ti banfiyaarur), bukal bakakur ji bapot.

8 « Woli kafien ki nu, kéme kahot ki nu itu ké ikjuban, falan ya ifél du
kalowan. Uhokan iya bati na kafien kéme kahot kammuksiin, ké di iya

infernu du bdoo bawoor baankjémsa na ifien itéb na ihot itéb. 9 Ké woli pkés
pinu patu'u ké ikjuban, looksan pa ifél du kalowan. Uhokan iya bati na pkés
ploolan, ké di bafélu du bdoo bi infernu na kés ktéb.

10 « Nataafaraan kabeeh aloy ti bapot biki. Na manjoonan, ywanjut i baka
1aji nanat wal undoli du kadun ki Paapa anwoon) du bati. 11 [*Abuk Niint abi
bi pbuuran bambiin aneem.] »

Uhofi wi unkaneel unneemun
(Luk 15.3-7)

12 Yetu ahofi aji : « we wi nasaluy) ti uko wi ba? Woli fiaar) alor) aka nkaneel
ifieen-week ké ulor) usé neem, aankduk pkaneel nandukiiy) du pnkurn kaya pla
uloolan unneemurj i? 13 Dtupan, woli awin wa, aji lilandér unkaneel uloolan
wur) kapel nandukiiny anwoor) njaanneemi. 14 Ké hénk kak di di Asinan anwoor)
bati awoor aanyal alor) ti bampoti biki aneem. »

Pmiir aténtul

15 Yetu aji kak : « Woli aténtu anfiyaaruy ajubanu, yaan iwina, itiini na a,
an batéb tafi. Woli atiinku, kéme ké ika'a. 16 Ké woli aandi ptiinku, duun fiaar
alor) kéme batéb, nahilna nado jibi *Ulibra wi Nasibati ujakun: naboman uko
bti ti kadun ki bamaar batéb kéme bawajant.® 17 Akak le wo aandi ptiink baka,
ktup pntuk pi banfiyaarun ; woli apok ptiink baka, jejana ji fiaay) anwoor)
aanfiyaar Nasibati kéme ji nakobraar daasat. 18 Dtupan, na manjoonan : iko
bti yi nakpokur ti mbos ilur) kapokana du bati, ké iko bti yi nakdinanuy ti
mbos iluy kadinana du bati.

19 « Na manjoonan dkak atupan, woli bafiaar) batéb i an {i mbos batiinkar

afiehan uko ulon wi banalur), Paapa anwoor) du bati ado wa pa baka. 20 Aa,
dko di bafiaar) batéb kéme bawajant bayituy ti katim naan, dji kawo ti ptoof
pibaka. »

Nadoon kamiir baténtan

21Fimor) Piyeer afiog Yetu wal mént asé hepara aji: « Ajugun, njyaas hum pi
ni nwoor) kamiir atént naan woli ajubanaan? Dwo kamiir te yyaas paaj na
ulon i? »

22 K@ Yetu ateema aji: « A-a, ménkjaku njyaas paaj na ulon tafi, nyaas ni iwoor
i kamiira nawo kaban ifieen-paaj-na-ulor) (70) nyaas paaj-na-ulor.

23 « Hénk di *Psih pi Bati pawoon: pawo ji uko wi nasih annaluy pten jibi
balemparul badoluy na itaka yi nul. 24 Ajun pten, ké baseé tija alor) anteetulur
itaka intumur) ptum pan. 25 Niint mént aanka uko uluki itaka mént ; ké nasih
aséjibawaapa ul na aharul, na babukul na iko bti yi akaar, bahilna bakakan
uko wi ateetu). 26 Nalemparul un ké asé nup ti kadun ki nasih aji na a :
“Miiraan, dlur kaluku ya bti!” 27 Nasih afiagi'a agé wutara itaka yi ateetuluy
awuta ke ayaa.

28 « Nalemp mént apén asé yit na aténtul alor) i bawoor ti ulemp anteetuluy
ktaka kntiinku. Atiika adoo kak i pfiikléna agé jaka : “Lukaan uko wi
iteetnun!” 29 Aténtul ké anup akooﬁa ajina a : “Miiraan, dluy kaluku!” 30 Ké
undu agé pok, ado ké bawata ukalabug ayoonkna alur aluk uko wi ateetur.

© 18:16 Plegan 19.15. T 18:17 Bakobraar daasa : Bayuday bajej baka ji bado butaan banwoor
baanwo biki pntaali pi Nasibati.

31 Wi balemg bandukiin bawinuy uko untépur, bajootan maakan asé ya
akakalés wa bti nasih.

32 « Ké nasih ado ké batija nalemp mént asé jina a : “Iwi nalemp nawutan i!
Dwutaru itaka bti yi iteetnur tiki ikootén aji ndo hay ; 33iwo ilah kak kafiaga
aténtu jibi nji fiagi'iin.” 3¢ Adeebat maakan asé wula banjaar bahajan bafiaar
te wi aklury kaluk uko bti wi ateetuy. »

35Keé Yetuasé kak aji: « Hénk di di Paapa anwoor) du bati akluy kado andoli
ti an, woli naammiir baténtan na manjoonan ti itéb yi nan. »

19

Yetu atiiniyaan uko wi bniim
(Markut 10.1-12)

1'Wi Yetu atupuy) iko yar aba, asé pén ti utaak wi *Galilay aya umbar wi
*Yuda unwoor du plut pi *Yordan. 2 Bafiaan) batum batasa da ké abot ajeban
bamaakal.

3 *Bafaritay balon banal ptaawana, asé fioga ahepara aji : « Bgah bi nun
badinan fiaar) abubara adook aharul {i bniim i? »

4 Ké Yetu ateem baka aji : « Naanleyiir uko wi Ulibra wi Nasibati ujakur
i ké du ujuni Nagibati apas bafiaar) ké bawo fiiint na fiaat® » 5 asé ji : «“Wan
ukaan ké fiiint aklun kaduk asin na anin kawo na aharul, bakak fiaan aloolan.”®
6 Hénk, baankak awo baifiaar) batéb, bawo fiaar) aloolan. Naar) awutan keeri
kagar uko wi Nasibati anaakrénur. »

7Bafaritay bahepara aji : « Keeri we ukaar ké *Moyit aji fiaar) awo i kapiit
faat kakaarta kankyuujuy ké bniim babaa, kabaa kadooka? »

8 Ké ateem aji : « Mndéném mi phaas i nan mantuur) ké Moyit adinanan
uko mént. K& ugé wo uunwo han du ujuni. ? Dtupan, woli fiaar) adook aharul
anwoor aampiint na fiaar) alor) nampati, agé niim alox), ajuban pjuban pi
piung. »

10 Batasarul bajaka aji : « Woli hénk di uwoor kawo pa fiiint na aharul,
uhokan pwut bniim. »

11 Ké Yetu ateem baka aji : « Mént bafiaan) bti bahilanuy kadinan pjukan
Ei mént, biki Na%ba;i atenun) ké bahilani tafi bahilanuy. 12 Iko itum ihinan

aneenan biint baniim : balon baanhilan bniim tiki babuka buka hapy,
balon tiki bakas baka, balorn kak psih pi Bati paji patu baanji baniim. Naar
anhinanur pte uko wi, ateen wa! »

Yetu ayeenk bapot bnuura
(Markut 10.13-16; Luk 18.15-17)

13 Bafiaan) batij Yetu bapot pa apaf baka ifien, abot afiechandér baka, ké
batasarul bagé oman na baka. 14 Ké Yetu asé ji : « Nawutan bapot babi ti nji,
nakneenan baka, tiki *Psih pi Bati pawo pi banwoor ji baka. » 15 Wi wi asaar
apaf baka ifien agé ya na bgahul.

Yetu na fliint nayok
(Markut 10.17-31; Luk 18.18-30)

16 Niin{ alox) abi afiog Yetu asé hepara aji : « Najukan, we wi nwoor) kado
unuura kakaana ubida wi mnto? »

17Ké ateema aji : « we ukaar) ké ikheparaan uko unuura wi fiaar) awoor) i
kado? Aloolan tafi annuuriin, Nagibati a. Woli inal kayeenk ubida wi mnto
kdo kado uko wi Bgah bajakur. »

9 19:4 Ujuni1.27. % 19:5 Ujuni 2.24.

18 Ké akak ahepara aji : « Iko ihon? »

K@ ateema aji : « Iinkfiy fiaan), iinkpiint na ahar fiaar) kéme ayin fiaay), iinkKkiij,
wutan katapar fiaar) uko wi awoor aandoo, 19 mébaan saag na naan bnuura,
yalan aténtu jibi inalury uleefu. »

20 Ké natasa ur) ateema aji : « Iko mént bti ddo ya. We wi nkaar aduka pdo?
»

21KéYetuajinaa: « Woli inal kawo fiaar) anjaar) ado uko bti unlilur Nasibatji,
kya, kawaap iko yi ikaar bti kasé jej itaka mént katen bajuuk, kka pyok du
bati. Wal mént ksé bi katasén. » 22 Wi natasa ur atiinkur) uko mént, asé ya na
pjootan, tiki ayok maakan.

23'Wiwi Yetu asaan) aji na batasarul : « Dtupan na manjoonan pneej du *Psih
pi Bati patam nayok maakan. 24 Aa, dfupan kak uko wi : Uyoj aEel pa untaam
wi pnkunkaali uneej ti bhér bi kaguja ké di nayok aneej du Psih pi Bati. »

25 Wi batagarul batiinkur) uko war bafionjar fut asé ji: « Ké in ahilanur keeri
kabuur? »

26 Ké Yetu asé jaban baka kés asé ji : « Bafiaar) bajén baanhilan pbuuran
nleef ni baka, ké Nasibati asé wo aambiisna biisna nin uko uloy. »

b 277Piyeer ajina awalmént: « Tenan, nduk iko bti atasu. We winklun kayeenk
ar’»

28Ké Yetuajinabaka: « Dtupan na manjoonan : woli umundu uhalu ubii, ké
*Abuk Niint aneejan psih na mndém, an batagaraan ifieen na batéb nantagnur
nakak ato na njikasih, kawayés kntaali ifieen na ktéb ki Itrayel. 29 Ké bikikatim
naan katuun ké badukitoh ﬁi baka, kéme babuk basin baka, basin baka, banin
baka, babukbaka, nteeh ni baka, baluy kayeenk uko wibadukur nyaas ifieen-

week kasé kayeenk ubida wi mnto. 30 K€ batum banwoor hénkur) bateek baluy
kawo babaarisaani, batum banwoor) babaafisaani balury) kawo bateek. »

20

Uhori wi bajaar biki baduun ulemp

1Yetu akak aji ti uko war: «*Psih pi Nasibati pawo wo ji uko wi ajug uteeh
ampénurn na nfa kub ala balemp pa uteeh wi nul. Z Atiinkar na balemp aji aluk
baka itaka inlinun na baluk bi unuur asé do baka ké baya uteeh. 3 Ato ado uko
jinwoori nwajant apén awin balemp balon ké bawo du bayiti baanka uko udo,
4keé agé ji na baka : “An kak, nayaan uteeh ; dlukan bnuura.” 5 Ké bayaa.

« Ajug uteeh apén na mnde ilant, akak apén na pnak awin balor), akak ado
Libi adolupy na bukundi. 8 Wi unuur uteehii), akak apén awin balemp baloy

é banat da asé hepar baka aji: “we ukaar ké nawo i, unuur bti bé naankdo
uko ulon”? 7Keé bateem aji nin alor) aanjej jej baka ulemp.

« Ké ajina baka : “An kak, nayaan uteeh.”

8 « Wi utaakal ubanur), ajug uteeh ké agé ji na namaliinul : “Duun balemp
%)W;ll 1fq}doli baluk bi nul, ijjunna bambaafisaanur) pbi isé ido kaya te du

ateek.

9 « Biki bajejuy ti uteeha unuur ké babii, ayeenk andoli baluk bi unuur upéb.
10Bateek babikak asé sal aji bayeenk baluk bampelur bi bambaafisaanur) pbi,
ké basé wula baka andoli baluk bi unuur. 11 Wi bakyeenkuy) itaka asé noman
ti uko wi ajug uteeh adolur 12 aji : “Bambaaﬁ§aanuri) pbi balempa uwoori
uloolan, ké igé luk baka alinan na un, nlempur) unuur bti ti bnuur.”

13 « K& Ajug uteeh asé teem aloy ti baka aji : “Nanoh, méndolu nin butaan
blon: Mént itaka yi, yi ntiinkarur) i? 14 Jejan uko wi ptiinkarur), iya na bgahu.

Ulilén 1il ké nwul ambaafisaanur) pbi uko unlinun na wi nwuliiy. 15 Ménka na
pdo uko unlilnuy na bka bi naan i? Kéme iwo i kadeebat tiki djoob bkow?” »

16 Yetu akak aji : « Ké hénk di di banwoor) babaafisaani baklur) kawo bateek,
bateek basé bawo bambaafisaani. »

Uyaas uwajantén wi Yetu aktupun pketul na pnata pi nul ti pket
(Markut 10.32-34; Luk 18.31-34)

17Yetu aya Yerutalem agé du batasarul ifieen na batéb ké bagaagi, asé tiini na
baka wi bawoor ti bgah aji : 18 « Natenan, jya Yerutalem, ké basé lur) kawul
*Abuk Niing *ba;enan baweek na *bajukan Bgah. Balury kaji aduknaanaa,
gduknaana pi pket. 19 Bawula banwoorn baanwo bayuday bahilna babena,

akoba na itintél, bapana ti krut. Unuur uwajantén asé nata ti pket. »

20 Wal mént ké anin babuk Tebede asé bi afioga, ul na babukul, anup ti
kadunul pa phepara uko ulor). 21 Ké Yetu asé jina a : « we wi inalur) ba? »

Ké aji na a : « Dolan babuk naan batéb biki baluy bato alor ti kadeenu ki
nu, aloy ti kamayu, woli ilur) ato asih. »

22 Yetu ateema aji : « Naamme uko wi nakfiehanaanuy). Nahinan kadaan ti
pnkalame pi nji kayaar) kadaan, kahaj ji njii?

Ké bateema aji : « Nhinani. »

Z3Ke Yetu agé ji na baka : « Aa, nalun kadaan i pnkalame pi naan ; ké uko
unwoorn wi I%l;o ti kafien naan kadeenu na kama% , mént nji dwoor kadat
ﬁaiw\éoor] biki pto da, biki Paapa ajakuy aji bawo biki kato da, bukal baklur

alo da. »

24 Wi batasarul ifieen bandukiiny batiinkury uko wan), asé deebatér batéb
bukundi. 25 Wi wi Yetu asaar) atiini na baka bukal bti aji : « Nawin jibi
basih biki njtaak bajaar) bayuuj mndém mibaka, baweek biki ijtaak karjoonkna
bafiaan. 26 Uunwo kawo hary pa an. Annalur) pwo naweek i an awo i kawo
nalempar baténtul. 27 Ké woli fiaar) anjal pwo nateek ti an, awalaan bkowul ado
kalempar baténtul. 28 Ké hénk, *Abuk Niint aambi bi pa bado kalempara, abi

do kalempar bafiaar) kabot kawul ubida wi nul, uwo baluk bankbuuranuy
aflaan) batum maakan.

Bakuul batéb biki Yetu ajebanun
(Markut 10.46-52; Luk 18.35-43)

29 Yetu na batasarul bapén ti ubeeka wi Yeriko, ké bafiaan) batum basé tasa.
30 Bakuul batéb bato wal mént i kaban ki bgah, ké wi batiinkun) ké Yetu
aktépun asé huuran aji: « Naweek, *Abuk Dayit, fiagi'un! »

31 Ké bafiaar) batum banwoor) da bawo ti pyoman na baka aji bayomp, ké
bagé huuranaara huuran maakan aji : « Naweek, Abuk Dayit, Nagi'un! »

32Yetu anat adu baka asé ji : « We winanalur) ndolan ba? »

33Ké bateema aji : « Naweek, dolan ndo kawin! »

34 Afiaga baka asé ban baka kés ké bakak awin i dko mént, agé tasana bgah.

21
Uneej Yetu ti Yerutalem
(Markut 11.1-11; Luk 19.28-40; natenan ti Yowan 12.12-19)

1Yetu na batasarul bafiog Yerutalem aten ubeeka wi Betfage du umbarn wi

Pnkun pi Mnoliwera®. Ké asé yil batagarul batéb, 2 aji na baka : « Nayaan du
ufét unwoor ti kadunan ; uneejaran neej nawin batan ubuuru na ubuk wa;

*
21:1 Pnkur) pi Mnoliwera : “Mont des Oliviers, Monti de Oliveira, Mount of Olives.”

nafénsananatijén. 3Woli baheparan uko unkayi, nateem kaji Ajugun anuma
na. Ti dko mént bawutan naya na pa.

4Uko mént uwoo, uko wi Natupar Nasibati abiin) atup uhilna udolana :

5 “Najakan na ubeeka wi *Fiyon
Nasihinu abi tiiwi;
awalan bkowul, adapa ubuuru,
na ubuuru umpoti, ubuk untaam ulempni*

6 Batasar Yetu baya, ado jibi ajakuy na baka, 7 atij ubuuru na ubuk wa.
Wi wi bagaar) ajej imisa yi baka agur ti na ké Yetu agé paya. 8 Bafiaar) batum
maakan bawo ti bgah wal mént, ajej iyetiyi baka aseef i bgah ; ké baloy batib
inah yi mnko aseef. 9 Bafiaar) batum bankposuy ti kadunul na banktasuluy
bahuuran aji :

« Hotana,T iwi *Abuk Dayit
Bnuura nuura ti ankmbiiz ti katim ki Ajugun
Hotana! Nasibati adém du bati duug! »*

10 Wi Yetu aneejuy ti Yerutalem, bafiaar) biki ubeeka bti bafionar fut asé
hepar aji : «I abaa wo wo ahor ba? »

11 Ké bafiaar) basé teem aji : « Yetu Natupar Nasibati a, awo i Nataret du
Galilay. »

Yetu na bawaap du Katoh Kaweek ki Nasibati
(Markut 11.15-19; Luk 19.45-48; natenan ti Yowan 2.13-22)

12 Yetu aya neej du *Katoh Kaweek ki Nagibati agé jun pdook bawaap na
banknugurn bti banwoor da. Awat nmeesa 1i batélés itaka, na itij yi bawaap
pbalab. 13 Wi wi asaan aji na baka : « Nasibati atup ti Ulibra wi nul aji :
“Katoh naan kalun kadu'ana *katoh kafiehanaani”* ké an, nasé kakan ka dko
dmennaani di bakiij!* »

14 Bakuul baloy na banknjiinkur babi afioga da, ké ajeban baka.
15 *Baterjan baweek na *bajukan Bgah bawin iko ifiorjarénaan yi adolur) abot
atiink bapot ké bakhuuran du Katoh Kaweek ki Nasibati aji : « Hotana, iwi
*Abuk Dayit » asé deebat. 16 Bajaka wal mént: « Itiink uko wi bapot biki
bakjakuy 1? »

Ké Yetu aji na baka : « Dtiink bnuura di ; naambaar kaleyiira ti Ulibra wi
Nagsibati dko danjakun:

“Ido ké bapot bampoti
na bambaan abuka buka
ké bakdémanu.” »*
17Yetu aduk baka tuy, apén ti ubeeka, aya Betani di ayaar aférna.

Bko bi Yetu afépun
(Markut 11.12-14,20-24)

18 Na nfa, wi Yetu akkakuy ubeeka wi Yerutalem, ké ubon usé de a. 19 Awin
bko bloy bi bajaar bado bfig ti kabar ki bgah, abi afiog ba, asé ténka itoh toh.
Aji wal mént na bko bun: « Nin iinkak abuk! » Ti dko mént, ké bko babi kay
kay. 20 Batagarul bawin uko mént agé fionar maakan. Bahepar Yetu aji : « hum
di di bko bi bahiluy akay hénk ti dko mént? »

21Ké Yetu ateem baka aji : « Dtupan, manjoonan ma, woli nahat Nasibati abot
awo naanka nsal ntéb, ménjakan nahil pdo bfig bi bakay, nadoo hilan kaji na

© 21:5 TFakariya 9.9. i 21:9 Hotana Ti uhebéré dawo « Buuran » asé bi kak utup unjaar udémanaan
Nagibati. © 21:9 Kafiaam118.26. ¢ 21:13 Itayi56.7.  21:13 Yeremiya7.11. ¥ 21:16 Kafiaam
8.2.



MACI 21:22 94 MACI 21:42

Enkul) pi: “Pénan ti, iya ijot du bdék,” uko mént udolana. 22 Woli nahati, uko
ti wi nafiehanur) Nasibati, adolan wa. »

In atuun Yetu pdo iko yi akdolun
(Markut 11.27-33; Luk 20.1-8)

23 Yetu aneej du *Katoh Kaweek ki Nasibati agé jun pjukan. Wal mént ké
*batenan baweek na *bantohi bayuday basé bi afioga ahepara aji: « Mnhina
mnhor mi mi ikdolnur iko yi ba? In ajakiin ké ihilan kado ya? »

24 Ké Yetu asé teem baka aji : « Nji kak, dyal kaheparan uko uloolan tafi ;
woli nateemén, kasé tupan wal mént mnhina mi nji kadolni iko yi. 25 In ayiluy
*Yowan pbattaar ba? Nasibati a, kéme bafiaar) baka? »

Keé basé wo ti platar ti ptoof pi baka aji: « Woli nteem aji Nasibati ayiluluy,
aheparun uko unkaar ké nénfiyaara? 26 Ké woli njteema aji bafiaar) bayiluluy,
nwo i kati bafiaan) bti babi banatara'un, tiki bafiyaar ké Yowan awo Natupar
Nagibati. »

27 Bateem Yetu wal mént aji baamme anyilulur. Ké agé ji na baka : « Nji kak
ménktupan mnhina mi nji kadolnuy iko yi. »

Uhofi wi ajug katoh na babukul batéb

28 Yetu akak aji na baka : « Ké we wi nagalur ti uko wi? Niint alox) abi ka
bapot batéb. Atiini na nateek aji na a: “Abuk naan, yaan ilemp nta du uteeh.”
29 Ké abukul ur) ateema aji : “A-a, ménkya ;” ato aban tur asal, anata aya uteeh.
30 Asin baka akak atiini na natébantén. Ké ateem aji: “Aa, Paap dya” asé bi wo
aanya. 31 Ahor ti batéb bukur adolur uko wi asin baka analun? »

Ke bateem aji: « Nateek. »

Keé Yetu agé ji na baka wal mént: « Dtupan, manjoonan ma, bakobraar daasa
nabaatbatuunkbabanan uteek du *Psih pi Nasibati. 32 Hénk di uwoor), *Yowan
Nabattaar abi ti adiimanan bgah btool ké naanfiyaara ; ké bakobraar daasana
baat batuunk ké basé fiyaara. Ké wi nadoor) awin uko mént naantélsa télés
phaas ni nan afiyaara. »

Uhorni wi balemp biki uwoorta
(Markut 12.1-12; Luk 20.9-19)
33Yetu akak ahofi aji : « Nakaan natiink uhofi wi: Niint alox) abi tepi uwoorta
wi mnko manjaar) mandolna ubifiu, agé biig wa afooyan. Ajip bhér ado dko
dpoofini, abot akiin bliit bi mnlaak bkuurntaan pa bayer), asé dukar wa bafiaay
baloy pa badoki bapoofile bawula kafah ki nul, agé ya bayaas. 34 Wal wi
upoon ubanuy, ké asé yil balemparul du bafiaary banwoor du uwoorta pa
pyeenk kafah ki nul. 35 Bafiaar) mént bamob balemparul, akob aloy, afiy
natébantén, akak atap nawajantén mnlaak afina. 36 Ajug uwoorta akak ayil
balemparul balorn, bantumur) apel bateek, ké bafiaar) banwoor) du uwoorta
badola baka ji bateek. 37 Ké abaafisaan ayil abukul, asal aji : “Baya kakali abuk
naan.” 38 Ké wi biki adukarur) uwoorta bawinur abukul, asé latar aji : “I,
akdukiin na iko yi asin. Najoh nfina, nsé nduka na ya!” 39 Bamoba, apénan ti
uwoorta afixn. »
40 Ké Yetu agé hepar baka aji : « Ké we wi ajug uwoorta akeeri bi kado
bafiaar) mént wi akbiin? »
41 Ké bateema aji : « Pfiy) pi akfinun bafiaar) bawutaan biki uwoorta mént
pawut. Ajej uwoorta kawul balor, bankwululur kafah ki nul upoofi ubanle.
»

42Yetu aji na baka wal mént: « Naambaar) kaleyiira uko umpiitur ti Ulibra
wi Nagibati i?

“Pnduba pi baniw bapoku
pakakun améban kato
uko meént uwo udo wi Ajugun
unuura abot awo ufionarénaan ti kés ki nun.” »*

43 Yetu akak aji na baka : « Ukaar) ké nji katupan : Nagibati alur) kajej *Psih
pi nul kawul pa bafiaaryy balory bankdoluy uko unnuuriiy ti kés ki Nasibati.
44 Naar) ankjotur ti pnduba mént, akita, ké fiaan i pakjotnury, panantéla. »

45 *Batenan baweek na bafaritay bayikrén ké bukal bakaar) ké Yetu akhofi
Il\llal):b45§]3ado na pmoba wal mént asé ti bafiaar) bansaluy) aji Yetu awo *Natupar

asibati.

22

Uhofi wi bampokun pbi pyoban
(Luk 14.15-24)

1Yetu akak ahofi na baka aji : « 2 *Psih pi Bati panaam ji uko wi nasih
anduuy bafiaan) pyoban ti bniim bi abukul. 3 Ayil balemparul pa baya badu
biki aduur pyoban ké basé wo baarnal pbi. 4 Ké akak ayil baloy aji na baka :
“Najakan na biki nduur pyoban ké djur pde, afin ngit nkas i naan na ntaam
Nannuurnaaniil) ti i naan, iko bti ibékani, babi ti dko di bniim.”

5 « Ké biki baduur basé wo baando to to aten uko mént, andoli atool kaya
pdo kanuma ki nul : balon baya nteeh, balor) pjula. ¢ Ké bandukiin) bamob
balempar nasih, ahajan baka afin). 7 Nasih adeebati, asé do bangoli biki nul ké
bafin balat mént abot atér ubeeka wi baka. 8 Wi wi asaar) aji na balemparul :
“Pde pabaa ké biki mbiin) adu pyoban basé wo baantaan na pde pa. 9 Nayaan
duny Eaﬁbgah nadu bafiaar bti biki nakwinur.” 10 Ké balemparul baya tiigah,
adu biki bawinur bti, bawutaan na banuura, ké dko di bniim datumi.

11 « Nasih aneej wal mént pten bambiin pyoban asé win da fiiint aloy
anwoor aanwoh imisa yi ufettu. 12Ké asé jina a : “Nanoh, hum di di idoluy
adoo neej ti, bé iinwoh imisa yi ufettu ba”? Ké uy mént ayompi. 13 Nagih ké
asé ji na balemparul : “Natanana ihot na ifien naféla bdig du bdém, dul di

akyaar kawooni kabot kadeebat kadohrén.” » 14 Ké Yetu agé akak aji : «
Banaar batum badu'anaa ké bantiinku bakdataniir. »

Pluk Fetar daasa
(Markut 12.13-17; Luk 20.20-26)

15Wi uko mént utépuy, *bafaritay baya ayitiir wal mént katen jibi bakdoli

pa Ptaawan Yetu ti btup. 16 Wi wi bayilur batasar baka balor na baloy biki

Herodkébajinaa: « Najukan, nmeké iwo faar i manjoonan, abot aji kjukan
bgah bi Nagibati na manjoonan. Iinji kti nin fiaag tiki iinji kten uko w1 fiaar
awoon. 17 Tupun keeri, we wi isalun? Nwo i kaluk *Tetar nasih daasa kéme
nénwo ikaluka da? »

18 Ké Yetu ammeer nsal nwutaan 1ji baka asé teem baka aji: « An balagare!
We ukaar ké nakdo na ptaawanaan ba? 19 Nadiimanaan pataka pi najaay
nalukna daasa. »

Ké badiimana pa, 20ké asé ji na baka : « Kaara diin dawoor) ti pa? Ké katim
ki in kawoon ti pa? »

Ké bateem 21 aji: « Tetar a. »

9 21:42 Kafiaam 118.22-23.

Wi wi asaay) aji na baka : « Nakeerin nakakan Fetar uko unwoor wi Fetar,
nagé nakakan Nasibati uko unwoor wi Nasibati. » 22 Wi ajakuy har ké basé
fionar fut aduka, aya.

Pnata ti pket
(Markut 12.18-27; Luk 20.27-40)

23 Unuur mént, *bataduk balorn babi afiog Yetu — bukal bajaar baji pnata
ti pket paanwoo — 24 agé ji na a : « Najukan, *Moyit apiit pa un aji : “Woli
Naar) aket bé aanka napot, abuk asin awo kayeenk aharul, kahilna kabukara
bapot.” 25 Ké usé bi ka {i un biint paaj na alon bantaarur). Nateek aniim fiaag
asé waana bé aambuki, adukar abuk asin aharul. 26 K& natébantén akak aket
aduk fiaat b€ aambuki, ké uwoha han pa nawajantén kak, awoha har pa
bukal paaj na alor) bti. 27 Wi bukal bti baketur), ké fiaat akak aket. 28 K& hénkur)
woli bafiaar) balur) anata ti pket, in akwoor) ayin fiaat mént, wi bukal paaj na
alop bti baniimulun? »

29 Ké Yetu agé teem baka aji : « Naneemi, naamme Ulibra wi Nasibati abot
awo naamme mnhina mi nul. 30 Hénk di uwoor, woli bafiaar) balur) anata
ti pket, biint baankniim, ké baat baankniima, balur) kawo ji nwanjut du bati.
31Ké ti uko wi pnata ti pket, naambaar) kaleyiira uko wi Nasibati ajakur) i? Aji
: 32 “Dwo Nagibati i Abraham, i Itaak, na i Yakob.” »*

Yetu akak aji na baka : « Nasibati awo i bafiaar) bajeb, aanwo i banketur. »
33 Bafiaan) banktiinkulur bti bafionar ti pjukan pi nul.

Uko undémnun ti iko yi bgah bajakun
(Markut 12.28-34; Luk 10.25-28)

34*Bafaritay batiink ké Yetu ateem *bataduk ké bawaar) utup asé yitiir. 35 Ké
aloy ti baka, anwoon *najukan Bgah asé nal ptaawan Yetu agé hepara aji : 36 «
Najukan, ti iko yi bgah bajakur), uhoy udémnur dém ba? »

37Keé asé teema aji : « Nalan Ajugun Nasibati i nu na katébu bti, na uhaagsu b,
na usalu bti. 38 Uko wary udémnur) {i iko yi bgah bajakur). 39 Ké uko unyeenkur
ti wa abot adém kak wii wi : Nalan aténggu jibi inaluny) uleefu. 40 Iko itéb yury
itonkrén *Bgah bi Moyit bti na pjukan pi *batupar Nasibati. »

Krittu na Dayit
(Markut 12.35-37; Luk 20.41-44)

417ibi *bafaritay bayitiirur, ké Yetu agé hepar baka aji : « 42we wi nasaluy
ti *Krittu ba? Awo abuk in ba? »

Ké bateema aji : « Awo *abuk Dayit. »

43 K@ Yetu agé ji na baka : « Ké hum di di *Uhaas wi Nasibati utuur Dayit ké
aji du'a Ajugun ba? Ul, antiiniir) aji :

44 “Nasibati Ajugun aji na Ajugun :
oon ti kafien naan kadeenu
te ndoo ndo basooradu
ido kapafna baka ihot.”* »

45Yetu akak aji: « Keeri, woli Dayit aji du Krittu Ajugun, hum di di ahilanurg
kawo kak Abuk Dayif{? » 46 Nin aloy) ti baka aanhinan ateema. Kapéna unuur
meént nin alor) aankak afioom phepara uko ulon.

23

Ptaafara bajukan Bgah na bafaritay
(Markut 12.37-40; Luk 11.39-52; 20.45-47)

© 22:32 Ppén3.6. ¥ 22:44 Kafiaam 110.1.

1Keé Yetu asgé tiini na pntuk pi bafiaar) na batasarul aji na baka : 2 «*Bajukan
Bgah na *bafaritay bato ti ptij pi *Moyit. 3 Nadoon kado nabot nado katas
iko bti yi baktupanar), nasé nawut pdo kado uko wi bajaar) bado : tiki baji
batup kagé wo baanji bado uko wibatupun. 4Baji batan idaaj idif katu bafiaan
pkuna ya, bukal ti nleef i baka basé pok pdeer) pkofi ploolan tafi pténk baka.
5Ti iko bti yi bakdolur baji bala pwinana ti bafiaar) ukaarn ké kako ki bajaary
batu Utup wi Nagibati katan ti bkow na ifien yi baka kaji kadém. Ifien yi imisa
yi baka ikak aji ihaan maakan™. 6 Baji banal pto ti itij innuurnaaniin woli
bawo du dko di ufettu kabot karal pto kadun du *itoh ifiehanaani. 7 Baji banal
bafiaan) banohntén baka ti dko di bafaar kabot kayal bafiaay) bado kadu baka
“Najukan”.

8 « K& an, nawutan kado bafiaar) bado kadu'an “Najukan”; an bti nataari
abot akaha najukan aloolan tafi. 9 Nawutan kado kado fiaa aloy kaji Asinan
ti mbos ; nakaha Asinan aloolan, anwoor du bati. 19 Nawutan kado badoo
badu'an “Nayafan”; nakaha nayafan aloolan, anwoor) *Krittu. 11 Anwoonur
naweek ti an aklury) kawo nalempar baténtul. 12 Naai ankdémanur) bkowul
baluny kawalana, ké fiaar) ankwalanur bkowul balur kadémana. »

Pwutan pi bafaritay

13 Yetu akak aji : « Nawutani an *bajukan Bgah na an *bafaritay an
nanwool) balagare, nanjaar naneenan bafiaar pneej du *Psih pi Bati. Naanji
naneej da an ti gleefan ké naanji nawut bannalur) pneej baneej! 14 [Nawutani
an bajukan Bgah na an bafaritay balagare, naji nade bka bti bi baat bayot
kabot kajon ti pfiehan Nagibati pa pwinana. Ukaar ké Nasibati akluy) kakoban
kakob kandémnur) maakan.f

15 « Nawutani an bajukan Bgah na an bafaritay, an nanwoor) balagare, an
biki pkakan fiaan) aloolan {i udolade wi nan pajaan patu namuur idék na
ptaak. Woli naka'a, naji nadola ataan na pneej infernu njyaas ntéb kapelan.

16 « Nawutani, an bayuuj bgah banwoorn bakuul, nanjaan naji : “Woli fiaax
ajej *Katoh Kaweek ki Nagibati amehnaana, uunwo ukoolan ; bé woli fiaan
amehna ti uwuuru wi katoh ki Nasibati, awo i kado uko wi ajakury).”

17 « An bawaay nsal, an bakuul! we udémnun: uwuuru wa kéme katoh
ki Nasibati kandoluy k& uwuuru mént uyimani? 18 Nakak aji naji : “Woli
flaary) amehna ti *bliit bi mngur, uunwo ukoolan, bé woli fiaary) amehna ti
iko intenanuy ti ba, awo i kado uko wi ajakur.” 19 An bakuul, we udémnur:
iko intenanun ti bliit bi mngur kéme bliit bi mngur bankakanur) iko mént ké
iyimani? 20 Pmehna ti bliit bi mngur pawo pmehna ti ba na ti iko bti inwoor)
ti ba. 21 Ké pjej Katoh Kaweek ki Nagibati kamehnaana pawo pmehna ti ka
na ti anfétun) ka. 22 Pmehna ti bati pawo pmehna ti ptij psihni pi Nasibati na ti
antoorn) ti pa.

23 « Nawutani an bajukan Bgah na an bafaritay, an nanwoor) balagare,
nanjaan nawul kafah ki Nagibati i iko bti yi nakjaarun kadoo wul im-
potétaanur) maakan asé wo naanjl nado uko unkaanur udooni ti iko yi bgah
bajakurn: pwo natool, pfiaga, na pfiyaar Nasibati. Yar) yi yi nawoor) i kado lah
kasé kawut katilma indukiin 24 An bayuuj bgah banwoor bakuul, nanjaary
naténtan poot pi nan pa ppénan uwu kasé yoor untaam wi pnkunkaali.

25 « Nawutani an bajukan Bgah na bafaritay an nanwoor balagare, naji
nawent ikoopa yi nan na iraata yi nan bnuura ti bdig, meet dasé tum na iko

* 23:5 Bayuday baji bado iko iloy yi bapiitur) Utup wi Nasibati kalesna wa. Ital iniilu inwoor ti ifien yi
imisa yi baka ikak aji ilesan baka Utup wi Nasibati.

yi kakiij na kafeer. 26 Iwi nafaritay nakuul, duniin iwent kakoopa na praata
meet, bdig bahilna bajint.

27 « Nawutani an bajukan Bgah na an bafaritay an nanwoor) balagare
nanjaarn nawo jiihéryibabomanun: iji inuura ti bdig, meet kasé tum naimoh
na iko imputur. 28 Ké hénk di di nawoor, naji nawo wo ji bafiaar) batool ti
kadun ki bafiaan), agé tum na kalagare na butaan ti nhaagan meet.

29 « Nawutani an bajukan Bgah na an bafaritay an nanwoor) balagare,
nanjaarn naniw ihér yi *batupar Na§ibafi kabot kaboman ihér yi batool, 30 kagé
kaji ti usal : “Woli nwo laalan da ti wal wi basinun, nénknaakiir na baka katul
pfiaak pibatupar Nasibati.” 31 Hénk naji nadinan ké nawo babuk bambiiy afin
batupar Nagibati. 32 Nabaafiés uko wi basinan babiin ajun.

33 « An ypula, pntuni pi gnfunan! Hum di di nakhinanuy kabuur kakob,
kawo naankneej infernu? 34 War) ukaar ké nji kayil batupar Nasibati, bafiaar
banwoor na usal untuna, na bajukan : naluy kafin) balory, kapar ti krut, naluy
kafud balor itintél du *itoh ifiehanaani yi nan, kabot kadookar na baka na
nbeeka. 35 Hénk, pfiaak bti pi bafiaar) batool pi natulur ti mbos pahilna pakak
ti an, du pket pi Abel natool te du pi Fakariya, abuk Baraki, i bafinuy ti dko
danwoor ti ptoof pi umeesa wi bterjan na *dko dyimanaan di Katoh Kaweek
ki Nasibati. 36 Dtupan na manjoonan, kawuur) ki kayeenk kakob ki iko mént
bti iktijun. »

Yetu atégara Yerutalem
(Luk 13.34-35)

37 Yetu akak aji : « Yerutalem, Yerutalem, iwi injaag kfin *batupar Nasibati
kabot katap biki ayiluy ti iwi mnlaak, nyaas ntum ddo na ptonkrén babuku
jibi uguk ujaan uboof nbuk wa, ké ipoki. 38 Hénkur), Nasibati asaar) adukaran
katohan. 39 Dtupan, naankak awinén te unuur wi naklun kaji : “Naar
ankmbiiy) ti katim ki Ajugun anuurandéni !” »

24

Utoka Katoh Kaweek ki Nasibati
(Markut 13.1-4; Luk 21.5-7)
1Yetu apénti *Katoh Kaweek ki Nasibati, ké batasarul basé fioga pa pdiimana
jibi kadémi akut anuura. 2 Ké agé teem baka aji : « Jém nawin iko yi bti i? Na
manjoonan dtupan, nin plaak paankduka kapaf ti ptént pa ti bé paankfoma
kajot ti mbos. »

Nnuur ni mnhaj
(Markut 13.5-13; Luk 21.8-19)

3Yetu ato du pnkur) pi mnoliwera, ké batasarul basé bi agaag na a, ahepara
aji : « Tupun, lum di di uko war ukwoor), na uko unkyuujun un ubi'u na uba
umundu? »

4 Ké ateem aji : « Nataafaraan baguuran, 5 tiki bafiaarn) batum baluy kabi na
katim ki naan, kaji bukal bawoor *Krittu, kaguur bafiaan batum. 6 Woli nalur)
atiink ngut, abot atiink ké baktiiniyaan ngut, nawutan kalénk : iko mént iwo 1
kawo. Ké nasé wo i kame ké uundobi wo uba umundu. 7 Utaak unata ugut na
utaak ulon, psih pagut na ploy. Ubon uluy kawo ti ntaak plon, mbos mando
kaiin'gar. 8 Jko mént bti ikwoor ujuni wi mnhaj mnweek, ji mnhaj mi fiaat
ankyaar kabuk.

9 « Wal mént balur) kamoban kawul bahajanan bafir) ; katim ki naan kalur
katu ntaak bti nasooran. 10 Bafiaar) batum baankak afiyaarén, bado kawaapar

kabot kasoorad. 11 Batum baluy katilan kaji bawo *batupar Nasibati kaguur
bafiaar) batum. 12 Butaan dadém maakan bafiaan) badoo bakak baankak
analad. 13 Ké fiaar) angaar) ameéban ti nji aliint ynuur bti, uy) méntan aluny kabuur.
14 Baluy katup *Utup Ulil Unuura wi *Psih pi Bati wi ti umundu bti, bafiaar) bti
bahilna batiink wa. Wal méntan wi wi uba umundu ukbiiy. »

Unoor uweek
(Markut 13.14-23; Luk 21.20-24)

15 Yetu akak aji : « Woli nawin uko uwutaan maakan unjaarn utopan, wi
*Daniyel *Natupar Nasibati atiiniyaanur) ké uwo ti *dko dyimanaan du Katoh
Kaweek ki Nasibati — ankleyiirur) awo i kayikrén — 16 bafiaar) bankwoor du
utaak wi *Yuda bakeeriin bati baya du inkur iweek. 17 Antoory du usaala
awutan kaneejar uko ulon. 18 Anwoor du uteeh, awutan kakakar bayeti
bi nul! 19 Nnuur mént, baat bankwoor na iyin, na bankbootanuy bawutan.
20 Nafiehaan pti mént pawut kawo ti wal wi usubal na mpoj kéme ti *unuur
wi pnoorfén. 21 Nnuur mént nawo nnuur i mnhaj mnweek. Mnhaj manwoorn
maambaarn kawohara wiumundu uwoonur ; ké mnhaj mntént ma maankak
aluny kawo nin uyaas ulon kak. 22Ké woli Nasibati aantiink{én lah nnuur mént,
nin flaan) aankduka duka kado kahefént ; ké bafiaan) biki adaturn bagé tu ké
atiinkntén na.

23 « Wal mént, woli fiaar) ajakan : “*Krittu awi !” kéme : “Awi mor) !” Nin
nakfiyaara. 24 Bafiaar) balur kanata katilan kaji bawoor Krittu na *batupar
Nagibati. Bado mlagre na iko ifiorjarénaan pa woli bahilani bado naabar du
ﬁalga biki Nasibati ajokur. 25 Aa, dfupan nawo bame ji uko mént ubi udo

aban.

26 « Woli bajakan keeri : “Krittu awi du *pndiis” nawutan kaya da ; kéme
woli bajakan : “Awi amena morn” nakfiyaar uko mént nin. 27 Jibi kaliik liik
kajaan kawoona kabar kaloy ki bati, kajeehan bati bti, hénk di di ubi wi
*Abuk Niint uklur kawo. 28 Dko di untaam uketnur) dul di njugude njajaarn nayit.
»

Ubi wi Abuk Niint
(Markut 13.24-27; Luk 21.25-28)
29 Yetu akak aji : « Woli njnuur 1i unoor fjur natépa tép,
“Unuur uunkak ado katér,
pli paankak ado katér,
njah najot,
mnhina mi bati mangintar®.

30 Wal mént, iko inkyuujun ké *Abuk Niint abi, iwinana du bati, kntaali ki
umundu bti kalun kayewla ; kawin Abuk Niint abi ti infélur) yi bati na mnhina
na mndém mweek. 31 Aluy kayil nwanjut 5ji nul nabi na plul pweek, nayitrén
balI:laiﬂ] biki adatuy banwoonur ntaak bti kapéna du kabar kalor ki umundu
te kalon.

Uhofi wi mnko
(Markut 13.28-32; Luk 21.29-33)
32 Yetu akak atiini na baka aji : « Natenan i mnko. Wi inah ijunan jun

pluuman, ké itoh ipéni, naji name ké pti pafiogi. 33 Ké hénk, woli nalury) awin
iko mént bti, nameen ké ubi wi *Abuk Niint ufiogi, awur) tur) pléman. 34 Na
manjoonan, dtupan kawuuy ki kaanktép bé iko mént bti iinwinanaa. 35 Bati
na mbos naba, ké gtup ni naan nagé wo naankba. »

9 24:29 Ttayi 13.10; 34.4.

Nawoon bten

36 Yetu akak aji : « Ké ti uko wi unuur mént na woori mént, nin alorg
aammee, nin ywanjut du bati, nin nji Abuk Nasibati ; Paapa tafi ameer. 37 Jibi
ubiin awo ti wal wi *Nowe, hénk di uklun kawo kak ti wal wi *Abuk Niint
akbiin. 38 Hénk di uwoor tfa ji meel mambi mando kapar awun umundu
bti, bafiaar) bade, adaan, aniim, aniimandén babuk baka te unuur wi Nowe
aneejuy ti upuur, 39 ké bafiaar) baansal aji uko ulor ubi, te k&€ meel mando
par aba baka bti. Hénk di ukwoor) ti ubi wi Abuk Niint. 40 Biint batéb bawo du
u ee1}<1, aloy ajejana, alor) aduka. 41 Baat batéb bawo ti pson, alor ajejana, alor
aduka.

42 « Nawoon bten, naamme unuur wi Ajugun akbiin. 43 Nameen bnuura
uko wi : woli ajug katoh ame wal wi nakiij akbiin) na utejan, awo bten
aankdinan balunan uniw wi katohul. 44 Ukaay ké an kak, nawo kawo bten,
tiki Abuk Niint abi ti wal wi nawoor) naankyoonka. »

Nalemp natool na nalemp anwoon aanwo natool
(Luk 12.42-46)
45Yetu akak aji: « In awoor nalemp natool natitiajugkatoh aktuur ti kadun
ki balemp biki nul, ado kawul baka kafah ki ndeey ki baka uwoori ubanle?
46 Nalemp i ajug katoh akténkury ti ulemp wi atu'u lun) wal wi akkakur), ug
mént anuurandéni. 47 Dtupan na manjoonan, ajug katoh ahankana bka binul
bti. 48 Bé woli nalemp awo nawutaan, aji ti usalul ké ajugul ajon ubi, 49 asé nata
akob balemp baténtul, ade adaan na bakuj, 50 ajug nalemp mént aluy kabi ti
unuur wi awoor aankyoonka, na wal wi awoor) aammee. 51 Ahajana bnuura
lﬁago}l kadola jibi bajaan bado balagare : dul di baklun) kawooni, kadeebat
adohrén.

25

Uhofi wi beegani ifieen

1 Yetu akak aji na bankntiinkulur): « Ké hénk, *Psih pi Bati palurn) kawo ji
uko wi beegani ifieen banwoor) na nkaniya pya kakit naniim. 2 Kafieen ti baka
baanklipara, ké kafieen bandukiin) baklipara. 3 Banwoor baanklipara bukur
bajej gkaniya i baka asé wo baantij ungaant ulor kak ; 4ké banklipariin) bagé
tij ungaant ti ympoban na nkaniya. 3 Jibi naniim ajonurn ubi, ké basé noyént
bukal bti.

6 « Na utejan mnjel, ké pdiim plor pasé liir aji : “Naniim abi! Napénan
nakita.” 7 K& beegani bti bagé nata aboman pkaniya ji baka. 8 Ké beegani
banwoor baanklipara bukur basé ji na banklipariin: “Natenun ti ungaant
wi nan, nkaniya 1i nun najémsaa.”

9 « Ké basé teem baka aji : “Nin, wi uundo kés kés nfaasér. Nayaan du
bajula nanug wi nan.” 10 Batool pga cPnu ungaant, ké naniim asé bi.
Bambomandérur aba ké baneej na a du dko di bniim, ké bgah badéti.

11 « Banwooy baanklipara wi badukiiny abi, asé ji : “Naweek, naweek,
haabésun bgah!”

12 « Ké agé teem baka aji: “Na manjoonan, dfupan, mémme an !” »

13 Ké Yetu asé ji : « Nawoon bten keeri, naamme unuur kéme uwoori wi
*Abuk Niint akbiir. »

Uhofi wi balemp biki bawulun itaka
(Luk 19.12-27)

14 Yetu akak ahofi na baka aji : «*Psih pi Bati paluy kawo ji uko wi fiiint
ankyaarn bayaaf, asé du balemparul adukar baka bka bi nul. 15 Awul baka
itaka, andoli inlinurn na ulemp wi ahinanurn kado na ya. Awul aloy inlinu
na baluk bi ngubal kafieen, awul aloy inlinun na baluk bi ngubal ntéb, awu
nawajantén bi usubal uloolan, asé tool ti dko mént aya pyaant.

16 « Nalemp i bawuluy baluk bi nsubal kafieen abi jun jun plemp na itaka
ti dko mént aka itaka impelur) uko wi bawululuy) nyaas ntéb. 17 Ké i bawuluy
bi nsubal ntéb akak ado ji nateek, aka uko wi bawululur nyaas ntéb. 18 Ké i
bawuluy baluk bi usubal uloolan asé jip bhér amen ktaka ki ajugul awululur.

19 « Wi ajug balemp ayaarn ajon, asé tiis, adu balemparul babi batupa jibi
badukiado naitaka. 20Nalemp i bawuluy baluk bi gsubal kafieen abi atij itaka
ajina a: “Naweek, iwulén itaka inlinun na baluk bi nsubal kafieen aji nlemp,
ké nduk aka uko wi iwulnuy) nyaas ntéb, yii yi.”

21 « Naweek ké aji na a : “Ido bnuura, iwi nanuura natam ulemp. Ilemp
bnuura na uko umpoti wi nwuliin). Dwulu umpelur wa maakan. Blin iwo {i
mnlilan na nji.”

22 « K& natébantén i bawulur) itaka inli u%na baluk bi nsubal ntéb abi aji na
a: “Naweek, iwulén itaka inlinun na baluk bi gsubal teb, ké nduk aka uko
wi iwulnur nyaas ytéb, yii yi.”

23 « Ké naweek aji na a : “Ido bnuura, iwi nanuura natam ulemp. Ilemp
bnuura na uko umpoti wi nwuliin, dwulu umpelur wa maakan, biin iwo {i
mnlilan na nji.”

24 « Ké nawajantén i bawuluy itaka inlinur na baluk bi u;ubal uloolan agé
bi, aji : “Naweek, dme ké iwo faar) anjooturj anjaar akit du dko di awoor
aantepii kabot kakaaw dko di awoor) aanjaari. 25 Dti'u ti, ukaar ké njip amoy
ya ;itaka yinuyiiyi.”

26 « Ké ajugul ateema aji : “Iwi nalemp nawutaan, nansabér! Ime ké dwo
fiaan) anjaan akit du dko di awoor aantepii kabot kakaaw dko di awoor
aanjaari; 27ké we ukaar keeri ké iinjej itaka yi nwuliin) ahankan du nateetan
ba? Ingaar) kabuk uko ulony woli dyaar ya. 28 Najejan itaka mént nawul
ankaar baluk bi nsubal ifieen.” 29 Bawul ankaar), asé tumandén, k& anwoor)

aankaa badoo yeenk yeenk uko wi adukanaaniir). 30 Hénkur), nafélan nalemp
nawaar) udooniidu bdém, dul di baklur kawooni, kadeebat kadohrén. »

Unuur wi pwayés

31 Yetu akak aji : « Woli *Abuk Niint alur) abi na mndém mi nul agakandér
na nywanjut bti, ato ti ptij pi psih na mndém. 32 Bafiaar) biki ntaak bti ni mbos
bayit ti kadunul, agé patés baka jibi nayafan ajaan apatés nkaneel na npi.
33 Atu nkaneel ti kafien kadeenu, kasé kaﬁl gpi ti kamayu. 34 Wal mént wi
wi nasih asaar) aji na banwoor ti kafienul kadeenu : “Nabiini, an biki Paapa
awulun bnuura bi nul, naneejan ti Psih pi Bati pi Nasibati abomananan wi
umundu upasnuy). 35 Ubon ubi de'én ké natenén ké ndee, ké udaan utijén ké
natenén ké ndaani, dbi wo nayaant, ké nayeenkeén, 36 awo ménwo na imiga, ké
nawoharénén, amaak ké nabl pwinén, awo ukalabus ké nabi pwinén.”

37 « Batool banwoor ti kadeenu bahepara wal mént kaLi : “Ajugun, lum di
di nwiniir) ké iwo na ubon ké gwulu uko ude, afal udaan ké nwulu ké idaani,
38 awo nayaant ké nyeenku, awo iinwo na imisa, ké nywoharénu, 39 amaak kéme
awo ukalabus ké npbi pwinu?”

40 « Nasih ateem baka wal mént kaji : “Na manjoonan, dtupan, uko wi
nadoluy) pa alor) ampotétaanur) ti bayit naan biki, njiiinadolun wa.”

41 « Wi wi asaay aji na banwoor) ti kamayu : “Nalowaan, an nanfépaniin
naya du bdoo banwoor) baankjémsa bi babomanur pa Untaayi Uweek na
ptasar wa. 42 Ubon ubi de'én, ké napok ptenén nde, ké udaan utijén bé
naantenén ndaan, 43 dbi wo nayaant ké naanyeenkén, awo ménwo na imisa
ké naanwoharénén, amaak abot awo du ukalabus ké naambi pwinén.”

44 « Bukurn méntan bakak ahepara wal mént kaji: “Ajugun, lum di di nwiniin
ké iwo na ubon, anal udaan, awo nayaant, awo iinwoh imiga amaak kéme
awo ukalabus ké nénténku?”

45 « Ateem baka wal mént kaji : “Na manjoonan, dtupan, uko wi nawoor
naando pa aloy ti bampotétaanur) biki, njiiinawoor naando wa.”

46 « Ké hénk di di bakluy kaya, balory) du mnhaj mi mndani, banwoor) batool
baka ubida wi mnto. »

26
Uko wi batiinkarun aji bado Yetu
(Markut 14.1-2; Luk 22.1-2; natenan ti Yowan 11.47-53)
1'Wi Yetu atupur) uko war bti asé ji na batasarul : 2 « Name ké *Ufettu wi
Mbuur uduka nnuur 5téb, ké baklun kawul *Abuk Niint bahilna bapana. »
3*Batenan baweek na bantohi ké basé yit wal mént du uko *nasih i batenani
katim kawoor) Kayif. 4 Batiinkar aji bado mntit kamob Yetu kabot kafina, 5 agé
wo baanal pdo uko mént ti wal wi ufettu tiki bati ubeeka ubi usintar.

Naat alon ajees Yetu ukéra ujun ulil ptékén
6Yetu awo du uko Fimor i bajaar) badu namaak bdoo du ubeeka wi Betani.
7 Wi awoor) ti pde, ké fiaat alon asé bi afioga, awo na ptukar pmpoti pi
banugnuy itaka itum. Pawo na ukéra ujur ulil ptékéni untamur maakan.
Ajees ukéra mént ti bkow bi Yetu. 8 Wi batasarul bawinur uko wi fiaat adoluy
badeebat aji: « we uwoor) kalat ki? 9 Ukéra wi uhilan lah kawaapana itaka
itum, kajej ya katen bajuuk. »
10Ké Yetu ammeer) uko wi bajakuy asé ji : « we ukaar) ké naknooran fiaat
iba? Uko unuura wi wi adolur hénk pa nji. 11 Na manjoonan, bajuuk bawo
na an ynuur bti, ké nji, ménkwo na an nnuur bti. 12 Ajeesén jees ukéra ujuy
ulil ptékén wi ti uleef pa umoy wi naan. 13 Na manjoonan dtupan, dko di
bak{upnur *Utup Ulil Unuura wi, bakak atup uko wi fiaat i adolur, kalesna'a.
Yudat anwaapun Yetu
14Wal mént, aloy) ti batasar Yetu ifieen na batéb anwoor) Yudat Itkariyot, aya
du batenan baweek, 15 aji na baka : « we wi nakwulnur) ngé wulan Yetu ba? »
Ké bukur bawula ktaka ifieen ywajant ki batakur) na untaam. 16 Wi wi ajunur
pla jibi akdoli kadoo kawula baka.

Pde pbaarisaani

17 Batasar Yetu babi afioga ti unuur uteek wi *ufettu wi ipoom indat asé
hepara aji : « Tuy di di inalun nya njunna pde pi *Ufettu wi Mbuur ba? »

18 Ké ateem baka aji : « Nayaan ubeeka du uko ase najaka : “Najukan aji :
Wal wi naan ubani, du katohu di di nji kadolnuy ufettu na batagar naan.” »
19Ké batasarul bado jibi Yetu ajakur) na baka, aboman pde pi ufettu.

20 Wi utaakal ubanur, ké Yetu asé to na batasarul ifieen na batéb pa pde.
21 Bawo ti pde, ké agé ji : « Dtupan, na manjoonan, alor ti an alur) kawaapén.
»

22 Bajootan maakan andoli kahepara kaji : « Ajugun, woon njia i? »

23 Ké ateem aji : « Anktuur) kafien na nji ti praata, u) méntan akwulnun!
24 Aa, *Abuk Niint awo i kake%jibi upiitaniin ti a ti Ulibra wi Nasibati, ké angaan
awula agé wutan! Uhokan lah awo aankbuka. »

25 Ké Yudat, anwaapulur asé hepara aji: « Najukan, woon njiai? »

Ké Yetu ateema aji : « Ijakug hang. »

26 Wi bawoor) ti pde, ké Yetu asé jej kapoom, abeeb Nasibati, akités ka
awul batasarul asé ji : « Nayeenkan nade, uleef naan wii wi. » 27 Akak ajej
pnkalame pi poot, abeeb Nasibati, awul baka asé ji : « Nadaanan ti pa an bt,
28 pfiaak naan pii pi, pakntenanur bhonar, pul paktuliiry) Nasibati ahilna amiir
bafiaar) batum pjuban pi baka. 29 Ké nsé tupan, ménkak adaan poot pi te unuur
wi nji kalun) kadaan pa phalu na an, du Psih pi Paapa. » 30 Bayeeh afiaamarén

Nasibati, asé pén atool pya du Pnkux pi Mnoliwera™.

Yetu atup ké Piyeer alun kapok kaji aamme’'a
(Markut 14.26-31; Luk 22.31-34; natenan ti Yowan 13.37-38)

31 Yetu aji na baka : « Uko wi baklur kadolén ti utejan wi nta wi utu an bti
nadukén. Ké hénk di di upiituy ti Ulibra wi Nasibati aji : “Dkob nayafan kafin,
Dkaneel i batani nasé nawaysér.”* 32 Woli dlur) anata ti pket, kajotan kadun du
Galilay. »

33 Piyeer atiini na a wal mént aji : « Woli uko wi bakdoliir) utu ké bafiaar bti
baduku, nji ménkduku. »

34 Ké Yetu asé teema aji : « Na manjoonan dtupu, ji uguk udo kahaan nta di,
ipok pme'én 1jyaas nwajant. »

35 Piyeer ké asé jina a: « Udole wo pket ket na iwi, ménkpok kaji mémme'u.
» K& batagarul bti bakak aji han.

Priehan pi Yetu du Gettemaniya
(Markut 14.32-42; Luk 22.40-46)

36 Wal mént ké Yetu asé ban na batasarul du dko dloyy di bajaary bado
Gettemaniya agé ji na baka : « Natoon i, dya du kadun kafiehan Nagibati. »
37 Ajej na a Piyeer, na babuk Tebede batéb, asé jun ptiink pjootan na mnhaj
ti uhaas wi nul. 38 Aji na baka wal mént: « Uhaas wi naan ujootani, pjootan
mént padit maakan ké ndoo kita. Nadukiin ti nawo bten. »

39 Ké wi ajohariin aya low btiisu agé jot afét kaara ti mbog afiehan Nagibati
aji: « Paap, woli uhinan kawo, lowaan pnkalame pi mnhaj mi ti nji, usé uwut
kawo jibi nnjalur), uwoon jibiinalur. » 40 Akak asé ténk batasarul ké baknoyént,
ké asé ji na Piyeer : « Naandoo hilan awo bten na nji uwoori uloolan tafi!
41 Nawoon bten nado kafiehan nawutna kajot ti kaguuru. Nhaas ni nan nanal
maakan pdo bnuura, ké nleefan nasé biigna. »

42 Akak aya uyaas utébantén alow baka afichan Nagibati aji : « Paap, woli
pnkalame pimnhaj pi paanhilan ptép bé ménkdaan pa, uko wiinalur ukeeriin
udolana! » 43 Akak kak, aténk batasarul ké baknoyént, tiki kés ki baka kadit
byoy.

44 Akak aduk baka aya uyaas uwajantén pfiehan Nasibati, akakalés uko wi
ajakury. 45 Akak wal mént du batasarul agé ji na baka : « Nahuma kanoyént
abot anoorfén? Wal wi *Abuk Niint akwulaniir ti ifien yi bado butaan ufiogi.
46 Nanatiin 5jya! Natenan, ankwulnur awii wi. »

*
26:30 Pnkuy pi mnoliwera : “Mont des Oliviers, Monti di Oliveira, Mount of Olives.” ¥ 26:31
Fakariya 13.7.

Yetu amobanaa
(Markut 14.43-50; Luk 22.47-53; natenan ti Yowan 18.2-11)

47 Yetu ahum Kkatiini, k& Yudat, anwoor aloy ti banjafian ifieen na batéb,
asé wuj na pntuk pi bafiaar) banwoor na ikej na induk. *Batenan baweek
na bantohi bayilun) baka. 48 Yudat anwaapuluy aji na baka hénk di di
bakmeenur fiaar) mént: « I nji kamookur, ul a, namobana. » 49 Wi abanaar
ban afiog Yetu, agé jina a : « Dwulu mbos, najukan » asé mooka.

50 Ké Yetu asé jina a : « Nanoh, doon uko wi ibiir) pdoT. » Ké bukundu bagé
dépatia amoba. 51 Aloy) ti bangakandérur na Yetu atoot kakej abi fal fal kabat
ki nalempar *nasih i batenan. 52 Ké Yetu asé ji na a : « Kakaan kakej ki nu ;
bafiaan) bti bankjejur ikej balur kaketna kakej. 53Isal aji ménhil kadu Paapa i,
awulén ti dko mént uko umpelur nwanjut ifieen-week-ifieen nyyaas ifieen-ntéb?
54 Woli ddo han, hum di di uko wi bapiitur i Ulibra wi Nagibati uhilanux
kadolana keeri? Wul ujakur aji uko mént uwo kadolana. »

55Wiwi Yetu agaar) aji na pntuk pi baﬁaaxi(pun: «Dwonadobutaani, ké nado
bi pmobén na ikej na induk? Nnuur bti dji kato du *katoh ki Nasibati kajukan,
ké naammobén. 56 Ké iko bti inkdolaniin) hénk iwo iko yi *batupar Nasibati
bajakuy ti Ulibra wi nul. » Batagarul bti bati aduka.

Yetu du uruha wi bayuday
(Markut 14.53-65; Luk 22.54-55,63-71; natenan ti Yowan 18.12-24)
57Bammobur) Yetu bafioota du uko Kayif *nasih i baterjan di *bajukan Bgah
na bantohi bayitur). 38 Ké Piﬁeer asé wo du kalowan atasa te da ; aneej ti blay
asé to na balemp aten jibi uko ukbiin kabaafisaan.

59 *Batenjan baweek na biki *uruha bti bala uko uloy utapar Yetu kadolna
aket. 60 Bafiaar) batum badoo bi atapara iko ilor) ké iinkésa kés. Ké batéb
balon babaafisaanur) pbi, 61 asé ji : « Niint i aji ahilan kafom *Katoh Kaweek
ki Nasibati kabot kaniw ka ti nnuur ywajant. »

62 Ké nasih i batenan asé nata aji na a : « Iinkteem i? Iintiink uko wi bafiaar
biki baktupur) ti iwi i? » 63 Ké Yetu ayompa yomp.

Ké akak ajina a : « Dfiehanu, ti katim ki Nasibati ajug ubida, fupun me iwoor
*Krittu Abuk Nagibati. »

64 Ké ateema aji : « Iji har. Dtupan kak, hénkur), nawin *Abuk Niint ato du
kafien kadeenu ki Nasibati anhiniir) iko bti ; nawina kak abi na infélur yi bati.
»

65'Wal mént, ké nasih i batenjan asé tow imisa y i nult asé ji : « Akar Nasibati!
Nkak anuma uko uloy) i? Natiinka hénkur) ké akar Nasibati. 66 We wi nasaluy ti
uko wart ba? »

Ké bateem aji : « Aduknaanaa, awo i kaket. » 67 Wi wi basaar) atéfjéra ti
kaara, aguuka abot akoba ifien ti jjeem 68 agé jina a : «Iinji iwo Krittu Nagupar
Nagibati 1? Tupan fiaar) ankobiir) keeri. »

Piyeer apok aji aamme Yetu
(Markut 14.66-72; Luk 22.56-62; natenan ti Yowan 18.15-18,25-27)

69 Piyeer ato wal mént ti blay du bdig, ké nalemp fiaat alor) afioga asé ji: «
Iwi kak ibi wo na Yetu i utaak wi *Galilay. »

70Ké Piyeer agé pok ti kadun ki bafiaar) bti aji aamme uko wi fiaat aktupury
hénk. 7t Akak apén aya umbarn wi pléman ké fiaat nalemp alor akak awina
asé ji na bafiaan) banwoor da : « Abi wo na Yetu i ubeeka wi Nataret. »

T 26:50 Doon ulemp wi nu : Npiit nloy naji : we ukaarn ké ibii? i 26:65 Ptow imisa: Ado do hay
ayuujna ké ti ul uko wi Yetu ajakur uwo butaan bweek maakan.

72Ké akak apok, ado mehna. Aji na baka : « Méndo me me fiiint i. »

73 Bakak ato ntiinku, ké balor) ti banwoor) da basé bi afioga aséji: « Iwona
baka na manjoonan, idoo tup tup ji biki Galilay. »

74Ké asé mehna aji na Nasibati afépa woli aanktup manjoonan, awo ti pji «
Mémme fiiing i. » Ti dko mént, ké uguk ugé haan. 75 Ké Piyeer asé les uko wi
Yetu abiin ajaka : « Ji uguk udo kahaan, ipok nyaas nwajant kaji iimme én. »
Apén bdig asé wooni maakan.

27

Pket pi Yudat
(Markut 15.1-2; Luk 22.66; natenan ti Yowan 18.28)

1 Na nfa kub, *batenan baweek na bantohi bayuday bti bayiti, atiinkar aji
bafin Yetu. 2 Wi wi bagaar) atana, asé fioota awul *Pilat nantuna i utaak méng.

3 Yudat anwaapur Yetu awin wal mént ké baya kafina, asé téga akakan
*batenjan baweek na bantohi ktaka ifieen nywajant ki bataknur untaam. 4 Aji
na baka : « Djubani, wi nwulanar) fiaay) anwoor aando nin ukoolan. »

Ké bagé teema aji : « Némmee, utenu. » 5 Afél wal mént itaka ti *Katoh
Kaweek ki Nasibati agé pén aya ayuuladiir.

6 Batenjan baweek bajej itaka yur asé ji : « Bgah bi nun baneenan gjtu itaka
yidudko dhankniitaka di Katoh ki Nagiba;i(}iki iwo yi pfiaak. » 7Batiini atiinkar
asé nug na itaka mént « uteeh wi naniw 1dunk » ado dko dmoyni bayaant.
8 Ukaar) ké te hénkur baji badu uteeh mént « uteeh wi pfiaak. » 9 Wal mént
wi wi uko wi Yeremiya *Natupar Nagibati abiin) atup udolaniin: « Bafiaan biki
*Itrayel baji ktaka ifieen pwajant ki bataknun untaam ki ki baknugnulun. 1° Bajej ya
anugna uteeh wi naniw idunk jibi Ajugun ajaknun. »<

Yetu du kadun ki Pilat
(Markut 15.2-5; Luk 23.3-5; natenan ti Yowan 18.33-38)

11Yetu anat du kadun ki *Pilat nantura, ké asé hepara : « Iwi, iwoor nasih
i*bayudayi? »

Ké ateema aji: « Ijakuy hang. »

12*Batenan baweek na bantohi bawo ti ptapara iko itum, ké aanteem baka.

13Ké Pilat agé jina a : « Iintiink iko yi baktapariin bti i? »

14Ké aanteema teem, ké Pilat adoo fionjar maakan.

15 *Ufettu wi mnjeeh undoli, nantuna aji wutan nakalabus, i bafiaan
bapyalur) awutan. 16 Ké usé ka wal mént nakalabus i katim kapénaliit) i bajaar
bado Barabaat. 17 Wi wi Pilat asaay aji na pntuk panyitur da : « Ahor ti baka
iinanalun nwutanan ba, Barabaat kéme Yetu i bajaan bado *Krittu? » 18 Ame
bnuura ké banwulur Yetu bakuja kuj ukaar) ké batija a.

19 Ké wal wi atoor) du *uruha awayés, ké aharul asé yil ké baji na a, awut
kaneej ti btup bi fiint natool uy, tiki atu nta ké anoor maakan ti ntaafi.

20 Batenan baweek na bantohi bawuuk pntuk paji bawutan Barabaat bagé
bado bafiy Yetu. 21 Ké nantuna akak ayeenk btup ahepar baka aji: « Ahony ti
baka iinanalun) nwutanan? »

Ké bateem aji : « Barabaat. »

22 Akak ahepar baka aji : « K€ we wimbaar ado keerina Yetuibajaar bado
Krittu ba? »

Ké baji bukal bti : « Papana. »

© 27:10 Fakariya 11.12-13; Yeremiya 32.6-9.

23 Ké akak ahepar baka : « Butaan bhoy bi bi adolur ba? » Ké bakhuu-
ranaara huuran maakan aji: « Panana! »

24 Wi Pilat awinuy ké aankak ahil pdo uko uloy, ké bafiaar) babot ahuu-
ranaara huuran maakan, ké asé jej meel afiow ifien {i kadun ki bafiaar) bukur)
asé ji: « Dpénan bkow naan ti pfiaak pi fiiint i. An nakmeer. »

25 Ké bafiaan bti bateem aji : « Pfiaak pi nul pakakan ti un, na ti babukun. »
26 Wal mént, awutan baka Barabaat asé do ké bakob Yetu na itintél abaa wula
baya bapana ti krut.

Bangoli baben Yetu
(Markut 15.16-20; natenan ti Yowan 19.2-3)

27 Bangoli biki *Pilat nantuna bafioo{ wal mént Yetu du blay bi katoh ki
nantuna asé du batént baka bti ké babi afooya. 28 Bawohésa imisa asé tu'a
bayeti bjeenkal. 29 Wi wi basaar asiir ukél wi iyiw afuutana, abot ajej pmul
ploy atu'a ti kafien kadeenu”. Banup wal mént ti kadunul asé bena ajinaa:
« Nwulu mbos, iwi nasih i *bayuday! » 30 Batéfjéra akut ajej pmul pur akoba
ti bkow. 31 Wi babenulur) akésan, bawohésa bayeti akakana imisa yi nul agé
Noota pya kapar du krut.

Yetu du krut
(Markut 15.21-32; Luk 23.26-43; natenan ti Yowan 19.16-24)

32 Wi bakpénury, bayit na fiiint alor) i ubeeka wi Firen anwoor katim ki
Fimor), asé tu'a pkuna krut di Yetu. 33 Baban dko di bajaan) bado Golgota
uwoor « dko di kaheem ki bkow. » 34 Bawul Yetu poot pannaakrénur na
bko btaaktaan, ké afiem pa asé pok pdaan. 35 Bapana ti krut abot ado kanur
na mnlaak ahilna afaasiir imisa yi nul. 36 Wi wi basaar) ato ayena. 37 Bapiit ti
bkowul duut uko unkaar ké batu'a pket aji: « I, awoor Yetu nasih i *bayuday.
» 38 Bakak apar) balat batéb, aloy ti kadeenu ki nul, undu du kamayu.

39 Bank{épun bawo {i pkara abot abé%{bétan ikow aji : 40 « Iwi inhinanuy
katok *Katoh Kaweek ki Nasibati kagé kaniw ka ti nnuur gwajant, buuraan
uleefu. Woli iwo Abuk Nagibati heliin i krut! »

41 *Batenan baweek na *bajukan Bgah na bantohi bakak abena aji : 42 «
Abuuran baloy asé wo aanhinan pbuuran uleeful! Aji awoor nasih i *Itrayel,
aheliin keeri ti krut, nsé nfiyaara! 43 Aanhat Nasibati i? Akeeri buurana, woli
anala. Méniul ajakur aji awo Abuk Nagibati i? » 44 Balat biki bapanun na a
bado kak akara har.

Pket pi Yetu
(Markut 15.33-39; Luk 23.44-48; natenan ti Yowan 19.28-30)

45 Ti udiin unuur, unuur umara mara awunana, ké bdém bawala ti
umundu bti, ado ywoori nwajant. 46 Wi udoor uko ji nwoori wajant, Yetu ké
asé do pdiim aji : « Eloy, Eloy, lama tabaktanit » uwoor: « Nasibati, Nasibati,
we ukaar ké iwutén? »

47 Baloy ti banwoor da wi batiinkulur) asé ji « Awo ti pdu *Eli *Natupar
Nagibati. »

48 Ti dko mént, ké alor ti baka asé ti ajej kalémént atoop ti poot ptaaktaan
atan ka ti pmul awula adaan. 49 Bandukiin ké bagé ji na a : « Wutan! Nten
me Eli abi kabuurana! » 50 Wi wi Yetu akaar) ado pdiim pweek asé jémsa.
51 Wal mént, blaafi bkém maakan banjaar baneenan bafiaar) pneej du *dko

F3
27:29 Ti utaak mént basih baji bafuuta kabot kaméban pmul ti kafien. i 27:46 Eloy, Eloy, lama
tabaktani Kaflaam 22.

dyimanaan maakan di Katoh Kaweek ki Nasibati batowa ti ptoof. Ké mbosg
mankut asintar, mnlaak mnweek mantowaa, 52ké ihérihaabsaa, banfiyaaruy
Nasibati batum banketur ké banataa. 53 Bapén ti ihér yi baka, ké wi Yetu
anatiin ti %keg ké basé neej ti Yerutalem ubeeka uyimanaan, di bafiaar) batum
bawinuy) baka.

54 Wi naweek i bangoli ifieen-week baromer) na bangoli bankyenur Yetu
bawinug ké mbos manksintar abot awin uko unktépur), balénk maakan asé
ji: « Namanjoonan, i awo Abuk Nasibati. »

55 Baat batum bantasnur) Yetu du *Galﬂag aténka banat alow aten. 56 Bi
Mariya i utaak wi Magdala, na Mariya anin bi Yakob na Yotef, na anin babuk
Febede bawo ti baat mént.

Umoy wi Yetu
(Markut 15.42-47; Luk 23.50-56; natenan ti Yowan 19.38-42)

57 Wi utaakal ubanur, ké fiiint alor) nayok i ubeeka wi Arimati agé bi.
Katimul kawo Yotef, awo kak natasar Yetu. 58 Aya awin *Pilat, agé hepara
puum pi Yetu. Ké Pilat ado ké bawula pa. 59 Yotef ajej puum, abootan ti blaafi
bfaatal feh €0 agé tu pa ti bhér bi nul bi abaarn ado do ké bajipa ti kaban ki
plaak. Wi wi asaan ado ké bakél plaak pweek atuhna ba agé tool. 61 Mariya
i) 1}11]9eeka wi Magdala na Mariya natébantén bawo da wal mént, ato ataar) na

ér.

Bafiaan bankyenun bhér
62 Unuur ujinti, unuur mént uwoor untaanur) wi ppomandér pa *unuur wi
pnoorfén, *batenjan baweek na *bafaritay bayitiir aya du *Pilat, 63 ajina a :
« Naweek, nles ké natilan i atup wi ahumur) najeb aji ti pnuur nwajant anata
E pket kakak najeb! 64 Doon bado kayer) bhér bnuura te unuur uwajantén,
al;i.ba}?arul babi bakiij puum basé baji na bafiaar) anata ti pket. Ntilan mént
nadém kapel nteek. »
65 Pilat ké ateem baka aji : « Naka bangoli. Natuun baka bayer jibi nanaluy.
i;f%K'é baya do ké bakyer) bhér : baniw plaak pantuhnur bhér asé do bayer
€ banati.

28
Pnata ti pket pi Yetu
(Markut 16.1-10; Luk 24.1-12; natenan ti Yowan 20.1-10)

1 Wi unuur wi pnoorfén utépun, ti unuur uteek wi kaném na nfa kub, bi
Mariya i ubeeka wi Magdala na Mariya natébantén ké ba%é ya pten bhér. 2Ti
dko mént, ké mbos mangé sintar maakan, ké uwanjut ulon) wi Ajugun usé
walnaana bati abi akél plaak asé to ti pa. 3 Ujeeh ji kaliik liik ké imisa yi wa
ibot awo ifaatal feh. 4 Bayern balénk maakan akat kat. Bawo ji banketur.

5Ké uwanjut usé jina baatbukun: « An, nawutan kalénk : dme ké nala Yetu
ibapanuy. 8 Aanwo ti, anata ti pket jibi abiin atup. Nabiin naten dko di abiir
apiin}na. 7 Nataraan naya natup batasarul ké anata ti pket, ajotan kadun aya
*Galilay ; dul di nakyaan kawinna. War wi wi nwoor i katupan. »

8 Bataran pduk dko di bhér, balénk abot awo na mnlilan mweek, ati pya
katup batasar Yetu uko untépur). 9 Ké {i dko mént, ké Yetu agé Eén awinana ti
kadun ki baka aji: « Dwulan mbos. » Kébaat basé fioga ajot ti ihotul, adémana.
10 Ké agé ji na baka : « Nawutan kalénk. Nayaan naji na bayitf naan baya
Galilay, dul di di bakyaarn kawinnén. »

Ntilan ni baweek biki bayuday

11Wibaatbakyaan na bgah, ké balor ti bayer) basé neej ti ubeeka akakalés
*batenjan baweek uko bti untépur. 12 Ké bukuy basé yit na bantohi atiinkar
awul bangoli itaka itum, 13 agé ji na baka baji : « Batasarul babi na utejan
akiij puum wi gwoor ti byjoy. » 14 Bakak aji na baka woli nantuna amee,
bukal katiini na a awut kanooran baka. 15 Bangoli bayeenk itaka KLII] abot
ado uko wi bajakun na baka, ké hénk di baktiiniyaanur) uko méng te hénkur ti
*bayuday.

Yetu ti kadun ki batasarul
(Markut 16.14-18; Luk 24.36-49; natenan ti Yowan 20.19-23; Ulemp wi
Banjafian 1.6-8)

16 Batasar Yetu ifieen na alory baya *Galilay, du pnkur pi Yetu ajakurn na
baka baya kayit. 17 Ké wi bawinuluy), asé nup adémana ; ké balor) basé woha
na I]§a1 ntéb. 18 Yetu afiog, agé ji na baka : « Nasibati awulén mnhina bti du

ina mboi 19 Na{ an keeri, nado bafaar) biki umundu bti bado katasén,
na attaarén baka ti katim ki Asin naan, ki Abukul na ki *Uhaas wi Nasibati,
20najukan baka pdo katas iko bti yi njakanan nado kado. Natenan : dwo na
an na nnuur bti te uba umundu. »

Utup Ulil Unuura
wi Markut apiituy

Utup ujuni

Ulibra wi uwo Utup Ulil Unuura wi Markut apiitun). Markut aambi wo
natasar Yetu, asé bl gakandér na Pawulu, abi lemp kak na Piyeer. Aka
ptiinkna iko yi apiitur) ti Piyeer anjaar) abi katup bafaar iko yi Yetu adolur
ti mbos. Apiit wa pa banwoor) baanwo bayuday, kadiimanaan baka ké na
manjoonan Yetu awoo%Abuk Nasibati. Markut atup ti ulibra wi iko yi Yetu
adolun na yi ajukanur bafiaan, akak atiiniyaan pketul na pnata ti pket pi nul.
Yetu ajukan bafiaan) na mnhina, ajeban bamaakal, adook nntaayi akut ado iko
ifionarénaan. Yetu aambi bi pwin biki bakjuuknténur) ti ulemp, abi bi pjuukét,
kawul katutul kalukna, bahaar) batum bahilna babuur. Baweek biki bayuday
bapoka adoo do ké bafina. Naay andoli anktasur Yetu awo kabomandér
mnhaj, ti ubaafisaani alur) kawo ti mnlilan. »

Heénk di ifah zi ulibra wi iwoon:

1. Yowan Nabattaar atup uko unklurn kabi (1.1-8)

2. Batitmu bi Yetu na jibi Fatana akdoor na pguura ajuban (1.9-13)

3. Ulemp wi Yetu du Galilay (1.14—9.5(3

4. Yetu apénna Galilay pya Yerutalem (10.1-52)

5. Kaném kabaafisaani ki Yetu {i umundu wi, pwayés pi bawaysulur na

pketul (11.1-15.47)
6. Yetu anata ti pket (16.1-8)
7. Yetu apén awinana ti kadun ki batasarul (16.9-20)

Yowan Nabattaar atup uko unklun kabi
(Maci3.1; Luk 3.1-6,15-18)
1 Ujuni wi Utup Ulil Unuura untiiniyaanur) uko wi Yetu Krittu Abuk Nasibati™
wii wi. 2Jibi Nasibati atupur) ti ulibra wi Itayi natuparul apiitur):
« Tenan, dlun kayil nalempar naan ti kadunu,
abomanu bgah.*
3 Pdiim plon pahuuran du *pndiis aji :
“Nabomaan bgah bi Ajugun aklun katépna,
nadolana ilél itool.”* »
4 Hénk di di Yowan nabattaar apénur) awinana du pndiis aji : « Nawutan
Ejuban, natélés nbida, nado batitmu, Nagibati agé pénanan ipekadu. » 5 Bafiaar)
ti biki ubeeka wi Yerutalem na utaak wi Yuda bti baya du a, atup ipekadu y1
baka, ado ké babattaar baka ti bdék bi Yordan. 6 Yowan awohara kamisa ki
babomanur) na pfaal pi untaam wi pnkunkaali agé tan katél ti blank ; aji de
nguul na mnob. 7 Aji tup kaji : « Naar) ankmbiin ti kafet naan adém apelén
maakan, k&€ méndoo floom floom kanup pfénésa isapaat. 8 Nji dbattaaran na
meel, ké ul agé lun kabattaaran na Uhaas wi Nasibati. »

Batitmu bi Yetu
(Maci3.13-17; Luk 3.21-22)
9 Wal méntan war), Yetu apénna ubeeka wi Nataret du Galilay abi yeenk
batitmu E kafien ki Yowan du bdék bi Yordan. 10 Wal wi akpénuy ti meel
asé win bati ké bahaabsaa, ké Uhaas wi Nagibati ugé wala ti a awo ji ubalab

* 1:1 Abuk Nagibati : Npiit )i naanwo ti glibranlon. ¥ 1:2 Malaki3.1. © 1:3 Itayi40.3.

ufaatal. 11 Ké pdiim ploy) pasé pénna bati aji : « Iwi, iwoor) Abuk naan, dyalu
maakan, dmaganu. »

Fatana ala pguur Yetu du pndiis

(Maci4.1-11; Luk 4.1-13)

12 Wi uko war utépay tép, ké Uhaas wi Nagibati usé ya na Yetu du *pndiis.
13 Awo da nnuur ifieen baakér ké Fatana akdo na pguura ado butaan. Yetu awo
da tafi na ko ni uteeh, ké nwanjut yakténka.

Yetu ajun pjukan

14Wi uko war utépur, bamob Yowan, ké Yetu asé ya Galilay atiiniyaan Utup
Ulil Unuura wi Nagibati. 15 Atiini aji : « Unuur ubani, Psih pi Nasibati pafiogi,
nawutan pjuban, natélés nbida, nakak nafiyaar Utup Ulil Unuura. »

Yetu adu batuh babaakeér

16 Unuur ulorn wi Yetu akposur ti kaban ki bdék bi Galilay, asé win Fimor)
na Andre ata'ul ké bakfél bridiya du bdék : bawo batuh. 17 Ké Yetu asé ji na
baka : « Natasaan, dkakanan batuh bafiaay). » 18 Ti dko mént, ké babi duk duk
iridiya yi baka atasa.

19Wi ayaarn alow btiisu, awin Yakob na Yowan babuk fiiint alor i katim ki
Tebede, ké bawo ti bteem aboman iridiya yi baka. 20 Adu baka ti dko mént, ké
baduk Febede asin baka ti bteem na balemparul, atasa.

Yetu ajukan du Kapernawum abot ajeban fiiint i untaayi uneejun
(Luk4.31-37)

21 Yetu na batasarul baya du ubeeka wi Kapernawum. Ti *unuur wi
pnoorfén wi bayuday ké asé ya aneej du *katoh kafiehanaani ajukan.
22 Bafiaar) banktiinkulun) bafionar ti pjukan pi nul, ajukan na pdiim pi nasih,
aankdo j1 *bajukan bgah bi *Moyit.

23Wal mént, ti dko di bawoor fiiint aloy) i untaayi uneejury awo da ; ahuuran
aji : 24 « Ay, iwi Yetu i Nataret we wi ykaarur) ba? Ibi bi ptokun i? Dme fiaay) i
iwoor): iwo fiaar) nayimanaan i Nasibati ayiluy. » 25 Ké Yetu asé 1ébar na wa
aji : « Yompaan mntum, pénan ti fiiint i. » 26 K& untaayi usé séy sépan maakan
fiiing i uneejuy, asé wuuk pdiim pweek apén ti a. 27 Bammaarur) bti bafiorar
fut asé tiini na batént baka aji: « We wi? Pjukan phalu pii pi, panwooy ji pi
nasih! Aji tiini na nntaayi yjatiinka! » 28 Ti dko mént, ké katim ki Yetu kasé pénala
aniink Galilay.

Yetu ajeban anin ahar Fimon

29Wibapénar pénti *katoh kafiehanaani ki bayuday ké Yetu agé gakandérna
Yakob na Yowan aya uko bi Fimon na Andre. 30 Naat anin ahar Fimor) apiinti,
ké uleefuyik na a maakan. Wi Yetu abanar ban ké basé tupa. 31 Yetu abi afioga,
ameébana ti kafien, anatana, ké uleef ubijoobét joobé{ na a, ké anata awul baka
iko ide. 32 Na utaakal, wi unuur ujotun, ké baseé tij Yetu bamaakal bti na biki
Intaayi [)aneejur). 33 Ubeeka bti uyitiir ti pléman pi katoh. 34 Ajeban bamaakal
bti, bantumi abot apat mmaak. Adook kak nntaayi ntum, asé wo aandinan na
natup, tiki aagnal ayuuj uko wi awoor).

Yetu amena apén ti Kapernawum asé fiaay na Galilay ajukan
35 Na nfa kub, wi bdém bahumur nwoo, ké Yetu asé nata apén. Aya du dko
dangaagur) afiehan Nasibati. 36 Fimor) na biki bagakandérur ké basé pén pla'a.
37Wi bawinuluy asé ji na a : « Bafiaar) bti bala'u. » 38 Ké asé ji na baka : «
Nabiin 1jya du nntanka mpati nafifiogur) dko di, dwo i katij baka kak Utup Ulil

Unuura : Ptiu Utup Ulil Unuura pakaan ké mbii. » 39 Ké asé tép ti Galilay bti
atup Utup Ulil Unuura ti itoh ifiehanaani abot adook nntaayi.

Yetu ajeban namaak bdoo
(Maci8.1-4; Luk 5.12-16)

40 Unuur uloy, namaak bdoo alor abi ti Yetu akoota, anup aji na a : « Woli
inali, ihinan kakakanaan njintf. » 41 Yetu ké agé fiagi'a, atar kafien abana agé
ji: « Aa, dnali, kakan ijint. » 42 Ti dko mént ké pmaak pi bdoo papén ti a ké
akak ajint. 43 Yetu aji na a atiis agé 1ébar na a aji : 44 « Wutan katup nin fiaax
uko untépur, taraan iya iwinana du naterjan Nasibati ibot ido bterjan bi Moyit
ajakury pa bafiow bi nu, kadiimanaan bafiaar) bti ké ijebi. » 45 Ké ul, wi apénar)
Eén asé jun ptup bafiaay) bti uko undolulurg, aniinkan uko untépur) dko bti,

é Yetu aando hil ppén kawinana ti nbeeka. Aji pén kaya du dko dangaaguy,
bafiaar) basé kapénna dko bti kabi {i a.

2

Yetu ajeban fiiint natakmaan apénana ipekadu
(Maci9.1-8; Luk 5.17-26)

1'Wi gnuur glon) natépun ké Yetu asé kak du ubeeka wi Kapernawum. Ké
bafiaar) bagé tiink ké abii, awo du katoh. 2 Pntuk pi bafiaar) payitiir da atum ké
dko dnat daando wo ti pléman. Ké Yetu asé tup baka Utup wi Nasibati. 3 Batija
fiiint natakmaan i biint babaakér bamébanur). 4 Ké basé wo baanhil ptija te du
Yetu tiki bafiaar) batumi, asé paya du usar aboolés dko dantaanur) na di Yetu
awoor), asé walan kajiifi ki fiiint natakmaan apiintur). 3 Wi Yetu awinur pfiyaar
pi bafiaar) bukun bafiyaarulun, agé ji na natakmaan : « Niintu, ipekadu yi nu
1peni. »

6 Ké *bajukan Bgah balor) basé to du dko mént asé sal aji : 7 « Hum di di
fiiint i afioomur) atiini hénk? Akar Nasibati! In ahilanun kamiir fiaar) ipekadu
bé mént Nasibati a tafi? »

8 Ti dko mént, ké Yetu ammeer) nsal ni baka agé ji na baka : « we ukaar
ké naksal hénk ba? 9 We uyojnuy ba, pji na natakmaan “Ipekadu yi nu ipéni”
kéme “Natiin ijej kajiifi ki nu ipog”? 10 Natenan, nabaar ame ké *Abuk Niin{
aka mnhina mi ppénan ipekadu ti mbos. » Wal mént ké Yetu asé ji na fiiing
antakmun): 1 « Dji ina&a, ijej kajiifi ki nu, itiis katohu. » 12 Ti dko mént ke fiiint
anata ajej kajiifi ki nul agé pén E{ikat_lun ki bafiaan bti. Bafiaar) bti bafionari age
déman Nagibati aji : « Némbaan) kawinara iko itént yi. »

Yetu adu Lewi
(Maci9.9-13; Luk 5.27-32)

13 Uyaas ulory) kak Yetu aya du umbar wi bdék. Ké bafiaar) batum basé ji
baya du a, ajukan baka. 14 Wi aktépur), awin Lewi abuk Alfe ké ato du dko
dlukni daasa di aklempnui), agé jina a : « Tagaan » ké Lewi anata atasa.

15Yetu awo i pde du uko Lewi, ké bakobraar daaga batum na bafiaar balor
batum biki bajaar) badu bado butaan basé wo da ade na a, ul na batasarul ;
hénk di bajaar batum katasa. 16 *Bajukan Bgah banwoor ti pntuk pi bafaritay
wi bawinur ké Yetu akde na bakobraar daasa na biki bajaarn) bado bawutaan

asé jina batasarul : « we ukaar ké akde na bakobraar daasa na bado butaan?
»

T 1:40 Tibgah bi bayuday, namaak bdoo atop ti kadun ki Nagibati.

17 Yetu ké agé tiink utup wi baka agé ji : « Mént bafiaar) banwoorn bajeb
banumiin nakuraar, bamaakal banumi'uluy). Mémbi bi pdu bangaluy aji
bawo batool, dbi pdu bado butaan. »

Yetu atiiniyaan pyiman
(Maci9.14-17; Luk 5.33-38)

18 Batasar Yowan na biki bafaritay bawo ti pyiman, ké bafiaary balor bagé
bi aji na Yetu : « Batasar Yowan na biki bafaritay baji bayiman, ké we ukaar
ké biki nu basé wo baanji bayiman ba? » 19 Ké Yetu agé teem baka aji : «
Banoh naniim baanhil kayiman wi naniim ahumur na baka di? Nnuur bti nji
naniim akwoor na baka, baankhil pyiman. 20 Nnuur nalur) kaban, wi naniim
ak{ejanii , Qnuur mént bayiman. 2! Nin fiaar) aanji bam kamisa kataf na
kalémént kahalu, woli ado han kalémént kahalu katow kataf, dko dantowiiy
dabaa haan haan maakan. 22 Ké nin fiaar) aanji tu poot phalu ti nbuuli ntaf,
woli fiaar) ado har poot kafom gbuuli, poot na nbuuli natoka. Naar aji wo katu
poot phalu ti nbuuli nhalu! »

Yetu awoon Ajug unuur wi pnoorfén
(Maci12.1-8; Luk 6.1-5)

23 Unuur ulor) wi pnoorfén Yetu amuur nteeh ni ndeey, ké batasarul bagé
wuur 1a kadoh. 24 Ké bafaritay balor basé ji na a : « Tenan, we ukaar) ké
baji bado uko wi bgah baneenanuy pdo ti unuur wi pnoorfén ba? »

25Yetu ateem baka aji : « Naambaar kaleyiira uko wi Dayit adolur) wiul na
baténtul bawoor) ti kanuma ké ubon ubot ade baka i? 26 Jibi aneejur du katoh
ki Na%ibagi* ti wal wi Abiyatar awoor) nasih i batenan, ajej ipoom ade abot
awul banwoor) na a ké badee. Ipoom mént yi badolur pa btenan bi Nasibati,
yi batepan tafi bakaan na pde. » 27 Ké Yetu asé kak aji na baka : « Unuur
wi pnoorfén udolana pa fiaan, mént fiaar) adolaniiry pa unuur wi pnoorfén.
28 Hénk, *Abuk Niinf awo Ajug unuur wi pnoorfén. »

3

Yetu ajeban fliint antakmun kafien

1Yetu akak aneej du *katoh kafiehanaani, ké fiiint alor) antakmi kafien agé wo
da. 2 Bafiaar) baten Yetu bnuura me ajeban ti unuur wi pnoorfén, basé baka
wal mf'e'ng uko utapara. 3 Yetu ké asé ji na fiiint antakmur) kafien : « Natiin inat
ti ptoof. »

4 Ahepar baka aji : « We wi bgah bajakuy fiaar) ado ti unuur wi pnoorfén
ba? Bnuura kéme butaan? Pbuuran fiaar) kéme pfina? » Ké basé yomp.

5 Yetu aten baka ayitan asé deebat abot ajootan tiki baanji bafiaga. Wi wi
asaay aji na fiiint: « Taran kafien » ké atar ka, kafien ké kajeb na a. 6 Wi
bafaritay bapénar pén asé yitiir na batasar Herod balor alatar jibi bakdoli
kadoo kafin Yetu.

Yetu adat banjafian ifieen na batéb
7Yetu apén aya agaag na batasarul du umbar wi bdék. Pntuk pweek patasa :
Bapénna utaak wi Galilay, na wi Yuda, 8 ubeeka wi Yerutalem, utaak wi Idume,
ntaak ni umbary wundu wi bdék bi Yordan na nntanka ni nmbar ni nbeeka ni
Tir na Fidor). Babi bti ti a tiki batiink uko wi adoluy).

* 2:26 Ti wal wi Dayit, kaloona kajaan kadiiman ké Nasibati awo da. Kul ki ki bajaan bado katoh ki
Nagibati.

910 Jibi Yetu akjebanuy bafiaan) batum, bamaakal bti ké basé wuukar ala
pbana, ké asé ji na batasarul babomana bteem, bafiaar) bawutna kapém
Ppémana. 11 Bafiaan biki nntaayi naneejur) baji wonti bawina, basé jot kanup
i kadunul kahuuran kaji : « Iwo Abuk Nasibati! » 12 Ké asé ji lébar na na

aneenan 1a ptup fiaar) i awoon.

13 Yetu apaya du pnkun agé du biki adatun, ké babi ti a. 14 Ti baka adat
bafiaar) ifieen na bateb pa bawo na a, abot alur ayil baka ptup Utup wi Nagibati.
15 Akak awul baka phina pi pdook nntaayi. 16 Bafiaar) ifieen na batéb biki

Yetu adatur) biki biki : Fimorn i atuun katim ki Piyeer, 17 Yakob na Yowan
babuk Tebede biki awuluy) katim ki Bowarneget uwoor) babuk kamparantant

; 18 Andre, Filip, Bartolomi, Maci, Tooma, Yakob abuk Alfe, Fade, Timoy) i
bajaan badu nagutar utaak, 19 na Yuda Itkariyot ambiin adek Yetu kafef.

Yetu ateem banklatulun

20Yetu akak du katoh ké bafiaar) batum kak babi ayit, ul na batasarul baando
hilan pde. 21 Wi bayitul batiinkur) uko méntan war), agé biirada, tiki baji ayilaa.

22 Ké *bajukan Bgah bampénnur Yerutalem bakji : « Beltebul aneej ti a,
mnhina mi uweek wi nyntaayi mi mi ajaar adookna nntaayi. »

23 Ké Yetu agé du baka ahofi na baka aji : « Hum di di Fatana ahiluy kadook
uleeful? 24 Woli bafiaar) biki psih banom apulad, psih mént paanhilan kanaf.
25 Woli bafiaar) biki katoh kaloolan banom apulad, katoh mént kaankhil
kanat. 26 Ké woli Tatana agut lah na bkowul, apulad, aanhil kanat, wi nul
ubaa. 27 Ké nin fiaar) agé wo aanhil pneej du katoh ki fiiinf ammégatur), kajej
bka bi nul ké aandun atana. Woli ado har) asé jej bka bi katohul. 28 Na
manjoonan, dtupan, Nasibati ahilan kamiir bafiaar) ipekadu na ntup gwutaan
ni baktupuy ti a, woliadoo tum. 29 Ké fiaar) asale tup butaan ti Uhaas wi Nasibati
nin Nagibati aankmiira : ajuban pjuban panwoorn paankba. » 30 Aji na baka
hany tiki baji untaayi uwo ti a.

Bayit Yetu biki mnfatan
(Markut 3.31-33; Maci 12.46-50; Luk 8.19-21)

31 Anin na bata Yetu banat du bdig asé do ké badu'a. 32 Bafiaar) batum bato
afooya, ké bagé jina a : « Tenan, naan na bata'u bawo bdig, bala'u. »

33 Ké agé teem baka aji: « In awooy ni na bata naan ba? » 34 Aten bafiaary
bantoor ayitan, agé ji : « An nawoon ni na bata naan. 35 Naar ankdolur) uko
wi Nasibati analury awoor abuk paapa na ni. »

4

Uhoft wi nagur ndeey
(Maci 13.1-9; Luk 8.4-8)
1Byaas blon kak Yetu awo ti pjukan du kakab bdék. Bafiaan) batum ké basé

yit ahoga, batum ptum parn ké adoo paya ato ti bteem banwoor ti bdék. Bafiaar
bti bawo du pkay. 2 Ké asé tépna ti uhofi atup baka iko itum. Ti pjukan pi nul
aji na baka : 3 « Natiinkan. Najaar apén pgur ndeey. 4 Wi akguruy rydeey ké
plor nageé jot ti bgah ; ké nkat nabi ade na bti. 5 Ké ylon najot du dko di mnlaak
di mbos manwoor) maantumi. Ké njanata ti dko mént t{iki mbos maankés da.
6 Wi bnuur banatiin atér pa, jibi nawoor) naanwo na intaafi, ké nalewi. 7 Nloy
najot ti dko di iyiw, ké iyiw idém afiiklén nja ké naambuki. 8 Nlon ké najot ti
mbog mnuura, anata adém, awul nydeey. Blor) baji bawul mbuk ifieen wajant,
blony kawul mbuk ifieen paaj, blor) kak mbuk ifieen week. » 9 Yetu akak aji : «
Ankaar ibat itiinki, atiinkan! »

We ukaan keé Yetu aji honi?

10 Wi Yetu apénur) agaag, banfooyulur na banjafian ifieen na batéb bawo ti
phepara ti uhofi wi ajaar ahofi. 11 Ké agé ji na baka : « An, batenan ké name
uko ummeniin) wi Pgih p1 Nagibati. Ké pa biki bdig ti uhofi wi wi nji katupun
na baka. 12 Hénk,
woli badoo ten baankwin,

woli badoo tiink, baankte
hénk baanktélés nbida,
Nasibati asé wo aankmiir baka ipekadu. »*

13 Yetu aji na baka : Naamme uko wi uhofi wi ujakun? Ké hum di di
nakmeer) uhofi bti wi nji kalur) kahofi ba? 14 Nagur njdeey, Utup wi Nagibati
wi wi aktepiin). 15 Bafiaar) balor) bawo ji bgah bi Utup ujotur), wi bantiinkar
tiink Utup, ké Tatana asé ban apénan utup wi batepiin ti baka. 16 Ké balor) bawo
ji dko di mnlaak di ndeey njajotur), bayeenk ti dko mént Utup na mnlilan, 17 agé
wo baanka intaafi, baanji batijan kaliintan. Wi Utup uktu'ay) tu bajun pnooran
baka kéme phajan baka baji babi wutan wutan. 18 Banwoor dko di iyiw,
bajaar batiink Utup, 19 ké mantaaf, pyok panjaar pafooyan bkow, na pfieebar
iko itum nagé fiiklén Utup kaneenan wa pbuk. 20 Banwoorn mbos mnuura,
bajaarq batiink utup, kadinan wa, kasé buk ndeey. Aloy aji buk ndeey ifieen
nwajant, alo1) fydeey ifieen paaj, alor) ifieen week.

Uhori wi unkaniya
(Luk 8.16-18)
21Yetu akak aji na baka : « Baji batehan unkaniya kasé fét wa na kakana
kéme katu wa ti kalisa uteeh i? Mént ti bko duut di di bajaan batu wa
i? 22 Uunka nin uko ulon) ummeniiny unwoor) uunkmeetana, unhankaniir
unwoor uunkpén bdig kameetana. 23 Ankaar) ibat itiinki atiinkan! »
24 Akak aji na baka « Nadoon kasalntén bnuura uko wi naktiinkur), baluy
kaniiban na kaniibi ki najaan) naniibna kadoo kapelan. 25 Bawul ankaar), ké
anwoor aankaa, bateh uko wi adoor) aka. »

Uhofi wi njdeey nanjaan nanata bdi di na
26 Yetu akak aji : « Hénk di Psih pi Nasibati pawoorn): woli fiaar) agur rjdeey,
27 anoyéntle na utejan kéme anata na nfa, ndeey 1aji nakub kadém bé aanji me
jibi nadoli do. 28 Mbos ti uleef wi ma manji manjun kabuk ujaagal, kabaa wul
ibéb, nndeey nasé péntiya. 29 Wirndeey nakayar kay basé jun pkaaw na, tiki kakit
kabani. »

Uhori wi pbuk pmpoti
(Maci13.31-32; Luk 13.18-19)
30Yetu akak aji na baka : « We winéknaamnténur) na Psih pi Nasibati kéme na
uhofi uhon wi nkyuujnur) pa? 31 Panaam ji pbuk pampotétaanur) ti mbuk mi
mbos bti. 32 Woli batepi pa, paji panata, kawo bgof bandémnur ti ugof untepiir
ti unkintaar, inah yi ba iji idém, ké nkat nado ji nahil pdo intar yi na ti blifi. »
33 Yetu aji tup iko itum iténf yun ti uhofi, katupna na bafiaar) bahilna bawat
ibat %uko wi akjakuy. 34 Aji tiini na baka ti uhofi {afi asale gaag na batasarul
aji piban baka wa bti.
Yetu atafian ukék
(Maci8.18,23-27; Luk 8.22-25)

9 4:12 Ttayi 6.9-10.

35 Utaakal wi unuur mént Yetu aji na batasarul : « Najoh nya bdék umbarn
wundu. » 36 Batasarul baya na a ti bteem bi awoor aduk pntuk pibafiaar). Iteem
iloy ikak awo na baka. 37 Ké ukék uweek usé nata ké nmaaror nafél meel du
bteem, ké bado jun ptum. 38 Ké Yetu asé noyént wal mén ti kafet ki bteem apaf
bkow ti pbulja. Ké baié huma aji : « Ajugun, iindo haajala, nkef{? » 39Ké agé
ten, alebar na uyook akut aji na bdék : « Yompan, tiiman. » Uyook ké unati, ké
dko dayompandéri. 40 Yetu ké asé ji na baka : « we ukaar ké nalénk hénk ba?

We ukaar ké naanfiyaari ba? » 41 Ké basé 1énk maakan asé tupar aji: « In awi
ba, ké uyook na meel nadoo ji natiinka? »

5

Yetu ajeban fiiint i nntaayi naneejun
(Maci 8.28-34; Luk 8.26-39)

1Baban bdék umban wundu, du utaak wi Genateret. 2 Wi Yetu awaliyar)
wala ti bteem, ké fiiin{ alor) ampénnuy du pnguran i untaayi uneejur ase
bi ti kadunul. 3 Pnguran pawoor) katohul, ké nin alory aanhil ptana udole
wo na mnkorentu ma. 4 Nyaas ntum aji wo na ifeeru ti ihot babot katana
na mnkorentu, ké asé ji marana maran ma kabot kakit ya, ké nin aloy
aanhil pkakana adoom. 5 Aji bi duka duka du pnguran na inkur, kawuuhar,
kapiharén uleef na mnlaak.

6 Wi awinur Yetu du kalowan, asé ti, abi anup ti kadunul 7 agé huuran na
pdiim pweek aji : « We winkaarur ba, Yetu Abuk Nasibati *Andémur) Maakan?
Dkootu koot tenan ti Nagibati, khajanaan. » 8 Aji han tiki Yetu aji na untaayi
upén ti fiing.

9 Yetu akak ahepara aji : « Katimu kawo hum? » K& ateem aji : « Pntuni
pawlgor) katim naan, fjtumi. » 10 Ké nasé koota maakan awut kadook na njalow
Utaak.

11Keé ugé ka ti pnkury batani bweek bi nnkuma njanksufiur). 12 Ké nntaayi rjagé
koot Yetu aji : « Wutun 1ya neej {i gkuma ur). » 13 Ké adinan na. Ké napén,
aneej ti nkuma. Batani ké basé pénna du pnkur ajot du bdék. Nkuma pawo
ifieen-week IJyaag ifieen ntéb (2000). Nayoora bti.

14 Bayer) nkuma ké basé ti aniinkan uko wi bawinur du ubeeka na nntanka.
Bafiaan) ké baya pten uko untépun. 15 Babi i Yetu agé win fiiin{ i pntuni pi
Intaayi paneejurn ké ato awohara, akak fiaar, ké bagé 1énk. 16 Banwinur uko
untépur) bakakalés uko undoluy fiiint mént na uko wi nkuma. 17 Wal mént ké
basé koot Yetu apén ti utaak wi baka.

18 Jibi Yetu akpayiiy ti bteem, ambiir) aneeja ké asé koota pa pduka na a.
19 Yetu aandinana wa asé ji na a : « Kakan katohu, yaan du bayitu itup baka
uko bti wi Ajugun adoor) pa iwi, jibi afiagi'iin). » 20 Ké aya niinkan uko wi Yetu
adolun pa a ti Utaak wi Nbeeka Ifieen. Ké bafiaar) bti bagé fionar.

Yetu anatan abuk Jayirut ti pket abot ajeban flaat alon
(Maci 9.18-26; Luk 8.40-56)
21Yetu akak umbay wundu na bteem. Ké bafiaar) batum bakak ayit afioga i

kakab bdék. 22 Hénk, ké naweek aloy ti biki *katoh kafiehanaani ki bayuday i
katim kawoor) Jayirut asé bi. Wi awinuy Yetu, abi ajot ti ihot yi nul, 23 akoota
maakan aji: « Abuk naan fiaat amaak adoo fiogan pKet, biin ipafa ifien ahilna
ajeb awut kaket. » 24 Yetu agakandér na a, pntuk pweek ké pasé taga, apém
Pémana.

25 Ké fiaat alon) anwoor) na pmaak pi ptula pfiaak subal ifieen na ntéb asé
wo na baka. 26 Ahaj maakan ti ifien yi bakuraar batum, atok bka bi nul bti
bé aanwin nin uko ulon), ké pmaak pabaa dém dém pya. 27 Wi atiinkur) ké
baktiiniyaan uko wi Yetu, ké asé bi neej ti pntuk, abi ti kafet ki Yetu aban
kambiint ki kamisa ki nul. 28 Aji ti usalul woli adoo hil aban kamisa ki nul,
abi jeb jeb. 29 Wi abanur kamisa ki Yetu, ké pfiaak pabi tafi tafi, ké atiink ti
uleeful ké ajebi.

30 Wal mént kak ké Yetu asé tiink phina plor ké papén ti a. Awugsa ti pntuk
agé ji: « In abannur imiga? » 31 Batagarul baji na a : « Iwin ké pntuk pakpém
pémanu, ké ibaa hepar fiaar) ambaniin? »

32Ul ké agé ten ayitan, ala fiaar) ambanuluy). 33 Naat alénk akat kat, tiki
ame uko untépur. Abi ajot ti kadun ki Yetu atup manjoonan bti. 34 Ké Yetu
asé ji na a : « Naatu, pfiyaar pi nu pajebanu. Yaan bnuura, pmaak pasé
anutanu. » 35 Ahum Kkatiini ké bafiaan) balor bagé pénna du uko naweek i

atoh kafiehanaani agé ji na Jayirut: « Abuku aneemi, wutan kanooran kak
najukan. » 36 Yetu ké asé pok ptiink btup bi bafiaary bukur, aji na naweek i
katoh kafiehanaani : « Klénk, fiyaaran tafi. » 37 Piyeer, Yakob na Yowan ata
Yakob fafi batagulun aanwut nin bafiaan) balor) kak ké batasa. 38 Wi babanur
du uko naweek i katoh kafiehanaani, Yetu kasé win dko ké dayewla maakan,
bafiaary bawooni abot awuuhar. 39 Aneej asé ji na baka : « we ukaarn ké
naknaat awooni ba? Napot aanketi, anoyént noyént. » 40 Bafiaar) bawo wal
mént ti pbey Yetu.

Ké asé do ké bafiaar) bti bapéni, ajeja asin na anin napot na biki
agakandéraanur), aneej du dko di napot awoon. 4! Ajej kafien ki napot agé
jina a: « Talita kum » uwoon: « Poon, djaku inata! » 42Ti dko mént ké anata,
apos, ké bafiaan bagé fionar maakan. Napot aka wal mént nsubal ifieen na ijtéb.

43d Yetu ké asé sook baka aji bawut kado alor) ame, asé do ké bawul napot ké
adee.
6

Yetu aya Nataret
(Maci 13.53-58; Luk 4.16,22,24)
1Yetu apénna da, aya ubeeka wi akugnaaniir), ké batagarul bagakandér na a.
2 Ti unuur wi pnoorfén, awo ti pjukan du *katoh kafiehanaani. Bafiaar) batum
banktiinkulur) bafionari, agé ji: « Tun di diiméntameenur) iko yi? In awululung
uﬁal untuna wi, ké adoo ji do mlagre mntént mina ifien yi nul? 3 Mént natukan
abuk Mariya a i? Mént abuk anin bi Yakob, Yotet, Yuda na Fimon a i? Ké
bata'ul baat, baanwo ti na uni? » Ké uko war uneenan baka pfiyaara.
4Yetu aji na baka : « Natupar Nagibati, ti ubeeka wi nul, ti ptoof pi bayitul
na ti katohul meet tafi di di bafiaany bawoor baanji bameébana bnuura. »
5 Mlagre mi adolur) tafi manwoha pjeban bamaakal balor) wi apafur) baka
ifien. 8 Afionjar ti uko wi bawoor) baanfiyaari.

Yetu ayil banjafian ifieen na batéb
(Maci9.35; 10.1,5-14; Luk 9.1-6)
Yetu aya du nntanka nafifiogur) da atup Utup Ulil Unuura wi Psih pi Nagibati.
7 Ado ké banjafian ifieen na batéb babii. Ké asé yilna baka batéb batéb, awul
baka mnhina mi pdook nntaayi. 8 Aji na baka baji fiaan) katij pjuuti tafi,
basé bawut katij uko ude, umaf, itaka. 9 Aji na baka bawoha na isapaat na
imisa yi batuur. 10 Yetu aji na baka : « Woli naban ti dko, natoon ti katoh ki

bakyeenkanar te unuur wi nakpénur ti dko mént. 11 Woli naban ti dko dlong
ké baanyeenkan abot awo baantiinkan, woli napén, nadan danaan pdépalén
tiihot yinan : hénk nayuuj baka ké bado butaan. »

12Wibanjafian bayaan, batup bafiaar) ké hawo i kawut pjuban kabot katélés
pbida. 13Badook nntaayi jtum abot akér bamaakal batum ukéra ti bkow ajeban
baka.

Herod na Yetu
(Maci 14.1-2; Luk 9.7-9)

14 Herod nasih atiink ké bafiaar) baktiiniyaan uko wi Yetu tiki katimul
kapénalaa. Baji: « Yowan Nabattaar anatiin ti pket ukaarn ké awo na mnhina
mi pdo mlagre. » 15 Baloy ké bakji *Eli a, balor) kak baji Natupar Nasibati a,
annaamur) na batupar Nasibati bajon. 16 Wi Herod atiinkur) ntup nur asé ji: «
Yowan i ndoor) ké bafaali anatiin ti pket! »

Pket pi Yowan Nabattaar
(Maci 14.3-12; Luk 3.19-20)

17-18 Herod nasih abi jej Herodiyana, ahar Filip abuk asin aniim, ké Yowan
Nabattaar asé ji na a : « Bgah bi nja baneenan faar ajej ahar abuk asin
aniim. » Uko war utuur) ké Herod ado ké bamoba awat ukalabus abot
atana na mnkorentu. 19 Herodiyana asoor Yowan abot anal pdo bafina, asé
wo aanhilani, 20 tiki Herod ati Yowan wi ameer) ké awo fiaar) natool abot
ayiman, aji yenana. Herod aji nal pdo katiinka, agé ji woli atiinka aanji me
uko usal. 21 Unuur ulon ké Herodiyana asé ka uko udooni bafiy Yowan.
Unuur mént Herod ado ufettu unklesanuryy unuur wi abukiir, adu baweek
biki dko, baweek biki bangoli, na bafiaar) bantiinkaniin ti Galilay. 22 Poonu
abuk Herodiyana mént aneej uki, Herod na biki aduuy ti ufettu bti ké bagé
lilandéra. Ké Herod nasih asé ji na poonu ur: « Heparaan uko wi inalur,
dwulu wa. » 23 Abot amehna aji : « Uko bti wi ikheparaanur dwulu wa, woli
idoo nal kakib utaak wi naan ti ptoof kawulu umbary ulor. »

24 Napot ké asé pén ahepar anin aji : « we wi mbaar ahepara ba? » Ké
ateema aji: « Bkow bi Yowan Nabattaar. » 25 Poonu ataran akak du nasih asé ji
na a: « Dnal iwulén hénkun ti praata, bkow bi Yowan Nabattaar. »

26 Nasih ajootani, ké pmehna pi nul na bafiaar) biki aduur) ufettu basé tu ké
aanhil ppok. 27 Aji na nayer ti dko mént aya atij bkow bi Yowan. Nayer ké aya
faala du ukalabus, 28 atij bkow ti praata awul napot faat, ké aya awul anin.
29 Wi batagar Yowan batiinkur) uko untépur), babi ajej puum pi nul aya moy.

Yetu ade de'an pntuk pi bafiaan
(Maci 14.13-21; Luk 9.10-17; natenan ti Yowan 6.5-13)

30 Banjafian bakak asé bi ayit {i Yetu, atupa uko bti wi badoluy na wi
bajukanun. 31 Ké agé jinabaka : « Nabiin nanji du dko dangaagun nanoorfén
ntiinku. » Atiini hay {iki bafiaar) batum baya abi, ké baando hilan ade.

32 Ké basé ya na bteem du dko dangaagur. 33 Wi bafiaar) bawinur baka ké
bakya, batum bame uko wi bakdolur). Wal mént wi wi bapénnur ybeeka bti
ati aya du dko mént aban baka da uteek.

34 Wi Yetu akwaliin) ti bteem awin pntuk pweek pi bafiaar), agé fiaga baka,
bawo wo ji pkaneel janwoor) njaanka nayafan. Wi wi asaar) awo ti pjukan baka
iko itum. 35Jibi unuur ukyaarn pjot, ké batasarul basé bi afioga, aji na a : «
Dko di dagaagi ké unuur ubot alow ; 36 dolan baka baya du nfé{ na nntanka
nafifiogur) dko di, bahilna baka uko ude. »

37Ké Yetu agé teem baka aji: « An, Nawulan baka bade bdi di'an. » Ké baji
naa: « Njejna tuy itaka™ iliina yan kahilna kanug uko ude pa bafiaar) biki bti?
» 38 Yetu aji na baka : « Nawo na ipoom hum ba? Nayaan naten. »

Ké baya aten, abi ajina a : « Nkaha ipoom kafieen na ntéb ntéb. »

39 Wi wi asaay aji na baka bado bafiaary bato ti ujaagal bado kntuk.
40Batoona kntuk ki bafiaar) ifieen-week, na ki ifieen kafieen. 41 Yetu ajej wal mént
ipoom kafieen yur na ntéb ntéb, akat kés du bati asé beeb Nasibati ti iko ide
yur, akités ipoom awul batasarul bawul bafiaar). Akak ado ké bafas baka bti
ntéb nun. 42 Bafiaar) bti bade ayok, 43 ké batij kkaar ifieen na ktéb ki ipoom
na ntéb nandukiin. 44 Ti bandeern bukuy, biint bawo ifieen-week 1)yaas ifieen
kafieen (5000).

Yetu apos ti bdék duut
(Maci 14.22-32; natenan ti Yowan 6.15-21)

45 Wi bafiaar) baba'an ba pde, Yetu ado ké batasarul ba]i{aya ti bteem ajota
kadun, baya umbar) wi Bettayida du bdék umbar) wury, ul ké ase duka atiisan
bafiaar). 46 Wi adolur) bafiaar) bti ké batiisi, asé paya du pnkur afiehan Nasibati.
47Wiunuur uyobur, bteem bawo ti ptoof pi bdék, ul ké agé wo aloolan du pkay.
48 Awin baka ké banoor na ppaat wi uyook uwoor uunkyook ataar) na umbar
wi bakyaar). Kaya utejan mnjel, ké asé pos ti bdék duut abi adoo la ptép baka.t
49Wibatasarul bawinulur ké akpos ti bdék duut, banur aji ujurte wa, agé fuut
idiim, 50 bawina bukal bti agé 1énk. Ul, ké asé tiini na baka ti dko mént aji : «
Nawutan kahaajala, nji a, nawutan kalénk. » 51 Wi wi asaan apaya du baka ti
bteem, uyook ké ugé tafian. Bafionjar maakan, 52 na manjoonan, baamme jibi
Yetu adoor) mlagre mi ipoom, ké 1téb yi baka ikak awo ti bdém.

Yetu ajeban bamaakal du utaak wi Genateret
(Maci 14.34-36; natenan ti Yowan 6.22-25)

53 Wi bamuurur, aban du pkay du utaak wi bagenaterer), bakaban bteem
ti kaban. 54 Wi baheli'an hela ké bafiaar) basé yikrén Yetu. 55 Baya ti utaak
bti atij bamaakal ti ijiifi du dko di batiinkur) aji awoo. 56 Dko bti di aneejun,
du yntanka, nbeeka, nfét, baji batij bamaakal du bayiti, kakoota awut babana
woli udoo wo kambiint ki ulankor) wi nul ; ké bambanur ka bti bajebi.

7

Udolade wi bajon
(Maci15.1-20)
1*Bafaritay na *bajukan Bgah balor) bampénnur) Yerutalem babi ayit afiog
Yetu. 2 Bawin ké batasar Yetu balor) ké bakde bé baafifiow ifien jibi udolade
ujakuy. 3 Hénk di uwoorn, bafaritay ji bayuday bti baanji bade ké baafifiow
ifien }3)71 baka bnuura. Baji bado har pa pméban udolade wi bajon. 4 Babot
awo baanji bade woli bapénna bayiti bé baantul tulan yjleef ji baka na meel.
Bakak améban idolade itum yibajon, ji pfiow ikoopa, idunk, na iraata. 5 Ukaar)
ké bafaritay na bajukan bgah bahepar Yetu aji: « we ukaar ké batagaru baanji
batas udolade wi bajon, babaa ji bade de bé baafifiow ifien? »
6 Ateem baka aji : « Itayi afan wi atiiniyaanur) uko wi nan, an balagare,
Nagibati aji ti ulibra wi Itayi :
“Pntaali pi paji padémanaan na mntum taf,

*
6:37 Itaka : Itaka mént iwo baluk bi nnuur ifieen-week 1yaas téb. T 6:48 Adoo la ptép baka kéme
aya du baka.

ké uhaas wipa ugé lowén.
7 Pfiehan na btenan bi baka iinjakén nin uko ulon
iko yi bakjukanun iwo udolade wi bafiaan bajén tafl.”*

8 Naji naduk uko wi Nagsibati ajakur) kasé méban udolade wi bafiaan bajén.
»

9 Akak aji na baka : « Naji napok bnuura uko wi Nasibati ajakur) kasé katas
udolade wi nan. 10 Moyit aji : “Mébaan saas na naan bnuura®” akak aji :
“Ankkarur agin kéme anin, pke{ pakwoor baluk bi nul.”* 11 An, nagé ji :
Woli fiaay) aji na asin kéme anin : “uko winhilanuy lah katénknu uwo korban’
(uwoorn: uwo wi Nasibati.)” 12 Naji nadinana keeri awut kado nin uko uloy
kak pa asin kéme anin. 13 Hénk di nagarurn utup wi Nasibati na udolade wi
nakjukanur. Nabot aji nado iko itum itént yur kak. »

14'Wi wi Yetu akaan adu pntuk pi bafiaayn aji na baka : « Natiinkan an bti
nabot name. 15 Nin uko ulor) unwoonur bdig uunhilan katopan fiaar ti kés ki
Nasibati, wal wi ukneejur) ti a. Uko unjaar) upénna ti a ujaar utopana ti kés ki
Nasibati. [ 16 Ankaar) ibaf itiinki atiinkan ! ] »

17Wi Yetu aneejur du katoh alow pntuk, batasarul bahepara uko wi uhofi
ukjukanur). 18Ke ajina baka: « An kak hénk di di nawaar]urf{r]gal i? Naamme
me ké nin uko uloyn wi bdig unkneejuy ti fiaay) uunhilan katopana ti kés ki
Nasgibati i? 19 Uunji uneej ti uhaas wi nul, ti kayigul di di ujaay uneej, aya
kapénan wa du bnteeh. » Hénk ti ntup nun), Yetu adiiman keé iko ide bti inuura.

20 Aji kak : « Uko unjaar upén ti fiaay) ujaarn ukakana atop ti kadun ki
Nagsibati. 21 Hénk di uwoor), du ghaas meet nji bafiaar) di di ysal ywutaan yajaar
Dapénna, N)$al Nanjaar) natij pjuban pi piint, kakiij, pfiy, 22 ppiin{ na ahar fiaayg
kéme ayin fiaan), pfieebar iko, mnrnot, kaguuru, ptuunk, ppal uko wi aténty,
bkuutar, bbeehar, bpén. 231ko iwutaan yur bti iji ipénna ti fiaay) meet yul ijaay
itu faar) katop ti kés ki Nagibati. »

Pfiyaar pi flaat anwoon aanwo nayuday
(Maci15.21-28)

24 Yetu apén da, agé ya umbar wi ubeeka wi Tir. Aneej du katoh kaloy
asé wo aannal bame, ké bafiaa) basé mehaara me. 25 Uunjoni, ké fiaat aloy
iuntaayi uneejung ti abukul fiaat agé tiink ké batiiniyaan uko winul asé bi ajot ti
ihot yinul. 26 Naaimént; aanwo nayuday, awo nafiniter) i utaak wi Firi. Akoot
Yetu aji na a adook untaayi, upén ti abukul.

27Yetu ké aji na a: « Wutan duna bapot bade bayok, uunnuura bajej pde pi
bapot bawul nbus nmpoti*. » 28 Naat ateema aji : « Ajugun, ifani, ké nbus gmpoti
1)asé ji nade ituk yi bapot bawatur ti umeesa uteeh. » 29 Wi wi Yetu asaar) aji na
a: « Utup wi, utu ké untaayi upén ti abuku, yaani. »

30 Naa{ mént akak katohul aténk ké napot apiint ti kaliga, ké untaayi upén ti
a.

Yetu ajeban nadénémaan

(Maci 15.29-31)
31Yetu apén du umban wi ubeeka wi Tir atépna wi Fidory) amuur utaak wi

Nbeeka Ifieen agé ya umbar wi bdék bi Galilay. 32 Batija nadénémaan ankaar
aji noor na btup, asé koota apafa ifien.

33 Yetu ajeja ké balow bafiaan), aya agaag. Atu'a ikofi ti ibat, atéféj, abana
pndemént, 34asé kat kés du bati, awuuk uhefént asé jina fiiint: « Efata» uwoor

© 7:7 Ttayi 29.13. ¥ 7:10 Ppén20.12. < 7:10 Ppén21.17. * 7:27 Nbus nmpoti : Wal mént
bayuday baji baji banwoor baanwo bayuday bawo nbus.

« haabsiin. » 35 Ti dko mént, ibat ihaabsaa, ké pndemént pabot afénésa, ké
aktiini bnuura.

36 Ké Yetu asé ji na bafiaay) bawut katup nin fiaary uko untépun. Jibi
akneenanurn baka, ké babaa tiiniyaan tiiniyaan maakan uko wi adoluy.

37 Baflonar pﬁonﬁr pweek maakan a§b ]li : « Ado iko bti bnuura, adoo do ké
bandénémur baktiink, ké babiis btup baktiini. »

8

Yetu ade de'an bafiaan ifleen-week nbaakér nyaas ifieen

(Maci 15.32-39; Markut 6.30-44)

1Ti nnuur mént bafiaan) batuma tum asé wo baanka uko ude, ukaar ké Yetu
adu batasarul aji na baka : 2 « Dfiaga bafiaan) biki, gnuur ywajant pii i, i
bawoor) na nji abot awo baanka uko ude. 3 Woli dji na baka batiis, ké baya
na ubon, baya jot du bgah te baloy ti baka bapénna dko dlow. »

4Batagarul bahepara aji: « Tux) di di nkkaanur ipoom iwul baka bade badoo
bayok? Dko di nwoor) di dagaagi. »

. 51 Ahepar baka aji: « Nawo na ipoom hum ba? » Ké bateema aji : « Paaj na
aloy). »

6 Ado bafiaan) ké bato ti mbos, asé jej ipoom paaj na kalon yuy, abeeb
Nasibati, akités agé wul batasarul bawul bafiaary). Ké bawul ya baka. 7 Bakak
awo na ntéb ploy nmpoti. Yetu akak abeeb Nasibati ti ntéb nyur, asé wul na
batasarul ké bawul bafiaar). 8 Bafiaar) bade ayok, ké indukiir itum kkaar paaj
na ploy. 9 Bafiaay) banwoor) da bawo uko ji ifieen-week nbaakér 1jyaas ifieen
(4000), ké Yetu asé do baka ké batiisi. 10 Ti dko mént ké asé paya ti bteem na
batasarul aya utaak wi Dalmanuta.

Bafaritay bahepar Yetu uko unkndiimanun ké awo i Nasibati

(Maci6.14;12.38-39; Luk 11.16,29)

11 Bafaritay babi, awo i ptiini na Yetu, bala ptaawana, asé hepara uko uloy
unkndiimanur ké awo fiaan i Nasibati. 12 Yetu awuuk uhefént asé ji: « we
ukaan ké kawuur ki kakhepar uko unkndiimanurn ké dwo fiaar) i Nasibati ba?
Dtupan, na manjoonan, nin ménkdiiman kawuur ki uko ulor. » 13 Aduk baka
aya apaya kak du bteem asé ya umbarn wundu.

14 Batasar Yetu batilma ptij ipoom asé wohaara na kaloolan tafi. 15 Yetu aji
na baka : « Natafaraan, nalipariin uko utaajanaani pson wi bafaritay na wi
Herod. » 16 Bawo ti ptiiniyaan uko wi bawaarnur ipoom.

17 Yetu ammeer) uko wi baktiiniyaanun aji na baka : « we ukaan ké
naktiiniyaan uko wi nawaanur ipoom ba? Naanji nawin kabot kayikrén i?
18Itébyinanidénétii? Nawo na kés asé wonaanji nawin, nawo na ibatasé wo
naanji nate. Naanles 19 wi nkitsur i}{(oom kafieen pa biinﬁ(iﬁeen—week kafieen
n)yaas ifieen (5000) i?” Ké kkaar hum kantumur na ipoom ki ki nayaanaanury
ba? » Bateem aji: « Ifieen na ktéb. »

20 « Ké wi nkitsur) ipoom paaj na kalor) pa bafiaar) ifieen-week nbaakér nyaag
ifieen (4000), kkaar hum kantumur) na ipoom ki ki nayaanaanur? » Ké baji:
«Paaj naplorg. » 21Ké asé ji na baka : « Naandobi yikrénaara ha? »

Yetu ajeban nakuul
22Yetu na batasarul baban ufé{ wi Bettayida, ké basé tijanakuul alor), akoota
abana. 23 Amébana {i kafien, apén na a ti ufét. Atu'a isuuj ti kés, apafa ifien agé
hepara aji : « Iwin uko ulor) i? »
24 Wi akompésur) asé ji : « Dwin bafiaan, bawo ji mnko mankposur. »

25 Yetu ké akak atu'a ifien ti kés, ké wi atenun), asé jeb ahil ayikrén iko bti
apatés ya. 26 Yetu ké asé ji na a atiis asé wut kaneej ti ufét.

Piyeer aji Yetu awoon Krittu
(Maci16.13-16; Luk 9.18-22)
27Yetu aya na batasarul du nntanka njafifiogury du ubeeka wi Fetare-Filip. Wi
bawoor ti bgah ké asé hepar baka aji : « Bafiaar) basal aji dwo in ba? »
28 Bateema aji : « Balor baji iwo Yowan Nabattaar, ké balor baji iwo Eli, ké
balor kak baji iwo alor) ti batupar Nasgibati. »
29Yetu ké asé hepar baka aji: « Ké tian, njidwo in ba? » Ké Piyeer asé teema
aji: « 1Iwo Krittu. » 30 Ké agé sook baka aji na baka bawut katup nin fiaar) uko
winul.
31Yetu ajun ptup baka ké *Abuk Niint awo i kahaj maakan, kabot kapokana
ti bantohi, ti batenan baweek na ti *bajukan Bgah. Baluy kado bafina, unuur
uwajantén asé nata ti pket. 32 Wi aktupun) uko war aankhof, atiini ajintan.
Ké Piyeer agé pula ké bagaagi agé jun proman na a ti uko wi ajakur. 33 Yetu
awugsa aten batasarul asé noman na Piyeer aji: « Lowaan, iwi Fatana, tiki iinji
kla uko wi Nagibati analur, 1ji kla wi bafiaar) banalury. »

Hum di di fiaan awoorn katas Yetu?
(Maci 16.24-28; Luk 9.23-27)

34 Yetu ado pntuk pi bafiaar) na batasarul ké babii, agé ji na baka : « Woli
fiaar) anal katasén, awo katilma uleeful, kakuna krut ki nul kadinan phaj ji nji
kabot katasén, udole wo ti pket. 35 Hénk di uwoor, annalur) pbuuran ubida
wi nul aluy) kawaar wa. Ké fiaar) i nji Yetu na Utup Ulil Unuura pktuur) awaar
ubida wi nul alur) kabuuran wa. 36 We uwoor fiaar) aka pyok pi umundu bti
woli aneemandén ubida unkmbiir. 37 We wi fiaar) ahilanur) pwul unklifuy
na uhaas winul. 38 Woli fiaar) akowara nji na ntup i naan ti kadun ki bafiaary
biki umundu wi, bandekur) Nasibati kafet abot awo bajuban, nji *Abuk Niint
kaluy kakowara baka woli dbi na nwanjut nyimanaan na mndém mi Paapa. »

9

1Yetu akak aji na baka : « Dtupan na manjoonan, balor i bafiaar) banwoor)
nta ti baankket bé baanwin Psih pi Nasibati pabi na mnhina. »

Elina Moyit bapén atiini na Yetu
(Maci17.1-9; Luk 9.28-36)

2 Wi gnuur paaj natépur, Yetu ajej Piyeer, Yakob na Yowan ké baya agaag
du pnkun) pweek. Ké uleeful usé télsa ti kadun ki baka, ké awo ji fiaarg
nampati. 3Imisa yi nul ikak ji unuur abot afaat pfaat pi imeer nin nanaj aloy
ti umundu aanhil pwul imisa pfaat ptént pur. 4 Eli na Moyit ké basé winana
ti kadun ki baka, awo ti ptiini na Yetu.

5 Piyeer aji na Yetu : « Najukan, uwo bnuura, jibi nja nwoor) i : ntan
iloona iwajant, kalon) kawo ki nu, kalor) kawo ki *Moyit, kanduklin ki *EIi.
» 6 Batasar Yetu balénk palénk pary ké Piyeer aando me uko wi aktupur).

7Kanfélun kabi awun baka, ké pdiim plor pasé pénna ti ka aji: « I, awoon
Abuk naan, dyala maakan, natiinkana. »

8 Ti dko mént, batasarul baten dko di bawoor) afooyan asé wo baanwin nin
aloy, Yetu tafi awoor) na baka. 9 Wi bapénur i pnkuy ahela, Yetu ké asé ji
na baka bawut katup nin fiaar) uko wi bawinur) te wi *Abuk Niint aknatjir ti
pket. 19Baméban uko wi ajakur na baka, aseé tiini jibi bawoor), ala pme uko wi



MARKUT 9:11 122 MARKUT 9:35

apalur) pji wi ajakun: « Pnata ti pket. » 11 Batasarul bahepara aji : « we ukaa
kg *bgjg an Béah k?aji Eli a%vct) 1P kaduna kak}i ]§i Krittu ado kabi]? » )

12 Yetu ateem baka aji : « Na manjoonan, Eli awo i kadun kabi kakakan
iko bti ti bgah. Nasal aji babubara apiit aji Abuk Niin{ awo i kahaj maakan,
kapokana i? 13 Ké ngé tupan, Eli adobi bi ké badola uko bti wi banaluy, jibi
bapiituy ti a. »

Yetu ajeban napot anneejiin
(Maci17.14-18; Luk 9.37-43)

14 Wi Yetu, Piyeer Yakob na Yowan babanur du batasar Yetu bandukiiy,
asé win pntuk pweek pi bafiaar) na *bajukan Bgah ké baktiini na baka. 13 Wi
bafiaar) bawinarn win Yetu, agé 1énkara bti, atiira pwula mbos. 16 Ahepar baka
uko wi baktiiniyaanur). 17 Niint alor) ké agé teemna du pntuk aji : « Naweek,
dtiju abuk naan, awo na untaayi umbiisanulur) btup. 18 Dko di uyaar amobna,
uji uwata ti mbos, napot kayiih, katibrén ifiii), uleeful uji ukak kataat. Dkoot
batagaru badook wa ké baanhilani. »

19Yetu aji na baka : « Nawo bafiaar) bawutaan, banwoor baanfiyaari! Dwo
kato na an te lum ba? Dwo kado kamiiran te lum ba? Natijaan napot. » 20 Ké
batija'a. Wi untaayi uwinaarur win Yetu, asé jun pséy sépan napot ké ajot ti
mbos, akélénk, ayiih.

21Yetu ahepar asin napot aji : « Lum di di ujunuy pwata hénk ba? » Ké
ateem aji: « Wi awoor napot nampoti te hénkur). 22 Nyaas ntum uji uwata du
bdoo na du meel kado na pfinja. Ké isale hil pdo uko ulor, kténkun, fiagi'un. »

23 Yetu ateem aji : « Iji ngale hil... Naan) anfiyaarur, Nasibati ahil pdo iko bti
pa a. » 24 Ti dko mént ajug napot ké asé najar aji : « Dfiyaari, biin iténkén,
nhilna nkak nfiyaar maakan. »

25Wi Yetu awinur) ké bafiaar) batum bakti abi ayit ké asé 1ébar na untaayi aji:
«Iwiuntaayi, injaar) kdénéman kabot kabiisan btup, dji ipén ti napot i, isé iwut
kalup kakak ti a. »

26 Wi untaayi ukpénu), ké napot asé najar alétar maakan. Napot awo ji fiaay
anketur), ké bafiaan bti bado ji aketi. 27 Yetu ké agé mébana ti kafien anatana ké
anati. 28 Wi Yetu atiisur) katoh, agaag na batasarul, ké basé hepara aji: « we
ukaay ké un, nénhil lah adook untaayi ba? » 29 Ké asé teem baka aji: « Untaayi
utént wur), pfiehan Nasibati tafi pahilanur pdook wa. »

Uyaas utébantén wi Yetu aktupun pket na pnata ti pket pi nul
(Luk 9.44-45)
30Wi bapénun ti dko duy), asé muur utaak wi Galilay. Ké Yetu asé rjal bafiaay
bawut kame. 31 Awo ti pjukan batasarul aji : «*Abuk Niint awulana du bafiaar),
bafina, unuur uwajantén agé nata (i pket. » 32 Ké batasarul bagé wo baamme
uko wi aktupur) abot ati phepar apiban baka wa.

Ahon awoonun naweek?
(Maci 18.1-5; Luk 9.46-48)
33Yetu na batasarul batool aya Kapernawum. Wibabanur du katoh ké Yetu
asé hepar baka aji: « We winaktiiniyaanur lah dubgah ba? » 3¢ Ké basé yomp,
tiki du bgah bawo ti platar ala andémnur ti baka.
35 Yetu ato agé du batasarul ifieen na btéb, aji na baka : « Woli alor anjal pwo
nateek, akakan awo kafet ki baténtul, awo nalempar baka. »

36 Ajej napot alor atu'a ti ptoof pi baka, amooka, asé ji: 37 « Naar) anyeenkur)
napot atént i ti katim ki naan, nji ti uleef naan i i fiaar) mént ayeenkur), ké
anyeenknur), mént nji i ayeenkur, anyilnuy a. »

Anwoon aampokun, awo na un
(Luk 9.49-50)
38 Yowan aji na Yetu : « Naweek, nwin alor) ké akdook nntaayi ti katimu, ké

Ineenana, tiki aanji tasun. » 39 Yetu ateema aji : « Nawutan kaneenana : Nin
haar aanhilan kado mlagre ti katim ki naan kabot katup uko uwutaan ti nji ti

dko m'éné. 40 Anwoor aampok nja, awo na nja. 41 K& ankwulanar kakoopa ki
meel nadaan tiki nawo i Krittu, alur) kayeenk baluk bi awoor i kayeenk. »

Nalipariin
(Maci18.6-11; Luk 17.1-2)

42 Yetu akak aji : « Ankdoluy aloy ti bapot biki™ ajot ti pjuban, uhokan
batana ti katut plaak pweek bagsé baféla du bdék. 43 Woli kafien ki nu katu
ké ikjuban, falan ka, uhokan iya bati na kafien kammuksiin) ké di pya du
infernu na ifieen itéb du bdoo banwoor baankjémsa 44 [di ubob uwoor uunji
uket, ké bdoo baanji bajémsa]. 45 Woli kahot ki nu katu'u ké ikjuban, falan ka,
uhokan iya bati na kahot kammuksiin, ké di pya na ihot itéb du infernu 46 [di
ubob uwoor) uunji uket, ké bdoo baanji bajémsa). 47 Woli pkés pi nu patu'u
ké ikjuban, looksan pa. Uhokan ineej du Psih pi Nasibati na pkés ploolan
ké di bafélu du infernu na kés ktéb, 48 di ubob uwoor uunji uket, ké bdoo
baanji bajémsa. 49 Baluy katu bafiaan bti bdoo jibi bajaay batu pnam i mnde.
50 Pnam pawo uko unuura. Pasale yas, nakakanaan we kataabare ki pa?
Nawoon na pnam ti uleef wi nan nabot natiinkar na baténtan.

10

Yetu atiiniyaan uko wi bniim
(Maci 19.1-9; Luk 16.18)

1Wal mént ké Yetu asé nata ti dko dun, aya umbar wi Yuda, amuur bdék bi
Yordan. Bahaan batum bakak ayit afioga, ké awo ti pjukan baka jibi ajonur
kado. 2 Bafaritay babi afioga, banal ptaawana agé hepara me bgah bi Moyit
badinan fiaar) adook aharul {i bniim.

3 Ké agé teem baka aji : 4 « We wi Moyit aﬂakur] ti uko mént? » Ké baji: «
Moyit adinan fiiint apiit flaat kakaarta kankyuujur ké bniim babaa, kabaa
dooka. » 5Yetu ké asé ji na baka : « Mndéném mi nhaas i nan mantuur) ké
Moyit atup uko mént. 6 Ti ujuni, wi Nasibati atakury) umundu, ado baka ké
bawo fiiin{ na fiaat. 7 Ukaan ké fiiint aklurn) kaduk asin na anin, 8 kaya kawo
na aharul, bukal batéb bti basé bakak fiaar) aloolan. Hénk, baankwo bafiaar
batéb, bawo aloolan. 9 Naar) awutan keeri kagar uko wi Nagibati anaakrénur).
»

10Wi bakakurn katoh, ké batasarul bagé kak ahepara ai uko wi ajakur). 11 Ké
Yetu aji na baka : « Woli fiaarj adook aharul asé niim aloy), ajuban pjuban pi
piint. 12 Ké fiaat akale duk ayinul agé niimar na fiiin{ alor, ajuban pjuban pi
piint.

Yetu na bapot
(Maci 19.13-15; Luk 18.15-17)

* 9:42 Bapot biki Yetu atiiniyaan ti banfiyaarur, bukal bakakur ji bapot.

13 Bafiaar) batij Yetu bapot pa aban baka, ké batasarul basé noman na baka.
14 Wi Yetu awinur uko mént asé deebat, aji na baka : « Nawutan bapot babi
ti nji, nakneenan baka tiki Psih pi Nasibati pawo pi banwoor ji baka. 15 Na
manjoonan, dtupan, annalux) pneej ti Psih pi Nasibati awo kanaam na napot. »
16Yetu ajej baka, amook abot apaf baka ifien, afichandér baka Nasibati.

Yetu na fiiint nayok
(Maci 19.16-30; Luk 18.18-30)

17Wi akpénur) pya, ké fiiint alor) asé ti, abi ajot ti ihot yi nul agé hepara aji: «
Najukan nanuura, we winwoor kado kayeenkna ubida wi mnéo ba? » 18Yetu
ké asé teema aji: « Imeha ké Nagsibati tafi anuuriin, ukaar ké ikdu'én nanuura
i?* 19 Ime uko wi bgah bi Moyit bajakun: Iinkfin) fiaan), iinkpiint na ayin fiaaz
kéme ahar fiaan), iinkkiij, wutan katapar fiaar) uko wi awoor aandoo, kjej nin
uko wi faar) ti kaguuru, mébaan gaag na naan bnuura. »

20 Niint ké asé teema aji : « Najukan, iko mént djun ptas ya wi nhumur hum
te hénkurn). » 21 Yetu atena agé magana, ajina a : « Uko uloolan uduki'iin: Yaan
iwaap iko yi ikaar bti, iwul itaka bawaar), wal mént ika pyok du batji, igé ibi
1tagen. »

22 Ké ul, wi atiinkur) uko war), asé ya na pjootan tiki ayok maakan. 23 Yetu
aten bafiaay ayitan asé jina batasarul : « Uluyj katam maakan pa bayok banee;j
du Psih pi Nasibati. » 24 Batasarul bafiorjar maakan ti ntup 1i nul. Ké Yetu akak
aji na baka : « An bayit naan, utam maakan fiaar) aneej du Psih pi Nasibati!
25 Uyoj apel pa untaam wi pnkunkaali uneej ti bhér bi kaguja ké di nayok
aneej du Psih pi Nagibati. »

26 Batasarul babaa fionar fionar maakan asé ji : « K& in ahilanurn keeri
kabuur? » 27 Ké Yetu asé jaban baka kés asé ji : « Bafiaan) bajén baanhilan
pbuuran pleef i baka, ké Nasibati agé hil pbuuran baka, tiki aambiisna biigna
nin uko uloy. » 28 Piyeer ké asé ji na a wal mént: « Un, nduk iko bti atasu.
» 29 Yetu ateema aji : « Na manjoonan, dtupan, nin fiaary aankduk katohul,
babuk asin, anin, asin, bapot, kéme njteehul pa nji na Utup Ulil Unuura, 30 bé
aankyeenk ti nwal )i nwoor) ni Nyaas ineen-week itoh, babuk asin, banin, bapot
na nteeh. Iko mént bti igakandér na mnhaj. Ké du umundu unkmbiin, aka

ubida wi mnio. 31Batum ti banwoor) bateek hénkur) balury) kawo babaafisaani
ké banwoor babaafisaani balury) kawo bateek.

Uyaas uwajantén wi Yetu aktupun pket na pnata ti pket pi nul
(Maci20.17-19; Luk 18.35-43)

32 Yetu na batasarul bawo {i bgah aya ubeeka wi Yerutalem, ké Yetu ajotur
kadun. Batasarul bahaajala maakan, ké banktasun baka babot awo na
palénk. Yetu ké asé jej kak na a batasarul ifieen na batéb, awo ti ptup baka
uko unkmbiin kadola. 33 Aji : « Natenan, un biki biki aya Yerutalem ké
basé luy kawul *Abuk Niint batenjan baweek na *bajukan Bgah, baluy kaji
aduknaanaa, pduknaana pi1 pket kasé kawula banwoor) baanwo bayuday.
34 Babena, katéfjéra, kakoba na itintél, kafina. Unuur uwajantén asé nata ti
pket. »

Nawoon balempar baténtan
(Maci 20.20-28)
35Yakob na Yowan babuk Tebede baya fiog Yetu agé ji na a : « Najukan, nnal
idolun uko wi nkhepariir). » 36 Ké Yetu ahepar baka uko wi banalury) ado pa

*
10:18 Kéme : We ukaar ké ikdu'én nanuura ba? Nasibati tafi anuuriiy nin alor) kak annuura nuura.

baka. 37Ké bagé ji : « Tenun njluy nto aloy ti kadeenu ki nu, undu ti kamayu ki
nu wal wi ikyeenkur psih. »

38 Yetu aji na baka : « Naamme uko wi nakiiehanur). Nahilan kahajt ji nji i,
kéme kayeenk batitmu bi nji kayeenkur) i? » 39 Bateem aji : « Nhili. »

Yetuké asé jina baka : « Pnkalame pinjikadaannurn, nadaanna pa, batitmu
bi nji kayeenkur), nayeenk ba. 40 Ké uko wi pto ti kadeenu kéme ti kamayu
ki naan mént nji dwoor) kadat bafiaar) banwoor pto da, bankaan na pto da
baluy kato da.

41Wibanjafian ifieen bandukiin batiinkur) uko wi Yakob na Yowan bajakuy,
agé deebatér baka. 42 Yetu adu baka agé ji na baka : « Nawini, banjakuny
aji bawo basih biki ntaak baji basih na mnrot, baweek biki njtaak kanoonkna
bafiaan). 43 Uunwo kawo har pa an. Annalur) pwo naweek ti an awo katép
tép kawo nalempar baténtul. 44 Ké woli fiaar) anjal pwo nateek i an, awalaan
bkowul ado kalempar baténtul. 45 *Abuk Niint ti uleeful aambi bi pa bado
kalempara, abi Edo kalempar bafiaar) kabot kawul ubida wi nul, uwo baluk
bankbuuranur bafiaar) batum maakan.

Yetu ajeban nakuul du ubeeka wi Yeriko
(Maci20.29; Luk 18.35-43)

46 Yetu na batasarul baban ubeeka wi Yeriko, ké wi bakpénur) da na pntuk
pweek pibafiaar, Bartime nakuul abuk Time ato ti kabar bgah awo ti biiehan.
47 Wi atiinkur) ké Yetu i Nataret aktépurn asé jun phuuran aji : « Yetu abuk
Dayit, fiagi'aan » 48 Ké wi bafiaar) batum bawoor i pyjoman na a ayomp, ké abaa
huuran huuran maakan aji : « Abuk Dayit fiagi'aan » 49 Yetu ké asé nat aji: «
Nadu'ana. » Badu nakuul aji na a : « Wutan kalénk, natiin, adu'u. » 50 K&
agé fél umanta, alut anata aya du umban wi Yetu. 51 Yetu ajina a : « we wi
inaluy ndoluba? » Nakuul ke aji: « Najukan i naan, dolaan nkak ndo kawin.
» 52 Yetu ké asé ji na a : « Yaani, pfiyaar pi nu pabuuranu. » Ti dko mént ké
asé kak awin ; agé tas Yetu na bgah.

11

Yetu aneej ti Yerutalem ji nasih
(Maci21.1-9; Luk 19.29-34)

1Yetu na batasarul bafiog Yerutalem kakab nbeeka 1i Betfage na Betani du
umban wi Pnkur pi Mnoliwera™ ké Yetu agé yil batéb ti batasarul. 2Aji na baka
: « Nayaan du untanka unwooy ti kadunan : uneejan, nawin batan ubuuru
umpoti wi nin fiaar) awoor) aambaar) kadapi'aara. Nafénésan wa natij. 3 Woli
baheparan uko unkayi ké nakfénés ubuuru, nateem kaji Ajugun anuma wa,
woli abaa, ado wa ukak. »

4 Batasar Yetu baya aténk ké batan ubuuru umpoti ti pléman plor kakab
bgah, asé fénés wa. 5 Balor) ti banwoor) da bahepar batasar Yetu uko unkaar
ké bafénés wa. 6 Ké bateem baka jibi Yetu ajakur na baka. Ké bawut baka ké
bayaa. 7 Batij ubuuru du Yetu, apénan iyeti yi baka, agur ti wa, ké Yetu asé
paya ti wa. 8 Bafiaar) batum baseef iyeti ti bgah, balor ké baseef ikén yi mnjaak
yi batibnur du uteeh. ® Bankposur ti kadun ki nul na banktagulur) bahuuran
aji:

T 10:38 Nahilan kadaan ti pnkalame pi nji kadaannur. * 11:1 Pnkuy pi mnoliwera : Dawoor
katim ki pnkur pibajaan bado na umbaabu “Mont des Oliviers, Monti di Olivera, Mount of Olives.”

« Hotana,Tbnuura nuura ti Ankmbiin ti katim ki Nasibati Ajugun!e
10 Bnuura nuura ti psih pankmbiin hénk, psih pi Dayit ateemun!
Hotana, Nagibati adém du bati duut. »

11 Yetu aneej du Yerutalem aya du *Katoh Kaweek ki Nasibati meet. Wi
atenur dko bti ayitén, asé pén pya Betani, ul na batasarul ifieen na batéb tiki
utaakal ubani.

Yetu afép bko bi bajaan badu bfig
(Maci21.18-19)

12Unuur utébantén, wi bakpénnur Betani ké ubon usé de Yetu. 13 Awin bko
bi bajaar bado bfig du kalowan, asé ya pten me aténk da mnko mnlor kade.
Wi agaar) afiog asé ténka itoh tafi, {iki wal wi kabuk ki ba uundobi ban. 14 Wi
wi asaar) atiini na bko aji : « Nin fiaar) aankak ade mnko mi nu. » Batagarul ké
batiinka.

Yetu adook bawaap du katoh ki Nasibati
(Maci21.12-17; Luk 19.45-47; natenan ti Yowan 2.13-22)

15 Yetu na batasarul baban Yerutalem, ké wi baneejury ti Katoh Kaweek
ki Nasibati, ké Yetu asé jun pdook bankwaapun na banknugun da. Awat
nmeesa 1)i batorkaar itakaf, na itij yi bawaap nbalab. 16 Abot aneenan bafiaar
bankupiin bado katépna ti Katoh ki Nasibati meet. 17 Ajukan baka aji : «
Mént uko wi upiitaniiy ti Ulibra wi Nagibati i : katoh ki naan kadu'ana *katoh
kafiehanaani pa ntaak bti*? An ké nasé do ka dko dmennaani di bakiij. »
18 Batenjan baweek na *bajukan Bgah batiink uko wi Yetu adolur, asé la jibi
bakdoluy kadoo kafina ; bati'a, tiki pntuk bti pamat pjukan pi nul maakan.
19 Utaakal ubanle, Yetu na batasarul baji bapén ti ubeeka katiis.

Bko bi bajaan bado bfig bankayi
(Maci21.20-22)
20 Wi Yetu na batasarul bak{épur) na nfa, bawin bko bi bajaar) bado bfig ké

bakay te du intaafi. 21 Piyeer ales uko untépur, asé ji na Yetu : « Najukan,
tenan, bko bi ifépur) bakay sat. » 22Ké Yetu asé teem aji: « Nafiyaaran Nasibati.
23 Na manjoonan, dtupan, woli fiaar) aji na pnkur pi pénan ti iya ijot du bdék,
woli aanwo na nsal njtéb, asé fiyaar ké uko wi ajakuy udolana, Nasibati kado
uko mént pa a. 24 Ukaary) ké nji kajakan, uko bti wi nakheparur woli nafiehan
Nagibati, nafiyaaran ké nadobi yeenk yeenk wa. Hénk Nasibati ado uko
mént pa an. 25 Woli nafiehan, agé kaar uko ulor na fiaar), namiirana, Aginan

anwoor bati ahilna amiiran kak ipekadu yi nan. 26 [Ké woli naankmiir,
Asinan anwoor) bati aankmiiran kak ipekadu yi nan.] »

Bahepar Yetu flaan antu'ulun pdo iko yi akdolun
(Maci21.23-27; Luk 20.1-8)
27Yetuna baﬁagarul bakak Yerutalem, ké wi Yetu awoor) du Katoh Kaweek ki
Nagibati apos, batenan baweek, *bajukan Bgah na bantohi ké bagé bi afioga.
28 Bahepara aji : « Mhina mhor mi mi ikdolnuy iko yi ba? In ajakiin ké ihilan
kado ya? » 29 Yetu ké asé teem baka aji : « Nji, dheparan uko uloolan tafi,
nateemaan, n$é ntupan mnhina mi nji kadolnuy iko yi. 30 In ayiluy) Yowan
pbattaar ba? Nagibati a kéme bafiaar) baka? Nateemaan. » 31 K& bagé wo ti platar

T 11:9 Hotana: Ti uhebéré dawoor « Buuran » asé bi kak utup unjaarn udémanaan Nagibati. ¥ 11:9
Kafiaam 118.25,26. i 11:15 Batorkaar itaka baji batorkaar bayuday banwoonur ntaak nloy itaka

yi baka bahilna banug iko idolni btejan babot baluk Katoh Kaweek ki Nagibati daasa. © 11:17 Itayi
56.7.

jibi bawoon, aji : « Woli nteem aji Nasibati ayilulury, aheparun kaji, we ukaar
ké pénfiyaara. 32 Ké woli pji bafiaar) bayiluluy... hee! » Bati bafiaar tiki bafiaay
bti bafiyaar ké Yowan awo na manjoonan Natupar Nasibati. 33 Ké basé teem
Yetu aji haamme anflilulul]. » Ké Yetu asé ji na Eaka : « Nji kak, ménktupan
mnhina mi nji kadolnurj iko yi. »

12

Uhoni wi balemp biki uwoorta
(Maci21.33-46; Luk 20.9-19)

1Yetu abot awo ti phofi na bafiaar) banwoor ti Katoh Kaweek ki Nasibati aji:
« Niint alor) abi tepi uwoorta wi mnko manjaar) mandolna ubifiu, agé biig wa
afooyan. Ajip bhér ado dko dpoofini, abot akiin bliit bi mnlaak bkuuntaan
pa bayen), asé dukar wa bafiaan) balor pa badoki bapooiile bawula kafah ki
nul, asé ya bayaas. 2 Wi wal wi upoofi ubanur, ké agé yil nalemparul alor) du
bafiaarn) banwoor) du uwoorta pa pyeenk kafah ki nul. 3 Bafiaar) bukur mént
bamob nayili akob, adooka ké akak ifieen ijint. 4 K& fiiin{ ajug uwoorta ké
akak ayil du baka nalemparul aloy kak. Bakoba ti bkow, abot akowandéna.
5 Ayil nawajantén ké bafina. Ayil kak balemparul batum balor ké bakob
balop, afiny) balon.

6 Ké abukul i amaganur tafi aduki'aarun, ul i ayiluy uyaas ubaafisaani du
baka agé ji : « Baya kakali abuk naan. » 7 Ké wi bafiaan biki adukarur
uwoorta bawinury abuk ajug uwoorta asé latar aji : « I, akdukiin na iko y1
asin, najoh nfina, nsé nduka na ya. » 8 Bamoba, afina, ajej puum apénan ti
uwoorta afél. 9 Ké we wi ajug uwoorta akdoor ba? Abi, kafin) balemp biki
atuuy ti uwoorta, kajej wa, kawul balor). 19 Naanleyiir uko umpiitur ti Ulibra
wi Nasibati i?

“Pnduba pi baniw bapoku
pakakun améban katoh ;
11 Uko mént uwo udo wi Ajugun
unuura abot awo ufionarénaan ti kés ki nun.”*

12 Batenjan baweek, *bajukan Bgah na bantohi bayikrén ké bukal bakaar

ké Yetu akhofi har. Bado na pmoba wal mént asé i pntuk. Baduka, aya.

Uko wi pluk Fetar daasa
(Maci22.15-22; Luk 20.20-26)
13Wi uko mént utépur, bayil du Yetubalor ti bafaritay na batas Herod balor
Eg_ﬂ Ptup tupana katenna me bahil kataawana. 14 Babi aji na a : « Najukan, nme
€ iwo flaan) i manjoonan anwoor aanji ti nin fiaar) abot awo iinji kten uko wi
ﬁaa?\ awoor). Iji kjukan Bgah bi Nagibati jibi bawoor na manjoonan. Tupun,
bgah bi nun badinan fjluk Tetar nasih najeenkal daasa i? Nwo kaluka da kéme
nénwo i kaluka da? » 15 Yetu, ame nsal i kalagare 1i baka, asé ji na baka : «
we ukaar) ké nakdo na ptaawanaan ba? Natijaan pataka nten pa. » 16 K& batij
pataka plor. Ké asé ji na baka : « Kaara di in, na katim ki in iwoor da? »
Ké bateem aji : « Tetar. » 17 Ké asé ji na baka : « Nakeerin nakakan Tetar uko
unwoor) wi Tetar, nagé nakakan Nasibati uko unwoor) wi Nagibati. » Ké bagé
Nonar bti i uko wi Yetu ajakun).

Pnata ti pket
(Maci22.23-33; Luk 20.22-39)

© 12:11 Kafiaam 118.22-23.

18 Unuur mént, *Bataduk balor) babi ti Yetu, bukal bajaarn baji pnata ti pket
paanwoo. Bajina a: 19 « Najukan, Moyit a{iﬁt pa un aji: Woli fiaay) aka abuk
asin ké aketi, asé duk fiaat anwoor) aambuki, ayeenkan ahar abuk asin mént
ahilna abukara bapot. 20 Ké usé bi ka biint paaj na alon bantaarur). Nateek
aniim faat asé ket bé aambuki. 21 Natébantén ké aniim fiaat mént akak aket
ké aambuki. Ké uwo har pa nawajantén. 22 Ké nin aloy {i biint paaj na aloy
bantaarur) bukuny aanduk napot. Wi baketur) bti, fiaat ké akak aket. 23 Ké
hénkur, woli banaar) balun anata ti pket, awo ahar in ti baka, wi bukal paaj
na aloy bti baniimulun? »

24Yetu ateem baka aji: « Mént ppaam njtup 1i Ulibra wi Nasibati na mnhina
mi nul %akaal] ké nakneem i? 25 Hénk di uwoor), woli bafiaary balur anata
ti pket, biint baankdo kajej baat, ké baat baankniima : bawo wal mént ji
pgwanjut 1i bati. 26 Ké ti uko wi pnata ti pket, naanleyiir Ulibra wi Moyit ti
dko danktiiniyaanur) uko wi bgof bankyikun, jibi Nasibati ajakur) na Moyit aji
: “Dwo Nasibati i Abraham, i Itaak, na i Yakob”? »% 27 Yetu akak aji : « Nagibati
aanwo keeri i banketur), awo i bajeb. Naneem bnuura. »

Uko undémnun ti iko yi bgah bajakun
(Maci 22.24-40; natenan ti Luk 10.25-28)

28 Aloy ti *bajukan Bgah antiinkur) baka awin ké Yetu ateem bnuura, abi
afiog ahepara aji: « Ti iko yi bgah bajakur), uhon udémnur dém ba? » 29 Yetu
ateem aji: « Undémnur dém wii wi “Fiinkan, iwi Itrayel : Ajugun Nagibati i nun
awoha aloolan tafi. 30 Iwo kanal Ajugun, Nasibati i nu, na katébu bti, na uhaasu
bti, na ugalu bti, na uforta wi nu bti»” 31 Uko unyeenkur ti wa wii wi: “Iwo
kanal atentu jibi inalun uleefu.*” Nin uko uloy ti bgah uumpel pel iko yi. »

32 Najukan Bgah aji na a : « Uwo bnuura Najukan, itup manjoonan :
Nasibati awoha aloolan tafi, uunkak aka alor) kak. 33 Ké prala na katéb bti
na usalu bti, na uforta wi nu bti, na pral aténtu jibi inalur) uleefu upel itenjan
bti yi batenanuy na yi bafinarur) Nasibati.

34Yetu awin ké atiini na mntit agé ji na a : « Iinlow Psih pi Nasibati. » Nin
aloy aankak afioom phepara uko ulor.

Hum di di Krittu ahinanun kawo abuk Dayit
(Maci22.41—23.7; Luk 20.41-47)
35Yetu ajej btup awo ti pjukan du Katoh Kaweek ki Nasibati aji : « Hum di di
*bajukan Bgah bahilanuy kaji Krittu awo abuk Dayit ba? 36 Dayit ul, Uhaasg
wi Nagibati udola ké atup ti uko wi Krittu aji :
Nasibati Ajugun ajina Ajug‘un :
Toon ti kafien naan kadeenu
te ndoo ndo basooradu
ido kapafna baka ihot.
37 Dayit ul, ti uleeful, aji du Krittu kaji Ajugun, hum di di ahinanuy keeri
kawo Abuk Dayit? » Pntuk pweek pawo ti ptiinka asé lilan maakan.

Nadoon kalipara bajukan Bgah
(Maci23.1-36; Luk 20.45-47)
38 Yetu aji na baka ti pjukan pi nul aji : « Nalipariin *bajukan Bgah, bukal
banjaar baral pfiaay na imisa iyul, kanal banohntén baka ti dko di bafiaay
batum, 39 kanal pto ti kadun ti itoh ifiechanaani na ti itij inuura {i nfettu. 40 Baji

bade bka bti bi baat bayot, kabot kadaar kajon ti pfiehan Nasibati pa pwinana.
Nagsibati alur) kakob baka kakob kandémnur) maakan. »

Uten wi Alaat nayot najuuk
(Luk21.1-4)

41 Yetu ato ataar) na dko di bajaar) bawatna itaka pa Katoh Kaweek ki
Nagibati. Aten jibi bafiaar) bakwatury itaka da. Bayok batum bawat itaka itum.
42 Naat alor) nayot najuuk ké asé bi awata ktak-ktéb tafi.

43 Ké Yetu asé du batasarul aji na baka : « Dtupan na manjoonan, fiaat nayot
najuuk i awul apelan bafiaar) bti banwuluy itaka. %4 Banwuluy bukuy bti
bawul itaka yi bawoor baanumaa, ké ul ti bwaar bi nul asé wul itaka bti
yi anumiir pa pde. »

13

Yetu atup pjot pi katoh ki Nasibati
(Maci24.1-3; Luk 21.5-7)

1 Wi Yetu akpénun) ti Katoh Kaweek ki Nasgibati, ké aloy ti batasarul asé ji
na a: « Najukan, tenan knduba kweek na nniw nnuura rji babomanaanur)
Katoh Kaweek ki Nagibati. » 2 Yetu ateema aji : « Iwin nniw nyweek 5i? Nin
plaak paankduka kapaf ti ptént pa, mangarandér bti. »

3Yetuna ba;afs(arul baban du *pnkurn pi mnoliwera, ké Yetu asé to ataar) na
Katoh Kaweek ki Nagibati. Wi bi Piyeer, Yakob, Yowan na Andre bagaagur
na a, agé he%ara aji : 4« Tupun, lum di di uko war) ukwoor, ké we ukyuujur
ké iko mént bti ifiogan ti pban. »

Wal wi mnhaj mnweek mankjunun

(Maci 24.4-14; Luk 21.8-19)

5Yetu awo ti pji na batasarul : « Natafaraan alor) aguuran. 6 Batum balur kabi
na katim ki naan kaji bawoor Krittu, kaguur bafiaar) batum. 7 Woli naluy
atiink ngut, abot atiink ké baktiiniyaan uko wi ngut na pgarandér, nawutan
kalénk : iko mént iwo i kawo. Nameen ké uundobi wo uba umundu.
8 Utaak unata ugut na utaak ulon, psih pagut na plor. Du nmban ntum, mbog
manlur kasintar, ubon uweek ubot uwo. Iko mént bti ikwoor) ujuni wi mnhaj
mnweek, ji mnhaj mi fiaat ankyaar kabuk.

9 Natafaraan an i nleefan ; bafiootan du nruha, kakoban na itintél du itoh
ifiehanaani, kafiootan du kadun ki bantuna na ki basih, tiki nafiyaarén. Wal
mént natup baka uko wi nameer ti nji. 10 Utup Ulil Unuura uwo i duna
kaﬂlpana i ntaak bti. 11 Woli bamoban afioot du uruha, nakdo kataaf uko wi
nakyaar katup, uko unkyaar kabi ti bkowan wal mént natupan wa, tiki mént
an nakdoon Katiini, Uhaas wi Nasibati wa. 12 Naar alur kakeesaar abuk asin
kado bafina. Asin napot alur) kakeesaar abukul kado bafina, bapot banatara
bajug baka kado bafin baka. 13 Katim ki naan katu bafiaar) bti basooran. Ké
angaar) améban kaliint te kaban, abuur. »

Mnhaj mnweek
(Maci24.15-22; Luk 21.20-24)
14Yety akak aji : « Woli nawin uko uwutaan maakan unjaarn utopan™ ké uwo
ti dko di uwoor uunwo kawo — Iwi inkleyiirur) yikrénén. Bafiaar) bankwoor
du utaak wi Yuda bakeeriin bati baya du inkur iweek. 15 Antoor) du usaala
awutan kaneejar uko ulor). 16 Anwoor du ijteeh awutan kakakar bayeti bi nul

*
13:14 Batiiniyaan ti uko wi kadun ki unton) wi bagrek wi batuuy du Katoh Kaweek ki Nagibat;i ;
natenan ti Daniyel 9.27; 11.31; 12.11.

du katoh. 17 Nnuur mént, baat bankwoor na iyin, na bankbootanur bawutan.
18 Nafiehaan uko mént uwut kaban ti wal wi usubal na mpoj. 19 Nnuur mént
nawo Nnuur )i mnhaj. Mnhaj manwoor maambaar) kawohara wi Nagibati
atakun umundu ; ké mnhaj mntént mur maankak alury) kawo nin uyaas ulor
kak. 20 Ké woli Ajugun aantinktén lah nnuur mént, nin fiaar) aankduka duka
kado kahefént ; ké bafiaar biki adatury basé tu ké atiinkntén ga. 21Woli aloy
ajakan : “Natenan, Krittu awo du dko dan” kéme : “Awo du dko dimon”
nakfiyaara. 22 Bafiaar) balur kanata katilan kaji bawoory Krittu na batupar
Nagibati. Bado mlagre na iko ifionarénaan pa woli bahilani baguur biki
Nagibati adatur). 23 Natafaraan keeri, ddobi tupan iko bti inklur) kabi. »

Ubi wi Abuk Niint

(Maci24.29-31; Luk 21.25-28)

24 « Ti nnuur mént, wi mnhaj manktépur, unuur ujémsa, pli paankak anuur,

25 1jjah fajotna bati. Iko bti yi bati igintar. 26 Wal mént, basé bawin *Abuk Niint
ado kabi ti infélur), awo na mnhina mnweek maakan na mndém. 27 Ayil wal
mént nwanjut naya dko bti ti umundu, naya du kabar ki bati na ki umundu
natonkrén biki adatun.

Pjukan pi mnko
(Maci 24.32-35; Luk 21.29-33)

28 « Natenan ti mnko : Wi inah ijunan jun pluuman ké itoh ikpén naji
nayikrén ké pti pafiogani. 29 Hénk di ukwohar) pa an kak : woli nalur awin iko
yar) ké ibani, nameen ké Abuk Niint afiogi, awo ti pléman. 30 Na manjoonan,
dtupan, kawuurﬂL kikaanktép bé ikoyibtiiinwinanaa. 31 Bati na mbhos njaba, ké
ntup ni naan Nasé wo naankba. 32 K& unuur wiiko mént bti ikbiin, kéme woori
mént, nin faar) alor) aamme me wa, mént nwanjut i bati, mént nji Abukul a,
Nagibati Paapa tafi ameern wa.

Nawoon bten
(Maci 24.36-51; Luk 21.34-36)

33 « Natafaraan, nawoon bten, naamme wal wi uko mént ukbanuy. 34 Uwo ji
fiiint ankyaar) bayaas asé dukar balemp katoh, andoli na ulemp winul, ajina
nlzger] bgah awo bten. 35 Nawoon keeri bten, naamme woori wi ajug katoh

iin, naamme me abi na utaakal kéme na utejan mnjel, kéme uhaan nguk
kéme na nfa. 36 Nalipariin akur kur aban asé ténkan nawo ti byjoy. 37 Uko wi
nji katupanar), dtup wa bafiaar) bti, nawoon bten. »

14

Bala pfin Yetu
(Maci26.2-5; Luk 22.1-2)
1Ufettu wi ipoom indat na *Ufettu wi Mbuur naduka nnuur ntéb, ké batenan
baweek na *bajukan Bgah basé la jibi bakdoli mntit kadoo kamob Yetu
kafina. 2Baji : « Nwut kado nin uko uloy ti ufettu, ji bafiaar) babi basintar. »

Naat alon ajees Yetu ukéra ujun ulil ptékéfi ti bkow
(Maci26.6-13)
3Yetu awo du ubeeka wi Betani du katoh ki Fimor) i bajaany badu namaak
bdoo. Wibawoon ti pde, fiaat alor) ké asé bi na ukéra ujur ulil Egeken ti ptukar
pmpoti pi banugnur itaka itum. Ukéra mént ubomanaan bko bibajaan bado
nardu abot atam maakan. Afom pa asé jees ukéra ti bkow bi Yetu.

T 13:30 Kéme Umundu wi nwoon wi.

4 Ké bafiaan) balor) basé wo baanlilani, bagur nuran aji : « We ubaar) awo
EtOk ukéra pi ba? 5 Woli bawaap lah wa baka uko umpelur baluk bi usubal™,

ajej itaka mént kawul bajuuk. » Badeebatér faat.

6 Ké Yetu agé ji na baka : « Nawutana, we ukaar) ké naknoorana ba? Ado
uko unuura pa nji. 7 Bajuuk, nawo na baka nnuur bti, nahilan kado baka
bnuura, wal wi naknumiir), ké nsé wo ménkwo na an nnuur bti. 8 Ado uko
wi ahilanuy pdo, adobi tu tu ukéra ujun ulil ptékén ti uleef naan pa umoy.
9Na manjoonan, dtupan, dko bti di bakt{upur) Utup Ulil Unuura, batup kak uko
wi flaat i adoluy, kalegna'a.

Yuda Itkariyot atu na pwaap Yetu
(Maci 26.14-16; Luk 22.3-6)
10 Yuda Itkariyot, aloy) ti banjafian ifieen na batéb aya du batenan baweek

pwul baka Yetu. 11 Wi batiinkulur), balilani asé hona itaka. Ké agé wo ti pla jibi
akdoluy kadoo kawul baka Yetu.

Batasar Yetu babomandér ufettu wi mnjeeh
(Maci26.17-25; Luk 22.7-13; Yowan 13.21-30)

12 Ti unuur uteek wi ufettu wi ipoom indat, wi bafiaar) bajaar bafin) nkaneel
Ptenanaan ufettu wi mnjeeh, batagar Yetu baji na a : « Tuy di inaluy nya
nbomandér ideena kafiah ki ufettu. » 13 Ayil wal mént batasarul batéb, aji na
baka : « Nayaan du ubeeka, naya kayit na fiiin{ alor) ankuyiir) pdunk pi meel
: natasana. 14 Katoh ki akneejur, najakan na ajug katoh mént; “Najukan aji
: tuy di meet di akdeenur) pde pi ufettu na batasarul daw001é7” 15 Ayuujan
meet dhaan du bko duut danwoor na iko yi naknumiiy) bti, dul di nakyaar
kabomandérun njhilna nde pde pi ufettu. » 16 Batasarul baya, aban du ubeeka,
aténk ke iko iwo bti jibi ajakun) na baka ké baboman pde pi ufettu.

Yetu atup ké alon ti batasarul alun kawaapa
(Maci 26.20-25; Luk 22.14; natenan ti Yowan 13.21-30)
17Wi utaakal ubanur, Yetu aban na batasarul ifieen na batéb. 18 Wi batoor)

awo tipde, Yetu aji: « Dtupan, na manjoonan, alo ti an, ankndeer na nji aluy
kawaapén. » 19 Bajootani, ké andoli asé wo {i phepara aji : « Woon nji a i? »
20Ké asé ji na baka : « Aloy ti an batasar naan ifieen na batéb, anktuur kafien
na nji ti praata. 21 Aa, *Abuk Niin{ awo kake} jibi upiitaniin ti a ti Ulibra wi
Nagsibati, ké angaar) awula asé wutan. Uhokan lah awo aankbuka. »

Yetu atup aji Piyeer alun kapok pme'a
(Maci26.26-29; Luk 22.17-20,31-34)

22 Wi bakdeern, Yetu ajej kapoom, abeeb Nasibati, akités ka, awul baka
asé ji : « Najejan, uleef naan wii wi. » 23 Abot ajej pnkalame pi poot, wi
abeeburn Nagibati aba, agé wul baka badaan, ké badaan bukal bti. 2% Aji na
baka : « Pliaak pi naan pil pi, pankntulur pa pntuk pweek maakan, pi Nasibati
atenanaanur bhonar. 25 Dtupan, na manjoonan, nin ménkak adaan poot te
unuur wi iko bti ikkakuy ihalu du Psih p1 Na§1ba§1 »

26 Bayeeh afiaamarén aba, asé pén pya du *Pnkur pi Mnoliwera. 27 Yetu aji
na baka : « An bti nadukén, jibi upiitur) ti Ulibra wi Nasibati :

“Dkob nayafan kafin,
nkaneel nasé nawaysér”*
28 Ké wi nji kanatiin ti pket, djot kadun kayoonkan du Galilay. »

*
14:5 Uko umpelun baluk bi nnuur ifieen-week jyaas nwajant, ~ * 14:27 Fakariya 13.7.

29 Piyeer aji na a : « Woli bafiaay) bti baya aduku, nji ménkduku! » 30 Yetu
ateema aji : « Na manjoonan dtupu, na utejan wi, ji uguk udo kahaan uyaas
utébantén, iwi, ipok nyaas nwajant kaji iimme'én. » 31 Ké Piyeer asé taman
maakan aji: « Woli ddoo wo i pket na iwi, nin, ménkpok kaji mémme'u. » Ké
bukal bti bakak aji harg.

Du Gettemaniya
(Maci 26.36-46; Luk 22.40-46)

32 Baban du dko di bajaar) bado Gettemaniya ké Yetu asé ji na batasarul : «
Natoon ti, dya pfiehan Nasibati. » 33 Ajej na a Piyeer, Yakob, na Yowan agé jun
phaajala na ptiink mnhaj ti uhaas wi nul. 34 Aji na baka : « Uhaas wi naan
ujootani, pjootan pdit maakan ké ndo kita ; nadukiin ti nawo bten. »

35 Ké wi ajohariin aya low ntiisu, agé jot {i mbos afiehan Nasibati, aji woli
uhilan lah kawo, mnhaj mankmbiin mi manlowa. 36 Aji : « Abbaf, Paap, iwi
inhiniin iko bti, lowaan mnhaj mi ti nji ; usé uwut kawo uko wi nyalun, wi
inaluy ukdolaniir.

37Yetu akak asé ténk batasarul ké baknoyént, ké asé ji na Piyeer : « Fimon,
inoyént? Iinhilan awo bten uwoori uloolan tafi. 38 Nawoon bten nado
kafiehan nawutna kajot ti kaguuru. Uhaas wi nan unal pdo bnuura ké yleefan
nasé war uforta. »

39 Akak aya alow baka afiehan Nasibati awo ti pkakalés utup wi atupuy ti
kateeku. 40 Awugsa akak, aténk batasarul ké baknoyént, kés ki baka kadit byoy,
baamme uko wi bakteemulur).

41 Yetu akak uyaas uwajantén du batasarul aténk ké baknoyént asé ji na
baka : « Nanoyéntén, nanoorfénan. Uko mént ubaa. Wal wi *Abuk Niint
awooy) i kawulana ti ifien yi bado butaan ubani. 42 Nanatiin njya! Natenan,
ankwaapnuy) afiogi, awii wi. »

Bamob Yetu
(Maci 26.47-56; Luk 22.47-53)

43 Ti dko mént, wi Yetu ahumuy katiini, ké Yudat, anwoor) alor ti banjafian
ifieen na batéb, asé wuj na pntuk pi bafiaary banwoor na ikej na induk.
Batepan baweek na *bajukan Bgah na bantohi bayilury baka. 44 Yuda,
anwaapulurn aji na baka, hénk di di nakmeenur fiaay) mént, aji : « I nji
kamooku), ula namobana, nawutan kado abuur. » 45 Wi abanaar ban afiog
Yetu asé jina a: « Najukan » agé mooka. 46 Bukundu ké bagé dépa ti a amoba.
11(7 %101] ti banwoor) da apénan kej atib nalempar nasih i batenan, abi fala fal

abat.

48 Yetu ké agé tiini na baka aji : « Dwo nado butaan i, ké nado bi pmobén
na ikej na induk? 49 Nnuur bti dji kawo na an du Katoh Kaweek ki Nasgibati
kajukan, ké naammobén. Ké uko wi Ulibra wi Nagibati ujakun uwoor
kadolana. » 50 Ké wal mént, batasarul bti basé ti aduka.

51 Natasa aloy anguradiin blaafi tafi aktasuluy. Bamoba, 52 ké asé wutan
blaaii ati byisu.

Barioot Yetu du uruha wi bayuday
(Maci 26.57-68; Luk 22.54-55,63-71; natenan ti Yowan 18.13-15)

53 Bafioot Yetu du uko nasih i batenan. Batenan baweek, bantohi na
*bajukan Bgah bayit da bti. 54 Piyeer ké asé low du kafet atasa te du blay meet
bi katoh kaweek ki nasih i batenjan. Ato na balemp atéma. 55 Baterjan baweek

T 14:36 Abba : Ti utup uaramayik dawoor Paap.

na bawayés btup bti bandukiin bala uko utapar Yetu kahilna kado bafina agé
wo baanwini. 36 Batum baji batapara ké ntup ni baka njasé wo njaanji nayeenkiir.
57 Balon) baji banata katapara kaji : 38 « Ntiinka ké aji afom Katoh Kaweek ki
Nagibati, ki ifien yi bafiaar) ibomanur), kasé kaniw {i nnuur nwajant, kaloy ki
ifien yi bafiaar) iwoor) iinkboman. » 59 Baando tiinkar tiinkar ti utup wu.

60 Nasih i batenan anata wal mént anaf ti ptoof pi baka agé hepar Yetu aji
: « linkhepna ti uko wi bafiaar) biki bakl;upul]kp iwi i? » 61 K& ul agé yompa
yomp, aan]1 nin uko uloy. Nasih i batenan akak ahepara aji: « Nasibatiinjaay
ndéman, iwi iwoor) Krittu Abukul i? » 62 Yetu ateema aji: « Nji a. Ké nagé luy
kawinén nji *Abuk Niint nto ti kadeenu ki *Andémur) Maakan. Nalur kawina
kak ado kabi na inféluy yi bati. »

63 Ké nasih i bateran agé tow imisa yi nult aji : « Ndoona we kak bamaar ba?
64 Natiink bti ké akar Nasibati. We wi nasalur ti uko wi ba? » Ké bukal bti basé
ji aduknaanaa, awo i pket. 65 Balon bawo ti ptéfjéra, awuna kaara akoba asé
jina a: « Iwi, Natupar Nasibati, fupan fiaar) ankobiir). » Ké balemp basé wo ti
pkoba.

Piyeer apok aji aamme Yetu
(Maci 26.69-75; Luk 22.56-62; natenan ti Yowan 18.15-18,25-27)

66 Wi Piyeer awoor ti uteeh, du blay, ké fiaat aloy ti balemp biki nasih i
batenjan asé ban. 67 Wi awinur Piyeer ké aktéma, asalana agé jina a : « Iwi
kak ibi wo na Yetu i Nataret. » 68 K& agé pok aji : « Iji we? Méndo me me uko
wi inaluz ptup. » Atool ppén du blay b1 bdig [ke uguk usé haanl].

69 Naat nalemp awina asé wo Kkak ti pji na banwoor da : « Awo ti baka. »
70Ké Piyeer akak apok. Uunjoni ké banwoor) da basé wo ti pjina a: « Iwi, na
manjoonan, iwo alor ti baka, idoo wo i utaak wi Galilay. » 71 Ké agé mehna
aji na Nasibati afépa woli aanktup manjoonan, awo ti pji : « Mémme fiint i
najakun hénk. »

72Ti dko mént ké uguk usé haan u Kaa§ utébantén. Ké Piyeer agé les utup wi
Yetu abiin ajinaa: « Jiuguk udo kahaan uyaas utébantén ipok njyaas nwajant
kajiiimme'én. » Ati wal mént, apén bdig awooni.

15
Bafioot Yetu du kadun ki Pilat
(Luk 23.1-5,13-25; Maci 27.1-2,11-14; natenan ti Yowan 18.28-38)

1Wi nfa mambanar ban ké batenjan baweek basé to ayit na bantohi, na
*bajukan Bgah na bafiaar) bti biki uruha wi bayuday. Bado ké batan Yetu agé
fioota aya wul Pilat. 2 Ké Pilat agé hepar Yetu aji : « Iwi, iwoor) nasih i bayuday
i? » Ké ateem aji: « Iwi, ijakur han. » 3 Batenan baweek batapara iko itum.
4Pilat ké akak hepara : « Iinka uko ulor utup i? Iinwin iko yi baktapariin bti?
» 5 K& Yetu aanteema teem nin uko ulon), ké Pilat adoo fionar.

6 Ufettu undoli Pilat aji wutan pa bafiaar) biki asihur nakalabus i bahep-
aruy. 7 Ké fiiint aloy) i bajaar bado Barabaat asé wo ukalabus, ul na bafiaay
balor banfinur) fiaay) wi bakyewlanur) ubeeka.

8 Pntuk pabi agé wo ti phepar Pilat uko wi ajonur kado baka. 9 Pilat aji
na baka : « Nanal nwutanan nasih i bayuday i? » 10 Ame ké batenan baweek
bakuj Yetu, ukaar ké batija'a. 11 Ké baterjan baweek basé wuuk pntuk patép tép
paji awutan baka Barabaat. 12 Pilat akak ajej btup asé ji : « We wi nji kadoor

I 14:63 Atow imisa yi nul pyuujna ké adeebati.

keeri nainajaan nado nasih i bayuday? » 13Ké bakak ahuuran aji : « Panana!
» 14 Pilat aji na baka : « Butaan bhor bi bi adoor) ba? » Ké babaa huurana
huuran maakan aji : « Panana! » 15 Jibi Pilat analuy Pdo uko unliluy pntuk,
awutan baka Barabaat, asé do ké bakob Yetu na itint€l, agé wul baka a bapar.

Bangoli baben Yetu
(Maci 27.27-31; natenan ti Yowan 19.2-3)

16 Bangoli bafioot Yetu du blay bi katoh ki Pilat nantur)a, agé du batént baka
bti. 17 Bawoharéna bayeti bjeenkal jud, abot asiir iyiw ado ukél atu'a ti bkow™.
18 Bawo ti pnohnténa aji : « Nwulu mbos, iwi nasih i bayuday. » 19 Bakoba
ti bkow na pmul, atéfjéra abot anup ti kadunul, kawo ji badémana. 20 Wi
babenuluy aba, bapénan bayeti bjeenkal akakana imisa yi nul, asé pén na a
pya kapapy ti krut.

Bapan Yetu
(Maci27.32-44; Luk 23.26-43; Yowan 19.17-27)

21Batuiiint alon i katim ki Fimor), i ubeeka wi Kiren ampénnur) uteeh pkuna
krut ki Yetu, awo asin bi Alektandér na Rufut. 22 Bafioot Yetu du dko di bajaar
bado Golgota uwoor) « Kaheem ki Bkow. » 23 Bawula poot pi banaakrénur
na bko bi bajaar bado miir ké apok pdaan. 24 Bapana afaasiir imisa yi nul, wi
badoluy kanurg na mnlaak, katenna uko wi andoli akyitanaanur.

25 Wi gwoori kafieen kalo1) nabanur) wi wi bapanulur). 26 Bapiit ti bkowul
duut ti krut uko untuur ké bapana, uwo « Nasih i bayuday. » 27 Bapana na
balat batéb, aloy ti kadeenu ki nul, alor) ti kamayu. [ 28 Ké hénk di di uko
upiitur) ti Ulibra wi Nasibati udolaniin, uji: « Banaakréna na bado butaan. »]

29 Banktépun) bakar karana agé bét bétan ikow aji : « Mbeeh, mént iwi
ijakurn aji iwat Katoh Kaweek ki Nasibati kasé kaniw ka ti nnuur nwajant i?
30 Heliin ti krut, ibuuran uleefu. » 31 Batenan baweek kak na *bajukan
Bgah banaakiir abena aji : « Abuuran balor) agé wo aanhil pbuuran uleeful!
32 Aanwo Krittu nasih i Itrayel i? Aheliin keeri hénkun ti krut nwin, nsé nfiyaar.
» Biki bapanun na a bado kara kak.

Pket pi Yetu
(Maci 27.45-56; Luk 23.44-49; natenan ti Yowan 19.28-30)

33 Ti udiin unuur, unuur umara mara awunana, k& bdém basé wala ti
umundu bti, ado ywoori nwajant. 34 Ti nwoori wajant )i pnak, Yetu ké asé do
pdiim aji : « Eloy, Eloy, lama tabaktani » uwoor): « Nasibati i naan, Nasibati i
naan, we ukaan ké iwutén?* » 35 Balor) banwoor) da, wi batiinkulur, baji : «
Natiinkan, adu *Eli. » 36 Alox ati, atoop kalémént kantanun ti 1p{)mul ti poot
ptaaktaan, awula adaan, asé j1 : « Nayoonkan, nten me Eli abi kawalana. »
37 Ké Yetu asé do pdiim pweek agé jémsa. 38 Blaafi bkém maakan banjaa
baneenan bafiaan pneej du dko dyimanaan maakan di Katoh Kaweek ki
Nasibati batowa ti ptoof. 39 Naweek i bangoli ifieen-week alor) anat wal mént
ataar) na Yetu, Wi awinur jibi ajémsiin, asé huuran aji : « Niin{ i awo na
manjoonan Abuk Nagibati. »

40 Uka kak baat balor) bannatur) alow asé ten, bi Mariya i utaak wi Magdala,
Talome, Mariya anin Yakob namgo;i na Yotet, bawo ti bakan méntan. 41 Baat
méntan bajaan babikatas Yetu kabot katénka wiawoor du Galilay. Baatbatum
kak bampayiin na a du ubeeka wi Yerutalem bawo da.

*
15:17 Bado hénk anaaman na uko wi Fetar nasih najeenkal ajaan atu ti bkow. ¥ 15:34 Kafiaam
22.2.

Umoy wi Yetu
(Maci 27.57-61; Luk 23.50-56; natenan ti Yowan 19.38-42)
42-43 Utaakal uket udo bi ban, ké fiiint alor) i katim kawoor Yotef, anwoor)

i ubeeka wi Arimati agé bi. Awo faarn antiinkaniin) ti uruha wi bayuday,
awo ti pyoonk ubi wi Psih pi Nagibati. Aya na mntéy ahepar Pilat puum pi
Yetu wal mént tiki unuur mént{ uwo wi pbomandér pa unuur wi pnoorfén.
44Pilat afionar ké Yetu adobi ket, wi wi asaar) adu naweek i bangoli ifieen-week,
ahepara me ujoni, wi aketnur). 45 Wi ateemulur), ké agé dinan Yotef ajej puum.
46 Yotef anug blaafi bi ifaal, awalan puum pi Yetu ti krut agé bootan pa na ba,
aya békan pa ti bhér bibajipuy ti kabary ki plaak. Ado ké bakél plaak pweek ti
pléman pi bhér. 47 Mariya i utaak wi Magdala na Mariya anin Yotet baten dko
di babékanulur) bnuura.

16

Baat baténk bhér ké bawo bjint
(Maci 28.1-10; Luk 24.1-10; natenan ti Yowan 20.1-10)

1Wi *unuur wi pnoorfén wi bayuday utépun, Mariya i utaak wi Magdala,
Falome na Mariya anin Yakob banug ukéra ujun ulil ptékén katul tulan ti
puum pi Yetu. 2 Ti unuur untasur unuur wi pnoorfén, na nfa kub wi unuur
upénur), ké basé ya du bhér bi Yetu. 3Balatar aji: «In abaar aya kakélun plaak
panwoon) ti pléman pi bhér ba? »

4 Ké wi basaar) akat kés asé win plaak pandémur) maakan ké pakélanaa.
5Baneej du bhér asé win ti kadeenu ki baka natasa alor) anwohariin kamisa
kafaatal ké atoo, ké basé 1énk maakan.

6 Aji na baka : « Naklénk, nala Yetu i Nataret, i bapanun: anata ti pket,
aanwo ti. Natenan dko di bapiin;lanulu . 7”Nayaan naji na Piyeer na batagarul

bandukiin: “ajotan kadun du Galilay, dul di nakwinnuluy) jibi abiin atupan.”
»

8 Bapén du bhér asé ti, nleef naki na baka, ké babot afionjar maakan, palénk
pibalénkur patu ké baantup nin fiaar) uko uloy te ado ban katoh.

Yetu apén awinana wi anatiin ti pket

[ 9 Yetu anata ti pket na nfa mi unuur un}aanu unuur wi pnoorfén. Apén
awinana duna ti Marlya i utaak wi Magdala, i abiin) apénan fntaayi paaj na
ulog. 10 Aya atup uko mént bambiir) awo na Yetu banwoor wal mént ti puum
awooni. 11 Wi batiinkur) ké anata ti pket, ké ul abot awina, baanfiyaara.

12 Wi uko wary utépun, Yetu apén awinana awo ji fiaar) nampati ti batagarul
batéb bankyaantur) aya du ufét unwoor du uteeh. 13 Bukun méntan bakak
atup bandukiin uko wi bawinur, ké baanfiyaar baka kak.

14 Yetu abaafisaan apén awinana ti banjafian ifieen na aloolan wi batoor ti
umeesa pa pde, anoman na baka ti uko wibawoor baanfiyaarina ti pdéném pi
phaas ni baka tiki wi anatiin ti pket asé pén awinana, baanfiyaar banwinulur.
15 Akak aji na baka : « Nayaan ti umundu bti natup Utup Ulil Unuura bafiaay
bti biki umundu. 18 Ankfiyaarur kabot kayeenk batitmu abuur, ké anwoor)
aankdi pfiyaarén aduknaana. 17 Iko yi ikyuujur ké bafiyaari : Balury) kado
kadook nntaayi ti katim ki naan. Balun katiini ntup 1jyaant. 18 Bajej npula tiifien
yi baka. Woli badoo daan bnunk bankfinarur, nin uko ulor) uunkdo baka.
Bapaf bamaakal ifien kajeban baka. »

19'Wi Yetu Ajugun atiiniiy) aba, asé deenana bati, ato ti kafien kadeenu ki
Nagibati. 20 K& batasarul basé ya du dko bti atup Utup Ulil Unuura. Ajugun

alemp na baka abot ayuuj ké uko wi baktupuryj uwo manjoonan na iko
ifionarénaan yi bakdolur.]

Utup Ulil Unuura
wi Luk apiituy

Utup ujuni

Luk apiit nlibra ntéb. Utup Ulil Unuura wi Luk apiitun) na Ulemp wi
Banjafian. Luk ate ugrek bnuura. Awo nakuraar. Wi Pawulu ayaar) ptup
bafiaar) banwoor) baamme Nasibati Utup Ulil Unuura, bukal bagakandérur).
Wal mént Luk aandobi me Nasibati. Abaa bi kak kak narittor). Apiit ulibra
wi bé aanwin Yetu. Aya ala bafiaar) bammeer) Yetu ahepar baka bnuura jibi
iko itépari. Ajej Utup Ulil Unuura wi Markut apiitur) agé piit, f‘(ibi Maci adoluy.
Maci kak ajej ulibra wi Markut. Ti ulibra wi nul, Luk ajuk iko yi bayuday
akut ajuk iko yi banwoor baanfiyaar Nasibati bawoor) baammee. Apiit pa
bafiaan banteer) ugrek hanwoor baanfét ti Palettina. Atiiniyaan pntaali pi Yetu
ajunna du Adam kadiimanaan ké Yetu awoor nabuuran bafiaary bti. Woli
fiaan) aleyiir ulibra wi Luk aji win urnal wi Nasibati adiimanur) bafiaay biki
umundu upokun: bajuuk, bamaakal. Luk atiiniyaan kak Uhaas wi Nasibati na
pfiehan Nasibati.

Hénk di ifah yi ulibra wi iwoo:

1. Uko unkayi ké Luk apiit ulibra wi (1.1-4)

2. Hum di di Yowan Nabattaar na Yetu babukiin (1.5-2.52)

3. Yowan Nabattaar atup uko unklur kabi (3.1-20)

4. Batitmu bi Yetu na {'ibi Fatana akdoor) na pguura ajuban (3.21-4.13)

5. Yetu aya ato du Galilay (4.14-9.50)

6. Yetu apénna Galilay atool pya Yerutalem (9.51-19.27)

7. Kaném kabaafisaani ki Yetu {i mbos: pwayés pi bawaysulun na pketul

(19.28-23.56)
8. Yetu anata ti pket (24.1-12)
9. Ye)tu apén awinana ti kadun ki batasarul agé deenana du bati duut (24.13-
53).

Ujuni
1 Bafiaay) batum, badoonaan na ppiit, katup iko bti intépurn ti ptoofun.
2Bakakalésun ya, jibi bammaarur abot awin na kés ki baka du ujuni, batupur
baka ya. Bukal biki batuury % up *Utup Ulil Unuura. 3 Ukaan ké nsé sal aji, wi
nheparurg bnuura, aten iko bti jibi iyeenkiiri du ujuni, uyuk maakan nji kak
npiitu, ntupu bnuura jibi iko itépari, iwi Teofil i mmaganur maakan, 4ihilna
ime ké iko yi bajukaniir iwo manjoonan.

Uwanjut utup Fakariya ké Yowan Nabattaar alun kabuka

5 Wal wi *Herod awoon) nasih i utaak wi Yuda, natenan i Nasibati alor) awo
daibajaan bado Fakariya. Awo i pntuk pi batenan biki psini pi Abiya. Aharul
awo i psini pi *Aaron natenan, katimul kawo Elitabet. ¢ Bawo bukal batéb bti
bafiaan) batool ti kadun ki Nasibati, banjayi batas utup na bgah bi Ajugun bti
bnuura. 7 Ké basé wo baambuki, tiki Elitabet aanhilan pbuk, ké bakak awo
bukal batéb bti bafiaar) bandoor abi taf taf.

8 Unuur ulor), Takariya awo ti pdo btenan ti kadun ki Nasibati, tiki pntukul
pakaan na pdo ba. 9 Batenan baji bado kambiiluy katen fiaar) i Nasibati
adatun, ké ul, Takariya adataniir ti bateran bti, pneej du *dko dyimanaan di

Katoh Kaweek ki Na§iba;ti’, katér mnkulan®. 10 Pntuk pi bafiaan batum ké pagé
wo ti pfiehan Nagibati du bdig, wal wi aktérury mnkulan.

11 Ti dko mént ké asé win *uwanjut uloy) wi Ajugun, ké unat ti umbar
udeenu wi umeesa utéri mnkulan. 12 Fakariya alénk adiwsa, wi awinury wa,
13ké uwanjut usé jaka : « Fakariya, wutan kalénk! Uko wi ifiehanur), utiinkana
du Nasibati : Elitabet aharu, alury kabukaru napot fiiint, luni itu'a katim ki
*Yowan. 14 Aluy katiju mnlilan na mntar ; bafiaay) batum balun kalilandér
kabuka ki nul. 15 Aluny) kawo fiaar) naweek ti kadun ki Ajugun. Aanwo kalury
kadaan nin poot. *Uhaas wi Nagibati ujunna pwo ti a du kayin ki anin.
16 Aluny) kakakan babuk *Itrayel du Ajugun, Nasibati i baka. 17 Alur) kado
kapos ti kadun ki Nasibati, na uhaas na mnhina mi *Eli *Natupar Nasibatj,
bapot bakakna batiinkar na basin baka, banwoor) baanktas Nasibati, bakak
bawo na nsal nnuura ji bafiaar) banwoor) batool. Aluy kado pntuk pi bafiaay,
pabomandér bnuura pa Ajugun. »

18 Ké Takariyaasé jina Uwanjut: « Hum di di nji kadolur, kadoo kame ké uko
war uwo manjoonan? Dtafi, ké ahar naan akak awo naweek. » 19 Uwanjut
uteema aji: « Nji dwoor *Gabriyel! Dji kanat ti kadun ki Nasibati, kalempara.
Ul ayilnuy, mbi ntiini na iwi, ntupu utup ulil wi. 20 Iinfiyaar uko wi ntupiin), ké
usé luy kadolana ti wal wi Nasibati adatur), ikak keeri namum, kabiis btup, te
unuur wi iko mént yuy ikluniin) kadolana. »

21Wal mént, ké bafiaar) bagé nat ayoonk Fakariya asé la uko unkaar ké ajon
maakan hénk du *dko dyimanaan. 22 Ké wi apénur, aankak ahil ptiini na
baka. Hénk di bafiaan) bameer ké aya ka mnwin du dko dyimanaan meet.
Fakariya atiiniyaan na baka na ifien taf, ké pdiim paankpén.

23 Wi abaar ulemp wi awoor) i pdo du *Katoh Kaweek ki Nasibati, agé kak
katohul. 24 Uunjoni, ké Elitabet aharul asé mobana kayin. Amen kayir mént
te kli kafieen, agé ji i usal : 25 « Ké hénk di di Ajugun alempur) na nji, ti wal wi
adaturn, abuuranaan mnkow ti kés ki bafiaan! »

Uwanjut utup Mariya kabuka ki Yetu

26 Wi kayin) ki Elitabet kadolun kli paaj, ké Nasibati asé yil *Gabriyel
*Uwanjut du ubeeka wi *Nataret du utaak wi *Galilay 27 du neegani anwoor
aamme fiint, i fiiint alor) anwoo1) Yotef, i psini pi *Dayit nasih, ajokun. Katim
ki neegani an kawo *Mariya. 28 Uwanjut uneej du katohul agé ji na a : «
Dwulu mbos, iwi i Nagibati awuluy bnuura bi nul atuman. Ajugun awo na
iwi. » 29 Wi Mariya atiinkur) utup war asé flonar maakan, awo ti psal, aji : «
Pwul mbos pi pawo phoy ba? » 30 Uwanjut ké usé ji na a : « Mariya, wutan
kalénk ; Nagibati awulu bnuura bi nul. 31 Hénk, ilur) kawo na kayiy, kabuk
napot fiint ; lugi itu'a katim ki Yetu. 32 Alur) kawo naweek. Balur) kado kadu'a
Abuk Nagibati *Andémur) Maakan. Nasibati Ajugun, aluy katoorana ti psih pi
*Dayit ateem. 33 Ul akluy) katijan psini pi *Yakob bti, te mndani. Psih pi nul
paanklun kaba. » 34 Ké Mariya asé ji na uwanjut: « Hum di di uko mént
wur ukhilanury kalury kadolana, wi nwoor méndobi me biint? » 35 Uwanjut
uteema aji: «*Uhaas wi Nagibati ulur) kahela ti iwi, Nagibati Andémur) Maakan
asé guru na mnhina mnweek mi nul ji blifi. Ukaar ké napot nayimanaan
anklun kabuka akdu'ana Abuk Nasibati! 36 Tenan, Elitabet, i nayitur), andoon
awo nataf awo kak na kayin kinapot fiiint. Ulibajakur aanhil pbuktawo tikli
paaj, 37tiki Nasibati aambiisna biigna nin ukoolan. » 38 Ti dko mént, ké Mariya

* 1:9 Mnkulan : Manjaan) mantér du dko dyimanaan kadémanaan Nasibati. Mnkulan, manwo pfiaak
pibbeekar pankayur. i 1:36 Awo narékém.

asé teem aji: « Nji, dwo nalempar Ajugun, uko mént uwoon jibi ijakug! » Wi
wi uwanjut wur uyaar), aduka.

Mariya aya pwin Elitabet ayitul

39 Ti gnuur mént nur), ké *Mariya asé bomandér ataran pya du ubeeka ulory
unwoor) du inkur) du Yuda. 40 Aya aban, aneej du uko Takariya, asé wul
Elitabet mbos. 41 Ti dko mént, wi Elitabet atiinkur) pwul mbos pi Mariya, ké
napot asé sintar du kayinul meet, ké *Uhaas wi Nasibati usé tum ti Elitabet, 42wi
wi agaar) ado pdiim pweek, aji: « Nagibati awulu bnuura apelan baat bti, abot
awul napot i iwoonaanuy ti kayin) bnuura bweek! 43 Nji dbaa wo wo in ba,
ké anin Ajugun adoo pos aban du nji? 44 Wi ntiinkaar) tiink pwul mbos pi nu,
ké napot asé lilan, aiingar ti kayin naan meet. 45 Naan) anfiyaaruy aji uko wi
Ajugun atupury ulug kadolana anuurandéni! »

Mariya ayeeh mnlilan mi nul
46 Ké *Mariya asé teema aji :
«Uhaas wi naan udéman Ajugun,
47ké usal wi naan uwo ti mnlilan wi Nasibati abuuranaanun,
48 tiki a}o aten njli
nalemparul nandayanaan.
Hénkur iwuuy) yi ywal bti ido kadu'én filaat nanuurandénaan,
49 tiki Nagibati anhiniiy iko bti, ado pa nji iko inuura iweek maakan :
katim ki nul kayimani!
50 Mfiaga mi nul manwo ti bafiaar) biki iwuurn bti bankdémanulux.
51 Atar kafien adiiman mnhina mi nul
agar bandémanur) ikow yi baka.
52 Awalan basih ti psih pi baka,
asé deey banwalanuy ikow yi baka.
53 Awul banwoor) ti kanuma iko inuura, atuman
asé dook bayok, ké bakak ifien ijint.
54-55 Aténk bafiaan biki *Itrayel balemparul,
jikahon ki abiin ado basinun,
ales ti mflaga mi nul,
*Abraham na pntaali pi nul, te mnto. »
56 Mariya ato na Elitabet uko ji kli kwajant, abaa wugsa, atiis katohul.

Kabuka ki Yowan nabattaar

57 Wi unuur wi Elitabet awoor) i kabuk ubanuy, atij napot fiiint. 58 Bakintul
na bayitul, batiink ké Nasibati ayuuja mnfiaga, asé wo ti mnlilan na a. 59 Unuur
uténk bakrer, babi pwalan napot *katémp, kasé katu'a katim ki agin : Fakariya.
60 Ké anin asé pok, aji: « Natu'ana katim ki *Yowan » 61 Ké bagé teema aji : «
Nin aloy ti bayitu aanwo wo katim ki Yowan. » 62 Ké basé du asin, ahepara
na ifien katim ki analury) batu abukul. 63 Fakariya ado ké batemana iko ipiiti,
agé piit aji : « Awo katim ki Yowan. » Bafiaan ké bagé fionar bti. 64 Ti dko
mén{ mntum manhaabsa na a, pndemént ké pafénsaa, ké asé jun ptiini, abeeb
Nagibati. 65 Bakintul bti balénk, abot afionjar. Ké iko intépur) yur imeetana,
aniink utaak unwoor du inkuy du *Yuda bti. 66 Bafiaan) bti bahank iko yi
batiinkur) du nhaag, agé ji: « we wi napot i aklury) kawo? » Mnhina mi Ajugun
manwo na a na manjoonan.

Fakariya ayeeh mnlilan mi nul



LUK 1:67 140 LUK 2:12

67 Ké *Uhaas wi Nasibati usé bi, aneej atum ti Takariya asin napot, ké awo ti
Pptup ji *batupar Nasibati aji :
68 « Najoh ndéman Ajugun, Nasibati i *Itrayel
tiki abi ti nja, pbuuran bafiaar biki nul.
69 Anatan pa un, ti biki psini pi *Dayit nalemparul
Nabuuran i phina pweek,
707ibi abiin) atup ti mntum mi batuparul bayimanaan bajon.
71 Aji ankmbiin, aluy) kabuuranun i basooradun,
aluy kapénanun ti ifien yi bampokur) un bti.
72 Hénk, Nasibati adiiman mnfiaga mi nul ti bateemun
asé les kahor kayimanaan ki adolur.
73 Abi hoy *Abraham asinun amehna,
74 aji, atehun, kapénan tj ifien yi basooradun,
abot ado ké nhil adémana na mntér,
75 yhilna ywo bajint na batool ti kés ki Nasibati,
Nnuur bti ni ubida winun.
76 K&, iwi, napot i naan, ilur) kadu'ana natupar *Andémur) Maakan, Nasibati
ilun kado kapos ti kadun ki Ajugun, kabomana bgah,
77katupna pntaali pi nul, ké alun kabuuran baka,
wi akbiin) kapénan baka ti ipekadu yi baka.
78 Nagibati atum na mnfiaga, ukaarn ké
aklun kado kafiitun na bjeehi banwoonur bati,
bannaamur na bi unuur unkmayur,
79 kajeehanaan banwoon ti bdém
na ti ulimént wi pket,
katijun ti bgah bi mnjeeh. »
80 Ké napot, ul, asé déma dém na uleef na uhaas. Awo du dko di *pndiis te
unuur wi aluyiin) anata, abi awinana ti bafiaar) biki Itrayel.

2

Kabuka ki Yetu

1Nasih najeenkal anwoor) *Fetar Aguttu ado wal méntan aji bapiitan bafiaay
bti. 2 Ppiitan itim par, panwoor pteek, padolana ti wal wi Kiriniyut awoor
nantura i utaak wi Firi.

3 Bafiaan) bti baya ppiitan, andoli du ubeeka wi bateem. 4 Ké *Yotef ul
kak anatnaana ubeeka wi *Nataret ti utaak wi *Galilay pya utaak wi Yuda, du
Betleyem, ubeeka wi *Dayit, tiki awo i psini pi nul. 5 Aya pa ppiitan da, ul na
*Marlya, poonu i ajokuy, anwoyi na kayir.

6 Wi bawoon ti Betleyem, ké wal wi Mariya awoor) i kabuk, ké usé ban.
7Ké abuk napot fiiint, bajeenul. Abootana na ilaafi, apiintana ti kambénan, tiki
baanténkbér aka dko dpiin{ du meet di bayaant.

Uwanjut upén awinana ti kadun ki bayafan
(Maci2.1-15)
8 Ti utaak mént wur), bayafan balor) baji bafér du fjteeh kayern itani yi baka.

9 *Uwanjut ulon wi Ajugun upén awinana ti kadun ki baka, k& mndém mi
Nagsibati mansé jeehan baka, ké balénk maakan. 19 Ké uwanjut usé ji na baka
: « Nawutan kalénk, dbi ptupan utup unklurn katij mnlilan mweek ti bafiaar) bti
: 11*Nabuuran Bafiaan abuka ti utejan wi nta wi pa an, du ubeeka wi *Dayit
nasih : ul awoorn *Krittu Ajugun. 12 Ké hénk di di nakyaar kayikrénaan napot
mént: naténk babootana na ilaafi, bapiintana ti kambépan. »

13Ti dko mént, ké pntuk pweek pinwanjut nji bati pasé wuj, anaakiir na uteek,
asé beeb Nagibati aji :
14 « Nasibati adém du bati duut,
mnjeeh mi nul manwala ti mbos
pa bafiaary) biki analug! »

Bayafan baya Betleyem

15 Wi nwanjut nakakun bati, aduk baka, ké bayafan bagé télsér aji : «
Nawulén nya te Betleyem, njya nwin uko unwoor), wi Ajugun adolur ké nymee.
»

16 Hénk di di bataranur) aya, baténk Mariya, na Yotef, na napot aambaar
abuka buka, ké apiint ti kambégan. 17 Wi bawinuluy), asé kakalés uko wi
*uwanjut utupun baka ti napot mént. 18 Bafiaar) bti bantiinkury bayafan,
bafionar ti uko wi batupur). 19Ké Mariya, anin Yetu, ahank bnuura iko intépur
bti ti katébul, asé salntén ya. 20 Bayafan bawugsa wal mént akak, asé déman
Nasibati, abot abeeba ti iko bti yi batiinkur) akut awin. Iko mént yur itép jibi
uwanjut ujakurn na baka.

Bawalan Yetu katémp

21Ti unuur uténk bakrer), wal wi pwala *katémp pi napot ubani. Ké batu'a
katim ki Yetu, jibi *uwanjut utupur) Mariya, wi awoor aandobi wo na kayir.

Batij Yetu aya adiiman du Katoh Kaweek ki Nasibati
22 Nnuur njabani 1i *Yotef na *Mariya bawoor biki kabaafiés bafiow jibi
*Bgah bi Moyit bajakur. Batij Yetu du ubeeka wi Yerutalem, kaya kadiimana
Ajugun. 23 Bado har tiki upiit ti ulibra wi Bgah bi Ajugun, aji: « Bajeen fiiint
awo kafah ki Ajugun. »* 24 Bawo i kado kak bafinar Ajugun rikaée ntéb, ukas
na waat kéme nbalab ntéb nanhojuy, jibi Bgah bi Ajugun bajakun®.

Fimeyon abeeb Nasibati wi awinun Yetu
25 Ké fiiint alon) ase wo wal mént du Yerutalem, anwoor) katim ki Fimeyor).

Awo fiaar) anwoorn) natool ti kés ki Nasibati abot adémana bnuura. « Awo wo
ti pyoonk wal wi Nasibati akwentur) mnkuul mi *Itrayel. » Ké *Uhaas wi
Nasgibati usé wo ti a. 26 Uhaas wi Nasibati ubi tupa ké aankket, bé aanwin
Krittu, i Ajugun ayiluy. 27 Uhaas wi Nagibati utija te du *Katoh Kaweek ki
Nagibati. Ké wi bajug Yetu batijuluy) da, pya kado uko wi *Bgah bi Moyit
bajakur, 28 Timeyor) ayeenka ti ifien, abeeb Nasibati, asé ji:
29 « Ajugun, kahoq ki nu kadolanaa,

hénkuy ihilan kawutan nalemparu,

aya na mnjeeh,
30¢iki dwin na kés ki naan mbuur manwoonur du iwi,

31mi ibomanuy ti kés ki umundu bti.
32Dwin bjeehi bankdoliig imeetana

Ebanwoon baanwo *bayuday

abot kawo pdém pi Itrayel pntaali pi nu. »

Fimeyon atup uko unklun kabi
33 Asin Yetu na anin bafionari jibi batiinkur Timeyor ké aktiiniyaan uko wi
nul. 34 Ké Fimeyor) agé fiehan Nagibati bnuura pa baka, abaa ji na *Mariya
anin Yetu : « Tenan, Nasibati adatur napot i, ul aktijur pjot na pnata pi bafiaay
batum ti *Itrayel. Alun) kado kadiiman mnhina mi Nasibati, bafiaar) balur kado

© 2:23 Ppén13.2,12,15. ¥ 2:24 Bgah12.8.

kalata. 35 Hénk, njsal nammeniix) {i nhaas ni bafiaar) batum, njalury) kameetana. Ké
iwi Mariya, pjootan palun kalunanu katéb ji kakej. »
Aana atup uko unkmbiin

36 Uka fiaat alor) *Natupar Nasibati i katim ki Aana, awo abuk Fanuwel, i
psini pi Ater. Adobi wo wo fiaat naweek, aniima ysubal paaj na ulorl 37 agé
duka nayot. Aana mént aka nsubal ifieen bakrer na nbaakér. Aanjilow *Katoh
Kaweek ki Nasibati, kasé bi duka duka ti plempara, ti pyiman na pfiehan.
38 Aban da wal mént agé wo ti pbeeb Nasibati abot atiiniyaan uko wi napot,
bafiaar) bti bankyoonkury mbuur mi Yerutalem.

Pkak Nataret du utaak wi Galilay
39 Wi *Yotef na *Mariya babaar) pdo iko bti jibi Bgah bi Ajugun bajakun,
bawugsa akak utaak wi *Galilay, du Nataret, ubeeka wi baka. 40 Napot adém
na uforta, na usal untuna, ké bnuura bi Nasibati babot awo na a.

Yetu ato na bajukan Bgah du Katoh Kaweek ki Nagibati

41 Na nsubal, bajug Yetu baji baya *Ufettu wi Mnjeeh du Yerutalem. 42 Ké
wal wi Yetu adolun nsubal iheen na ntéb, ké basé tija, ji udolade wi baka.
43 Wi ufettu utépur, bawugsa akak, ké Yetu napot asé duka Yerutalem, ké
bajugul baamme. 44 Banuur aji Yetu awo ti {Jntuk i baﬁaaqbbankyaangur]
na baka, bapos ado unuur upéb abaa nata pla‘a, ahepar na bayit baka, na
biki bameerur. 45 Wi bawoor baanwina, asé wugsa pla'‘a te Yerutalem. 46 Ti
unuur uwajantén, baténka du *Katoh Kaweek ki Nasibati, ké ato ti ptoof pi
*bajukan Bgah bi Moyit, atiink baka, abot ahepar baka iko ilor). 47 Bafiaay
bti banktiinkulun) bafionjar ti mntit mi nul, na jibi akteemur) bajukan baweek.
48 Wi bajugul bawinulur), bakak afiojar maakan. Ké anin asé jina a: « Abuk
naan, ibaa dolun do we hénk ba? Tenan! Nji na saas nhaajala maakan awo ti
pla'u. »

49Ké Yetu agé teem aji: « We ukaar ké nakla'én ba? Naamme ké dwo i kawo
ti katoh ki Paapa i? »

50 Ké bajugul basé paam utup mént.

Yetu atiink bajugul
51 Wi wi Yetu asaar) awugsa akak *Nataret na bajugul, aji tiink baka. Ké anin
ahank ti katéb ki nul iko bti yi atiinkur) abot awin. 52 Yetu ké asé dém, na usal,
na uleef. Ké Nasibati na bafiaar) bti babot alilandéra.

3

Nasibati ayil Yowan Nabattaar
(Macti 3.1-6; Markut 1.2-6; natenan ti Yowan 1.19-23)
1Uwo ti wal wi Tiber *Tetar awoor) ti usubal uténk subal ifieen na kafieen
wi awoorn nasih najeenkal”, ké Pont-*Pilat awo nantuna i utaak wi Yuda, ké
*Herod awo nanturai utaak wi *Galilay, Filip naweek Herod ké awo nanturna
i ntaak ni Iture na Trakonitid, ké Litaniyat awo nanturna i utaak wi Abilen, 2 i
wal wi Anat na Kayif bawoor *batenan baweek biki Nagibati. Ti usubal mént
*Yowan abuk Fakariya awo du *pndiis, ké Nasibati agé tiini na a, awula utup
wi nul. 3 Wi wi asaar) ajun pfiaay ti utaak bti unfiogur bdék bi Yordan, aji na
bafaan: « Nawutan pjuban, natélés nbida, nado *batitmu, Nasibati agé pénanan

F3
3:1 Nagih najeenkal awo nagih i Rom na i ntaak ni baromen batehun. Aji fu nantuna ti utaak undoli
wi batehur).

ipekadu. » 4Keé hénk di uko wi *Itayi *Natupar Nasibati apiitur) ti Ulibra wi
Nasibati udolaniin), apiit aji :
« Pdiim ploy pahuuran du pndiis aji :
“Nabomaan bgah bi Ajugun aklun katépna,
nadolana ilél itool!
5 Injiir ilun kafukana,
inkun iweek na impoti ifom kalinran na igah.
Igah innotun ikak itool.
Igah ingékrétiin ikak idaan.
6 Hénk, bafiaan bti balun kawin jibi Nasibati abuuranun un.” »*

Uko wi pdo, kawutna pjuban
(Maci 3.7-10)
7*Yowan aji ji na pntuk pweek pi bafiaar) panjaarn pabi tia gyeenk *batitmu
: « An, nawo pntuni pi nnfunan! In ahoopatanan aji nati udeeb wi Nasibati
unkmbiin ba? 8 Nadolan keeri iko inkyuujun ké nawut pjuban abot atélés
nbida ; nawutan kasal kaji : “Nwo biki psini p1 Abraham!” Dtupan : Nasibati
ahilan kakakan mnlaak mi babuk *Abraham. 9 Ptibi padobi békan békan ti
mnko uteeh, bko banwoor baankbuk mnko mnuura bafal kafél du bdoo. »
10 Pntuk pi bafiaan pahepara aji : « Ké nbaa do do hum ba? » 11 Ké ateem
baka aji : « Ankaay imisa itéb, apénan kaloy katen anwaanur). Ankaar) uko
ude, afaasiir na anwaanun ! » 12*Bakobraar daasa balon babi kak pdolan
batitmu, asé hepara aji: « Najukan, we wigwoor) kado? » 13Ké aji na baka : «
Nakhepar kapelan wi batu'anar pyeenk. » 14 Bangoli bahepara kak, aji : « Ké
un, we wi ywoor) kado? » Ké ateem baka aji: « Nawutan kateh nin fiaar) aloy
itaka na uyoh, kéme ti ntilan, nalinan ti baluk bi nan. »

Yowan atiiniyaan fiaan anklun kabi
(Maci 3.11-12; Maci 1.7-8; natenan ti Yowan 1.24-28)

15 Jibi bafiaan) bti bakyoonkury uko unwooy wi pbi asé sal aji : « Wom
*Yowan awoorn *Krittu? » 16 Ké Yowan asé tiini na baka bti aji : « Nji, dji
kabattaaran na meel. K&, ansaar alun kabi asé dém apelén maakan, méndoo
floom fioom kanup pfénésa isapaat. Ul aklur kabattaaran na *Uhaas wi Nasibati
na bdoo. 17 Awo na kajet ti ifien, aweey kapatés ptiij na pléfar. Aya katoor
ptiij ti pnkuti, kagé kafél pléfar du bdoo banwoon baankjémsa. » 18 Yowan
akak ajukan pntuk pi bafiaar) iko itum, ameetanaan baka *Utup Ulil Unuura.

Bawat Yowan Nabattaar ukalabus
19*Herod nantuna ajej Herodiyana fiaat i naweekul akak ado iko iwutaan
itum ilox kak, ukaar ké *Yowan afoman na a. 20 Ké Herod, abaa beeh beeh
ado kak butaan blon: Awat Yowan ukalabusg!

Batitmu bi Yetu
(Maci3.13-17; Markut 1.9-11)

21 Wi bafiaar) bti bakdolanuy *batitmu, Yetu kak ado batitmu. Wi awoon ti
piiehan Nagsibati, ké batibasé haabésa. 22Wiwi*Uhaas wiNasibati ugaar) awala
tia, awo wo ji ubalab ufaatal. Ké pdiim plor pasé pénna bati, aji : « Iwi, iwoor
Abuk naan, dyalu maakan, dmaganu. »

Psini pi Yetu
(Maci1.1-17)

9 3:6 Itayi 40.3-5.

23 Yetu aka uko ji nsubal ifieen wajant wi ajunur) pjukan bafiaar. Ti usal wi
bafiaan) bti, Yetu awo abuk Yotef, i Heli, 24 i Mattat, i Lewi, i Melki, i Yanayi, i
Yotef, 25 i Matatiya, i Amot, i Nahum, i Hetli, i Nagayi, 26 i Maat, i Matatiya, i
Temeyin, 1 Yotek, i Yoda, 271 Yowanan, i Reta, i Terubabel, i Talatiyel, i Neri, 28 i
Melki, i Adi, i Kotam, i Elmadam, i Er, 29i Yetu, i Eliyeter, i Yorim, i Mattat, i
Lewi, 301 Timeyor), i Yuda, i Yotef, i Yonam, i Eliyakim, 31i Meleya, i Mena, i
Matata, i Natan, i Dayit, 321 Yete, i Yobed, i Boot, i Tala, i Naaton, 33i Aminadab,

i Admin, i Arni, i Hetrom, i Peret, i Yuda, 34i Yakob, i Itaak, i Abraham, i Terah,
i Nahor, 351 Terug i Ragawu i Falek, i Eber, i Fala, 361 Kaymam i Arfaktad, 1

Tem, i Nowe, i Lamek, 371 Metutela, i Henok, i Yaret, i Malalalel, i Kayinam, 381
Enot, i Tet, iAdam, i Na§iba§i.

4

Untaayi Uweek udo na pguur Yetu du pndiis
(Maci4.1-11; Markut 1.12-13)

1 Wi Yetu antumur) na *Uhaas wi Nagibati awoonuy bdék bi Yordan, ké
Uhaas wi Nasibati usé fioota du *pndiis. 2 Ti nnuur ifieen nbaakér ni adoluy) da,
Untaayi Uweek udo na pguura ado butaan. Nnuur mént bti aandee, ukaarn ké
ubon ukde'a wi natépur. 3 Ké Untaayi Uweek usé jina a : « Woli iwo Abuk
Nagsibati, kji na plaak pi pakak kapoom. »

4Ke Yetu asé teem wa aji : « Upiitana aji: “Mént uko ude taft umébanun ubida
wi flaan.”® »

5 Untaayi ké ukak apayana bko duut asé diimana byaas bloolan ntaak bti
ni umundu, 6 asé jaka : « Dwulu psih na pyok pi ptaak i bti, tiki bawulén
war méntan, ké nhinan katen ya fiaay) i nnalur). 7 Woli inup ti kadun naan,
adémanaan, kka iko mént yi bti. » 8 Ké Yetu akak ateema aji : « Upiitana aji :
“Ajugun, Nasibatiinu tafiiiiwoon kadéman, ké ul tafi i i iwoon kado kalempar.”*
»

9 Ké Untaayi Uweek ukak afioota Yerutalem, apayana ti btuk bi *Katoh
Kaweek ki Nagibati duut, asé ji na a : « Woli iwo Abuk Nasibati, klut kajot.
10Ké hénk di di upiituy) ti Ulibra wi Nasibati aji : “Alun kado nwanjut ni nul nado
kayenu.” 11 Ukak apiitana aji : “Nalun kajeju jej, kati ihubta ti plaak plon.”* »

12 Ké Yetu agé teem wa aji : « Upiitana aji : “linwo kado katen me Ajugun,
Nasibati i nu ahinan pdo uko wi ajakun.” »¢

13 Wi Untaayi Uweek udolur iko bti pa pguur Yetu ado butaan, ulowa, adun
awuta.

Yetu akak du utaak wi Galilay
(Maci4.12-17; Markut 1.14-15; natenan ti Yowan 4.1-3,43-46)

14 Mnhina mi *Uhaas wi Nasibati mantor) Yetu, akakana *Galilay. Katim ki
nul kameetana ti utaak bti. 15 Aji jukan ti *itoh ifiehanaani yi baka, ké bafiaar
bti bamagana.

16 Yetu aya *Nataret di akusnaaniin), aya aneej du *katoh kafiehanaani ki
bayuday ti *unuur wi pnoorfén, jibi ajonur kado. Anata aya pleyiir Ulibra
wi Utup wi Nasibati, 17 ké basé leyiir kafah ki *Itayi *Natupar Nasibati apiituy).
Wi ahaabsun wa, asé win dko di bapiitur) aji:

18 « Uhaas wi Ajugun uwo tinji
adatén aji ntup bajuuk *Utup Ulil Unuura.

% 4:4 Plesan8.3. ¥ 4:8 Plesan6.13. * 4:11 Kaflaam91.11-12. ¥ 4:12 Plesan 6.16.

Ayilén nji na bakalabus balun kawutan baka
nji na bakuul balun kawin,
mbuuran bambiinkniin biki baknooranun).
19 Ayilén kak ntup usubal wi Ajugun akdiimanun bnuura bi nul.# »

20 Yetu adét ulibra wal mént, awul wa nalemp i katoh kafiehanaani, asé to.
Bafiaay bti ti katoh kafiehanaani ké basé jabana kés. 21 Ké asé tiini na baka aji
: « Nta di, utup wi ukak manjoonan ti an nanktiinknur. »

22 Banktiinkulur) bti bamata, abot afionar ti ntup nnuura ni aktupur baka. Wi
wi basaay) aji: « I méntan, aanwo abuk *Yotef 1? »

23 Ké Yetu asé teem aji : « Dme bnuura ké nalesanaan uhofi unjakuy aji :
“Iwi nakuraar, duni ijeban uleefu” kakut kajakén : “Batupun uko wi idoluy
du ubeeka wi Kapernawum. Kaki ido hay ti ubeeka winu !” » 24 Yetu abot
aji na baka : « D{upan na manjoonan : Nin alor ti batupar Nagibati aambaar)
katiinkana bnuura du mbos mi kabuka ki tul. 25 Manjoonan mii mi, dtupan wa
: Baat bayot batum babi wo du *Itrayel ti wal wi *Eli, wi usubal udoor) psubal
nwajant na kli paaj wi uwoor uunsubi, ké ubon uweek ukak awo ti utaak bti.
26 Ké Nasibati asé wo aanyil Eli du fiaat alor ti baka, abaa tép tép ayila du fiaat
naﬁoialon anfétur du ubeeka wi Tarepta du utaak wi Tidor).* 27 Bamaak bdoo
bakak atum ti Itrayel ti wal wi Elite Natupar Nagibati. Ké agé wo aanjeban nin
aloy ti baka. Naaman i utaak wi Firi i1 atépur) tép ajeban.® »

28 Wi bafiaay) banwoorn ti katoh kafiehanaani ki bayuday batiinkur uko wi
atupur) asé deebat bti. 29 Banata apul pulan Yetu, apénan bdig bi ubeeka,
afioota te du pnkur duut, pi baniwur ubeeka wi baka, kahilna kawuuka du
uteeh. 30 Ké asé tép ti ptoof pi baka, aya na bgahul.

Yetu ajeban fiiint i untaayi uneejun
(Markut 1.21-28)

31 Yetu aya wal mént Kapernawum, ubeeka ulor) wi utaak wi *Galilay, ti
*unuur wi pnoorfén wi bayuday, awo ti pjukan bafiaar). 32 Banktiinkulur)
bafionar maakan ti pjukan pi nul, tiki ntup i nul nawo na mnhina.

33 Ké fiiint alor) i untaayi uneeju, asé wo ti *katoh kafiehanaani ki bayuday.
Awo ti phuuran aji : 34 « Ay, iwi Yetu i *Nataret we wi njkaarur) ba? Ibi bi ptokun
i? Dme fiaar) i iwoor: Iwo fiaan) nayimanaan i Nagibati ayilun. »

35 Ké Yetu agé lébar na wa, aji : « Yompaan mntum, pénan {i flaan)! » Ké
untaayi ugé wat fiiint ti kadun ki bafiaar bti, asé pén ti a, uundola nin butaan
blorn. 36 Wal mént bafiaan ké bagé fionar fuf, atupar aji : « Utup wi uwo uhon?
Aji tiini na nntaayi kado pdiim na mnhina ji nasih, ké naji napén! »

37Keé uko wi Yetu ugé meetana meetana pya ti nfét nanfiogur da bti.

Yetu ajeban bamaakal batum
(Maci8.14-17; Markut 1.29-34)

38 Wi Yetu apénur du *katoh kafiehanaani ki bayuday, aya aneej du uko
Fimor). Anin ahar Timor) amaak wal mént, ké uleef uyik na a maakan, ké basé
fiehan Yetu ado uko ulOILpa a. 39 Ké asé jut ti faat uy, alébar na pmaak, ké
pdapén ti a. Ti dko mént ke ayootan Fimor) abl nata nata ajun pwul baka iko
ide

40Wi utaakal ubanu, bafiaan bti bankaar bamaakal hanwoorn na mmaak
mntum ké batij baka du Yetu. Aji paf kafien {i andoli, abi jeb jeb. 41 Nntaayi ké
nakak apén ti bafiaar) batum, agé huuran aji: « Iwo Abuk Nasibati! » Ké Yetu
asé bég na, aandinan na natup, {iki name ké ul awoor *Krittu.

© 4:19 Ttayi61.1-2. < 4:26 1Basih17.8-16. < 4:27 2 Basih5.1-14.

Yetu aya ptup Utup Ulil Unuura du utaak wi Yuda
(Maci4.23; Markut 1.35-39)
42’ Wi unuur ujintar jint, ké Yetu asé pén, aya du dko dangaagur). Bafiaay
ll;af(um ké basé wo ti praba. Wi bawinulur, banal pmébana, awut kaya kaduk
aka.
43 Ké asé ji na baka : « Dkak awo i kaﬁlp *Utup Ulil Unuura ti uko wi *Psih
pi Nasibati du pbeeka njundu, war) ukaar ke Nasibati ayilén. »
44 Hénk di asaar aji tup Utup Ulil Unuura ti *itoh ifiehanaani ti utaak wi Yuda.

)
Batas Yetu bateek
(Maci4.18-22; Markut 1.16-20; natenan ti Yowan 1.35-51;21.1-11)
1Unuur ulon wi Yetu anatuy ti kabay ki *bdék bi Genetaret, ké bafiaar) basé

fooya atum, ptiinkna Utup wi Nasibati. 2 Wi wi asaar awin iteem itéb ti kabary
ki bdék. Batuh bawala ti ya, awo ti pwent iridiya yi baka. 3 Bloy i iteem mént
bawo bi fiiint alon) i bajaar bado Fimor. Yetu apaya ti ba, asé jina a atu kalow
pkay, asé to ti bteem ajun pjukan pntuk pi bafiaar).

4 Wi atiiniir) aba, asé ji na Fimon): « Johariin du dko di bdék badiilnur, nasé
nafél iridiya natuh. »

5 Ké Timor) asé teema aji : « Naweek, ntuh utejan bti, émmob mob nin utéb,
ké wiisaan ajakén ndo wa, dfél iridiya. »

6 Bafél iridiya, amob ntéb nantumur) ptum par, ké iridiya idoo kak i kamar.
7Wi wi baduuy batuh batént baka banwoor ti bteem btébantén na ifien, babi
pténk baka. Bukur) babi aténk baka, ké batuman ifeem itéb ké ido kak yi kajiir.
8 Wi Timor) andu'aniin Piyeer awinur uko mént, ajot tiihot yi Yetuajinaa: «
Ajugun, lowaan tiki dwo naar nado butaan. »

9 Atiini han tiki alénk adiwsa ul na baténtul, {i btuh bi batuhur bi. 10*Yakob
na *Yowan babuk Tebede banj aaibalem na Fimor bakak alénk maakan kak.
Keé Yetu asé ji na Timor: « Wutan kalénk, hénkur) bafiaan) biki ikkakur katuh. »
v 11Wi bakakanaarur kakan iteem du pkay, asé bi duk duk iko mént bti, atas

etu.
Yetu ajeban namaak bdoo
(Maci 8.1-4; Markut 1.40-45)

12Unuur ulory wi Yetu awoor) ti ubeeka uloy, ké fiiint alorj ammaakur bdoo
asé wo da. Wiawinur Yetu, asé jot ti ihotul afét kaara ti mbos afiehana aji: «
Ajugun, woli inali, ihinan kakakanaan njint". »

13 Yetu atar kafien abana, asé ji: « Aa, dnali, kakan ijint. »

Ti dko mént, ké pmaak pi bdoo pabi pén péntia. 14Ké agé jina a awut katup
nin alorn uko untépun. Asé jaka aji: « Duni iya iwinana du natenan Nagibati
ibot iﬁl]};lr Ajugun uko wi *Moyit atuun) pdo pa bafiow bi nu kadiimanaan
banaar) bti ke ijebi. »

15 Ké katim ki Yetu kasé meetana meetana pya. Bafiaarn) batum ké bakbi
ptiinka kakut kajeb ti mmaak mi baka. 16 Ké ul, agé ji ya du dko dgaag kafiehan
Nagibati.

Yetu ajeban fiiint antakmun
(Maci9.1-8; Markut 2.1-12)

17 Yetu awo unuur ulor ti pjukan, ké *bafaritay balor) na *bajukan Bgah

basé wo ti bankntiinkulun). Bawoona nfét bti ni *Galilay na Yuda, na

* 5:12 Tibgah bi bayuday, namaak bdoo atop ti kadun ki Nasgibati.

Yerutalem. K& mnhina mi Ajugun mangé winana ti pjeban pi akjebanur
bafiaar). 18 Wi wi biint balon bantiji fiiin{ alor) antakmuy) ti kajiifi bawujuy.
Bado na pneejana kabékan ti kadun ki Yetu, 19 asé wo baanhilani tiki bafiaay
batumi. Wiwi bagaar) apaya du btuk bi katoh ado bhér ti usan ahilna awalan
fiiint antakmur) na kajiifi ti ptoof pi bafiaan, ti kadun ki Yetu. 20 Wi Yetu awinuy
pfiyaar pi biint bukur bafiyaaruli, agé ji : « Niintu, ipekadu yi nu ipéni. »

21 Ké Bajukan Bgah balon na bafaritay bagé sal aji : « Niint ankkarur
Nagsibati i awo ahor ba? In ahilanur kapénan fiaar) ipekadu bé mént Nasibati
atan? »

22 Ké Yetu ammeer) ysal ni baka, asé ji na baka : « we ukaar ké nsal nay
pawo ti an ba? 23 We uyojnury ba : pji na flaan: “Ipekadu yi nu ipéni” kéme
“Natiin ipos”? 24Natenan, nabaar) ame ké *Abuk Niint aka mnhina mi ppénan
ipekadu ti mbos. »

Wi wi agaay) aji na fiiint natakmaan : « Djaku : Natiin, ijej kajiifi ki nu, itiig
katohu! »

25Ti dko mént, ké fiiint anata ti kadun ki bafiaar), ajej kajiifi ki apiintnur atiig
katohul asé beeb Nasibati.

26 Bammaarur) iko mént bafionar fut. Bawo ti pbeeb Nasibati akut awo na
palénk agé ji: « Nwin nta iko ifionjarénaan. »

Yetu adu Lewi pa awo natagarul
(Maci9.9-13; Markut 2.13-17)

27 Wi uko war utépun), ké Yetu apén, asé win fiiint alory *nakobraar daasa.
Katim ki fiiint mént kawo Lewi. Ato du dko di aklempnur), ké Yetu asé jina a
: « Tagaan! » 28Kké fiiint anata aduk iko bti, atas Yetu.

29 Wi wi asaar) adu Yetu pyoban du katohul asé do ufettu uweek pa a.
Bafiaar) batum bawo ti pde na baka : bakobraar daasa, na bafiaar) balor) kak.
30 *Bafaritay na *bajukan Bgah biki baka ké basé noman uko méntan, aji na
batasar Yetu : « Naji nade kabot kadaan na bakobraar daasa na bado butaan.
We ukaarn ba? » 31 Ké Yetu asé teem baka aji : « Mént bafiaay) banwoor
bajeb banumiin nakuraar, bamaakal banumi'uluy. 32 Mémbi bi pdu bafiaarg
bangalur) aji bawo batool, dbi bi pdu bandinanur aji bawo bado butaan,
bahilna bawut pjuban, batélés nbida. »

Yetu atiiniyaan pyiman
(Maci 9.14-17; Maci 2.18-22)

33 *Bafaritay ké bagé ji na Yetu : « Batasar *Yowan Nabattaar baji bayiman
kabot kafiehan Nasibati, ké biki nun baji bado harn. Biki nu ké basé ji bawo ti
kande, na udaan! » 34 Ké Yetu asé teem baka aji : « Ti unuur wi bniim, fiaar
ahilan kado bayaant bambiin bniim bayiman wal wi naniim ahumuy) da i?
35Keé wal ugé bi, wi naniim akjejaniin. Baluy) kayiman {i nnuur méng. »

36 Yetu akak ahofi na baka aji : « Naa aanf'i kib kamisa kahalu kabamna
kamisa kataf, woli fiaar) ado har kamisa kahalu kaji katoka, ké dko dambam-
nuy daanji daya na kataf! 37 Nin fiaar) alor) aanji tu poot phalu ti gbuuli ntaf.
Poot phalu puy pafom nbuuli, poot patula ti mbos, nbuuli natoka. 38 Ké fiaay
asé wo katu poot phalu ti nbuuli nhalu. 39 Nin fiaay) aloy) andaanuy poot ptaf

aanji nal phalu. Baji baji : “Ptaf palilux) apel.”T »

i 5:39 Poot pi baktiiniyaanur i paji woli patafi paba lil il maakan.

6

Yetu na unuur wi pnoorfén
(Maci 12.1-8; Markut 2.23-28)

1Ti unuur ulor) wi pnoorfén wi bayuday, Yetu awo ti pmuur nteeh ni deey,
ké batasarul basé wuur na afofiél ti ifien, adoh. 2 *Bafaritay balor ké bagé ji
na baka : « we ukaar ké nakdo uko wi Bgah baneenanuy pdo ti *unuur wi
pnoorfén ba? » 3Ké Yetu asé teem baka aji : « Naanleyiir uko wi *Dayit abiir
ado i, wi ubon ukde'ulur ul na baténtul? 4Aya aneej du katoh ki Nasibati™
ajej ipoom yi badolur) pa btenan bi Nasibati ade akut awul baténtul ké badee.
Ipoom yi batenan tafi bakaar na pde. » 5 Wi wi Yetu asaan aji na baka : «*Abuk
Niint awoor) Ajug unuur wi pnoorfén. »

(Maci 12.9-14; Markut 3.1-6)

6 Ti unuur uloy kak wi pnoorfén wi bayuday, ké Yetu asé ya du *katoh
kafiehanaani ajukan. K& niin{ alor asé wo da antakmi ti kafien kadeenu.
7*Bajukan Bgah na *bafaritay balon ké basé la uko utapar Yetu, asé tena
bnuura, kame me ajeban ti *unuur wi pnoorfén. 8Ké Yetu asé me nsal I]ébaka'
iji na fiiint antakmur): « Natiin ibi {i kadun ki bafiaan. » Ké fiiint anata abi anat

a

9 Keé Yetu agé ji na baka : « Dheparan, we wi Bgah badinanur fiaan) ado ti
unuur wi pnoorfén ba? Bnuura kéme butaan? Pbuuran fiaar) kéme ptoka? »
10Wi wi agaar) aten baka bti afooyan agé ji na fliin{; « Taran kafien. » Ké ado
hay, ké kafien kabi jeb jeb. 11 Ké basé deebat maakan alatar katen uko wi
bahiini kado Yetu.

Yetu adat banjafian ifieen na batéb
(Maci5.1; 10.1-4; Markut 2.23-28)
12Yetu aya ti nnuur méntan pfiehan Nasibati du pnkur, afér ti pfiehan.
BBWiunuur ujintur), ké agé du batasarul. Adat ti baka bafiaar) ifieen na batéb,
atu katim ki *banjafian. 14 Bawoor: Fimon) i atuur) katim ki Piyeer, Andre ata
Timor), *Yakob, *Yowan, Filip, Bartelemi, 15 Maci, Tooma, Yakob abuk Alfe,
Timorn) andu'aniin) Nagutar utaak, 16 *Yudat i Yakob, na Yudat Itkariyot ambiir
adek Yetu kafet.

Pntuk pi bafiaan pabi ti Yetu
(Maci4.24-25; Markut 3.7-11)
17Wi wi Yetu agaar) awala na baka, asé nat ti dko dbad. Batasarul batum, atu
na pntuk pi bafiaay) banwoonur nfét bti i *Yuda, na Yerutalem, na nbeeka ni
Tir na Fidor) yanwoor) ti kabar ki bdék. 18 Babi ptiinka kabot kajeb mmaak mi
baka. Biki nntaayi njakyewlénur) kak bajebi. 19 Ké bafiaar) bti basé do na pban
Yetu, tiki mnhina mlor) mampénna ti a, ajeban bafiaay) bti.

Bannuurandénun na banwutanun
(Maci5.1-12)
20 Ké Yetu agé kat kés aten batagarul agé ji:
« Nanuurandéni an nanwaarurj,
tiki *Psih pi Nagibati pawo plnan.
21 Nanuurandéni an nanwoor) na ubon hénkun,
nalur kade kayok.
Nanuurandéni, an nanwoor) ti wooni hénkur),
naluy kado kaji.

* 6:4 Tiwal wi Dayit, kaloona kajaarn kadiiman ké Nagibati awo da. Kul ki ki bajaar bado katoh ki
Nagibati.



LUK 6:22 149 LUK 6:42

22Nanuurandéni, woli bafiaar) bagooran,
adookan, akaran, .
atok katim ki nan aji nafépaa tiki nafiyaar *Abuk Niinf.
23Nalilaan unuur mént, nawo ti mntar), baluk bi nan balun kadém du bati. Ké
hénk di di bateem baka babiin ado na *batupar Nasgibati.
24Ké an bayok nasgé wutan,
nadobi yeenk baluk bi nan!
25 Nawutani, an nanyokur hénkur,
naluy kawo na ubon.
Nawutani, an nankjiiy) hénkup,
naluy kawo na puum kabot kawooni.
26 Nawutani, woli bafiaar) bti batup bnuura (}i an!
Ké hénk di di bateem baka babiin) ado na bataaki banjakuy aji bawo
batupar Nasgibati. »

Pral basooradul
(Maci 5.39-47)

27 « Ké ngé tupan, an nankntinknu1): Nanalan basooradan, nado kado bam-
pokanarn bnuura. 28 Nafiehandéran bankfépanar) Na§iba§i awul baka bnuura,
nafiehaan Nagibati pa banktupun butaan ti an. 2% Woli fiaan) akobu ti kajeem
kaloy, kdek kak kundu. Woli naan atehu bayeti, wutana ajej kak kamisa.
30 Woli fiaar) afiehanu, tenana, woli ajej uko wi nu, wutan kahepara wa. 31 Uko
wi nanalurn bafiaan badolan, nadoon wa kak pa baka.

32 « Woli nanal bannalanar) tafi, ubeeb uhon wi wi nakaar ba? Bado
butaan badoo ji banal bannalur) baka. 33 Woli nado bnuura bankdolanar
bnuura tafi, ubeeb uhor wi wi nakaar) ba? Bado butaan badoo ji bado har.
34'Woli nateetan banhilanur kalukan, ubeeb uhon wi wi nakyoonkur ba?
Bado butaan badoo ji bal_;eegan kak batént baka, kayoonk baluk banlinur na
wi batee anuI] 35 Ké na e wo 1 kaﬁep tép kapal basooradan, nadoon kado
bnuura, kateetan, kawut aha'g balukan. Nalun kayeenk baluk bweek, kagé
kawo babu Nasibati *Andémur) Maakan. Ul, annuuriir) na banwoor) baanji
babeeba, na banyotur. »

Nadoon katen baténtan
(Maci 7.1-5)

36 « Nadoon kafiaga maakan, jibi Asinan ajaar) fiagi'an maakan. 37 Nawutan
katen butaan bi baténtan, basé balur) bawut pten bi nan. Nawutan kaji
aténtan aduknaanaa, basé bawo baankluy kaji naduknaanaa. Namiiran
batén}an, basé baluny bamiiran. 38 Natenan, basé baluy batenan. Baluy
kawulan untumur) adoo apel umbootu wi nan, ndeey naluy katum kadoo
katula, balug kaniiban na kaniibi ki najaay naniibna! »

39Yetu akak ahofi na baka aji: « Hum di di nakuul ahinanur) katory nakuul
aténtul ba? A-a, baya kajot bukal batéb bti ti bhér. 40Nin najuk aloyj aanhinan
kapel najukan i nul, ké najuk anjukur ame, asé lur) kawo ji najukan i nul.

41 « Iha ya we ppénan katémal kanwoor ti pkés pi aténtu, agé duk pmul
panwoon ti pi nu? We ukaan ba? 42 Hum di di ihinanun kaji na afengu “ayit
naan, biin mpénanu katémal %1 pkés,” agé wo iinwin pmul panwoor ti pi nu?
Iwi nataakl duni ipénan pmul panwoor ti pkés pi nu! Woh ipénan pa aa hil
kawin bnuura, kapénan katémal kanwoon) ti pkés pi aténtu! »

Bko na mbuk mi ba
(Maci 7.16-20)

43 « Bko bjeb baanhil kabuk mnko mnwutaan, k&€ bko bmaakal baanhil
pbuk mnko mnuura. 44 Baji bayikrénaan bko ti mnko mi ba. Naar) aanhinan
kamar pjaak ti byuw, ké fiaan) aanhil kak kamar mbut ti b{émpél. » 45 Naax
anwoorn nanuura, aji jejna bnuura mént du katébul, kantumi na iko inuura,
anwutun aji jejna butaan bi nul du katébul, kantumi na iko iwutaan. Aa, uko
untumur) ti kateb ki fiaar), ujaar upénna tur) mntumul.

Itohitéb
(Maci 7.24-27)

46 « Naji nadu'én kaji “Ajugun, Ajugun,” kasé wo naanji nado uko wi
njakun. We ukaan ba? 47 Woli fiaay) abi ti nji, atiink utup wi naan, atas wa,
ddiimanan jibi anaamui): 48 Anaam ji fiaay) anniwur) katoh. Ajip adiilén, agé
paf katoh ti mnlaak. Woli usubal uweek ubii, ké meel mampaari, maanji
mahilan ka psint, tiki, katoh kaniw bnuura aliint. 49 Ké ansaar atiink utu
wi naan agé wo aandi g_do uko wi njakur), anaam na ﬁaaILa_nniwun kato
f(i I?}leo at1§e wo aanjip adiilan. Woli meel mampaari, katoh kajot ti dko mént,

atoka Dt1. »

7

Pfiyaar pi naweek i bangoli ifieen week
(Maci 8.5-13; natenan ti Yowan 4.46-54)

1Wi Yetu atiiniiy) na bafiaar) banktiinkulur) aba, agé neej ti ubeeka wi Kaper-
nawum. 2Naweek alor i bangoli ifieen-week awo da, aka nalemparul aloy,
i analuy) maakan ké amaaki adoo fiogan pket. 3 Wi atiinkur) ké baktiiniyaan
uko wi Yetu, ké asé yil bantohi *bayuday balor) du a, bakoota abi ajeban
nalemparul. 4 Wi babiip {i Yetu, agé koota bnuura aji na a : « Niint i awo i
iténka, 5 tiki anal pntaali pi nun. Ul aniwur) un *katoh kafiehanaani. »

6 Ké Yetu agakandér na baka, wi bakyaar) pfiog katoh ké naweek i bangoli
asé yil banohul baloy baya baji na a : « Ajugun, kto kanooran uleefu, dpot
ibi ineej ti katoh naan. 7 Uko war ukaar ké méfifioom abi te du iwi ; isale
tup utup uloolan tafi nalempar naan abi jeb jeb. 8 N{'{i kak dka ansihnur) abot
awo na bangoli biki nsihux, woli dji na aloy ti baka : “Yaani,” aya, undu
“Biini,” abi, nalempar naan “Dolan uko wi,” Ado wa. » 9 Wi Yetu atiinkur
utup war) asé mat naweek i bangoli maakan, awugsa wal mént aten bafiaay
batum banktasulur) asé ji na baka : « D{upan, ti *Itrayel bti, mémbaar kawina
pfiyaar panlipi na pi. »

10 Wi bayili bakakur katoh, baténk nalempar nangoli naweek ké ajebi.

Yetu anatan nduba alon ti pket du ubeeka wi Nayin

11 Wi uko war utépur, ké Yetu asé tool pya ubeeka ulor wi bajaar bado
Nayin, batasarul na bafiaar) batum ké bakyaant na a. 12 Wi Yetu akneejanur
ubeeka, ayit na umoy wi nduba aloy i haat nayot alory akaharn tafi. Pntuk
pweek pi bafiaar) pafiootana. 13 Wi Yetu Ajugun awinur fiaat ur asé fiagi'a aji
naa: « Yompan. » 14 Aya aban kajiifi ki bapafuy puum, bamébanur) ka ké
banati; ké asé ji: « Ndub, iwi i nji katiiniyaanur, natiin! » 13 Nduba anketur ké
ahet ato asé jun ptup na bafiaar). Ké Yetu akakana anin. 16 Bafiaar) bti balénk
adiwsa, abot adéman Nagibati aji : «*Natupar Nasibati naweek apén ti ptoofun
ké Nasibati abot awuli pntaali pi nul. » 17 Uko wi Yetu war umeetana ti *Yuda
bti na gtaak nanfooyur wa.

Yetu ateem bayili biki Yowan Nabattaar
(Maci11.2-19)

18 Batasar *Yowan Nabattaar baya akakalésa iko mént bti, ké agé du batagarul
batéb 19 ayil baka du Ajugun baya bahepara : « Iwoor) anwooy i pbi, kéme
gwo biki kayoonk alor kak? » 20 Wi biint méntan babanuy ti Yetu asé jina a
: « Yowan Nabattaar ayilun ti iwi, nheparu me iwoor) anwoor) i pbi, kéme nywo
biki kayoonk alor) kak? »

21 Wal mént Yetu ajeban bafiaar) batum bammaakur), apénan bafiaar) batum
Dntaayi abot ado bakuul ké bakwin. 22 Ké Yetu asé teem bayili aji : «
Nayaan nakakalés Yowan uko wi nakwinur akut atiink hénk : bakuul bakak
awin, bantakmur) bapos, bammaakur bdoo bajebi ké bandénémur) baktiink,
banketur banata ti pket, *Utup Ulil Unuura utiinkana {i bawaar. 23 Anwoor
aampok pfiyaarén anuurandéni. »

24 Wi bafiaar) biki Yowan ayilur bayaar), ké Yetu asé wo i ptiiniyaan uko wi
Yowan na bafiaar) batum bukuy aji : « we wi wi nayaar) pten du *pndiis ba?
Bmaaj bi uyook uksintur) ba i? A-a. 25 Ké we wi wi nasaar) aya pten ba? Niint
anfégiin a 1? Bankaar iko inuura abot ade umundu bawo du itoh yi basih.
26 Ké we winayaar ptenba? *Natupar Nasibati a i? Nafani, ké nsé tupan, nawin
ampelur) Natupar Nagibati. 27 Ulii upiitur aji:

“Nasibati aji : Tenan, dyil nalempar naan ti kadunu,
abomanu bgah.” »*

28 « Dtupan : Ti bafiaan) bambukiiy ti kayin ki baat, nin alor) aampel pel
Yowan ; ké flaay) anwoonur nampoti du *P?ih }}))1 Nasibati agé pela. » 29 Bafiaar)
btiadoo tuna *bakobraar daasa banktiinkulur) badinan ké Nasibati awo natool
wi badoluy *batitmu bi Yowan. 30 *Bafaritay na *bajukan Bgah ké basé pok
uko wi Nasibati anjaluy) pa baka, bapok Yowan *abattaar baka.

31Yetu akak aji na baka : « We wi wi mbaar) anaamntén na bafiaar) biki
kawuur ki nta ki? Banaam na we? 32 Bawo ji bapot bantoor) du ufeeru, agé
télsér aji:

“Nteeni,
ké naankii!

Nyeeh iyeeh yi pjootan
ké naanwooniil”

33« Aa, Yowan Nabattaar abi, aankde pde, aankdaan poot, ké naji: “Awo na
untaayil” 34 *Abuk Niin{ ké abii, ade abot adaan poot, ké naji : “Awo nafeer,
nakuj, awo nanoh bakobraar daasa na bado butaan!” 35 Ké bank{asuy utup
untuna wi Nagibati bagé yikrén ké uwo utool. »

Yetu apénan ipekadu yi fiaat nado butaan
(Maci 26.6-13; Markut 14.3-9; natenan ti Yowan 12.1-8)

36 Unuur uloy, *nafaritay alory adu Yetu pyoban ; ké aya aneej du katoh
ki nul ato ti umeesa. 37 Naat alon) ké asé wo ti ubeeka mént, anwoor) nado
butaan. Wi ameer) ké Yetu abi pyoban du uko nafaritay asé tij ukéra ujur ulil
ptékéii ti ptukar pmpoti pi babomanur na ufuus ufaatal. 38 Abi ato ti kafet
ki Yetu, ti ihotul®, awooni, afiowana ihot na mnkuul abot awent ya na uwel
wi nul, aboot ihot yi Yetu agé kér ukéra ujun ulil ptékéq ti ya. 39 Wi nafaritay
anduuy Yetu Eyoban awinur uko war asé ji ti usal : « Woli fiiint i awo lah
*Natupar Nasibati na manjoonan, ame in awoor) Haat ankbanulury hénk, na

© 7:27 Malaki 3.1. * 7:38 Bayuday baji bapiint woli bade.

uko wi awoor): natuunk! » 40 Ke Yetu agé tiini wal mént na nafaritay ajinaa: «
Fimor), dka uko ulor) wi nnjaluy) katupu » ké ateema aji na a : « Naweek tupan. »

41 Ké Yetu agé ji : « Biin{ batéb balox) babi teet itaka du najula, alon ké
ateet baluk bi nnuur ifieen week 1jyaags kafieen, undu ké ayeenk bi nnuur ifieen-
kafieen 42 Jibi bawoor) baanhilan pluk, ké najula awutar baka bukal batéb bti
itaka yi bateetun). In akpalnulury maakan ti batéb bukury ba? » 43 Ké Timop
ateem aji: « Dsal ajii awutaruy itaka itum a. » Ké Yetu ajaka : « Ifani. »

44 Wi wi agaan) awugsa ataar na faat asé ji na Fimor): « Iwin fiaat i? Dneej ti
katohu, ké iinfiowén ihot ; ul ké asé fiowén ihot na mnkuul mi nul abot awent
ya na uwel wi nul. 45 limmookén wi mbiir), ké ul asé bi kabootén boot ihot
wimbiinui. 46 Iintu'én ukéra ti bkow ; ul, ké asé kérén ihot na ukéra ujug ulil
ptékéqi. 47 Ukaan ké njaku, ipekadu yi nul intumur) ipén ti a, tiki adiiman unal
uweek. Ké fiaar) i bamiirurn uko umpoti aji ka unal umpoti pa ammiiruluy. »
48 Wi wi Yetu asaar) aji na faat: « Ipekadu yi nu ipéni. » 49 Ké banwoor na a
ti umeesa bagé sal aji : « Niint i awo ahor) ba, adoo aji pénan ipekadu? » 50 Ké
Yetu asé ji na fiaat un: « Pfiyaar pi nu pabuuranu ; yaan bnuura. »

8

Baat bangakandérun na Yetu
1Wi uko war utépun, ké Yetu asé wo ti pfiaay na nbeeka na nntanka, ajukan
abot atup *Utup Ulil Unuura wi *Psih pi Nasibati. Batasarul ifieen na batéb ké
bawo na a, 2atu na baat balor biki bapénanur nntaayi na mmaak : *Mariya i
bajaan badu Mariya i ubeeka wi Magdala, i bapénanur) gntaayi paaj na ulor,
3Yowana ahar Huta namali i *Herod, Futana, na balon batum kak. Baat mént
bajaarn baténk Yetu na batasarul na bka bi baka.

Uhoft wi nagur ndeey
(Maci 13.1-9; Markut 4.1-9)

4]ibi pntuk pi bafiaarn payiturn, ké bafiaa) bakwoona nbeeka bti abi ti Yetu,
ké asé hofi na baka aji : 5 « Najaar apén pgur rydeey. Wi akgurun, ndeey nloy
ké naya ajot du bgah ; aposana, ké nkat nade na bti. 6 Nlor) ké najot ti mnlaak,
wi nanatiir), awaar meel akay. 7 Nlon ké najot ti ptoof pi iyiw, ké wi nanatiiy
na iyiw, ké ifiiklén nja. 8 Nlor ké naya ajot ti mbos mnuura, anata, awul njdeey
ntum maakan. » Wiajakur har asé huuran aji: « Ankaar ibat itiinki, atiinkan!
»

Uko unkayi ké Yetu aji hoft
(Maci13.10-17; Markut 4.10-12)

9Batagar Yetu bahepara uko wi uhofi wan ujaki. 19 Ké ateem baka aji: « An,
batenan ké name iko Injoonanur yi *Psih pi Na ibaE, inwoor iimmeetanaa, ké
bandukiin, ti uhofi wi wi nji katupun na baka, hénk :

“woli badoo ten baankwin
woli badoo tiink baankte.” »*

11 « Uko wi uhofi ujakun wii wi : Ndeey nawoor) Utup wi Nasibati. 12 Bafiaan
balor) bawo ji bgah, bi Utup ujoturn), wi bantiinkur) wa, ké Untaayi Uweek usé
bi, apénan wa ti nhaas i baka ati bafiyaar bakut babuur. 13 Balor bawo ji
dko di mnlaak di Utup ujotuy, baji bayeenk wa na mnlilan woli batiink wa
; ké basé wo baanka intaafi, baji bafiyaar btiisu, woli ujeenki baji bawutan.
14 Ké balor bawo ji dko di iyiw, bawoor bantiinkur) Utup asé ya, ké mantaaf,
pyok panjaan pafooyan bkow na kalilare ki umundu ké ifiiklén baka ké

9 8:10 Itayi6.9.

baandémi. 15 Ké banwoor) mbos mnuura ba{'(aag batiink Utup wi Nagibati na
uhaas unuura utool kaméban wa kabot kabuk njdeey ti kamiir ki baka.

Uhofi wi unkaniya
(Markut 4.21-25)
16 « Nin alor) aanji tehan unkaniya kasé fét wa na kakana, kéme katu wa
du kalisa uteeh, aji fu wa du bko duut, bankmbiin) bahilna bawin bjeehi bi

wa. 17 Uko ummeniin nta ulur) kameetana, ké uko unhankaniin ulur kapén ti
bdig. 18 Nataafaraan keeri {i utiink wi nan, ankaar balurn) kawula kak kapelan
; ké anwaanur), badoo yeenk yeenk uko wi asalur aji akaa. »

Bayit Yetu biki mnfatan
(Maci 12.46-50; Markut 3.31-35)

19 Anin Yetu na bata'ul babi du dko di awoor) asé wo baanhinan afioga tiki
bafiaar) batumi. 20 K€ basé do ké batupa aji : « Naan na bata'u buk bukurn du
bdig, banal pwinu. » 21 Ké Yetu asé teem aji : « Banktiinkur) Utup wi Nasibati
akut ado uko wi uheparury bawoor ni na bata naan. »

Yetu atafian ukék
(Maci8.23-27; Markut 4.35-41)
22Yetu apaya unuur uloy ti bteem na batasarul asé jinabaka : « Nawulénnya

bdék umbar wundu. » Ké baya alow. 23 Wi bakmuurur, ké Yetu agé noyént.
Ké ukék usé mara mara anata ti bdék. Meel mannee;j ti bteem ké badoo kak
i pjiir. 24 Wi wi batasar Yetu basaarn afioga, ahuma, ahuuran aji : « Naweek,
Naweek, nketi, wi nun ubaa. » Yetu aten wal mént agé oman na uyook na
meel manksintarur. Ké itafiani, dko k& dayompandéri. 25 Wi wi asaar) aji na
baka : « Pfiyaar pi nan pawo tur) ba? » Balénk akut afionjar asé tupar aji: «
Naap i, awo ahor andoor asook uyook na meel ké nado ji natiinka? »

Yetu ajeban fiiint i untaayi uneejun
(Maci 8.28-34; Markut 5.1-20)

26 Baya aflog utaak wi Bagenaterer) untaanun na wi *Galilay. 27 Wi Yetu
atapar tap kahot ti mbos, ké fiiint alor) i ubeeka ménft i nntaayi naneejur) asé
bi ayit na a. Ujon wi awoor aankak awoh imisa, ké aankak afér ti itoh, aji bi
wo wo du pnguran. 28 Wi awinur Yetu agé futidiim ajot i ihot yi nul ahuuran
maakan aji : « Inumiyaan we ba Yetu, Abuk Nasibati *Andémur) Maakan?
Dkootu koot, khajanaan! » 29 Yetu alébar wal mént na untaayi upén ti fiiint
un. Nyaas ntum, untaayi uji uneej ti a, baji batana tan na mnkorentu kéme
bakiina Kkiin, ké asé ji marana maran iko yi batannulur, untaayi usé ya na a
du *pndiis. 30 Ké Yetu asé hepara aji: « Katimu kawo hum? » Ké aji : « Pntuni
» tiki ntaayi jtum Naneej ti a. 31 K& nasé koota awut kawat a du infernu.

32Ké batani bweek bi nnkuma basé wo ti psufi du pnkur duut. Wiwinntaayi
nakootun) Yetu adinan na naneej ti nnkuma. K& adinani. 33 Ké nntaayi njapén ti
fiiint, aneej i nnkuma, batani bur ké bawura wura ajot du bdék ayoora.

34Wi bayafan bajug batani bawinur uko untépur asé jin na pti, wi bayaar
asé kakalés uko mént ti ubeeka na nfé{. 35 Wi wi bafiaar) basaar) abi pten uko
untépu), abi afiog ti Yetu agé win fiiint i nntaayi napénur ti uleef ké ato ti ihot
yi Yetu. Awohara hénkur) akak fiaar), ké bafiaar) bagé 1énk. 36 Banwinur uko
untépur) bti bakakalés bandukiin jibi fiiint aneejiin) nntaayi ajebi. 37 Bafiaay
bti du utaak wi Bagenaterer) balénk adiwsa wal mént, ukaar) ké baji na Yetu «
Yaani, lowun! » ke Yetu asé paya ti bteem kaya na bgahul.

38 Wi wi fiiint i pntaayi nadukur asaan aji na a : « Dkootu koot wutaan mbi
na iwi. » K& Yetu asé dooka aji na a : 39 « Kakan katohu! Iya ikakalés uko wi
Nagsibati adolur) bti pa iwi. » Ké fiiin{ ayaa, asé tup ti ubeeka bti uko wi Yetu
adoluy) pa a.

Yetu ajeban flaat alon akut anatan poonu abuk Jayirut i pket
(Maci 9.18-26; Markut 5.21-43)

40 Pntuk pi bafiaar) pawo ti pyoonk Yetu du bdék umbar wur. Wi abanup,
ké bagé bi bti pkita. 41 Ké fiiint alor) anwoor) katim ki Jayirut asé bi da. Awo
naweek i *katoh kafiehanaani ki bayuday. Abi ajot ti ihot yi Yetu asé koota
aji abi du katohul. 42 Abukul fiaat aloolan tafi i akaar i ysubal ifieen na ntéb
amaak afiogan pket.

Wi Yetu akyaar ti bgah, bafiaar) batum adoo wuuk wuukana. 43 Ké fiaat alorg)
asé wo da, awo na pmaak pi ptula pfiaak nsubal ifieen na itéb hénkur) [atok bka
bi nul bti {i pfiaay na bapiintan] ké nin fiaar) aanhinan ajebana. 44 Naat mént
abi afiog ti kafet ki Yetu asé ban kambiint ki kamisa ki nul, i dko mént ké
priaak Ir))abi tafian tafian ptula. 45 Ké Yetu agé ji : « Naay alor abanén, in ula?
» Wi bafaan bti bapokuy ké Fimor) Piyeer asé ji na a : « Naweek, bafiaar
bafooyu, awuuk wuukanu di. » 46 Ké Yetu agé ji na a : « Naar) alor) abanén,
dtiink mnhina mlor ké mampén ti nji. »

47 Wi faat awinur ké amobanaa agé bi ajot ti ihot yi Yetu, alénk akat Kat.
Akakalés Yetu ti kadun ki bafiaar) bti uko unkayi ké abana, abot atup jibi ajebi

i dko mént. 48 Ké Yetu agé jaka : « Naatu, pfiyaar pi nu pajebanu. Yaan na
nuura. »

49 Ahum katiini, ké alor) asé woona uko naweek i katoh kafiehanaani ajina a
: «Kto kanooran Najukan, abuku aneem hénkur). » 50Ké Yetu atiinka, agé teem
aji: « Klénk nin, fiyaarén tafi, anata. » 51 Wi babanuy du uko naweek i katoh
kafiehanaani, aandinan nin alor) aneej na a bé mént Timor Piyeer, *Yowan na
*Yakob, atu na asin na anin poonu. 52 Bafiaa) bti bawooni abot atéga. Ké Yetu
aséji: « Nayompan, aanketi afjoyént oyént. » 33 Ké bafiaar) basé njuubana, tiki
bame ké aketi. 54 Ké Yetu agé méban poonu ti kafien aji na a : « Poon, natiin »
55ké uhaas usé kak ti napot, ké anata ti dko mént. Wi wi Yetu asaan) aji na baka
bawula pde ade. 56 Bajug poonu bafionjar bnuura, ké agé ji na baka bawut
katup nin alon uko untépur.

9

Yetu ayil banjafian ifieen na batéb
(Maci10.1-9,11-14; Markut 6.7-13)
1Yetu adu *banjafian ifieen na batéb asé wul baka uforta na mnhina mi

bahilni kadook nntaayi bti, kabot kajeban mmaak. 2 Wi wi asaan ayil baka
baya batup uko wi *Psih pi Nagibati na pjeban bamaakal. 3 Aji na baka :
« Naktij nin ukoolan pa bayaas, nin panduk, nin umaf, nin uko ude, nin
untaam, nabot nawut kaya na imisa itéb. 4 Katoh kaji kayeenkanle, naneej
da, kato, te wi naklur) kapén da kaya. 5 Dko di bayaarn awo baanyeenkan,
nadan danaan pdépalén ti ihot yi nan woli napén ti ubeeka mént, nayuujna
baka ké bado butaan. » 8 Wi wi banjafian basaarn aya na nfét atup *Utup Ulil
Unuura abot ajeban bamaakal na dko bti.

Herod Antipa anal kame flaan anwoorn Yetu
(Maci 14.1-2; Markut 6.14-16)



LUK 9:7 155 LUK 9:26

7Wi*Herod nantunai*Galilay atiinkur) uko unktépur asé tukapaam ; balory
baji baji « *Yowan anatiin ti pket » 8 balon kaji « *Eli akaarn abi® » balor kak
kaji « Alor ti *batupar Nasibati bajon anatiin ti pket. »

9Ké Herod asé ji wal mént: « Yowan, nji ti uleef naan ddo ké bafala bkow.
Keé in asaan awo hiint i ntiinkur) ké baji ado 1ko yan? » Ké wi wi Herod agaan
aduka wal mént ala pwin Yetu.

Yetu awul pntuk pi bafiaan pde
(Maci 14.13-21; Markut 8.27-31)

10*Banjafian bawoona bayaas wal mént asé kakalés Yetu iko yi badolur bti.
Yetu ké agé duk pntuk pi banaarn aya agaag na baka du umbarn wi ubeeka wi
bajaan bado Bettayida. 11 Ké wibafiaary bamehar me har asé tasa. Yetuayeenk
bal;)a bnuura, atiini na baka uko wi *Psih pi Nasibati abot ajeban bannumiirn
pjeb.

12 Unuur ujun pyob ké banjafian ifieen na batéb basé fioga ajaka : « Jakan
na bafiaar) baya du nntanka na nfét nanfioguy) ti bahilna baka uko ude, na dko
dpiint, dko di ywoor) di daanféti. »

13 Ké Yetu asé ji na baka : « nawulan baka bade bdidi'an! »

Ké bagé teema aji : « Nkaha ipoom kafieen na ntéb ntéb. Kéme nwo i kaya
kanugar bafiaan biki bti uko ude. »

14 Biint banwoor) da bawo uko ji ifieen week nyaas ifieen kafieen (5000).

Yetuké asé jina batasarul : « Nadolan baka bado katoona uko ji bafiaar ifieen
kafieen (50). »

15 Ké bado har, bafiaar bti ké baﬁo bnuura. 16 Wi wi Yetu agaar) ajej ipoom
kafieen yur na ntéb ntéb nur, akat kés aten bati, abeeb Nasibati ti iko 1de yur,
akités ya agé wul batagarul aji bafah pntuk pi bafiaan). 17 Bafiaan bti ké bade
ayok, ké batonkrén iko ide indukiin ke itum kkaar ifieen na ktéb.

Fimon Piyeer atup aji Yetu awoon Krittu

18 Yetu agaag unuur ulon) na batagarul awo ti pfiehan Nasibati asé hepar
baka aji : « Bafiaar) basal a]g dwo in ba? » 19 Ké basé teema aji : « Balor baji
iwo *Yowan Nabattaar, ké balor) baji iwo *Eli, ké balor kak baji iwo alor i
*batupar Nagibati bajon annatiin ti pket. »

20 Ké Yetu agé hepar baka aji : « Ké ti an, nji dwo in ba? »

Timor) Piyeer ayeenk wal mént btup asé ji na a : « Iwo *Krittu i Nasibati
ayiluyg. »

21 Wi wi Yetu agaar) asook baka aji bawut katup wa nin fiaar.

22 Akak ajinabaka: «*Abuk Niint awo kahaj maakan, kapokana ti bantohi, i
*batenan baweek na ti *bajukan Bgah. Baluy kado bafina, unuur uwajantén
asé nata ti pket. »

Hum di di fiaan awoon katas Yetu
(Maci 16.24-28; Markut 8.34—9.1)

23Yetu atiini wal mént na bafiaay bti, aji na baka : « Woli fiaar) anal katasén,

awo i katilma uleeful kakupa krut ki nul, kadinan phaj ji nji unuur unjintj,

kabot katasén udole wo ti pket. 24 Naar) anksalun pbuuran ubida wi nul
aluy kawaarn wa ; ké ankluy kawaar ubida wi nul pa nji aluy) kabuuran

wa. 25 Naap ahilanle aka umundu bti, adolna wa we ba woli aneemandén
ubida wi tul? 26 Woli fiaar) alor) akowari'aan, nji na nytup pi naan, nji *Abuk
Niint, dlur kakowari'a woli dbi na mndém mweek mi Paapa na mi pwanjut

© 9:8 Malaki 3.23.

I)yimanaan. 27 Dtupan na manjoonan, balor i banwoor) nta ti baanklur kaket
bé baanwin *Psih pi Nasibati. »

Ubi wi Psih pi Nagibati
(Maci 17.1-8; Markut 9.2-8)

28 Nnuur bakrer) naya ptép wi Yetu atupnun uko war, ké asé jej bi Fimor
Piyegr na *Yowan na *Yakob aya na baka du pnkur pweek pa baya bafiehan
Nasibati.

29 Wi Yetu awoon) ti pfiehan Nasibati, ké basé win kaara di nul ké datélsaa,
imisa yi nul ké ikak afaat feh. 30 Biint batéb ké banat atiini na a : *Moyit na
*Eli 31 banknuurur maakan. Bawo ti ptiiniyaan jibi Yetu akbaafiési ulempul,
wi aklur kaket du Yerutalem.

32Fimor) Piyeer na baténtul batéb bukur banoyént aront, ké wal wibatenur,
asé win mndém mi Yetu abot awin bafiaar) batéb banwoor na a.

33 Ké wi biint bakar méntan bakyaar pduk Yetu, Timor) Piyeer ké asé ji na
a: « Najukan, unuura nwo ti dko di! Ntan iloona iwajant, kalon) kawo ki nu,
kalop ki Moyit, kandukiin kawo ki *Eli. » Aankak ame uko wi aktupun).

34 Ahum katiini, ké kanfélun kalor kasé mara mara abi, awun baka, batasar
Yetu ké balénk maakan wi kanfélun) kawunur baka. 35 Ké Ediim plon pasé
Ppénna tika aji : «I, awoor Abuk naan, i nji ndatur. Nadoon katiinka. »

36 Wi pdiim pan patiinkaniir) ké basé wina Yetu tafi. Tun pnuur méntan
batasar Yetu bayompi, baantup nin fiaary uko wi bawinuy.

Yetu ajeban napot i untaayi ukyewlénun
(Maci17.14-18; Markut 9.14-27)

37Wi unuur ujintur) ké Yetu na batasarul bakwala pnkur), ké pntuk pweek
pibafiaarn pa% bi pyit na Yetu. 38 Ké fiiint alon) agé huuranaan du pntuk meet
aji: « Naweek, dkootu koot ; tenan abuk naan! Ul aloolan tafi i 1 nji nkaar.
39 Untaayi uji uneej ti a, kadola amara mara karnajar, kalétar, kabot kayiih.
Ukak aji ujon uwutana, kaduka anoor maakan wal wi ubi'i wutana. 40 Dkoot
batasaru badook wa, ké baanhinani. »

41 Wi wi Yetu asaan ateema aji : « Nawo bafiaay) bawutaan, banwoor
baanfiyaari! Dwo kato na an te lum ba? Dwo kado kamiiran te lum ba? »
Wi atiinii) har) aba agé ji na fiiint: « Tijan abuku! »

42 Wi napot akfiogur) Yetu ké untaayi usé wata ti mbos adola ké aklétar. Ké
Yetu asé bég wa, ajebana, akakana asin. 43 Bafiaar) bti ké bagé fionar ti mndém
mi Nasibati.

Yetu atup pket pi nul uyaas utébantén
(Maci 17.22-23; Markut 9.30-32)
Bafiaan bti bahum fionar iko bti yi Yetu akdolur, ké asé ji na batasarul :
44 « Namébaan uko wi nji katupanar hénkun) bnuura : *Abuk Niin{ abi
kawulana du bafiaag. »
45Ké batasar Yetu basé wo baante utup mént. Uhofi mént upel kame ki baka,
bahilna bawo baankte wa. Ké bakak ati phepar Yetu apiban baka wa.

In adémnun tian?
(Maci 18.1-5; Markut 9.33-37)

46 Wiwi blatar basaarn apén ti batasar Yetu, ké barnjal kame andémnur ti baka.
47 Ké Yetu ammeer) sal ni baka, asé tij napot alon, adola ké ato afioga 48 agé
jinabaka : « Naar) anyeenkur napot i ti katim ki naan, ayeenkén nji ti uleef
naan, ké fiaan) anyeenknun, akak ayeenk anyilnuy. Anwoonurn nampoti ti
an, ur) méntan adémnur). »

Anwoon aampokan, awo na an
(Markut 9.38-40)
49 *Yowan ajej btup wal mént aji : « Naweek, nwin fiaar) alon anjaarn adook
Intaayi ti katim ki nu, ké nneenana, tiki aanji gakandér na un katasu. »
50 Yetu ké asé teem aji : « Nakneenana : anwoor aampokan, awo na an. »

Yetu atool pya Yerutalem

51 Wi wal wi Yetu awoor) i pdeenana bati ufiogur), ké asé bi tu tu ti pya
Yerutalem. 52 Adun ayil bafiaar) balor ké bajota kadun. Wi bakyaar na bgah,
asé neej du ufét ulon du *Famariya kabomana dko dfér. 53 Bafiaar) biki ufét
mént ké bagé pok pyeenk Yetu {iki atool tool pya Yerutalem. 54 Wi *Yowan na
*Yakob bawinuy uko war asé ji : « Ajugun, inal ndo bdoo bawoona bati babi
batér bafiaar) biki, bakakan baka ufob i? »

55 Ké Yetu agé kok anoman na baka [aji : « Naamme uhaas unwoor kator
ubida winan. *Abuk Niint aambi bi ptok njbida 1ji bafiaar), abi bi pbuuran baka.
»] 36 Ké bagé tool wal mént aya untanka umpati.

Natasar Yetu awo kawul uleeful bti
(Maci8.19-22)
57Wi bakyaar na bgah ké fiaar) alor) agé ji na Yetu : « Dko di ikyahar, dtasu
da. » 58 Ké Yetu asé ji na a : « Nnfés njaka ihér, ké nkat ni bati naka intar, *Abuk
Niint ul, aanka dko dpafni bkow. »
59 Akak aji na alon: « Tasaan. » Ké ar) méntan ateema aji : « Naweek, duni
enén te umoyén Paapa. » 60 Ké Yetu aji na a : « Wutan baket baya bamoy
anketur biki baka ; iwi yaan ido katiiniyaan *Psih pi Nasibati. »
61 Alor) akak ajina a : « Ajugun, dluy katasu, ma duni iyoonkén dya katup
bayit naan. » 62 Ké Yetu asé teema aji : « Naar) anjunur kajaar asé kok kafe
aanhil plemp du Psih pi Nagibati. »

10

Yetu ayil batagarul ifteen-paaj-na-alon na batéb (72)
(Maci 9.37-38)

1Wi uko war utépun, ké Yetu Ajugun asé dat bafiaar ifieen paaj na alor) na
batéb™ (72) kak ti batasarul, ayil baka ké bakyaana batéb batéb, ajota kadun
E x]l?eeka bti na dko bti di aklun katépna. 2 Aji na baka : « Kakit kadémi,

é balemp basé tiinkét ; nakootan Ajug kakit ado balemp babi kakit ki nul.
3Nayaani, dyilan ji gkaneel nmpoti du ptoof pi nfiiin. 4 Naktij nin umbootu, nin
umafi, nin kagapaat, naknat pwul nin fiaar) alory mbos ti bgah.

5 « Woli naneej ti katoh kalory, naduniin naji : “Bnuura bawo ti katoh ki.”
6 Woli fiaar) i bnuura awoon) ti katoh mént, bnuura bi nafiehanur) buy baduka
E a ; bé woli aanwo fiaar) i bnuura, aankyeenk bnuura bi nafiehanun. 7 Ti

atoh ki bakyeenkanar), natoon da, nadaan nabot nade uko wi bakwulanar,
tiki nalemp aka na ptuumara. Nakdo kafiaay na itoh.

8 « Woli naneej ti ubeeka ulon) ké bayeenkan, nadeen uko wi bakwulanar.
9Najebaan bamaakal biki ubeeka mént nabot naji na banfétur) da : “*Psih pi
Nagibati pafiogan.” 10 Bé woli naneej ti ubeeka ulor) ké baanyeenkan, napén
du igah kaji : 11 “Ndoo dan danan pdépalén pi ubeeka wi nan %ankabur] ti
ihot yi nun kadukaran pa. Ké nasé wo kame kaksa uko wi : Psih pi Nagibati

* 10:1 Npiit nloy ni unjon naji : bafiaar ifieen paaj na aloy).

pafiogan.” 12 Dtupan, ti unuur wi pwayés, uko wi Nasibati aklury) kado ubeeka
mént utam kapel wi badolur) Fodom®.

13 « Nawutani, an biki ubeeka wi Koratim, nawutani an biki ubeeka wi
Bettayida, woli mlagre mandolaniin) du an mandolaniiy lah du npbeeka i Tir
na Fidon, banfétur) da badobi wohara undiimaan ysaaku kabot kato ti ufob
kadiimanaan ké barnal ptélés nbida i baka. 14 Ukaar ké ti unuur wi pwayés
uko wi Nagibati akdolanar) ulur) katam kapel wi biki Tir na TFidor. 15 Ké an
biki Kapernawum, nanur aji nalur) kadeenana te du bati i? Nabaa tép tép
kawalana te du infernu. » .

16 Yetu akak aji na batasarul : « Naar antiinkanar), atiinkén ; ampokanar
apokén, ké ampoknuy apok anyilnury. »

Batagar Yetu bakak na mnlilan du a
(Maci13.16-17)

17 Batagar Yetu ifieen paaj na alon na batéb bakak na mnlilan agé jina a :
« Ajugun, nntaayi njadoo ji nado uko wi pjakuy ti katim ki nu. » 18 Ké Yetu agé
teem baka aji: « Dwin *Fatana ké awoona bati ajot ji kaliik liik. 19 Natenan!
Dwulan mnhina mi ppos npula na ntifar na pi ppos phina bti pi nasooradun, bé
nin uko ulor) uunkdolan do. 20 Ké nasé wo kalilan ti uko wi itiman ipiitaniir
du bati kapel uko wi nntaayi naktiinkanar. »

Nasibati ayuuj bampoti Utup Ulil Unuura
(Maci11.25-27)

21 Wal mént, *Uhaas wi Nagibati utu mnlilan mnweek ti Yetu ké agé ji : «
Dbeebu Paap, Ajug bati na mbos, wiimenur iko yi bantohi na bammeer), asé
diiman ya bapot bampoti. Yoow Paap, tiki war) uwoor) uko wi inalur).

22 « Paapa awulnuy) iko bti. Nin fiaar) aamme nji Abukul uko wi nwoor) bé
mént Paapa a, ké nin flaar) aamme uko wi Paapa awoor) bé mént nji Abukul
a, na biki ndatur adiiman baka a. »

23 Wi wi Yetu asaar) awugsa ti batasarul asé ji na baka : « Kés kankwinurg
uko wi nakwinuy kanuurandéni. 24 Dtupan, *batupar Nasibati batum, na basih
batum babi nal pwin uko wi nakwinuy bé baanwin wa, abot anal katiink wi
naktiinkur) bé baantiink wa. »

Uhori wi fiiint najoob bkow i utaak wi Famariya
(Maci 22.34-40; Markut 12.28-31)

25Keé *najukan Bgah alorn annali ptaawan Yetu asé nata aji na a : « Najukan,
we wi nhinanurn kado, kayeenkna ubida wi mnto? »

26Yetu ké agé teema aji: « We wibapiituy ti ulibra wi Bgah ba? We wiiwinur
ba? »

27Ké najukan Bgah ateem aji : «“Nalan Ajugun Nasibati i nu na katébu bti, na
uhaasu bti na uforta wi nu bti, na usalu bti, ibot inal aténtu jibi inalun uleefu.” »*
28 Wi wi Yetu asaan) aji na a : « Iteem bnuura. Dolan hary ilury kayeenk ubida.
»

29 Ké najukan Bgah asé nalaara pdiiman ké awo ti kafar asé jinaa: «
Ké in abaar awo atén{ naan ba? » 30 Yetu ké asé ji na a : « Niint alox) abi
walnaana Yerutalem atool pya ubeeka wi Yeriko asé yit na bakit bgah ké
bawohésa bti abot akoba bnuura, agé duka tun ké anogan pket, ké batool aya
na bgah bi baka. 3! Natenan alor) amara mara atépna bgah mént, awina,

anawsa'a. 32 Ké fiiint alor) anklempnur du *Katoh Kaweek ki Nasibatit akak

% 10:12 Ujuni 19.24-28. © 10:27 Plesan 6.5; Bgah 19.18. T 10:32 Niint alor) anklempnuy du
Katoh Kaweek ki Nagibati : awo i psini pi Lewi.

atépna bgah mént, awina, akak anawsa'a. 33 Ké fiiint aloy) i utaak wi *Famariya
ankyaar bayaas asé bi afiog, awina, agé fiagi'a. 34 Afioga, akuraara ijén, na
ukéra na poot, agé tan ya. Wi wi asaar) apayana ti ubuuru wi nul atija du
katoh ki bayaant, atena. 35 Wi unuur ujintuy, fiiin{ i utaak wi Tamariya apénan
itakat awul ajug katoh ki bayaant, abot aji na a : “Doon katena bnuura, woli
iduk apénan itaka ilor, ké nwoona bayaas, kakakanu ya.” » 36 Yetu ahepar
najukan Bgah aji : « Ti ugaluy, ti bafiaan) bawajant bukur in awoonur) aténg
fiiint anjotur) ti ptoof p1 bakit bgah? »

37Ké ateem aji : « Afifiagi'uluy a. »

Ké Yetu agé jinaa: « Yaanido kado har. »

Maarta na Mariya

38 Wi Yetu na batasarul bakyaar na bgah, ké asé neej ti ufét ulor), ké fiaa
alon anwoor katim ki Maarta adu'a pyoban du katohul. 39 Maarta mént aka
ata'ul alon anwoor katim ki Mariya, ambiir ato ti ihot yi Ajugun atiink utup wi
nul. 490Ké Maarta ul asé lanta na ulemp wi katoh. Wi wi agaar) abi ti Yetu asé
ji: « Ajugun, uundolu ukoolan i, wi ata naan awutnur nji aloolan na ulemp?
Jakana abi aténkén. » 41 Ajugun ké agé teema aji na a : « Maarta, Maarta, iba
yewla we anooran bkowu, ala iko itum ba? 42 Uko uwo umpoot, udoo wo wo
uloolan, *Mariya adatur kafah kannuurnaaniin, baanklur kateha ka. »

11

Yetu ajukan batagarul pfiehan Nasibati
(Maci 6.9-13)

1Yetu awo unuur uloy ti pfiehan Nasibati du dko dlor), wi abaar ké aloy ti
batasarul agséjinaa: « Ajugun, jukanun pfiehan Nasibati jibi *Yowan ajukanur)
batagarul. » 2Ké Yetu asé ji na baka : « Woli nafiehan Nagibati najaan naji :
Paap, katimu kayiman, psihu pabi.

3 Tenun unuur unwoor) uko ude wi nnumiiy,
4miirun ipekadu yi nun,

jibi un nkmiirur bafiaar bti banjubanurg un,
isé iwut kawutun pjot ti kaguuru. »

5 Yetu akak aji na baka : « Woli alory) ti an aka nanoh, aya du a na utejan
mnjel, ajaka : “Nanoh, tetanaan ipoom iwajant tur). $ Nanoh naan alor abaary
abanban awoona bayaas, bé ménka uko uwula ade.” 7 Nasal aji undu ateemna
du meet kaji: “Kdo kanooranan, ddét bgah abot apiint na bapot, ménhinan
pnata kawulu ipoom.” 8 Dtupan, woli aando nata awula ipoom tiki awo

nanohul, abi nati'aara nata kawula uko wi anumiin tiki ayewléna™.

9«Djakan: Nafiehaan, nalun kayeenk, nalaan, nalurj kawin, nakob kobaan,
balun kahaabésan. 10 Hénk di uwoor, fiaay afifiehanur aka, anklaar awin ; ké
ankob kobanur), bahaabésa.

11« Ahon ti an i i abukul akfiehanur utéb asé wula upula ba? 12 Kéme kak
afiehana Eneem, asé wula utifar? 13 Woli an nandoorn awo bado butaan name
pwul babukan iko inuura, nagalanur nyaas hum ni i Asinan i bati ahilanur
katen bankfiehanulur) Uhaas wi nul? »

Yetu na Beltebul

14Unuur uloy, Yetu adook untaayi unneejun ti fiiint alor) ambiisur btup. Wi

untaayi upénur ké fiiint mént asé kak atiini, pntuk pi bafiaarn) ké pasé fionar

i 10:35 Itaka yi awulur iwo baluk bi nnuur ntéb bi nalemp. * 11:8 Kéme Tiki alury kakowa woli
aanwula.

maakan. 15 Balor) ti baka ké basé ji : «*Beltebul, uweek wi ntaayi, uwululur
mnhina mi pdook nntaayi. » 16 Balor) ké banal pten Yetu, aji na a ado mlagre
adiimanaan ké awoona du Nasibati.

17 Ké Yetu, ammeer) nsal ni baka asé ji na baka : « Woli bafiaar) biki utaak
uloolan bagut, batok utaak di, itoh ido kajotna kaloolan kaloolan. 18 Woli
*Fatana agut na uleeful hum di di psihul paknatury ba? Naji dji kadookna
Intaayi ti katim ki nul. 19 Woli dji kadook nntaayi ti katim ki Beltebul,
banktasanan badook na na ti katim ki in? Ukaarn ké bukal ti pleef ni baka
bakluy kadiiman ké naanfani. 20 Bé woli pkofi pi Nagibati, pi pi nji kadooknur
Intaayi, *Psih pi Nasibati paban ti an keeri.

21 « Woli fiaan) ankaar) uforta abot awo na inaanan anat ayer katohul, bka
bi nul baankbanana. 22 Asé wo woli alor) ampelanulur) uforta abii, awata,
ayeenk injaanan bti yi ahatun, ajej bka bti bi ayeenkur ti a kafaas bafiaar.

b 23 « Anwoor) aanwo na nji asoorén. Anwoor) aanténkén pyitrén batani agar
a. »

Untaayi ukak du katoh kiwa
(Maci 12.43-45)
24Yetu akak aji : « Untaayi upénle ti fiaar) i ubiin awo. Uji ufiaay du *pndiis,
kala dko dfét, kaya kabi. Wi uyaar) awo uunwini, uji uji : “Dkak du katoh
ki naan, ki mpénnuy.” 25 Wi ukakur, uji uténk ka kawetana ajint, aboman
bnuura. 26 Wal mént, uji uyaar nntaayi paaj na ulor) yanwutur) apel wa, nabi
kafét da. Naar) mént kagé kak wal mént kawutén kapel kateeku. »
27'Wi atiiniiry har, ké fiaat alor) agé huuranaan du pntuk meet aji : « Naat
ambukiin, abootan, anuurandéni. » 28 K& Yetu asé teema aji : « Iwo kaji,
banktiinkur Utup wi Nasibati abot atas wa banuurandéni! »

Baji na Yetu adiiman ké awoona du Nasibati
(Maci12.38-42)

29 Baﬁaa?( batuma tum abi, ké Yetu a%(é ji na baka : « kawuun ki kawo
kawutaan, kawo ti phepar mlagre mankdiimanur ké dwoona du Nasibati.
Baankwin nin uko ulory) umpati na wi Yonat *Natupar Nasibati adiimanun).
307ibi Yonat* adiimanur biki ubeeka wi Niniwe ké awoona du Nasibati, hénk
di *Abuk Niint aklur) kadiiman biki kawuur) ki ké awoona du Nagibati. 31 Ti
unuur wi pwayés Nasih fiaat i utaak wi Faba alur) kanata na bafiaan biki
kawuun ki, kayuuj ké baduknaanaa, tiki awoona du kabar ki umundu pbi
katiink utup untuna wi *¥alomor) nasih®, ké alon asé wo ti ampelur) Falomor
nagih. 32 Ti unuur wi pwayés, baﬁaaI]bbiki Niniwe baluy kanata na biki
kawuun ki kayuuj ké baduknaana, tiki bukal biki Niniwe, babi wut pjuban
wi batiinki utup wi Yonat, alon) ké asé wo ti, ampeli Yonat. »

Uhofi wi unkaniya
33 Nin fiaar) aanji tehan unkaniya kasé tu wa du biiot, kéme kafét wa na
kakana, baji batu wa du bko duut bankmbiir) bahilna bawin bjeehi. 34 Kés
kawoor unkaniya wi uleef wi nu. Woli kés ki nu kawo kjeb, uleefu bti kak
uwo ti bjeehi; bé woli kamaaki, uleefu bti kak uwo ti bdém. 35 Taafaraan bjeehi
banwoor ti iwi bawo bdém! 36 Woli uleefu bti uwo ti bjeehi, bé nin bdém
baanwo ti wa, ujeeh wul bti ji woli unkaniya ujeehan faar.

T 11:15 Beltebul dawo Katim kalon) ki Fatana, uweek wi nntaayi. < 11:30 Yonat3.3-5. ¥ 11:31 1
Basih 10.1-10.

Yetu asook bafaritay na bajukan Bgah
(Maci 23.4-36)

37Wi Yetu aktiiniin) har, ké *nafaritay alor) asé du'a pyoban du katohul, ké
aya aneej ato pde. 38 Wi nafaritay awinur ké Yetu aafifiow duna ifien aba jun
pde ji udolade wi *bayuday, asé fiorar.

39Ké Ajugun agé ji na a : « An buk bukuy an bafaritay, naji nawent ikoopa
na iraata yi nan bnuura ti bdig, kasé wut uleefan meet utum na usal wi
kakiij na myot. 40 An bawaar nsal biki! Mént andolur) bdig adolan meet i?
41 Natépan {€p naten bajuuk uko unwoon du iraata yi nan meet, wal mént iko
bti isé iwo 1jint ti an.

42 « Nawutani, an bafaritay, nanjaan nawul kafah ki Nasibatit ti iko bti yi
nakjaarun, kado wul bduugés na bnkaafu, na iko impoti yi natepiin, kasé
Elma pwo batool na pnal Nasibati. Uko wan wi wi nawoor i lah kado, kasé

awut katilma undukiiy).

43 « An bafaritay Nawutani, an nannaluy pto kadun du *itoh ifiehanaani
Nagibati, abot aji nanal banohnténan ti dko di bafiaan. 44 Nawutani, an
nanwooy) ji ihér yi pnguran inwoor iinka umarkaani, yi fiaar) ajaarn apos bé
aanji me$. »

45 Wal mént ké *najukan Bgah aloy) asé jaka : « Najukan, wali iktiiniir) hapy,
ikarun kak di! » 46 Ké Yetu asé teema aji : « An bajukan Bgah kak, Nawutani,
an nanjaarn natu bafiaay) pkuna bdaaj bdit kasé wo naando ji nadeery pkofi
ploolan pban ba! 47 Nawutani, naji naniw ihér yi *batupar Nasibati te baginan
bafinuy baka. 48 Hénk nadiiman ké nawo ti udolade uloolan na basinan.
Bukal bafinun ké nasé niw ihér! 49 Ukaar ké usal unturja wi Nasibati utup aji
: “Dluy kayil batupar naan na *banjafian du baka ; baluy kafin balor ti baka,
kahajan balor.” 50 Kawuur) ki keeri katop na pfiaak pi batupar Nasibati bti pi
batuluy du wi umundu uwoonur. 51 Baluy kahepna ti pket pi Abel te kaban
du pket pi Fakariya i bafinuy ti dko danwoon ti ptoof pi umeesa wi btenan na
*dko dyimanaan di Katoh Kaweek ki Nasgibati.* Aa, d{upan, kawuur ki kalury
kahepna ti uko war.

52 « Nawutani an bajukan Bgah namébanur kaniigsaani ki ume, awo naan-
neej an ti nleefan, abot aneenan bannalur) pneej baneej. »

53 Wi Yetu apénur) da, ké bajukan Bgah na bafaritay basé deebatéramaakan
awo ti phepara iko itum, 54 ado na ptaawana kahilna katapara btup.

12

Yetu asook bafiaan ti kalagare
1Wal méntan, bafiaar) batum maakan adoo posar. Ké Yetu asé ji na batagarul
duna : « Nalipariin uko utaajanaan pson wi *bafaritay : kalagare. 2 Nin
uko ulon unhankurn uunklun kawo uunkpén kawinana, ké nin uko uloy
ummeniln) uunklun kawo uunkmeetana.
3 « Ukaarn ké uko wi natupury du bdém ulun katiinkana na pnak, uko wi
nahoopatur du meet dandétur) uluy) kahuurana du itoh duut. »

Iniifaan awoon kado kati?
(Maci10.28-31)

I 11:42 Kakit kaji kado ifah ifieen, kalon kaji kawo ki Nasibat;. § 11:44 Tibayuday, woli fiaar) apos
bhér bi pnguran itopi, iinji khil pneej katoh kafiehanaani Nasibati bé iindo bafiow ajint. % 11:51 Ujuni
4.8; 2 Nnuur nuur 24.20-22.

4Yetu akak aji: « Dtupan, an banoh naan : nakdo kati banhilanuy pfin) uleef
asé wo baanhilan pdo uko umpelur way. 5 Ddiimanan i nawoor) biki kado
kati : nadoon kati Nasibati ankaarn) mnhina mi pfélan du infernu, wi naketur.
Aa, dtupan, ulii nawoorn kado kati.

6 « Baanji bawaapar ytiiru kafieen nndus ntéb i? Ké Nasibati asé wo aanji
tilma nin uloolan ti na. 7 Uwel wi bkow bi nan bti udoo fénana. Naklénk keeri
nin ukoolan, tiki nadém apel pntuni pi ntiiru. »

Pdinan kéme ppok Krittu
(Maci 10.32-33; 12.32; 10.19-20)

8 Yetu akak atiini na baka aji : « Dtupan na manjoonan, fiaar) ankdinanur
ti kadun ki bafiaar) ké awo natagaraan, *Abuk Niint alur) kadinan ti kadun
ki gwanjut i Nasibati kaji awo natasarul ° Ké fiaar) ankpoknuy ti kadun ki
bafiaan), dlun kapoka ti kadun ki nwanjut ni Nagibati. 10 Naary anktupur
butaan ti Abuk Niint bahilan kalur kamiira wa, ké woli fiaar) akar *Uhaag
wi Nagibati baanklury) kamiira wa. 11 Woli bafiootan pya kawayés du itoh
ifiehanaani, kéme ti kadun ki basih kéme bantuna, nawutan kahaajala pme jibi
nakyaar kayenan njleefan kéme uko winakyaarn katup, 12tiki Uhaas wi Nasibati
ujukanan wal mént uko wi naktupur. »

Uhoni wi fliint nayok nawaan usal

13 Ké fiiint aloy) anwoorn) ti pntuk asé ji na Yetu : « Najukan, jakan na abuk
paapa abi nfaasiir iko yi aginun adukarur un. » 14 Ké Yetu agé teema aji : «
Niintu, in abaar) atu'én pwo nawayés kéme nafaas bka bi nan ba? » 15 Wi wi
Yetu asaan aji na bafiaar) bti banwoor da : « Nataafaraan kanal bka, ubida wi
fiaar) uunwoona ti bka, ahille adoo yok maakan. »

16 Wal mént, ké agé hofi na baka aji : « Niint alon) nayok abi ka nteeh, ké
nawul ndeey ntum, 17 ké asé wo ti phepar ti usalul aji : “Dbaa do do hum ba?
Ménka dko dhankni rdeey ni naan bti.”

18 « Wi wi asaan aji: “Hénk di di nji kadolun: dfom inkuti yi naan, kasiir
indémur) apel yi, kahank da ndeey nji naan bti na bka bi naan. 19 Wal mént
kagé jina bkow naan : ‘Ase wo, ihank iko itum pa nsubal ntum ; noorfénan, ide,
idaan, ido kanoha.” ”

20 « Ké Nasibati asé ji na a : “Iwi nanaaf, iafian phefént na utejan wi nta wi.
Hénkun), in akjejun uko wi ihankarur bkowu ba?”

21 « Hénk di uwoor ti fiaan) anjaar) ahanka hank iko pa bkowul, anwoor
aanjila pyok pi Nasibati. »

Nahatan Nasibati
(Maci 6.25-34)

22 Wi wi Yetu asaan aji na batasarul : « Uko war ukaan ké njakan, nawut
kataaf uko ude winanumiir pa ubida, kéme iko iwohara yi nanumiir pa uleef
wi nan. 23 Ubida upel pde, ké uleef upel imisa. 24 Natenan ntomaali ; fjaanji
Datepi, Daanji Nakit, Jaanka nin inkuti ihankni ndeey, ké Nasibati agé ji wul na
uko ude. An napel nkat di! 25 Ahor ti an ahilanur) ti mantaaf kahotalés unuur
uloolan tafi ti ubida wi nul? 26 Woli naandoo hilan pdo uko wi, unwoonuy
umpoti, we uwoor) ptaaf iko indukiin?

27 « Natenan iteefi inuura yi ugof wi uteeh jibi ijaar idém, iinji ilemp, iinji
igiir. K& ngé jakan, *Falomon nasih ti pdém pi nul bti, aambaar kafiégi'aara
ji kaloy ti ya. 28 Ujaagal uwo nta du uteeh, faan balur bafél wa du bdoo, ké

Nagibati agé ji woharana woharan wa iko inuura. An nanwoor naanfiyaar
akésan, nameen na manjoonan ké Nasibati alun) kawoharénan kak.

29 « An kak, nakdo kala uko ude kéme uko udaan, nawutan kahaajala. 30Tko
yarn) yiyi banwoor baanfiyaar Nasibati bajaar) babi wo wo ti pla, ké an, Asinan
ame ké nanuma iko mént. 31 Nawo i katép tép kala Psih pi nul, nasé nayeenk
kak iko mént. »

Nalaan pyok pi bati
(Maci6.19-21)
32Yetu akak aji na baka : « An nanwoor) batani bmpoti, naklénk, ulil Aginan
ké awulan Psihul. 33 Nawaapan bka binan nabot naten itaka bajuuk. Nawoon
na nmbootu Nanwool) Naanji Natowa. Natuun bka bi nan du Nagibati. Baankya
katoka da. Bakiij baanhilan kaban ba, kéme nbob natok ba. 3¢ Na manjoonan,
dko di bka bi nan bawoor dul di katéb ki nan kakwoor. »

Balemp banwoorn bten ayoonk ubi Abuk Niint

35 « Nabomandéran, nawohara iko yi ulemp, nawutan pkaniya ni nan
pado kayik. 36 Nawoon ji balemp bankyoonkuy ajug baka awoona bniim,
bahaabésa pléman wal wi akbiharn bi kakob ti pa. 37 Balemp biki akténkur
bawo bten wal wi akbanur banuurandéni! Dtupan na manjoonan, ajug
baka awohara iko yi ulemp, kado baka bato kasé kayis baka. 38 Woli ajug
baka abi na mnjel, kéme atép mnjel, woli aténk balemparul ké bawo bten,
banuurandén keeri!

39 « Nameen bnuura uko wi : woli ajug katoh ame lah wal wi nakiij awoor
i kabi, aankwuta aneej du katohul. 40 An kak nabomandéran, tiki *Abuk Niin{
aluy kabi ti wal wi nawoor naanhati. »

Batasgar Yetu bawo kado bnuura ulemp wi atuun baka pdo
(Maci 24.45-51)

41Ké Timor) Piyeer asé ji na Yetu : « Ajugun, un batasaru nkaar ké ikhofi hap,
kéme bafiaan) bti baka? » 42Ké Ajugun asé teem aji : « In awoor) nalemp natool
natit i ajug katoh aktuur ti kadun ki bafiaar) biki nul, ado kawul baka kafah
ki ndeey ki baka uwoori ubanle. 43 Nalemp i ajug katoh akténkur ti ulemp wi
atu'u luy wal wi akkakuy, uy) mént anuurandéni. 44 Dtupan na manjoonan,
ajug katoh ahankana bka bi nul bti. 45 Bé woli nalemp aji {i usalul ké ajugul
ajon ubi, asé nata akob balemp biint na baat, ade adaan akuj, 46 ajug nalemp
meént alur kabi, ti unuur wi awoor aankyoonka, na wal wi awoor aammee,
kasé kahajana bnuura kabot kadola jibl bajaar bado na bafiaar) banwoor
baanfiyaar Nasibati.

47 « Nalemp ammeer) uko wi ajug katoh analur, asé wo aamboman nin
ukoolan kéme ado wi agalur) ul ti uleeful, alur) kakoba maakan. 48 K& angaar)
ado uko unkésur bakoba bé aamme, akoba btiisu. Naar) i bawulur uko utum,
baluy kahepara uko utum, ké i bahankanur iko utum, balur kahepara kak
iko intumur apel. »

Yetu aambi bi ptij mnjeeh, bpatsér bi bi atijun
49Yetu akak aji : « Dbi ti umundu ptij bdoo, asé nal bado bi bateh teh! 50 Dwo
i kaneej ti mnhaj” jibi fiaar) ajaar aneej ti meel woli ayeenk *batitmu, ké usal
winaan ugé téla téla maakan ji mbi ndo kaneej ti ma.
(Maci 10.34-36)

*
12:50 Bapiit ti ugrek aji : Dwo i kayeenk batitmu.

51 « Nasal aji dbi bi ptijan btiinkar i? A-a, dtupan, dbi bi ptij bwaysér.
52 Kajunna nta, woli bafiaar) bawo kafieen i katoh, baanktiinkar, bawajant
banatara batéb, batéb banatara bawajant. 53 Ajug katoh alur kanatara abukul
fiint, abuk katoh fiiint akut anatara agin. Naat anatara abukul fiaat, abuk katoh
faat, anatara anin, fiaat nayotan anatara ahar abukul, ababul akut anatara
anin ayinul. »

Pten kame iko inktépun
(Maci16.2-3)

54 Ké Yetu asé ji na pntuk : « Woli nawin infélur) ké ijén du kayoba, ti dko
mént naji naji usubal ubi, ké uji ubiha. 55 K& woli uyook ufuutna btammanu,
naji naji dko dayik nta, ké daji dayika. 56 An balagare, nahil pme uko wi iko
gi_ ati na yi mbos ijakur), asé wo naanhil pyikrén uko wi Nasibati akdolur) nta
1. »

(Maci 5.25-26)

57 « Ké we ukaar ké naanji nayikrén an ti yleefan uko unwoorn unuura ti
kés ki Nasibati? 58 Woli iﬁa na fiaay) aloy) i nakaar btup du *uruha, doon kala
pba pnom na a ti bgah, kati afiootu du kadun ki nawayés, un) méntan awulu
nalemparul awatu ukalabus. 59 Dtupu, iinkpén du ukalabus bé iinluka te
pataka pbaafisaani. »

13

Nawutan pjuban natélés nbida

1 Ti nwal mént, ké bafiaar) balor) basé bi, akakalés Yetu uko wi bagalilay,
biki *Pilat adoon) ké bafini ké pfiaak pi baka panaakiir na pi nntaam yi batijuy
afinar Nasibati. 2 Ké asé teem baka aji : « Nasal aji bagalilay mént bawo
bajuban apel bagalilay bandukiin bti ukaar ké bahaj han i? 3 D{upan mén
hénk da, nawutan pjuban, natélés nbida kéme naket an bti ji baka.

4 « K& bafiaay ifieen na bakrery biki pmbos pweek pi uniw wi Filowe
pajotnur afin), nanguur ké bajuban apel bafiaar) biki Yerutalem bandukiin bti
]i[;? li Dtupan, mént hénk da, woli naanwut pjuban, atélés pbida naket an bti ji

aka. »

Uhofi wi bko banwoon baanji babuk

6 Ké Yetu agé kakalés bafiaar) uhofi wi : « Niint alox) abi tepi blemani™ du
uteeh wi nul. Abi pmar mnlemani asé wo aanténk nin ploolan ti ba. 7 Wi wi
asaay) aji na nalemparul : “Ddo ysubal nwajant 1i njaki kabi pmar mnlemani
bé ménji katénk ba babuk. Tiban ba. Babaa wo i kado kanooran mbos we
ba?” 8 Ké undu asé teema aji : “Ajugun, wutan ba kak piikal, nwufiés mbos ti
pteef pi ba, mméfian ba. 9 Ulome balur) babuk. Woli baambuki, kbaa tib ba.”
»

Yetu ajeban ti unuur wi pnoorfén wi bayuday fiaat antakmun

10Yetu awo ti pjukan du *katoh kafiehanaani ki bayuday kalor ti *unuur wi
pnoorfén. 11 Ké fiaat alon) asé wo da i untaayi udolur) ké atakém ado nsubal
ifieen na bakrery ; anjuuk aankak ahil nin phetan uleef. 12 Wi Yetu awinuluy
aié du'a aji na a : « Naatu, pmaak papén ti iwi. » 13 Wi wi agaar) apafa ifien, ti
dko mént ké aheti, asé jun pbeeb Nagibati.

14Ké naweek i katoh kafiehanaani agé deebat uko wi Yetu ajebanur ti unuur
wi pnoorfén. Atiini wal mént na pntuk pi bafiaan aji na baka : « Naka nnuur

* 13:6 Bapiit aji bko mént bawo Figuier i umbaabu.

paaj ni fiaan ajaan awo kalemp. Nawo i kabi tur) nnuur mént pdo bajebanan,
meént ti unuur wi pnoorfén wa. » 15 Ajugun ké agé teema aji: « An balagare!
Ti unuur wi pnoorfén, jém andoli i an aji fénés uwit wi nul kéme ubuuru
wi nul du kampen kafioot wa uya udaan i? 16 Ké fiaat i, anwoor i pntaali
pi *Abraham, i *Fatana atanuy) nsubal ifieen na bakrer), aanwo i kafénésa ti
unuur wi pnoorféni? » 17 Wi ajakur hap, ké banklatuluy bti basé kowa fuf,
bafiaan ké bagé lilan ti iko inuura iweek bti yi akdolur.

Uhoft wi pbuk pmpoti panjaan pabuk bko
(Maci 13.31-32; Markut 4.30-32)

18 Wal méntan ké asé ji: « Na we wi *Psih pi Nasibati panaamur) ba? Ké na
we wi nhilanury pnaamntén pa ba? 19 Pawo ji pbuk pmpoti pi fiaan ajejurn
gtepi du uteehul. Ké panataa, akak bgof, ké nkat nadoo bi ado intar ti inah yi

a. »

Uhont wi uko utaajanaan pson
(Maci 13.33)
20 Yetu akak aji : « Na we wi nhilanur) kanaamntén *Psih pi Nasibati ba?
21 Panaam ji bko btiisu bi fiaat ajaar atu ti pson ptum te pado taaj bti. »

Pléman pamminun

22 Wi Yetu akyaantur) pban Yerutalem, atépna ti nbeeka na nfét ajukan asé
ya. 23 Ké aloy asé ji na a : « Ajugun, bafiaar) bantiinku bakluy kabuur i? »
Ké asé ji na baka : 24 « Natamaan naneejna pléman pamminu, tiki dfupan,
batum balur) kado na pneej bé baankhilan. 25 Woli ajug katoh anata adoo
tuh pléman, ké nasé hoj du bdig, nakob pléman kabot kakoot bahaabésan kaji
“Ajugun, haabésun pléman.” Agé teeman kaji: “Mémme di nawoonur.” 26 An
nasé jinaa: “Nde akut adaan na iwi, ké ikut ajukan tiigah yi nun.” 27 Ul kasé
teem kaji: “Mémme di nawoonur, an bti bado butaan, nalowaan.”

28 « Nalun kawooni, kadeebat, katibrén ifiiir) wal wi naklur) kawin *Abra-
ham na *Itaak na *Yakob na *batupar Nasibati bti du Psih pi Nasibati, an
ti nleefan basé bafélan bdig. 29 Wal mént, bafiaar) basé bapénna umayar
unuur, kayoba, btamsanka na btammanu kabi pmaar ufettu uweek du Psih

i Nagibati. 30 Ké hénk di di balory ti bambaafisaanur) baklun kawo bateek, ké
aloy ti bateek balun kawo babaafsaani. »

Yetu atégara Yerutalem
(Maci 23.37-39)

31Ti wal méntan ké *bafaritay balor basé bi ti Yetu aji na a : « Pénan ti dko
diiya dmpati, *Herod anal kafinu. » 32 Ké asé teem aji na baka : « Nayaan naji
na unfés wan: “dpénan nntaayi ti bafiaan) kabot kajeban bafiaan nta na faan,
unuur uwajantén, ngé mba ulemp wi naan.” 33 Ké nsé wo i kaya na bgah
naan nta na faan na kankotan. Hénk di uwoor), na manjoonan nin *Natupar
Nagsibati alor) aanhil kaketna du dko dlory) dampati na Yerutalem.

34 « Yerutalem, Yerutalem, iwi injaar) kfir) batupar Nasibati, katap biki ayiliin
mnlaak, nyaas ntum ddo na ptonkrén babuku jibi uguk ujaarn uboof nbuk wa,
ké ipoki. 35 Enhén, Na§ibaE alug kadukaran katohan. Ké ngé tupan, naankak
awinén te wal wi naklury kado kaji : “Bnuura bi Nagibati ti ankmbiir ti katim
ki Ajugun!” »

14

Yetu ajeban fiiint anwoon na nntép

1 Ti *unuur wi pnoorfén uloy Yetu aya pyoban du uko naweek aloy i
*bafaritay, ké bafiaan) basé wo ti ptena bnuura. 2 Ké fiiin{ alor) anwoor na
nntéy asé wo ti kadunul. 3 Wi wi Yetu asaar) ahepar *bajukan Bgah na
bafaritay aji : « Bgah bi nun badinan fiaar) ajeban namaakal ti *unuur wi
pnoorfén kéme baandinani? » 4 Ké basé yomp. Yetu ké asé ban namaakal
ajebana asé dola ké ayaa. 5 Wi wi asaar) aji na baka : « Ahor i an awoon
aankpénan ti dko mént abukul kéme uwitul unjoti ti pliik ti unuur wi pnoorfén
ba? » 6 Ké baanhinan ateema.

Pdat dko dto

7Yetu awin ké bambiin pyoban baji badat dko dto di kadun, ukaar ké ahofi
na baka, aji: 8 « Woli badu'u ufettu wi bniim, wutan kaya kato du kadun.
Iwo kati nayoban ampeliin) abi aban, 9 andu'anan pyoban iwi na a asé bi,
aji na iwi iten fiiint mént ato. Wal mént inata kawo na mnkow kaya kato du
kafet. 10 Ké woli badu'u ufettu, yaan ito du kafet, andu'iin) pyoban abile, asé
jinaiwi: “Nanoh fiogan mor kadun.” Wal mént, idém ti kadun ki bafiaar) bti
bantoorn na iwi ti umeesa. 11 Hénk di uwoor), fiaar) ankdémanur) bkowul, baluy
kawalana, ké ankwalanur bkowul, baluy kadémana. »

Naduun bajuuk pyoban
12 Yetu akak aji na andu'uluy pyoban : « Woli idu bafiaar) pyoban kéme
pde kafiah, wutan kadu banohu, babuk saas, bayitu kéme bakintu bayok, tiki
bukal baluy kadu'u kak pyoban kéme pde kafiah, uwo baluk bi nu. 13 Ké woli
ido ufettu, tépan tép idu bajuuk, bantakmury, bankjiinkun, na bakuul, 14 isé
inuurandén, tiki baankhilan pluku. Na manjoonan, iluy kaluka ti wal wi
bafiaar) batool baknatiiy ti pket. »

Bampokun pbi pyoban
(Maci22.1-10)

15Wi aloy ti biki baduuy pyoban atiinkur) uko war) asé jina Yetu : « Ankluyg
kato kade du *Psih pi Nagibati anuurandén! » 16 Ké Yetu agé ji na a : « Niing
aloy abi wo i pdo ufettu uweek asé du bafiaan batum. 17 Wi wal wi pde kafiah
ubanur ké asé yil nalemparul aya aji na biki aduur): “Nabiini, kafiah kabaa.”

18 « Ké basé junna aloolan aloolan bukal bti pji amiir baka. Nateek aji na a
: “Dba nug nug uteeh, dwo i kaya pten wa, dkootu koot miiraan.” 19 Ké alory
ajina a: “Dba nug nug nngit ifieen 1jaari dya hénk pten jibi naklempi, dkootu
k%(_)g miiraan.” 20 Alon ké ajina a : “Dba niim niim hénkur), ukaar ké ménhilan
p 1.”

21 « Ké nalemparul aya akakalés ajlugul uko wi bateemuluy. Ajug katoh
adeebatwal mént asé jinanalemparul : “Faraaniya duiyitinaigah yiubeeka
itijén ti, bajuuk, bantakmurn, bakuul na bankjiinkuy.” 22 Ké nalemparul aya
akak aji na a : “Naweek, ddo uko wi ijakur) ké dko daantuma tum.” 23 Ké
ajug katoh agé ji na a wal mént: “Yaan na igah yi nteeh ido katas ibiig, idabér
bafiaan, katoh naan kahilna katum.” 24 Dtupan, nin aloy ti bateek biki nduuy
aankfiem kafiah naan. »

Pduk iko bti katas Yetu
(Maci10.37-38)

25Bafiaar) batum bawo ti lp{)p0§ na Yetu ; ké agé kok ajina baka : 26 « Woli fiaar)
abi ti nji bé aannalén maakan apelan asin, anin, aharul, babukul, bata'ul na
baweekul na uleeful kak, aanhil pwo natasaraan. 27 Anwoor aankuna krut ki
nul kadinan phaj ji nji udole wo ti pket, kapos ti kafet ki naan, aanhil pwo
natasaraan. »



LUK 14:28 167 LUK 15:18

28 « Ahoy ti an ajaay anal pniw katoh kaweek bé aanji dun kato kasal
bnuura katen itaka yi anumiin, kame me ahilan pniw ka kaba? 29Woliaando
han, ajun pniw bé aambi hilan pbaafiés, bankwinur ka babena 30kaji : “Naar
iajunurg pniw bé aanhilan pbaafiés!”

31« Ké nagih ahor ajaan wonti aya pgut na nasgih alon) aanji dun kagal katen
me ahilan na bangoli ifieen-week n)yaag ifieen week (10.000) pgut na anwoor)
na bangoli ifieen-week 1yaag ifieen-week 1téb ba (20.000)? 32 Woli aanhilani,
ayil du nasih undu wi ahumur nlowi, kakoota batiinkar. 33 Ké hénk di uwoop,
woli aloy {i an aanduk bka bi nul bti aanhil pwo natasaraan. »

Pnam panyasun
(Maci 5.13; Markut 9.50)

34 Yetu akak aji na baka : « Pnam pawo uko unuura, pasale kak ayas,
bakakanaan kataabare ki pa na we ba? 35Nin paankak anuura pa mbos, kéme
pa umeéiian ; }k))aji pafél.

« Ankaar ibat itiinkni, atiinkan. »

15

Uhoft wi unkaneel umpoti unneemun akut awinana
(Maci18.12-14)
1*Bakobraar daasa na bado butaan bti baji bafiog Yetu, katiinka. 2*Bafaritay
na *bajukan Bgah bagé kahoopatér kaji : « Niint i aji naakiir na bado butaan,
kabot kade na baka. »
3Ke Yetu agé hofi na baka aji: 4« Ahor ti an ajaarn aka nte nkaneel ifieen-week
asé neemandén uloolan, aanji duk nyundu du psaar, kaya pla unneemur, te wi
awinan wa? 3 Wal wi awinur) wa, aji lilan maakan, kalap wa, 6kaya katoh,
kadu banohul na bakintul, kaji na baka : “Nalilaan na nji, dwin unkaneel wi
naan unneemuyn).” 7 Ké hénk di uwohar, mnlilan mnweek manwo du bati pa
nado butaan aloolan antélsur ubida kapel bafiaan) batum™ banwoor batool,
banwoor baannuma ptélés pbida. »

Uhofi wi baluk banneemun akut awinana

8 « Ké fiaat ahor ajaan wonti aka baluk bi gnuur ifieen, agé neemandén baluk
bi unuur uloolan, aanji tehan unkaniya, kawet dko bnuura, te wi awinur
baluk mént i? ¥ Wal wi awinuy) ba, aji du banohul na bakintul kaji na baka
: “Nalilaan na nji, dwin baluk bi mbiiy) aneemandén.” 10 Hénk di mnlilan
manjaar manwo ti ywanjut i Nasibati pa nado butaan aloolan antélsur) ubida.
»

Uhoft wi napot anneemun aku{ awinana

11Yetu akak ajinabaka : « Niint alor) abi ka bapotbatéb. 12 Anwoor nabaasa
kéaséjinaasin: “Paap, wulaan kafah kinaantibkabinu.” Kéasinafaasbaka
bka binul. 13 Wi nabaaga adolun nnuur nntiigu a?é tonkrén bka bi nul bti, atool
aya du utaak ulory) unlowur atok tokan bka bi nul {i unoh.

14 « Wi atokur) bka bi nul bti, k€ ubon wi katér ilémént usé mara mara ajot ti
utaak mént, ké ajun pwo ti kanuma. 15 Wi wi ayaar aneej ulemp du fiiint aloy)
i utaak mént, ké un mént atu'a pyern nnkuma. 16 Ado ji nal pde iléfa yi nnkuma
katumanaan kai;il] bé nin alon aanji tena ya. 17 Wal mént ké asé salntén aji :
“Balemp hum bawoor) du uko paapa, aji bade kayok kado duksén, ké nji ngé
wo ti aket ubon! 18 Dkak du paapa kaji na a : ‘Paap djuban ti kadun ki Bati

* 15:7 Bapiit ti ulibra aji bafiaan) ifieen kafieen kalor) na kafieen kalor) (99).

abot ajuban ti kadunu ; 19 ménkak ataar) na pdu'ana abuku, jejaan ji aloy ti
balemp biki nu.” 20 Ké hénk di atooluy pkak du asin.

« Ahum nlowi, ké asin asé wina, abot afiagi'a ; atiira, ajotna, amooka
bnuura. 21 Ké abukul agé ji na a : “Paap, djuban ti kadun ki Bati abot ajuban
g kadun ki nu, ménkak ataar) na pdu'ana abuku.” 22 Ké asin asé ji na balemp

iki nul : “Nataraan, natijan kamisa kannuurnaaniir, nawoharéna, natu'ana
paneel ti pkofi, nabot natu'a igapaat i ihot. 23 Nayaaran uwit ummagnu ti
batani nafin, nde, ynoha, 24 abuk naan annatuy i abi ket asé kak ti umundu,
abineem, agé winana!” Ké basé wo ti unoh.

25 « Bajeen fiiint awo wal méntan du uteeh. Wi akbiin, afiog katoh agé tiink
ké bakkob abot aki. 26 Adu wal mént nalemp i asin alor) ahepara uko umba'i
duk awo wo. 27 Ké uy) ateema aji: “Ata'u abiin), ké saas afin) uwit ummagnury
tiki akak najoob.” 28 Ké bajeen asé deebat, apok pneej katoh. Ké asin agé pén
akoota. 29Ké asé teema aji: “Ddo nsubal ntum, alemparu, mémbaar kapoka nin
pdo uko wi ijakury), ké iimbaarn katenarén upi umpoti nnohnaana na batént
naan ; 30 ké abuku i agaan akak, ul anyaar ade bka bi nu na baat bawutaan
aba, ké isé do ké bafiy) uwit ummagnun!”

31 « K& asin asé ji na a : “Abuk naan, iwi, iji kwo na nji na gnuur nuur, uko
wi nkaar) bti uwo wi tu. 32 Ké nsé wo i kanoha kabot kawo ti mnlilan, tiki ata'u
iabi ket, asé kak ti umundu ; abi neem asé winana !” »

16

Namali natit .

1 Yetu abot aji na batasarul : « Niint alor) nayok abi ka namali, ké bagé
keesaara du a aji atoka bka. 2 Ké ado ké badu namali asé ji na a : “We wi
mbaar atiink k€ baktup ti iwi ba? Yuujaan jibi idolun na bka bi naan, hénkur
ménkak anal iwo namali i naan.” 3 Ké namali asé sal aji : “Dbaa do we, wi
ajug katoh apénanaanur ti ulemp? Pya kajaar? Ménhinan ka. Bfiechan? Dkowa
ba. 4Yoow! Dme uko wi nji kadoluy wi bakpénanaanur ti ulemp, pa bafiaar
bahilna bayeenkén du itoh yi baka.”

5 « Ké hénk di di adoorn ké badu banteetur) ajug katoh ké bakbiina aloolan
aloolan, aji na nateek : “Hum di di iteetur) ajug katoh ba?” 6 Ké fiiin{ ajaka
: “Iniibi* ifieen-week yi ukéra” ké aji na a : “Nje kakaarta ki nu, toon itaran
ipiit iniibi ifieen-kafieen.” 7 Akak aji na aloy: “Ké iwi, hum di di ifeetun) ajug
katoh ba?” Ké ateema aji : “Iniibi iweek ifieen-week yi maaj” ke aji na a :
“Nje kakaarta ki nu, igiit iniibi iweek ifieen bakrer).” 8 Ké ajug katoh agé mat
namali naguuru uy jibi adolun mntit hénk. Hénk di uwoor), bafiaar) bannalurn

umundu wi batit ti mnwo mibaka na batént baka apel biki bj eehi%i Nagsibati.
»

Ptijan itaka bnuura
9 Yetu akak aji : « Dtupan : nalaan banoh na itaka yi umundu wi butaan
wi, nahilna unuur wi iko yi umundu wi ikbaar), bayeenkan du itoh yi bati
inwoorq) yi mnto. 10 Anwoor) natool ti uko umpoti wi bawululuy aji wo natool
ti utum, ké anwoorn aanwo natool {i umpoti aanji wo natool ti utum. 1 Woli
naanwo batool ti pyok pi umundu wi butaan wi, in aklury) kawulan pyok pi

manjoonan? 12 Ké woli naanwo batool na bka bi fiaar) nampati, nasal aji
Nagsibati alur) kawulan banwoor) bi nan i?

*
16:6 Kaniibi kandoli kawo nlitru ifieen ywajant na paaj na ulor.

13 « Nin fiaar) aanhil kalempar basih batéb : apok alon kapal undu, kéme
ameéban alor), kagé beeh undu. Naanhilan kalempar Nagibati kabot kalempar
itaka. »

Ntup nlon kak ni Yetu
(Maci11.12-13; 5.31-32; Markut 10.11-12)

14*Bafaritay banjaar banal itaka batiink iko mént bti agé bey) Yetu. 15Ké agé

Li nabaka: « An nawo bafiaar) banjaar badaar kawo batool ti kadun ki bafiaar)
é Nagibati asé me psal ni nan. Uko wi bafiaay) badémanur uji uwo unwutur
maakan ti kadun ki Nagibati.

16 « Ji *Yowan Nabattaar abi ado kabi, *Bgah bi Moyit na *batupar Na§ibag
bawoorn) ; du wal wi abiinun ké basé tupan *Utup Ulil Unuura wi Psi
pi Nasibati, ké bafiaar) bti bataman ado na pneej ti pa. 17 Bati na mbosg
manyojnur) ptok apel uko uloolan umpotétaanur) ti *Bgah bi Moyit.

18 « Naar) andookur aharul akut aniim alon ajuban pjuban pi piint, ké
anniimur) Raat i ayinul adookur ajuban pjuban pi piint. »

Niint nayok na Lataar najuuk

19Yetu akak aji : « Ubi ka fiiint alor) nayok, anjaki fiéga kabot kade bnuura,
kawo ti unoh na nnuur. 20 Ké basé fél {i pléman pi katohul fiiin{ alor) najuuk
i bajaan bado Lataar' i uleef unniinkun njad. 2! Ado ji nal nal pjejént ituk
injotnur) ti umeesa wi nayok. Nbus nadoor aji nalaj njad i nul. 22 Ké najuuk
urn abi ket, ké nwanjut naya na a ké ato akab du *Abraham. Ké nayok abi ket
kak, ké bamoya.

23 « Wi nayok awoor du mnket, ahaj maakan, agé kat kés awin Abraham
du kalowan, ké Lataar ato afioga. 24 Wi wi ahuuranuy adu'a aji : “Abraham
Paapa, fiagi'aan, iyil Lataar atoop pkofi ti meel abi fiowanaan pndemént, dhaj
maakan ti bdoo bi.” 25 K& Abraham agé teema aji : “Abuk naan, lesan ké iwin
bnuura wal wi iwoor) du mbog, ké Lataar ul, asé wo ti mnhaj. Hénkur awo ti
atuumara, iwi ké isé haj. 26 Tenan kak : bwal bweek bakak apatésun na an,
bannalur ptép bahilna bawo baanktép, fiaary aanhil pmuur bwal bi kabi du
un.”

27 « Ké nayok asé ji na a wal mént: “Keeri Paap, dkootu koot, yilan Lataar du
katoh ki paapa, 28 dka babuk paapa kafieen ; aya atup baka uko wi awinuy,
bawutna kabi kak ti dko di mnhaj di.” 2% Ké Abraham agé ji na a : “Bawo
na ylibra i *Moyit na ni *batupar Nasibati, batiinkan uko wi batupury ti na.”
30 Keé fiiin{ nayok uy aji na a : “Uunkkésa kés baka, bé woli fiaar) anwoonur
du mnket aya tup baka, bawut pjuban, katélés gbida.” 31 Ké Abraham asé ji
na a: “Wibawoor baanji batiink *Moyit na batupar Nasibati, woli fiaar) adoo
nata ti pket abi atup baka, baankteha te.” »

17

Pjuban na pmiirad
1 K& Yetu asé ji na batasarul : « iko inhinanur kado bafiaay) bado butaan
iinhinan kawaarnana, ké fiaar) ansaar tij ya asé wutan! 2 Uhokan pa a batana
plaak pweek bawata du bdék, ké di pwuta ado alor) ti bapot biki* Nasibati ajot
ti pjuban. 3 Natafaraan!

T 16:20 Lataar dawoor) Nasibati aji ténk. * 17:2 Bapot biki : Yetu atiiniyaan ti banfiyaarun, bukal
bakakun ji bapot.

« Woli aténtu ajubanu, tiiniin na a, woli awut pjuban, kmiira. 4 Ké woli
ajubanu nyaas paaj na ulog ti unuur, akut abi nyaas paaj na ulorn aji na iwi
: “Miiraan” kmiira. »

Pfiyaar pi nalempar Nasibati
(Maci17.19-20)

5*Banjafian baji na Ajugun : « Hotalésan pfiyaar panwoor) {i un. » 6 Ké aji
na baka: « Woli naka lah %ﬁyaar panlinur na pbuk pi maaj, najile na pnteen
pi: “Détadiiran iya ijab du bdék,” patiinkan! »

Plempar Nasibati na byompan

7« Ahor ti an ajaaq aji na nalemparul najaar kéme nayafan woli awoona
uteeh : “Faraan, biin ito ide”? 8 Aambaa {€p tép kajina a : ‘gu aan kafiah, ibot
itelés iko ibi iyisén, te ndo nde mbot ndaan, ibale kbaa de kabot kadaan.”
9 Aanka na ﬁawula nin uko uloy, tiki ado uko wi ajakulur. 19Ké hénk di uwoor

a an : wal wi nadoli uko bti wi Nagibati ajakanarn nado, najakan : “Nwo
alemp tafi, do uko wi ywoor) biki kado.” »

Biint ifieen bamaak bdoo

11'Wi Yetu atoolur) pya Yerutalem, asé t€pna nmbar) 1)i ntaak 1i *Famariya na
*Galilay. 12 Wi akneejur ti untanka ulon, ké biint ifieen bammaakur bdoo
basé bi pyit na a, asé nat alow, 13 ahuuran aji : « Yetu, najukan, fiagi'un. »

14Wi Yetu awinur baka asé ji: « Nayaan nawinana du batenan biki Nasibati.
» Wi bakyaar na bgah, asé mara mara ajeb. 15Ké aloy ti baka, wi awinur) ké
ajebi, asé wugsa, awo ti phuuran, adéman Nasibati. 16 Abi, ajot ti ihot yi Yetu
asé beeba. Niint mént, awo i utaak wi Famariya. 17 Ké Yetu agé hepar aji : « Biint
ifieen bti baanjebi i? Ké biki kafieen kalor bandukiiny bawo tur) ba? 18 Aloy ti
baka aankak ado bi kabi kadéman Nagsibati, fiiint i anwoor aanwo *nayuday
akakun tafi abi adémana! » 19 Wi wi Yetu asaan) aji na a : « Natiin iya, pfiyaar
pinu pabuuranu. »

Ubi wi Psih pi Nasibati
(Maci 24.23-28,36-41)

20 *Bafaritay bahepar unuur uloy Yetu lum di *Psih pi Nasibati pakbiin), ké
ateem baka aji: « Ubi wi Psih pi Nagibati uunkwinana, 21 ké fiaar) aankdo kaji
: “Tenan : pawo ti! Kéme : pawo mor.” Psih pi Nagibati pawo ti ptoofan. »
22 Yetu akak aji na batasarul : « Nnuur glox) nabi, 5i nakluy kanal pwin *Abuk
Niin{ unuur uloolan tafi, bé naankwina. 23 Baluy kajakan : “Awi morn)!” “Awii
wil” Nakya da, naktiir da. 24]Jibi kaliik liik kajaar) kawoona kabar kalor ki
bati, kajeehan bati bti, hénk di di Abuk Niint aklur) kawo ti unuur wi nul. 25Ké
asé wo 1 kahaj maakan duna, kawuur ki kabot kapoka.

26 « Uko umbiin awo ti wal wi Nowe ukaar awo ti nwal i Abuk Niint,
27 Bafiaan) bawo wal mént (i kande na udaan, aniim, awul babuk baka iniim,
te unuur wi Nowe aneejun ti uEuur wi meel uweek, ké usubal uweek usé jot,
atuman idék, ké bayoora bukal bti.®

28 « Ké hénk di uwohan ti wal wi Lot : bafiaay) bawo ti kande na udaan,
anug, awaap, atepi, aniw ; 29 Ké unuur wi Lot apénur {i Fodom, Nasibati ké asé
do usubal wi bdoo, na pdépalén panktéradur) ké papénna bati, afin baka bukal
bti,* 30 Ké hénk di di ukluy kawo, ti unuur wi Abuk Niint aklur) kawinana.

31 « Ti unuur mént, fiaar) anwoor) {i usaala, awutan kaneejar iko yi nul. Ké
hénk di ukwohan pa fiaan) anyaar) uteeh, awutan kawugsa ptiis. 32 Nalesan uko

9 17:27 Ujuni6.9;7.24.  © 17:29 Ujuni 18.20; 19.25.

undoluy ahar Lot®! 33 Ankdoor na pbuuran ubida wi nul aluy kawaar wa,
ké anwaanun ubida wi nul aluy kabuuran wa. 34 Dtupan : na utejan mént,
bafiaar) batéb bapiint ti kalisa kaloolan : aloy ajejana, alor) aduka. 35 Baat
batéb bawo ti pson : aloy) ajejana, alor) aduka. [ 36 Biint batéb bawo du uteeh
: alon ajejana, alon) aduka.] » 37 Ké batas Yetu bagé hepara aji: « Ajugun, tuy
di di 1ko mént iklun) katépna? » Ké ateem baka aji : « Dko di untaam uketnur,
dul di di njugude naklur kayitiir. »

18

Uhofi wi nawayés na flaat nayot

1Yetu akak ahofi na batasarul adiimanaan baka ké bawo biki kado kafiehan
Nagibati nwal bti, kawut kawutandér. 2 Aji na baka : « Ubi ka ti ubeeka ulor,
na.wai/(ég btup afifioomur) Nagibati abot awo aanji tiink nin fiaan. 3 Ti ubeeka
mént kak, Naat nayot alor) awo da antaali pbi du a bawayésa. Ajijina a:
“Wayésaan na nagoorad naan.”

4 « Nawayés ajon kapok asé bi ban tuy aji : “Na manjoonan, ménji kati
Nasibati abot awo ménji katiink nin fiaar) ; 3 ké jibi fiaat i aknooranaanuy,
dwayésa. Woli abi'a bi ti, abi baafisaan pdo kayewlénén.” » ¢ Ajugun ké asé
kak aji na baka : « Natiinkan uko wi nawayés nawutaan i alj akuy! 7Ké Nasibati,
aankbi katénk biki nul, kawayés baka i, wi bakhuuranulur afnehan nwal bti?
Ajon uténk baka i? 8 Dtupan na manjoonan, awayés baka kataran taran. Ké
*Abuk Niint, alunle bi, aténkaara ti umundu bafiaar) banfiyaarur i? »

Uhofi wi Nafaritay na nakobraar daaga

9 Yetu akak ahofi pa bafiaar) bansalur aji bawo batool agé beeh bandukiiy,
aji : 10 « Biint batéb babi ya piiehan Nasibati du Katohul Kaweek ; alor) awo
*nafaritay ké alor) awo *nakobraar daasa. 11 Nafaritay anat agé fiehan Nagibati
g usalul aji : “Iwi Nasibati, dbeebu ti uko wi mpatur na bafiaar) bandukiiy,

akiij, bado butaan, bajuban pjuban pi piint ; dbeebu kak wi nwoor ménnaam
na nakobraar daasa i. 12 Dji kayiman nnuur itéb ti kaném kabot kafaas uko
winyeenkur bti kado ifah ifieen, kajej kalor) kawulu.” 13 Nakobraar daasa ul
ké asé nat alow, aandoo fioom gkat kés katen bati, agé kuna ifien”, aji : “Iwi
Nagsibati, fagi'aan, nji nwoor nado butaan.” »

14 Yetu aji na baka : « Dtupan : Ur) méntan wi atiisur), Nasibati adinan ké
awo natool ti kadun ki nul, ké usé wo uunwo harn pa nafaritay. Hénk di
uwoor), ankdémanur) bkowul, balun kawalana, ké anwalanur bkowul, balury
kadeepa. »

Yetu awul bapot bampoti bnuura bi Nasibati
(Maci 19.13-15; Markut 10.13-16)

15 Bafiaar) balor) batij Yetu bapot bampoti pa aban baka, ké batasarul bawin
uko mént agé noman na baka. 16 Ké Yetu asé do ké bafiogan bapot asé ji : «
Nawutan bapot babi ti nji! Nakneenan baka, tiki *Psih pi Nasibati pawo pi
banwoor ji baka. 17 Dtupan na manjoonan : annalur) pneej ti Psih pi Nasibati
awo kanaam na napot. »

Niint nayok
(Maci 19.16-30; Markut 10.17-31)

© 17:32 Ujuni 19.26. * 18:13 Tiugrek bapiit aji : Akob ifien ti bjént, hénk di bayuday bajaan bado
woli bawo ti pwutan.

18 Ké fiiint alor) antiinkaniir) agé hepar Yetu aji : « Najukan nanuura, we wi
nwoor kado kayeenkna ubida wi mnto ba? » 19 Yetu ké agé jina a: « Imeha
ké Nagibati tafi anuuriin, ukaar ké ikdu'én nanuura i? 20 Ime uko wi *Bgah bi
Moyit bajakun: “Iinkpiint na ahar fiaan) kéme ayin fiaan), iinkfin fiaan), iinkkiij,
wutan katapar fiaar) uko wi awoor aandoo, mébaan gaag na naan bnuura.” »
21Keé fiiint ateema aji : « ddo iko mént bti wi nwoor) napot te hénkur. »

22'Wi Yetu atiinkur) uko wai) asé jina a : « Iduka uko ulon kak : waapan iko
yiikaar bti, ijej itaka iten bajuuk, woliido han ksé ka pyok du bati. Wal mént,
ksé bi, katasén. » 23 Wi fiiint atiinkur) uko war, asé jootan, tiki ayok maakan.
24 Yetu awin ké ajootanii asé ji : « Utam maakan pa nayok aneej du *Psih pi
Nagsibati! 25 Aa, uyoj apel O{)a untaam uweek wi pnkunkaali uneej i bhér bi
kaguja ké di nayok aneej du Psih pi Nasibati. »

26 Banktiinkulur) ké basé ji : « Ké in ahilanuy keeri kabuur? » 27 Yetu ké
ateem baka aji : « Bafiaar) bajén baanhilan pbuuran yleef nji baka, ké Nasibati
asé hil pbuuran baka. » 28 Fimor) Piyeer ké asé jina a wal mént: « Tenan, duk
iko yi nkaar bti pa ptasu. » 29 Yetu ké asé ji na baka : « Dtupan, manjoonan ma
: flaar) ankdukury) katohul, aharul, babuk asin, na bajugul na babukul pa Psih
Ei Nagsibati, 30 ayeenk kapelan maakan ti umundu wi uko wi abiir) aka, kabot

ayeenk ti umundu unkmbiin ubida wi mnto. »

Yetu akak atup ké alun kaket kabot kanata ti pa
(Maci20.17-19; Markut 10.32-34)

31 Yetu adu *banjafian ifieen na batéb mpat asé ji na baka : « Hénkuy,
ntool ppaya du Yerutalem. Iko bti yi *batupar Nagibati bapiitur ti *Abuk Niing
idolana. 32 Abuk Niint alur) kawulana du banwoor baanwo *bayuday, balux
kabena, kakara, katéfjéra ; 33 kakoba na itintél kasé kafina, unuur uwajantén
asé nata ti pket. » 34 K€ banjafian ifieen na batéb baseé tiink asé wo baante uko
wi ajakur). Utup méntan utép baka ké baamme uko wi Yetu analur) pji na baka.

Yetu ajeban nakuul alon du nmban ni Yeriko
(Maci 20.29-34; Markut 10.46-52)

35 Ké wi Yetu akfiogur) ubeeka wi Yeriko, nakuul alor) ato bfiehan ti kabarg
ki bgah. 36 Wi atiinkur) bafiaar) batum ké baktép, ké asé hepar uko unwoor,
37 ke batupa aji : « Yetu i *Nataret aktépuy. » 38 Wi wi asaan) ahuuran aji : «
Yetu *Abuk Dayit, fiagi'aan! » 39 Banwoor ti kadun banoman na a ayomp, ké
abaa huuranaara huuran maakan aji : « Abuk Dayit, fiagi'aan! » 40Ké Yetu agé
nat ado ké batija a. Wi nakuul afiogur) ké agé hepara : 41 « we wi ifjalur) ndolu
ba? » Ké ateem aji: « Ajugun, dolaan ndo kawin kak! » 42Yetuké ajina a:
« Doon kawin, pfiyaar pi nu pajebanu. » 43 Ti dko mént ké akak awin abot
atas Yetu, agé déman Nasibati. K& bafiaan) bti bakak ayeeh mndém mi Nagibati
wi bawinuy) uko untépun.

19

Fake

1Yetu aneej ti Yeriko awo ti pmuur ubeeka, 2 ké fiiin{ alor) anwoor) katim
ki Fake agé wo da, awo naweek i *bakobraar daaia abot ayok maakan. 3 Ado
na pwin faar) anwoor) Yetu agé wo aanhinani tiki bafiaar) batumi, ké abot awo
fiaan) natamflaan. 4 Ati wal mént ajot kadun asé paya ti bko bloy kahilna kawin
Yetu, anktépnur da.

5Wi Yetu abanur) du dko di apayiin asé kat kés ajina a : « Take, taraan iwala,
dwo i kawala du katohu nta. » 6 K& ataran awala ayeenka na mnlilan. 7 Wi

bafiaar) bti bawinur uko war, agé nur yuran aji: « Aya awala du uko fiiinf nado
butaan! » 8 Ké Take agé nata anat, aji na Ajugun : « Ajugun, tenan, dfaas bka
binaan ti ptoof katen bajuuk, akak awo woli dguur fiaar) bka bi nul kakakana
yaas baakér uko wi nyeenkulu). » 9 Yetu ké asé ji na a : « Nasibati abuuran
nta bafiaan biki katoh ki, iwi kak iwo abuk *Abraham. 10 Hénk di uwoor,
*Abuk Niint abi bi pla kabot kabuuran banneemur). »

Uhoni wiitaka
(Maci25.14-30)

11'Wi bafiaar) bawoon ti ptiink Yetu, ké asé hofi na baka tiki afiog Yerutalem,
ké basé sal aji *Psih pi Nasibati pawinana wal mént, 12 Aji na baka : « Niin!;
aloy i kabuka kaweek abi ya du utaak unlowur) pya kayeenk psih pi utaak wi
nul, kasé kawugsa. 13 Adu balemparul ifieen, awul baka andoli baluk bi kli
kwajant agé ji na baka : “Nalempan na itaka yi te ubi'én.”

14 « Bafiaan biki utaakul ké bagé soora, ayil bafiaar) balor ké baya du nagih
najeenkal aji na a : “Nénnal fiaay) i asihun.”

15 « Wi bayaar) atoorana du psih, ké agé wugsa. Wi abanutf{, asé do ké badu
balemparul biki abiiyy awul itaka, katen jibl andoli ti baka aduki alemp.
16 Nateek abi ajaka : “Nasih, itaka yi iwulnuy yii yi, dduk aka uko wi iwulnuy
Dyaas ifieen.” 17 Ké aji na a : “Ido bnuura, iwo nalemp nanuura ; jibi iwoor
nanuura ti uko umpoti wi nwuliin), iwo nantura i pbeeka ifieen.”

18 « Natébantén ké abii, aji na a : “Nasih, itaka yi iwulnuy yii yi, dduk aka
uko wi iwulnuy nyaas kafieen.” 19 Ké akak aji na ur) méntan : “Iwo nantunai
nbeeka kafieen.”

20 « Undu kak ké abii aji : “Nasih, itaka yi nu yii yi, dtan ya ti blaafi ahank.
21Dti'u, iwi inwoor fiiint najoot, anjaar ayeenk uko wi awoor) aanhankani,
kabot kakit uko wi awoor) aantepi.” 22 Ké nasih ur asé jina a : “Iwi nalemp
nawutaan, dwayésu na ntup ni ifupur) iwi ti uleefu. Ime aji dwo fiaar) najoot
anjaar) ayeenk uko wi awoor) aanhankani, kabot kakit wi awoor) aantepi.
23Ké we ukaar keeri ké iinjej itaka yi nwuliiy) ahankan du nateetan ba? Isaar
kabuk uko uloy, woli dyaarad ya.”

24 « Wiwi asaar) aji na bafiaay bantoor) da: “Nayeenkana itaka yinul, nabot
nawul ya andukiin aka 1yaas ifieen uko wi nwululur).” 25 Ké bateema aji :
“Adobi ka ka itaka itum!” 26 Ké akak aji na baka : “Dtupan, fiaar) ankaar, balury
katena kak, bé anwoor) aankaa, bado yeenka wi akaar). 27 Ké basoorad naan,
banwoor baambi nal nsih baka, natijan baka ti, nafaal ti kadun naan.” »

Yetu aneej ti Yerutalem ji nasih
(Maci 21.1-9; Markut 11.1-10; natenan ti Yowan 12.12-16)

28' Wi Yetu atiinii) har aba, asé tool pya Yerutalem, apos ti kadun ki pntuk.
29Wi afiogun) njfét 1ji Betfage na Betani, kafiog pnkur) pi bajaar bado « Pnkur pi
Mnoliwera™ » agé yil batasarul batéb aji na baka : 30 « Nayaan du ufét unwoor
tikadunan wurg, woli naneej da, naténk ubuuru umpoti untanur, winin fiaar
awoor aambaar kadapi'aara ; nafénésan wa natij. 3! Woli aloyj ahepar uko
unkaar ké nakfénés wa, najaka Ajugun anumiin wa. »

32 Wi bayili bayaar, baya ténk ké uko uwo jibi Yetu ajakur) na baka. 33 Wi
bawoor ti pfénés ubuuru umpoti wur, bajug wa ké basé ji : « we ukaar ké
nakfénés ubuuru ba? » 34 K& basé teem aji : « Ajugun anuma wa. »

*
19:29 Pnkuy pi Mnoliwera : Dawoor katim ki pnkur pi bajaan bado na umbaabu “Mont des
Oliviers, Monti di Olivera, Mount of Olives.”

35 Wi wi bajejun wa atij Yetu, asé pénan iyeti yi baka agur wa, asé dola
ké apayaa. 36 Wi akyaar), ké bafiaar) basé pénan iyeti yi baka aseef ti bgah.
37 Wi Yetu abanur du bgah bankwalnaaniiny Pnkur pi Mnoliwera atool pya
Yerutalem, ké pntuk pi batasarul bti pagé lilan maakan, ahuuran maakan awo
ti pdéman Nasibati pa mlagre mi bawinur bti. 38 Baji : « Bnuura nuura ti nasih
ankmbiin ti katimul!®* Mnjeeh du bati na mndém du bati duut ! » 39 *Bafaritay
balor) banwoor ti pntuk ké bagsé aji na Yetu : « Najukan, jomaan na batasaru
batafian. » 40 K& agé teem baka aji : « Dtupan, woli bayompi, mnlaak mi
manhuuran. »

Yetu akak atégara Yerutalem

41 Wi Yetu afiogur), awin ubeeka wi Yerutalem, asé {€gara wa, 42 aji : « Dyal
lah iwi kak iyikrén iko inktijii) nta di mnjeeh, ké iko mént isé mena, kés ki nu
kaanhilan pwin ya. 43 Nnuur 1lon nabi 5i bagooradu bakdolurn uniw wi mbos
kakoolnténu, kagut na iwi. 44 Baluy katoku, iwi na babuku. Baankwut nin
katoh kalor kanat, tiki iinyikrén wal wi Nasibati abiiny pbuuranu. »

Yetu adook bawaap du Katoh Kaweek ki Nasibati
(Maci21.12-17; Markut 11.15-19; natenan ti Yowan 2.13-22)
45Yetu aneej wal mént du *Katoh Kaweek ki Nasibati agé jun pdook bawaap,
46 aji na baka : « Nasibati atup ti Ulibra wi Utup wi nul aji : “Katoh naan kawo
kafiehanaani.”* Ké an nasé kakan ka dko dmennaani di bakiij=! »

Yetu aqjukan du Katoh Kaweek ki Nasibati
47Unuur unjinti, Yetu aji jukan du *Katoh Kaweek ki Nasibati. Ké *batenan
baweek na *bajukan Bgah na baweek biki *bayuday basé la pfina, 48 asé wo
baamme jibi bakdoli, tiki bafiaar) bti bawat ibat atiinka bnuura.

20

Bayuday bahepar Yetu fiaan antu'ulun pdo iko yi akdolun
(Maci21.23-27; Markut 11.27-33)
1Yetu awo unuur ulog ti pjukan du *Katoh Kaweek ki Nasibati abot atup

*Utup Ulil Unuura, ké *bafenan baweek na *bajukan Bgah basé wuj na
bantohi 2 ahepara aji : « Tupun, mnhina mnhor mi mi ikdolnuy iko yi ba?
In ajakiin) ké ihilan kado ya? » 3 Ké asé teem baka aji : « Nji kak dpyal
kaheparan uko uloy. Natupaan, 4in ayilury *Yowan pbattaar ba? Nasibati a
kéme bafiaan baka? » 5Ké basé wo ti platar ti ptoof pi baka aji: « Woli nteem aji
Nasibati ayiluluy, aheparun kaji, we ukaar) ké njénfiyaara? 6 Ké woli rjji bafiaary
bayilulun), bafiaar) bti batapun mnlaak, tiki bafiyaar aji awo *Natupar Nasibati.
»

7 Bateem aji baamme anyiluluy. 8 Yetu ké asé ji na baka : « Nji kak,
ménktupan na mnhina mnhor mi nji kadolnuy iko yi. »

Uhori wi balemp biki Uwoorta
(Maci21.33-46; Markut 12.1-12)

9 Wi wi Yetu asaa) ahofi na bafiaan aji : « Niin{ alor abi tepi uwoorta
wi mnko manjaar mandolna ubifiu, agé wul wa bafiaar) balor) pa badoki
bapoofile bawula kafah ki nul, asé ya bayaas bi awo i kaya kajon. 10 Wal
wi umar ubanur, ké asé yil nalemparul alory) du baka pa bawula kafah ki
nul ; ké basé koba, adook ké akak ifien ijint. 11 K& fiiin{ ajug uteeh akak ayil

© 19:38 Kaflaam118.26. © 19:46 Itayi56.7. * 19:46 Yeremiya7.11.

nalemparul alor) ; ké bakak akob ur) méntan, akowandéna, agé dooka ké akak
ifien ijing. 12 Ké akak ayil nawajantén ; ké bakoba afiaakan aféla bdig.

13 « K& ajug uteeh asé ji wal mént: “Dbaa do do hum ba? Dyil da abuk naan i
nnalur) maakan, ulome ul, baya kakali'a.” 14 Wi bafiaar) biki awulur uwoorta
bawinuy abuk fiiint ur) asé sal aji : “I akdukiin na iko yi agin ; nawulan nfina,
yeenkna phiij.” 15 K& hénk di bamobulur apul pulan apénan du uwoorta asé
fina. We wi ajug uteeh akeeri bi kado bafiaa) mént? 16 Aluy kabi kafin) baka
kawul uwoorta bariaar) balor. »

Wi bafiaan batiinkur) uko war agé ji : « Nagibati aankdinan nin uko wary
uwo! » 17Wi wi Yetu asaar) ajaban baka kés asé ji na baka : « Natenan uko wi
bapiitur ti Ulibra wi Nasibat;i :

“Pnduba pi baniw bapokw;l,

pakakun améban katoh.”*
We wi uko umpiitur) wi ukdiimanur): 18 fiaar) ankjotuy) ti pnduba mént akita,
ké faar i pakjotnuy, panantéla. »

19 *Ba{ukan Bgah na *batenan baweek bayikrén wal mént, na manjoonan
ké bukal bakaar ké ahofi har). Bala wal mént pmoba, asé i bafiaar).

Pluk Fetar daasa
(Maci22.15-22; Markut 12.13-17)

20 *Bajukan Bgah na *batenan baweek bamena wal mént asé yil bafiaay
baloy bandaaruy aji bawo batool bado katen me Yetu ajub ti utup ulon,
kahilna kamoba, kafioot du piih pinantuna naromer). 21 Wi wi basaar aji na
a: « Najukan, nme ké iji ktup kabot kajukan bnuura, abot awo iinji kpatsér,
na manjoonan, bgah bi Nasibati bi bi ijaan kjukan. 22 Nwo i kaluk Fetar™
nasih najeenkal daasa, kéme nénwo kaluka da? » 23 Ké Yetu ammeer nsal ni
kalagare ni baka asé ji : 24 « Nadiimanaan pataka. Kaara di in na katim ki
in iwoor ti pa? » Ké bateem aji : «*Tetar a. » 25 K& asé ji na baka wal mént;
« Nakeerin nakakan Fetar uko unwoor wi Fetar, nageé nakakan Nasibati uko
unwoor wi Nagibati. »

26 Ké baanhinan amob Yetu ti ntup ni atupur) ti kadun ki bafiaar), bafionar
jibi ateemur), agé yomp.

Pnata ti pket
(Maci22.23-33; Markut 12.18-27)

27*Bataduk balor babi afiogti Yetu, bukal bajaar baji pnatati pket paanwoo,
bahepara aji : 28 « Najukan, *Moyit apiit pa un aji : “Woli fiaar) aka abuk agin
anniimur) asé ket bé aanduk napot, ayeenkan ahar abuk asin mént ahilna
abukara bapot.” 29 Ubi ka biint paaj na alon bantaarur). Nateek aniim fiaat
asé waarna bé aambuki. 30 Natébantén ké ayeenk fiaat aket kak bé aambuki,
31 nawajantén kak ké ayeenk fiaat akak aket bé aambuki. Ké biint paaj na
aloy bukun bti bado har, aket bé baanduk napot. 32 Ké fiaat akak abaafisaan
aneem. 33 Ké hénkur) woli bafiaar) balur anata ti pket, in akwoor) ayin fiaat
mént, wi bukal paaj na aloy bti baniimulun? »

34Keé Yetu asé ji na baka : « Biint na baat biki umundu wi baji baniimar ;
35keé biki Nasibati akluy kaji ké bataar) na pnata ti pket kabot kawo ti ubida
unkmbiin, baankak alun kado kaniimar wal mént. 36 Hénk di di bawoor) kak
baankak aket, banaam na nwanjut abot awo babuk Nagsibati, wi banatiin ti
pket. 37 Ké Moyit atup bnuura aji bafiaar) balun kanata {i pket. Ti dko di Ulibra
wi Nasibati danktiiniyaanur) uko wi bgof bankyikur), adu Ajugun aji, “Nasibati

*
© 20:17 Kafiaam 118.22. 20:22 Tetar awoon nasih najeenkal.

i *Abraham, i *Itaak, na i Yakobh.” » 38 Yetu akak aji « Na§iba% awo i bafaar
bajeb, aanwo i banketun, tiki biint bawajant bukur bti bawo bajeb pa ul. »

39 *Bajukan Bgah balor) bajej btup wal mént asé ji na a : « Najukan, itiini
bnuura. » 40 Ké baankak afioom phepara uko ulox.

Krittu awo Abuk Dayit abot awo Ajug Dayit
(Maci 22.41-46; Markut 12.35-37)

41Yetu aji kak na baka : « Hum di di fiaar) ahilanuy kaji *Krittu awo *Abuk
Dayit? 42 Dayit ti uleeful atup ti uko wi Krittu ti Ulibra wi pfiaamarén aji :
“Nasibati Ajugun aji na Ajugun :

Toon ti kafien naan kadeenu
43 te ndoo ndo basooradu,
ido kapafna baka ihot.”*
44 Dayit aji du'a kaji “Ajugun” hum di di Krittu ahinanur keeri kawo abuk
Dayit? »
Nalipariin bajukan Bgah
(Maci 23.1,5-7,14; Markut 12.37-40)

45 Jibi bafiaan) bawoon {i ptiinka, ké Yetu agé ji na batagarul : 46 « Nalipariin
*bajukan Bgah banjaar bayal pfiaay na imisa iyul, kanal banohntén baka ti
dko di bafiaan, kanal pto kadun ti itoh ifiehanaani, na ti itij inuura ti pfettu.
47Baji bade bka bti bi baat bayot, kadaar kajon ti pfiehan Nasibati pa pwinana.
Nasibati aluy kakob baka kakob kandémnur) maakan! »

21
Uten wi flaat nayot najuuk
(Markut 12.41-44)
1Yetu akat kés agé win bayok ké bakwat itaka du dko di bajaarn bawatna

itaka ti *Katoh Kaweek ki Nasibati. 2 Abot awin fiaat nayot alor najuuk ké atu
da ktaka ktéb tafi. 3 Ké asé ji : « Na manjoonan, dfupan, fiaat nayot najuuk
i awul apelan bafiaan bti. 4 Banwuluy bukuy bti bawul itaka yi bawoor
baannuma, ké ul ti bwaar bi nul agé wul itaka bti yi anumiir) pa pde. »

Iko inkyuujun ké uba umundu ufiogi
(Maci 24.1-2; Markut 13.1-2)

5]ibi bafiaar balorn) bawoor ti pmat *Katoh Kaweek ki Nasibati aji kanuura,
kul na induba inuura inniwnur ka, na iko inuura yi bajaar) baten pa pfiégna
ka, ké asé ji : 6 « Iko yi naktenur yury, nnuur naluy kabi, k& nin plaak
paankduka kapaf ti ptént pa : iko mént bti ijot. » 7 Ké basé hepara aji : «
Ngj}?lkan, lum di di uko war ukwoor), ké we ukyuujurn un ké uko war uban ti
pbi? »

8 Yetu ké ateem baka aji : « Nawutan kadinan baguuran, bafiaary batum
baluy kabi na katim ki naan, kaji bawoor *Krittu kabot kaji unuur wi nul
ufiogi! Nawutan katas baka. ® Woli naluy atiink jgut na pgarandér, nawutan
kalénk. ko mén} iwo yi kawo ji umundu ubi udo kaba. Ké umundu usé wo
uunwo kaba wal mént. »

10 Aji na baka wal mént: « Utaak unata ugut na utaak ulon, psih pagut na
plon. 11 Mbos mansintar maakan, mmaak mwutaan na ubon nawo ti ymbar
nloy, iko iyibanaan iwo, iko inkwoonur bati iwinana.

12 « Keé ji iko yan bti ibi ido kadolana, bamoban kahajanan, kafiootan
*uruha du itoh 1fiehanaani, kawatan ukalabus, kafiootan uruha du kadun

% 20:43 Kafiaam 110.1.

ki basih na bantuna tiki nafiyaarén. 13 Iko yar bti ikdolur) natup baka uko
wi nameeq) ti nji. 14 Nameen ké naannuma pla uko wi nakyaarn katup
kayeranaan 1jleefan : 15 dluyy kawulan utup untuna wi basooradan bakwoor)
baankhil ppok kéme kalat. 16 Basinan na baninan, babuk basinan, bayitan na
banohan, badoo luy kakeegaaran, bafiry) batum ti an. 17 Bafiaar) bti basooran tiki
naliz%raarén. 18 Ké bkow nin baankluy kade'u. 19 Natamaan maakan, hénk di
nakluy kakaana ubida wi manjoonan.

Utoka Yerutalem
(Maci 24.15-22; Markut 13.14-20)

20 « Woli naluy awin ké bangoli bafooy Yerutalem, nameen ké daban ti
ptokana. 21 Banwoor) {i utaak wi *Yuda wal mént batiin bamena du inkur
1week, banwoorn ti Yerutalem meet batiin bapén, banwoor du nteeh wal mént
bawutan kaneej ubeeka, 22 {iki gnuur mént nawo i Nasibati akkobur) bafiaayg
biki nul banjubanuluy, nnuur ni iko impiitaniin bti ikdolaniir). 23 Nnuur mént,
baat bankwoor na iyin), na bankbootanur bawutan! Pjuuk pweek pawo
E utaak wi, udeeb wi Nasibati ubot uwala ti bafiaar). 24 Bafin) baka na ikej,

amob baka kaya katuh du ptaak bti, banwoorf(baamme Nasibati balur) kapos
Yerutalem katok tokan da te wiywal nji baka rjakbaar.

Yetu atup jibi Abuk Niint aklun kabi ti umundu
(Maci 24.29-31; Markut 13.24-27)

25 « Tko inkyuujur) ké *Abuk Niint abi iwinana ti unuur, ti pli, na ti pjah.
Keé ti mbos, bafiaar balun kahaajala, kayewla phomp pi bdék na pi nmaaror.
26 Bafiaan) balury kaket palénk, wi baksaluy iko inkluy kajotna umundu wi
bafiaan) bafétur), iko yi bati ilur) kasintar. 27 Wal mént wi wi bakwinur Abuk
Niint awuj na mnhina na mndém mnweek ti kanfélur). 28 Woli iko mént ijun
pwinana, nahet kakat kés, tiki mbuur mi nan mafifiogi. »

Uhoni wi bjaak
(Maci 24.32-35; Markut 13.28-32)

29 Yetu akak ahofi na baka aji : « Natenan bjaak na mnko bti. 30 Woli
manjuna jun pteefi, naji wonti naten ma nabi me me ké pti pafiogi. 31 K€ hénk
woli nalury) awin iko yar ké ibani, nameen ké *Psih pi Nasibati paban ti pbi.
32 Na manjoonan, dtupan, kawuur ki kaanktép bé iko mént bti iinwinanaa.
33Bati na mbos naba, ké ntup i naan nasé wo naankba. »

Nawoon bten
(Maci 24.36-51; Markut 13.33-37)

34 Yetu akak aji : « Nalipariin, nakwut nhaas i nan naduka ti unoh uweek,
na ukuj, na mantaaf mi umundu, nado kati unuur mént ukur kur ujotni'an
33ji bridiya, tiki unuur mént uban ti bafiaar) bti biki umundu. 36 Nawoon bten
keeri, nado kafiehan Nasibati wal undoli, nahilna nabuur ti iko inwoon yi pbi
bti, nabot nahilna nanat ti kadun ki *Abuk Niint. »

Nnuur nbaafisaani i Yetu

37 Na pnak, Yetu aji wo du *Katoh Kaweek ki Nasibati kajukan, na utejan

asé ya kafér du pnkun pi bajaan bado « Pnkuy pi Mnoliwera. » 38 Wal wi nfa
mambanar ban, bafiaar bti kagé bi du Katoh Kaweek ki Nasibati pa ptiinka.

22

Batenan baweek na bajukan Bgah batiinkar pa pfin Yetu
(Maci26.1-5,14-16; Markut 14.1-2,10-11)

1Ufettu wi ipoom indat wi bajaar) bado *Ufettu wi Mbuur ufiog wal mént.
2 *Batenan baweek na *bajukan Bgah banal pfin Yetu, asé ti uko wi bafiaay
bakbiirn kado, ukaar ké bakla jibi bakdoli kadoo kafina.

3Ké usal wi *Tatana usé neej ti Yudat, i bajaar bado Itkariyot, anwoor alor ti
*banjafian ifieen na batéb. 4 Aya du ba'geILan baweek na baweek biki bangoli
bayern *Katoh Kaweek ki Nagibati, atiinkar na baka jibi akwuli baka Yetu.
5 Balilan fu%aag'é dinan pwula itaka. 6 Ké ul, asé la wal wi akwuluy baka'a,
bé pntuk pi bafiaar) paankmaar.

Yetu abomandér na banjafian pa ufettu wi Mnjeeh
(Maci 26.17-25; Markut 14.12-21; natenan ti Yowan 13.21-30)

7Tiwal wi *ufettu wiipoom indat, unuur wi bajaar bafin nkaneel ptenjanaan
*ufettu wi mnjeeh ubani. 8 Ké Yetu asé yil Fimor) Piyeer na *Yowan aji na baka
: « Nayaan najur un kafiah ki ufettu. »

9Ké basé hepar a aji : « Tuy di di inalun njugnu ka? »

10 Ké agé teem baka aji: « Natenan, woli naneej ti ubeeka, nayit na fiiint
aloy ankupiin) pdunk pi meel. Natasana, du katoh ki akyaar kaneej, 11 naji
na ajug katoh : “Najukan aji : Tuy di meet di akdeenur) pde pi ufettu na
batasarul dawooy?” 12 Ayuujan du bko duut, meet dhaan danwoor na iko
yi naknumiin bti. Dul di di nakyaan kabomanun ghilna nyde pde pi ufettu. »

13Ké bayaa, aya awin iko bti jibi Yetu ajakur) na baka, asé juy pde.

Kafiah kabaafisaani
(Maci 26.20,26-29; Markut 14.17,22-25; 1 Korint 11.23-26)

14'Wi wal wi pde ubanun, ké Yetu asé to ti umeesa na *banjafianul. 15 Wi
wi asaan aji na baka : « Djal maakan kade pde pi ufettu™ wi na an ji ndo
kaneej ti mnhaj. 16 Dtupan, ménkak ade pa te wal wi uko wi pde pi paktenanur
ukdolaniin du *Psih pi Nagibati. » 17 Ajej pnkalame plor, abeeb Nasibati asé ji
: « Nayeenkan pa, nafaasiir ; 18 dtupan, ménkak adaan poot te wal wi *Psih pi
Nagsibati pakbiin. »

19Wi abaar, asé jej kapoom, abeeb Nagibati, akités ka awul baka asé ji: «
Uleef naan wii wi, unwulaniin pa an. Naluniiy) nado kado hénk, uwo mnlesan
mi naan. » 20 Wi babaar pde, akak ado harn na pnkalame aji : « Poot pi
pawoor pfiaak pi naan pantuluy pa an, pi Nasibati atenjanaanur) bhoryar bhalu.
»

Yetu atup aji alon ti banjafianul akwaapulun
(Maci26.21-25; Markut 14.18-21)

21 « Natenan, fiaar) anwoor i kawaapén ato na nji ti umeesa wi. 22 Na
manjoonan, *Abuk Niinf awo kaket jibi Nagibati ajakur, ké flaar) angaan
awaapa agé wutan! » 23 Wal mént, ké *banjafian basé wo ti pla fiaar) ahorg
ti baka akdolun uko warn.

In awoonun naweek?
(Maci20.24-28; 19.28; Markut 10.41-45)

24 Blatar bapén ti *banjafian ké banal kame i bahilanuy kaji awoonury
naweek ti baka. 25 Ké Yetu asé ji na baka : « Basih biki ntaak baji bayotna biki
basihur), ké bansihury) bado ké baji badu baka “bado bnuura” 26 Ké usé pat ﬁa
an, anwoonur naweek ti an awo katép tép kawo ji anwoonur nampoti, ké
ankwulun uworda awo katép tép kawo ji ankdolur uko wi uworda ujakun.

* 22:15 Pde mént paji palesan wal wi Nagibati abuuranur bayuday pjuuk du Ejiptu.

27 In adémnur) ba? Antoor ti umeesa kéme ankyisulury) pde? Mént antoon) ti
umeesa a i? Nji ké ngé wo ti ptoofan, ji anklemparur bahaay! »

Uko wi Yetu ahonun banjafian
(Maci 19.28)
28 « An nawo na nji wal wi nwoor) ti mnhaj bti, 29 ké jibi Paapa awulnur
psih, hénk di di nkaan awulan pa. 30 Nalurn kade kabot kadaan na nji du psih
pinaan, kabot kato ti itij yi psih, kawayés kntaali ifieen na ktéb ki *Itrayel. »

Yetu atup aji Fimon Piyeer alun kapok pme'a
(Maci 26.31-35; Markut 14.27-31; natenan ti Yowan 13.36-38)
31Ké Yetu akak aji : « Fimon), Fimor), *Fatana afiehan pa phil kasint sintanan ji
ndeey ti kajet. 32 Ké nji, ngé fiehan Nasibati pa iwi, ihilna inat iliint ti pfiyaar.
Woli iluy akak ti nji, kténtén baténtu. » 33 Ké Fimorn) Piyeer asé jina a: «
Ajugun, woli uwo pya ukalabus kéme woli udoo wo pket na iwi, nji wi. » 34Ké
Yetu aji na a : « Fimory) Piyeer, dtupuy, ji uguk udo kahaan nta di, ipok pme'én
I)yaa$ nwajant. »
Umbootu, umafi na kej
35 Ké Yetu asé hepar *banjafian aji : « Wi mbiiny ayilan bé naantij nin
umbootu, nin umaf, nin igapaat, nawaar uko ulor i? » Ké bateem aji : « Nin
ukoolan. » 36 Wi wi asaar) aji na baka : « Ké hénkur), ankaar) umbootu awo
kajej wa, na ankaar umari, ké anwoor) aanka kej, awo kawaap umanta wi
nul, kanug ka. 37 Dtupan, uko wi Ulibra wi Nasibati utupur uwo kadolana ti nji
: “Batu'a na bado butaan.” » 38 Batagarul bajaka wal mént: « Ajugun, ikej itéb
yii yi. » Ké ateem baka aji : « Ukési. »

Yetu afiehan Nasibati du pnkun pi mnoliwera
(Maci 26.36-46; Markut 14.32-42)
39Yetu apén aya du Pnkur) pi Mnoliwera jibi ajonur kado. Batasarul ké baya
na a. 490 Wi abanur) du dko mént asé ji na baka : « Nadoon kafiehan Nagibati
nawutna kajot ti kaguuru. » 41 Wi wi asaar) aduk baka btiisu agé nup afiehan
Nagibati 42 aji : « Paap, woli inali, klowanaan mnhaj mi. Ké mént ural winaan
usaar) awo kadolana, wi nu wa. » 43[Wal mént, ké *uwanjut wi Nasibati uloy
usé pén ti kadunul pa pténténa. 44 Yetu ahaajala maakan, asé fiechan Nagibati
maakan. Uyikaj wi nul udoo kak ji pfiaak ajat.]
45 Wi Yetu afiehanur) Nasibati aba, asé nata, akak du batasarul, aténk baka ké
baknoyént, banoor maakan tiki bajootani. 46 Ké asé ji na baka : « we ukaarn ké
naknoyént ba? Nanatiin nafiehan Nasgibati, nawutna kajot ti kaguuru. »

Bamob Yetu
(Maci 26.47-56; Markut 14.43-49; natenan ti Yowan 18.3-11)
47Yetu ahum katiini, ké pntuk pi bafiaan pasé wuj. Yudat, aloy ti *banjafian
ifieen na batéb ké awo ti kadun ki baka. Abi afiog Yetu pa pmooka. 48 Ké Yetu
aséjinaa: « Yudat,imook mook *Abuk Niint kawulna'a! » 499 Wibanwoor na
Yetu bawinury uko unkbomandérur) agé ji na a : « Ajugun, ntib baka na ikej?
» S0Ké aloy ti baka apénan kej atib afal kabat kadeenu ki nalempar *nasih i
batenan. 51 Ké Yetu agé tiini na baka aji: « Natafiaan. » Wi wi agaar) aban kabat
ki niint uy) ajeban ka.
52 Yetu atiini wal mént na *baﬁenan baweek, na baweek biki bayer) *Katoh
Kaweek ki Nagibati na bantohi bambiir) pmoba aji: « Dwo nado butaan i, ké
nado bi pmobén na ikej na induk? 53 Dji kawo na an fnuur bti du Katoh ki

Nagibati, k€ naando na pmobén. Ké wal wi usé wo wi nan, wi bafiaan) biki
utejan bajaan banata. »

Fimon Piyeer apok aji aamme Yetu
18 Z(é\/lza;‘)l 26.57-58,69-75; Markut 14.53-54,66-72; natenan ti Yowan 18.12-

54 Bamob Yetu wal mént asé fioota aneejan du katoh ki *nasih i batenan.
Fimor Piyeer ké asé low du kafet ataga. 55 Batehan bdoo i ptoof pi blay ké
bafiaar) bato afooy ba atéma, ké Fimor) Piyeer akak ato da. 56 Naat nalemp alox
awina ké ato afiog bdoo ; ké asé tena bnuura asé ji : « Niintikak awo na a! »

57 Ké Fimor) Piyeer asé lata aji : « Naatu, mémme'a » 58 Bato btiisu, ké fiiint
alor) akak awina, aji: « Iwi kak iwo alor ti baka! »

Keé Timor) Piyeer ateema aji : « A-a, ménwo na baka. » 59 Bato uko ji uwoori,
ké alon akak atup aji: « Natenan, manjoonan ma, fiiin{ i awo na a, adoo wo i
*Galilay. »

60 K& Timor) Piyeer ateem aji : « Iwi, mémme uko wi ikjakuy. » Ti dko mént,
wi aktiiniir), k€ uguk usé haan. 61 Ké Ajugun asé kok aten Fimor) Piyeer. Wi
wi agaar) ales utup wi Ajugun abiiy atupa : « Fimor) Piyeer, dtupu, ji uguk udo
kahaan nta di, ipok pme'én 1jyaas gywajant. » 62 Wi wi Fimor) Piyeer agaar) apén
bdig, awooni maakan.

Bakob Yetu abot akara
(Maci 26.67-68; Markut 14.65)

63 Bankyenun Yetu bawo ti pbena, abot akoba. 64 Baji bawuna kés kasé
hepara kaji : « In akobiin? Iwi *Natupar Nagibati, fupan fiaa) ankobiin! »
65Bakak akara, ikar itum ilor) kak.

Bafioot Yetu uruha wi bayuday

66 Wi unuur ujintur, bantohi *bayuday, *batenan baweek na *bajukan
Bgah ké basé yitiir. Bado ké batij Yetu ti kadun ki baka, 67 agé jina a : « Woli
iwo Krittu, ktupun. »

Ké ateem baka aji : « Woli dtupan, naankfiyaar, 68 ké woli dheparan uko
ulon, naankteemén. 69 Ké hénkur) *Abuk Niint asé to du kafien kadeenu ki
Nagibati anhiniir) iko bti! »

70 Wal mént, ké bukal bti basé ji : « Iwoor) Abuk Nasibati keeri? »

Ké ateem baka aji: « Natupi, dwo a. »

71 Ké basé ji : « Nkak anuma alor atupun i? Un ti ibatun ptiinkna wa ti

mntumul! »
23
Bafioot Yetu du Pilat
(Maci27.1-2,11-14; Markut 15.1-5; natenan ti Yowan 18.28-38)
1Wiwi bafiaar) bti bantoorn *uruha wi *bayuday basaar anata, afioot Yetu du
kadun ki *Pilat. 2Bajun ptapara aji : « Nténk fiiint i k€ awo ii yewlén bafiaa
biki utaak ; aji ji na baka bawut pluk *¥etar nasih najeenkal daasa, abot aji u
ti uleeful awoor) *Krittu, nasih. » 3 Ké Pilat asé hepar Yetu aji : « Iwi, iwoor
nasih i hazuday i? » Ké Yetu ateema aji : « Iwi, [jakun harn. » 4Ké Pilat agé jina
*batenan baweek, na pntuk pi bafiaan: « Ménwin uko ulor unkkaan nji fiiint i
aduknaanaa. »
5 Ké basé taman maakan aji na a : Awuuk bafiaar) bapatata na pjukan pi
nul, ajunna du *Galilay, atépna Yuda, asé bi hénkuy) te ti. ¢ Wi Pilat atiinkur
uko war asé hepar aji : « Niint i awo i Galilay i? » 7 Ké wi ameer ké awo i

utaak wi *Herod agihur), ké agé do ké bafioota Herod anwoor ti Yerutalem tur
Nnuur mentan ui).
Bafioot Yetu du kadun ki Herod

8 Wi *Herod awinuy Yetu asé lilan maakan, anal undiimaan pwin Yetu,
tiki atiink ké baktiiniyaan iko yi adoluy, abot anal kawina ado mlagre mlon).
9Herod awo ti phepar Yetu iko itum, ké apok pteema. 10 Wal mént ké *batenan
baweek na *bajukan Bgah bagé huuran iko yi baktaparuluy. 11 Wiwi Herod
na bangoli biki nul bajunuy pber Yetu akowandéna, agé woharéna kamisa
ki nagih. Bakakana du Pilat. 12 Herod na *Pilat bambiin asoorad, ké bakak
unuur mént banoh.

Bafiaan baji na Pilat awutan Barabaat

13 *pilat ado ké badu *baterjan baweek, baweek biki *bayuday na bafiaay
bti, 14 agé ji na baka : « Natijén fiiint i, aji awo ti pyewlén utaak, ké nhepara
ti kadunan, awo ménwin nin uko uloy ti iko yi nataparuluy. 15 *Herod kak
aanwin nin uko ulorn wi adoor, wi akakanun nja a. Nawini, fiiin{ i aando do
nin uko ulor unkésur aket. 16 Ddo bakoba basé bawutana. » 17 [Ufettu undoli
*Pilat aji wo i pwutan pa baka nakalabus alor).]

18 Ké bagé huuran bukal bti aji afir) Yetu agé wutan Barabaat! 19 Barabaat
awo wal mént ukalabus tiki ayewlén ubeeka abot afir fiaar).

20 Ké Pilat annalur) pwutan Yetu akak atiini na baka. 21 Ké bakhuuranaara
huuran aji : « Panana! Panana! » 22 Ké akak atiini na baka uyaas uwajantén
aji: « we wifiiint i adolur) uwutaan ba? Ménwin nin uko uloy unkésur bafina,
ddo bakoba kasé kawutana. » 23 Ké bukal bagé huuranaara huuran maakan
ahepar baparna, ké prjaat pakdéma dém 24 te ké Pilat adoo dinan baka uko wi
baheparuy. 25 Awutan fiiint i bakheparuluy), i bawatur ukalabus tiki ayewlén
utaak abot afir) fiaar). Wi wi agaar) awutar baka Yetu badola uko wi banaluy.

Yetu awo ti bgah bi mnhaj

26Wibakyaan na Yetu, bamob fiiint alor) i katim ki Fimor), i ubeeka wi Kuren
anwooni uteeh, atu'a pkuna krut ti kafet ki Yetu. 27 Pntuk pweek patasa, na
baat balon bankupiiy ifien abot atéga. 28 Ké Yetu asé kok aji na baka : « An
baat biki Yerutalem, nawutan kawooni pa nji! Nadoon kawooni pa jleefan na
babukan! 29 Nnuur abi ni baklun kado kaji : “Banuurandéni, baat banwoor
baanhil pbuk, na iyin inwoor iimbuki, na mnwil manwoor maambootani!”
30 Wal mént bafiaan) bado kaji na inkun iweek ijotna baka, kaji na inkun impoti
imoy baka!® 31 Woli bado bmul bfiow hénk, hum di di bakluxy kado na bkay™?
» 32Batij kak bado butaan batéb pa pya kafin na Yetu.

Yetu apananaa
33 Wi babanuy du dko di bajaar) bado « Kaheem ki bkow » agé Ear] Yetu
da, ul na bado butaan batéb bukuy, aloy ti kafienul kadeenu, aloy ti kamayu.
34[Ke Yetu agé ji: « Paap, miirén baka : baamme uko wi bakdoluy. » Bangoli
bafaasiir imisa yi nul wi badolur) kanur) na mnlaak katenna uko wi andoli
akyitanaanur.]

Baben Yetu abot akara wi awoon ti krut
35 Bafiaar) babi anat bten. Ké baweek biki baka, basé bena aji : « Abuuran
baloy, abuuraan uleeful, woli awo *Krittu i Nasibati adatug! » 36 Bangoli kak

*
© 23:30 Hotey 10.8. 23:31 Basal aji Yetu awoor bmul bfiow, ké banwoor ti pjuban bawoor bmul
bkay.

babena : baji bafioga kawula poot ptaaktaan, 37 kasé jina a : « Woli iwo nasih i
*bayuday, buuraan uleefu! » 38 Bapiit ti bkowul duut ti krut aji : « I, AWOON
NASIH I BAYUDAY. »

39 Aloy ti bado butaan i bapanuy ti krut awo ti pkar Yetu aji na a : « linwo
Krittu i? Buuraan uleefu ikut ibuuranun. » 40 Ké natébantén asé noman na
aténtul un ajina a: «Iindo ji kti Nasibati, te bawo ti pdolu uko unnaamurg na
wi bakdoluluy! 41 Uliy lin) pa un, nwo ti pluk butaan bi ndoluy ; ké ul asé wo
aando nin butaan blor. » 42 Wi wi asaar) aji : « Yetu, lugi ilesén, woli iluy) abi
na pgih pi nu. » 43Ke Yetu agé teema aji : « Na manjoonan, dfupu, nta di, iwo
na nji du bati. »

Pket pi Yetu
(Maci 27.45-56; Markut 15.33-41; natenan ti Yowan 19.28-30)

4445 Ti udiin unuur, unuur umara mara awunana, ké bdém bawala ti
umundu bti, ado nwoori ywajant. Wi wi blaafi bkém maakan banjaary
baneenan bafiaar) pneej du *dko dyimanaan maakan di Katoh Kaweek ki
Nasibati batowiin ti ptoof. 46 K& Yetu asé do pdiim pweek aji : « Paap,
dkakan uhaas wi naan ti ifien yi nu. » Wi ajakuy hag, asé jémsa. 47 Nasih
i bangoli ifieen-week baromery awin uko untépur) asé déman Nagibati aji : «
Na manjoonan, fiiint i awo natool! » 48 Wi Bafiaar) batum bambiin pten
bawinuy uko untépur, batiis, asé kuna ifien. 4% Banoh Yetu bti na baat
bangakandéranur na a du *Galilay banat alow aten.

Umoy wi Yetu
(Maci 27.57-61; Markut 15.42-47; natenan ti Yowan 19.38-42)

50-51 Niincgi aloy i katim kawoor) *Yotef, anwoor) i ubeeka wi *bayuday wi
bajaan bado Arimati, awo da wal mént, awo naar) najoob bkow, natool.
Awo ti p%oonk ubi wi Psih pi Nasibati. Awo ti bafiaar) banjaar bato kawayés
du *uruha wi bayuday asé wo aandinan ti uko wi bawayés bandukiiy
badinanuy abot ado. 52 Yotef aya du Pilat, ahepara puum pi Yetu. 33 Awalan
Euum ti krut, abootan pa na blaaf bi ifaal agé neejan Ea ti bhér blony bi

ajipuy ti kabay ki plaak, bhér bi bawoorny baambaarn kamoya nin faar.
54 Unuur wi pbomandér wa, tiki *unuur wi pnoorfén wi bayuday ufiogi. 35 Ké
baat banwoonur) *Galilay na Yetu basé tas Yotef, baya, aten bhér, awin jibi
babékani puum. 36 Wi wi bakakur) ubeeka pboman ukéra na ukéra ujur ulil
ptékén wibayuday bajaarn bakér ti puum. Ti *unuur wi pnoorfén wibayuday,
ké banoorféni, {iki hénk di bgah bajakur.

24

Yetu anata ti pket
(Maci 28.1-10; Markut 16.1-8; natenan ti Yowan 20.1-10)

1 Na nfa kub, ti unuur untasun *unuur wi pnoorfén, baat baya du bhér,
atij ukéra wi babomanury na ukéra ujun ulil ptékéfi. 2 Baténk ké plaak pweek
maakan pandétnur) pléman pi bhér ké pakélanaa, awo ti kabar. 3 Baneej, asé
wo baanténk puum pi Yetu Ajugun da. 4 Bafionar, baamme uko wi bakdolun,
ké biint batéb banwohariin imisa inknuurur) bagé pén awinana ti kadun ki
baka. 5Balénk maakan, asé jut, ké biint bukuy basé ji na baka : « Nabaa la
we flaar) najeb ti banketur) ba? ¢ [Aanwo ti, Nasibati anatana ti pket.] Nalesan
uko wi abiiy ajakan wi ahumur du *Galilay. 7 Agli(ini na an aji *Abuk Niin
awo i kawulana du bado butaan, kapanana ti krut, kagé kanata ti pket unuur
uwajantén. » 8 Ké baseé les ntup ni Yetu.

Banjafian bapok pfiyaar uko wi baat batupun baka
9 Wi baat bawoonur bhér, bakakalés iko mént bti *banjafian ifieen na
alony na bandukiin bti. 10 Baat mént bawoor *Mariya i ubeeka wi Magdala,
Yowana, na Mariya anin Yakob. Baat bangakandérun na baka bakak atup wa
banjafian ; 11 ké bukal basé nuy ké babura tupa tup, baanfiyaar baka.
12[Keé Fimor) Piyeer agé nata wal mént ati te du bhér. Ajin) aten, agé winaara
ilaafi tafi, wi wi akakur katohul afionar ti uko untépur.]

Batasar Yetu batéb bankyaan untanka wi Emayut
(Markut 16.12-13)

13 Ti unuur méntan, batasar Yetu batéb batool pya untanka wi Emayut
unlowiirury na Yerutalem uko ji nwoori ntéb 1i pos. 14 Bawo ti ptiiniyaan iko
intépuy. 15 Wi baktiiniin, alatar, ké Yetu ti uleeful asé fiog baka agakandér na
baka, 16 ké uko ulor) usé neenan baka pyikréna. 17 Yetu ké asé ji na baka : «
we winabaar atiiniyaan hénk wi nakposur ba? »

Ké banat, ajootan. 18 Alorg ii baka anwoor katim ki Kleyofat ké asé tiini
na a aji: « Unaam iwoha aloolan, anwoor ti Yerutalem anwoor) aamme uko
untépur {i nnuur ni! » 19 Ké ateem baka aji : « We ula ba? » Kébajinaa: «
Uko wi Yetu i ubeeka wi *Nataret! Abi wo *Natupar Nasibati anhinli), ti udo
na utup ti kadun ki Nasibati na ki bafiaar) bti. 20 *Baterjan baweek biki nun, na
baweek biki nun bawula ké batu'a pket, apana ti krut. 21 Nbi hat aji ul awoor)
i kabuuran *Itrayel, ké iko yar) bti isé do hénkun nnuur nwajant i itépi. 22 Baat
balor) banwoor) na un, ké basé fionarénun maakan na manjoonan. Baya na
nfa kub du bhér, 23ké wi bawoor baanwin puum pi nul, asé wugsa. Bajakun
aji ywanjut nado pén awinana ti kadun ki baka aji awo najeb. 24 Baloy ti un
baya du bhér, aténk ké bawo jibi baat batupur) baka ; ké ul, basé wo baanwina!
»

25Wal mént ké Yetuaséjinabaka: « An bawaar nsal, naji nanoom ti pfiyaar
iko bti yi batupar Nagibati bajakun! 26 *Krittu aanwo i lah kahaj hénk i, ji abi
ado kaneej du mndém? » 27 Wi wi asaan) ajunna ti uko wi *Moyit apiituy,
atiiniyaan uko wi Batupar Nasibati bti, atépna ti Ulibra wi Nagibati apiban baka
uko wi batupun ti a.

28 Wi bafiogun ufét wi bawoorn i pya, ké Yetu asé awo ji fiaar) ankyaar na
bgahul. 29 Ké basé dabéra aji na a : « Toon na un, unuur uyobi, utejan udobi
ban ban. » Ké aneej ato na baka. 30 Wi wi asaar ato ti umeesa na baka, ajej
kapoom, abeeb Nagibati, asé kités ka awul baka. 3! Wal mént ké kés kagé
haabga na baka ké bayikréna, wi wi agaan ayon {i kadun ki baka. 32 Ké bagé
gini bukal bukal aji : « Néntiink lah mnlilan i itebun i, wi aktiinii na un du

gah abot apibanun Ulibra wi Nasibati? »

33 Banata ti dko mént akak Yerutalem. Baya {énk da *banjafian ifieen na
alon banwoyi da na batént baka, 34 ké baktiini aji : « Ajugun anata ti pket na
manjoonan, apén awinana ti kadun ki Fimorn)! » 35 Ké bukal basé kakalés uko
untépur ti bgah na jibi bayikrénury Yetu wal wi akitésur) kapoom.

Yetu apén awinana ti kadun ki banjafian
(Maci 28.16-20; Markut 16.14-18; natenan ti Yowan 20.19-23; Ulemp wi
Banjarian 1.6-8)

36 Bahum katiini, ké Yetu ti uleeful asé pén ti ptoof pi baka aji : « Bnuura
bawo na an. » 37 Balénk maakan, tiki basal aji bawin ujurte. 38 Ké Yetu asé ji
na baka : « we ukaan ké nayewlaa ba? We ukaan ké nawo na nsal ntéb ti 1téb
yinan ba? 39 Natenan ifien na ihot yi naan : Nji a na manjoonan! Nabanaan,

naten, ujurte uunji uka uleef utént wi, upat na nji, jibi nahilanurn kawin. »
40[Atiini han asé diiman baka ifien na ihot yi nul.] 41 Ké jibi bawoor ti mnlilan
abot afionar, ukaar ké baanhilan afiyaar, ké asé hepar baka aji : « Nawo na
uko udetii? » 42Ké bawula utéb wibatoowur. 43 Ajej wa, ade ti kadun ki baka.

44 Wi wi asaan aji na baka : « Wi nhumug na an, ntup ni, ni 1i nfupanar:
Uko wi Ulibra wi Nasibati ujakun ti nji ti dko di *Moyit apiitun), na di *batupar
Ea iblal;i bapiitun, na ti Iyeeh yi phaamarén Nagibati, 1ko mént bti iwo yi

adolana. »

45 Wal mént ké asé haabés baka nsal bahilna bayikrén utup wi Ulibra wi
Nagibati. 46 Aji na baka : « Uko wi bapiitur) wii wi : *Krittu awo i kahaj,
kabot kanata ti pket unuur uwajantén. 47 Bafiaar) bawo katup ti katim ki nul
ti bafiaar) biki ntaak bti, kajunna ti Yerutalem, kaji na baka bawut pjuban,
batélés nbida, Nasibati ahilna amiir baka ipekadu. 48 Nawo bamaar biki iko
mént bti. 49 Ké nji ti uleef naan, nsé lun) kawulan uko wi Paapa ahonuy. An,
nadukiin ti ubeeka te wal wi naktumur) na phina panwoonur bati. »

Yetu apaya bati
(Markut 16.19-20; natenan ti Ulemp wi Banjafian 1.9-11)

50 Wi wi Yetu asaan) aya na batasarul te ufét wi Betani, agé tar ifien, afiechan

Nagibati awul baka bnuura bi nul. 51 Wi akdolur) han), asé duk baka, adeenana

du bati. 52 Bukal, ké basé démana, asé kak Yerutalem, atum na mnlilan. 53 Baji
babi duka duka kadéman Nasibati du katoh kaweek ki nul.

Utup Ulil Unuura
wi Yowan apiitury

Utup ujuni

Ulibra wiuwo Utup Ulil Unuura wi Yowan apiitur). Atup ti ulibra wi uko wi
Yetu adoluy ti mbos na uko wi ajukanur bafiaan, na pketul na pnata ti pket (f
nul. Yetu atup banaal] na mnhina, ajeban bamaakal, adook nntaayi akut ado
iko itum maakan ifionjaré€naan {i kadun ki bafiaar). Ulibra wi Yowan apiitu
uunaam maakan na 1i bi Maci, Markut na Luk. Yowan asal ké bafiaar biki

}f{lltur} ulibra wi bame plibra menti) a iko yi Yetu atupun) da na iko yi adolur.
0 mént ukaarn ké aampiit iko yi bi Maci, Markut na Luk bapiitur).

Yowan atup ti ujuni wi ulibra wi nul faarn i Yetu awoon. Atup aji Utup
wi Nagibati ubily {i umundu wi akak fiaan) najén. Yetu ado iko ifioyjarénaan
itum bafiaany) bahilna baﬁlkren ké ul awoor) Nasih i Nagibati atarur) adat aji ul
akbuuranun bafaan. Uko unkaarn ké Utup Ulil Unuura wi Yowan upat na ni
bandukiin wii wi : « Yowan akakalés iko 1lorijy1 Yetu a';upug inkdiimanur ké
awo i Nasibati : Yetu atup aji ul awoorq bjeehi bi umundu, pde panjaarn pawul
ubida, meel manjaar) manwul ubida, pléman pi I]kanee nmpoti yaktepnu,
nayafan nanuura, bko bdolni ubifiu. A{'i kak ul awoorq bgah, manjoonan na
ubida, ké aji natan bafaar ti pket kawul baka ubida.

Heénk di ifah yi ulibra wi iwoon:

1. Pdéman Utup (1.1-18)

2. Yowan Nabattaar atup uko unklur kabi (1.19-34)

3. Yetu adat ba§a§arul ateek (1.35-51)

4. Yetu ado nyaas paaj na uloy iko ififioyjarénur) bafiaar (2.1-12.50)

5. Kaném kabaafisaani ki Yetu {i mbos: pwayés pi bawayésulun) na pketul

(12.1-19.42)
6. Yetu anata ti pket (20.1-10)
7. Yetu apén awinana ti kadun ki batasarul (20.11-21.25)

1Du ujuni anwoor Utup ado bi wo'a wo, awo du Nasibati abot awo Nasibati.
2 Anwoor) Utup awo na Nasgibati du ujuni.

3 Nagibati atépna ti a atak iko bti ; ti iko bti intakaniiny nin kalor) kaantakana
bé kaantépna ti a. 4 Ti ul di di ubida upénnuy), ké ubida mént uwo bjeehi pa
bafiaar). 5 Bjeehi bajeehan du bdém, ké bdém baanwun™ ba.

6 Ubi ka fiiint alor) i Nasibati ayilur ; katimul kawo Yowanf. 7 Abi katup uko
wiameen bti ti bjeehi, bafiaar) btibatépnatia bafiyaar. & Méng Yowan ti uleeful
awoor bjeehi ; abi bi tafi katup uko wi ameer ti bjeehi. 9 ﬂ]eehl mént bawoor
na manjoonan bjeehi bambm) ti mbos kajeehan bafiaar) bt

10 Anwoor Utup adobi wo'a wo ti mbos, ké Nasibati abot atépna ti a atak ma,
ké bafiaar) biki mbos basé wo'a wo baamme'a. 11 Abi {i katoh ki nul, ké bafiaar
biki nul basé wo baandi'a. 12 Ké bafiaar) bti bansaar) adi'a, afiyaara, aten baka
ké bahinan pwo babuk Nagibati. 13 Mént ti pfiaak kéme ti fiiint na fiaat kéme
ti uko wi fiiint analur) wi wi bawoonur) babuk Nasibati. Nasibati ul ti uleeful
adolurn ké bawo babukul.

14 Anwoor Utup akak fiaan) najén abi afét na nja, ké nsé win mndém mi
nul, atum na bnuura abot atum manjoonan. Asin awululun mndém mént ul

* 1:5 Ké bdém baanwun ba : Balon basal aji ké dko di daji : ké bdém baandi ba, kéme ké bdém

baanyikrén ba. T 1:6 Yowan : Batiiniyaan {i Yowan Nabattaar.

anwohar aloolan i abukur tafi. 15 Yowan atiiniyaan uko wi nul aji : « Ulii
nji njakuy aji: “Ankmbiiy ti kafet naan, ajotén kadun tiki, ji mbi ndo kawo,
ado bi wo'a wo.” » 16 Na manjoonan nja bti nji nyeenka yeenk ti bnuura btum
banwoorn ti a. 17 Nyeenkna bgah ti *Moyit, ké bnuura na manjoonan mangé
biina ti Yetu Krittu. 18 Nin fiaar) aambaar) kawina Nagibati. Abukul i akaary
anwoor) Nasibati, ankabur ti Asin, ameetanulur.

Uko wi Yowan nabattaar atupun ti bkowul

(Maci 3.1-12; Markut 1.1-8; Luk 3.1-18)

19 Uko wi Yowan ajakur wii wi, wi baweek biki bayuday banwoor
Yerutalem bayiluy batenan Nasibati na bafiaay) baloryy banjaary balemp du
*Katoh Kaweek ki Nasibati ké baya hepara fiaan) i awo i. 20 Aampok pteem
baka, abi tup tup baka ajintan aji: « Mént nji dwoor Krittu. »

21Ké bateema aji: « Iwo in keeri? Iwo *Eli i? »

Keé aji na baka : « Ménwo Eli. »

Keé bakak ajaka : « Iwoorn *Natupar Nagibati i? »

Ké aji: «A-a.»

22Ké bagé jina a : « Tupun keeri fiaar) i iwoor) nhilna nya ntup banyilury un.
We wi wi iktupur ti iwi? »

23Ké ateem na ntup 1i *Itayi Natupar Nasibati aji : « Nji, dwoon:
pdiim pankhuuranun du *pndiis aji :

“Nadolan bgah bi Ajugun bawo btool.” »*

24 Bayili bukur) bawo *bafaritay. 25 Bakak ahepar Yowan kak aji : « Ké
we ukaar ké ikbattaar wi iwoor) iinwo Krittu, iinwo Eli, iinkak awo Natupar
Nagibati? »

26 Ké ateem baka aji : « Nji dbattaar na meel, ké aloy asé wo ti ptoofan
i nawoor) naammee, 27 ankmbiiy ti kafet naan, i nji ndoory awo méfifioom
kanup pfénsa isapaat. »

28 Uko mént utépna du Betani du plut pi bdék bi Yordan, dul di Yowan
akbattaaraanur).

Uko wi Yowan Nabattaar atupun ti Yetu
(Maci3.13-17; Markut 1.9-11; Luk 3.21-22)

29 Wi unuur ujintur, Yowan awin Yetu ké akbi, ké asé ji : « Anwoorg
unkaneel wi btenjan wi Nasibati unkmpénanur pekadu di umundu awi. 30 Uko
wi nul wi wi nji katiiniyaanur) wi njakun: “Niint ankmbiin ti kafe{ naan ajotén
kadun, tiki, ji mbi ndo kawo, adobi woha wo.” 3! Nji ti uleef naan, mémbi

me'a, ké pdola ameetana ti bafiaar) biki Itrayel, pakaarn ké mbi abattar na meel.
»

32 Yowan atup ji fiaar) namaar aji : « Dwin *Uhaas wi Nasibati ké uwala ti a
awo ji ubalab ufaatal abi ato ti a. 33 Mémbi me'a, ké ansaar) ayilén aji mbattaar
na meel agé jakén aji : “Naar i ikwinur Uhaag wi naan uwala ti a ubot uto ti
a, ur) méntan akbattaarur) na Uhaas wi naan.” 34 Ké nji ngé win abot atup ké i
mént awo Abuk Nagsibati. »

Batasar Yetu bateek

35 Wi unuur ujintur), Yowan akak awo da na batéb ti batasarul. 36 Awin ké
Yetuak{épké aséji: « Anwoor unkaneel wibternan wiNasibatiii. » 37Batagarul
batéb bukur batiink uko wi ajakur asé tas Yetu. 38 Yetu akok awin ké baktasa
asé ji na baka : « We winaklaay ba? »

Keé bateem aji : « Rabi, tuy) di di iwoor) ba? » Rabi dawoor najukan.

9 1:23 Ttayi 40.3.

39Ké aji na baka : « Nabiin nagé nawin. » Ké baya ame dko di awoon, ato
na a unuur meént. Nwoori jbaakér ni utaakal njakyaar) ppan wal mént.

40 Andre ata Fimorn Piyeer awo aloy ti batéb bantiinkun) uko wi Yowan
ajakur agé tas Yetu. 41 Adun awin Timor) naweekul aji na a : « Nwin Mesuwa.
» Mesuwa dawoor) Krittu. 42 Afioota du Yetu. Yetu ajabana kés asé ji: « Iwoorq
Fimox) abuk Yowan, hénkur ido kadu'ana Kefat. » Kefat dawoon) Piyeert.

43 Wi unuur ujintun, Yetu atu na pya utaak wi *Galilay. Aya awin da Filip aji
naa: « Tagaan! » 44 Filip awo i Bettayida, ubeeka wi bi Andre na Piyeer. 45 Ké
Filip aya awin Natanayel aji na a : « Nwin fiaar) i Moyit atiiniyaanu) ti Ulibra
wiBgah, i batupar Nasibati bandukiin bakaar atiiniyaan! Yetu i Nataret a, abuk
Yotef. »

. 46 Ké Natanayel asé hepara aji: « Uko ulon unuura uhil kapénna du Nataret
17 »

Keé Filip ateema aji : « Biini, iwin. »

47 Yetu awin ké Natanayel akbi ti a, asé ji : « Abuk Itrayel na manjoonan
akbiin hénk, aamme kalagare. »

48 Natanayel ké asé hepara aji: « Tuy di imeennuy ba? »

K@ Yetu ateema aji: « Ji Filip abi ado kadu'u, wiiwoor du bfig uteeh, dwinu.
»

49Ké Natanayel asé jina a : « Rabi, iwo Abuk Nagibati, iwo nasih i *Itrayel. »

S0Ke Yetu ateema aji: «Ifiyaar tiki djaku dwinu wiiwoor du bko uteeh. Ilurg
kawin iko indémur apel yi iwinur nta. »

51 Wi wi asaan aji : « Na manjoonan, dt{upan, nalury kawin bati bahaabésa,
nwanjut f)abot nado kapaya, kawala ti *Abuk Niint. »

2

Bniim du Kana

1 Unuur uwajantén bniim blor) bawo du ubeeka wi Kana du *Galilay, ké
anin Yetu awo da. 2 Yetu kak awo ti biki baduuy babi bniim, ul na batasarul.
3Poot pabaa, ké anin Yetu asé bi aji na a : « Baankak aka poot. »

4Ké aséjinaa: « Abuk faat, we ukaarn ké iktupén uko wan? Unuur winaan
uundobi ban. »

5Ké anin asé ji na balemp : « Uko wi akjakaranar, nadolan wa. »

6 Kdunk paaj ki mnlaak kawo da ki bayuday bajaar) batuuna meel mi
bajaaIL badolna bafiow. Pdunk 1Eaji pado uko ji glitru ifieen-week. 7 K& Yetu
aji na balemp : « Natumaan idunk yi na meel. » Ké batuman ya.

8 Wibabaarn ké asé ji na baka : « Naliikan hénkur nafioot najafian iko. » Ké
baliik afioot.

9 Ankjafianur) afiemi, ké usé wo ubifiu. Aamme dko di uwoonur, ké balemp
bagé me, bukal banliikur meel. Adu naniim, 1°ajina a: « Naar) aji dun kawul
poot panlilnuy, wal wi bafiaar) bakujuy, ké baa pénan panwoor paanlil
maakan. Iwi, ké isé hank plil te hénkun! »

11 Uko war uwoor ujuni wi iko ifionarénaan yi Yetu ajaar) ado bafiaan
bahilna bame uko wi awoorn). Ado wa du Kana di Galilay, adiiman mndém
mi nul ké batagarul bafiyaara.

12Wi abaarn, asé ya ubeeka wi Kapernawum, ul, na anin na babuk asin na
batasarul, ado da nnuur nntiinku.

I 1:42 Kefat, Piyeer : Ti utup wi baramayer Kefat dawoor plaak ; ti utup wi bagrek Piyeer dawoor
kak plaak.

Yetu na bawaap du Katoh Kaweek ki Nagibati
(Maci21.12-13; Markut 11.15-17; Luk 19.45-46)

13*Ufettu wi Mbuur wibayuday ufiogi, ké Yetu asé ya Yerutalem. 14 Aténk du
*Katoh Kaweek ki Nagibati bawaap ngit na pkaneel na yjbalab ; batorkaar itaka
bakak atoo da. 15 Ajej wal mént ital aboman btintél asé dook baka bti ti Katoh
ki Nasibati bukal na nkaneel na ngit ; afél itaka yi batorkaar abot awat nmeesa
ni baka. 16 Aji na bawaap gbalab : « Napénaan gko i ti. Nawutan kakakan
katoh ki Paapa dko dwaapi. » 17 Batasarul bales wal mént uko umpiitaniin ti
Ulibra wi Nasibati : Unal uweek winkaan pa Katohu ukfinnun.*

18 Wal mént, ké baweek biki bayuday basé ji na a : « Dolan uko uloy
unkyuujurn ké ihilan kado kado uko wi ikdolun hénk. »

19Ké Yetu ateem baka aji: « Nafomle Katoh ki Nasibati ki, kanatan ka ti nnuur
wajant. »

20Ké bagé jina a : « Bado njsubal ifieen nbaakér na njsubal paaj pa pniw katoh
ki mént, ké iwi isé ji iniw ka ti nnuur ywajant? » 21 Ké Yetu wal mént asé tiiniyaan
tiiniyaan uleeful. 22 Ké hénk, wi abiin) anata i pket, batasarul baleg ké abi ji har,
asé fiyaar uko umpiitur ti Ulibra wi Nasibati na utup wi Yetu abiir atup.

237ibi Yetu awoor) du Yerutalem ti wal wi Ufettu wi Mbuur, bafiaar) batum
bafiyaara wi bawinuy) iko ifiorjarénaan yi akdoluy). 24 Ké ul asé wo aanfiyaar
baka, tiki ame bafiaarn bti, 25 abot awo aannuma fiaan) atupa jibi flaar) awoori
tiki ul {i bkowul ame uko unwoon ti uhaas wi fiaar.

3
Yetu na Nikodem

1Uka tfa ti *bafaritay fiiint alory i katim kawoor) Nikodem. Awo ti baweek
biki bayuday. 2 Aya du Yetu na utejan ajina a : « Najukan, nme ké iwo najukan
i Nagibati ayilu, tiki nin fiaan) alory aanhil pdo iko ifioyjarénaan yi ikdolur woli
Nasibati aanwo na a. »

3 Ké Yetu asé teema aji : « Na manjoonan dtupu, nin fiaar) aanhilan kawin
*Psih pi Nagibati bé aankak abuka buka™. »

4Ké asé jina a: « Hum di di fiaar) ahiniiry) kabuka kak wi adoor) abi taf?
Ahinan kakak du kayiy ki anin kabuka kak i? »

5Ké ateema aji: « Namanjoonan dtupu, flaay) anwoor) aankak abuka ti meel
na Uhaas wi Nasibati aanhil kaneej du Psih pi Nasibati. 6 Uleef uji ubuk uleef,
ké uhaas uji ubuk uhaas. 7 Wutan kafionjar woli djaku, nawo kabuka kak.
8Uyook uji ufuut dko di unali. Iji ktiink wa ufuug bé iinji kéme dko di uwoonur)
llflém'% dL'l'(O di ukyaar. Ké hénk di uwoor kak pa bafiaay) bambukiir) ti Uhaas wi

agibati. »

9Ké Nikodem agé ji na a : « Hum di di uko mént uhiluy kadolana? »

10 Ké ateema aji : « Hum di ihilur) kawo najukan ti Itrayel asé wo iimme
iko yan? 11 Dtupu na manjoonan, 1ji ntiiniyaan uko wi nymeery kabot katup
wi nwinur, ké an nasé wo naanji nadinan pfiyaar uko wi pjakur). 12 Woli
naanfiyaar wi nji katiiniyaanur) iko yi mbos, hum di di naklur kafiyaar woli
dluy) atiiniyaan iko yi bati ba? 13 Nin fiaar) alor) aampaya bati *Abuk Niint tafi
[anwoor) du bati] awaliir). 14 Ké jibi *Moyit adeenur upula untak du *pndiis®,
hénk di Abuk Niin{ akdeenaniir, 15 fiaar) anfiyaaruluy ahilna aka ubida wi
mnfto.

*
9 2:17 Kafiaam 69.10. 3:3 Bé aankak abuka buka : Batjiniyaan ti kak pbuknaana bati. ¥ 3:14
Natenan ti Mnfén 21.19.

16 « Nasibati anal bafiaay) maakan adoo wul Abukul aloolan tafi i akaar,
fiaar) anfiyaaruluny awutna kaket, asé ka ubida wi mnto. 17 Nasibati aanyil yil
Abukul abi aji na bafiaar) ké baduknaana awo i pket, ayila yil bafiaar) batépna
ti a babuur. 18 Naan anfiyaarulun aankduknaana, anwoor) aanfiyaara ado
bi duknaana duknaana, tiki aanfiyaar ti Abuk Nasibati aloolan tafi i akaar.
19 Ké uko wi, uktuur) baji baduknaanaa : bjeehi babi ti umundu ké bafiaar
basé magan bdém apel bjeehi tiki iko yi bafiaayy bakdoluy iwut maakan.
20 Naar) ankdolur) butaan apok bjeehi ; ur) méntan aankya du bjeehi, kati
iko iwutaan yi adolur) iwinana. 21 Ké fiaar) anjaar atas manjoonan aji ya du
bjeehi, kahilna kadiiman ké iko yi akdolur) iwoona du Nagibati. »

Yetu na Yowan Nabattaar

22'Wiiko yay) itépur, Yetu aya na batasarul du utaak wi Yuda, ato da na baka
abattaar. 23 Yowan kak awo {i pbattaar du Aenon kafiog FTalim tiki meel mantum
da, ké bafiaar) babot abi'abi ti a pyeenk batitmu. 24 Baandobi wata wal mént
ukalabus. 25 Unuur ulor ké btup basé pén ti batasar Yowan na nayuday alor
ti uko wibafiow. 26 Babi ti Yowan aji na a : « Najukan, fiaar) ambiir awo na iwi
du plut pi Yordan, i ibiiy) atiiniyaan uko wi nul awur du abattaar ké bafiaar) bti
bakya du a. »